
ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᒫᑦᓯ 4, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐅᓐᓄᓴᒃᑯᑦ. ᐊᐱᕆᔪᒪᓪᓗᒍ ᑰᓕ ᑐᒃᓯᐊᓂᕐᒧᑦ ᒪᑐᐃᖅᓯᖁᓪᓗᒍ. 
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᐃᖏᓚᐅᕐᕆᑦᓯ. ᑐᙵᓱᒋᑦ ᓯᕗᓕᖅᑏ, ᐊᖓᔪᖅᑳᑦ ᐊᒻᒪᓗ ᒪᓕᒐᓕᐅᖅᑎᖏᑦ 
ᒪᓕᒐᓕᐅᖅᕕᐅᑉ. ᒫᓐᓇᐅᔪᖅ, ᐲᑕᓴᓐ, ᒪᓕᒐᓕᐅᖅᑎᖓ ᐃᖃᓗᒃᑑᑦᑎᐊᑉ, ᐋᑐᕚᒦᒻᒪᑦ ᑲᑎᒪᖃᑕᐅᔭᖅᑐᖅᓯᒪᔪᖅ, 
ᐅᓪᓗᒥ ᐃᓚᐅᔾᔮᖏᑦᑐᖅ. 
 

ᐅᖃᖅᑎᐅᑉ ᐃᓱᒪᓕᐊᖓ 
 
ᕖᕗᐊᓕ 25, 2005-ᖑᑎᓪᓗᒍ, ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ ᐃᓂᖅᑎᕆᔾᔪᑎᖃᓚᐅᕐᒪᑦ 
ᐃᓱᒪᓕᐅᕈᑎᒋᓚᐅᖅᑐᒍᓗ. ᑖᓐᓇ ᒪᓕᒐᓕᐅᖅᑎᐅᔪᖅ ᑲᖏᖅᖠᓂᐅᑉ ᐅᐊᖕᓇᖓᓄᑦ ᓴᖅᑭᑦᑎᓕᓚᐅᖅᐳᖅ 
ᐃᓱᒫᓗᒍᑎᒥᓂᒃ ᐃᓱᓕᐅᕈᑎᒋᓚᐅᖅᑕᓐᓄᑦ ᐃᓂᖅᑎᕆᔾᔪᒧᑦ. 
 
ᑖᒃᑯᐊ ᐱᑦᔪᑕᐅᔪᑦ ᓴᖅᑭᑕᐅᓚᐅᖅᑐᑦ ᒪᓕᒐᓕᐅᖅᑎᓄᑦ ᑭᐅᓇᓱᓐᓂᐊᕐᓗᒋᑦ, ᐊᑑᑎᖃᖅᐳᖅ ᓯᕗᓕᖅᐹᒥ 
ᕿᒥᕐᕈᓇᖄᕐᓗᓂ ᐱᕙᓪᓕᐊᓂᕆᓚᐅᖅᑕᖏᓐᓂᒃ ᑲᑎᒪᕐᔪᐊᖅᑎᓪᓗᒋᑦ. 
 
ᒪᓕᒐᓕᐅᖅᑎᐅᔪᖅ ᐃᖃᓗᐃᑦ ᕿᑎᐊᓄᑦ ᐱᖁᔨᕗᖔᕈᑎᓕᐅᕐᑐᓂ ᓴᖅᑭᑕᐅᓯᒪᔪᖅ ᑎᑎᖅᑲᖅ ᑎᓂᔭᐅᖁᓪᓗᓂᐅᒃ 
ᑲᑎᒪᑐᐃᓐᓇᖅᑐᓄᑦ. ᑖᓐᓇ ᑎᑎᕋᖅᓯᒪᔪᖅ ᑭᐅᔾᔪᑕᐅᓚᐅᖅᑐᖅ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ. 
ᐊᐱᖅᑯᑕᐅᕐᖓᓚᐅᖅᑐᖅ ᐊᒃᑐᐊᓂᖃᓚᐅᕐᒪᑦ ᑎᑎᕋᖅᑕᐅᓚᐅᖅᓯᒪᔪᓄᑦ ᒐᕙᒪᒃᑯᑦ ᐱᓕᕆᕕᖓᓄᑦ ᐊᒻᒪ 
ᐃᖅᑲᓇᐃᔭᖅᑎᐅᓚᐅᖅᓯᒪᔪᒧᑦ. ᑖᓐᓇ ᑭᐅᔾᔪᑎᐅᔪᖅ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ ᐅᖃᐅᓯᖃᕐᓯᒪᓪᓗᑎᒃ 
ᒐᕙᒪᒃᑯᑦ ᐊᑐᐊᒐᖓᓐᓂᒃ ᐊᒃᑐᐊᓂᖃᕐᓂᖓᓄᑦ ᐱᓕᕆᕕᖓᓐᓄᑦ ᐃᖅᑲᓴᐃᔭᖅᑐᓕᕆᔨᒃᑯᑦ. 
 
ᓂᕈᐊᕆᐊᖃᓕᓚᐅᕋᒪ ᓯᖁᒥᑦᑎᓗᖓ ᐊᔾᔨᒌᓪᓗᐊᒥᒃ ᓂᕈᐊᕐᓂᖃᓕᕐᒪᑕ ᐊᒻᒪ ᐊᑭᕋᖅᑐᕐᑐᖓ ᐱᖁᔨᕗᖔᕈᒻᒥᒃ 
ᓂᕈᐊᖅᑐᖓ, ᓂᓪᓕᐅᑎᖃᓚᐅᖅᓯᒪᔪᖓ ᑕᒪᓐᓇ ᐃᖅᑲᖅᑐᐃᕕᐅᑉ ᓵᖓᓄᐊᑐᐃᓐᓇᕆᐊᖃᕐᓂᖓᓂᒃ 
ᓯᕗᓂᒃᓴᑦᑎᓐᓂ. 
 
ᒪᓕᒐᓕᐅᖅᑎᐅᔪᖅ ᐃᖃᓗᐃᑦ ᕿᑎᐊᓄᑦ ᓴᖅᑭᑦᑎᓪᓗᓂ ᐃᓂᖅᑎᕈᑎᒥᒃ. ᐃᓂᖅᑎᕈᑎᖓ ᑐᙵᕕᖃᓚᐅᖅᑐᖅ 
ᒪᕐᕉᓐᓂᒃ ᐃᓱᒫᓗᒍᑏᓐᓂᒃ, ᓯᕗᓪᓕᖅ, ᒥᓂᔅᑕ ᐃᓱᒪᓚᐅᕐᒪᑦ ᐊᐱᖅᓱᖅᑕᐅᓂᐊᕋᓱᒋᓪᓗᓂ ᑕᐃᒃᓱᒧᖓ 
ᐱᔾᔪᑕᐅᓚᐅᖅᑐᒧᑦ ᐊᒻᒪ ᑐᒡᓕᐊᓂᒃ, ᒥᓂᔅᑕᐅᔪᖅ ᑕᒻᒪᖅᑎᑦᑎᓂᕋᖅᑐᓂᐅᒃ ᒪᓕᒐᓕᐅᖅᑎᓂᒃ "ᐅᖃᓪᑐᓂ ᑕᒪᓐᓇ 
ᐱᑦᔪᑕᐅᔪᖅ ᐃᖅᑲᖅᑐᐃᕕᒃᑯᑦ ᑲᒪᒋᔭᐅᒋᐊᖃᕐᓂᕋᑦᑐᓂᐅᒃ." 
 
ᐃᓱᒪᓕᐅᕈᑎᓕᐅᓚᐅᖅᐳᖓ ᐃᓂᖅᑎᕈᑎᑕᖃᖏᓐᓂᖓᓂ.  
 



ᐅᓪᓗᑐᐃᓐᓇᖅ, ᒫᑦᓯ 4, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᒪᓕᒐᓕᐅᖅᑎᐅᔪᖅ ᑲᖏᖅᖠᓂᐅᑉ ᐅᐊᓐᓇᖓᓄᑦ ᓂᑯᕕᓕᓚᐅᖅᑐᖅ ᐃᓱᒪᓕᐊᕋ ᐊᑭᓴᖅᑐᕆᐊᖅᑐᓂᐅᒃ. 
ᑐᑭᓯᒐᒃᑭᑦ ᐃᓱᒫᓗᒍᑎᖏᑦ, ᐃᒃᐱᒍᓱᓚᐅᕐᒪᑦ ᒥᓂᔅᑕ ᐃᖅᑲᓴᐃᔭᖅᑐᓕᕆᔨᒃᑯᓐᓄᑦ ᑕᒻᒪᖅᑎᑦᑎᓇᓱᒋᓪᓗᓂᐅᕐ 
ᒪᓕᒐᓕᐅᖅᑎᓂᒃ ᐅᖃᕐᑐᓂ ᑕᒪᓐᓇ ᐱᖁᔨᕗᖔᕈᑕᐅᔪᖅ ᐃᖅᑲᖅᑐᐃᕕᐅᑉ ᓵᖓᓂᓐᓂᕋᖅᑐᓂᐅᒃ. 
 
ᑕᐃᒃᓱᒪᓂᐅᑎᓪᓗᒍ ᓇᓗᓇᐃᖅᓯᓚᐅᖅᓯᒪᒐᒪ ᑕᒪᓐᓇ ᐃᓱᒪᒃᓴᖅᓯᐅᕈᑎᒋᒃᑲᓐᓂᕐᓂᐊᕐᓂᕋᖅᑐᒍ. 
 
ᑕᒪᓐᓇ ᐃᓱᒪᒃᓴᖅᓯᐅᕈᑎᒋᑎᓪᓗᒍ ᐅᔾᔨᕈᓱᑦᑎᐊᖅᑐᖓ ᓈᓚᖃᑦᑕᓚᐅᖅᐸᒃᑲ ᓂᐱᓕᐅᖅᑕᐅᓯᒪᔪᑦ ᐊᒻᒪ 
ᑲᑎᒪᕐᔪᐊᕐᑎᓪᓗᑕ ᑲᑎᒪᔾᔪᑎᕕᓂᐅᔪᑦ ᕿᒥᕐᕈᓇᑦᑎᐊᖅᑐᒋᑦ. ᒪᓕᒃᑐᒋᑦ ᑕᒪᕐᒥᒃ ᓂᕆᓕᐅᖅᓯᒪᔪᑦ, ᐃᓅᒃᑎᑑᖅᑐᑦ 
ᐊᒻᒪᓗ ᖃᓪᓗᓈᑎᑑᖅᑐᑦ, ᐊᒻᒪᓗ ᑲᑎᒪᕐᔪᐊᖅᑎᓪᓗᒋᑦ ᑲᑎᒪᔾᔪᑎᕕᓂᐅᔪᑦ, ᒥᓂᔅᑕᐅᔪᖅ ᑕᐃᓯᓚᐅᖏᒻᒪᑦ ᑕᒪᓐᓇ 
ᐃᖅᑲᖅᑐᐃᕕᐅᑉ ᓵᖓᓂᓐᓃᕋᕐᓗᓂᐅᒃ. 
 
ᑕᐃᓯᔪᑑᓚᐅᖅᑐᖅ ᐃᖅᑲᖅᑐᐃᕕᑰᑐᐃᓐᓇᕆᐊᖃᕋᓱᒋᓪᓗᓂᐅᒃ ᒪᓕᒐᓕᐅᖅᑎᖓᑦ ᐃᖃᓗᐃᑦ ᕿᑎᐊᓄᑦ, 
ᐅᖃᓪᓚᒃᑎᓪᓗᒍ ᐱᖁᔨᕗᖔᕈᒻᒧᑦ, ᐃᒻᒪᓐᓇ ᐅᖃᐅᓚᐅᕐᒪᑦ "ᖃᐅᔨᒪᔪᖓ ᑕᒪᓐᓇ ᒐᕙᒪᒃᑯᓐᓄᑦ 
ᐱᓕᕆᐊᕆᔭᐅᓂᖓᓂᒃ ᒫᓐᓇ, ᐃᒻᒪᖃᓗ ᑎᑭᕋᑕᓛᖅᑐᖅ ᐃᖅᑲᖅᑐᐃᕕᒻᒧᑦ.." 
 
ᓯᖁᒥᑦᑎᔾᔪᑎᒋᓪᓗᒍ ᓂᕈᐊᕈᑎᒋᓚᐅᖅᑕᓐᓂᒃ ᐅᖃᓚᐅᕐᕋᒪ ᑕᒪᓐᓇ ᐃᖅᑲᖅᑐᐃᕕᒻᒧᐊᑐᐃᓐᓇᕆᐊᖃᕐᒪᒡᒎᖅ, 
ᐃᖅᑲᖅᑐᐃᕕᐅᑉ ᓵᖓᓃᓐᓂᕋᓪᓗᒍ ᐅᖃᓚᐅᖏᑦᑐᖓ. 
 
ᑲᑎᒪᐅᑎᒋᔭᐅᑎᓪᓗᒍ ᑕᒪᓐᓇ ᐅᖃᐅᓯᕐᓂᒃ ᓇᓕᖅᑯᑦᑎᓯᒪᔪᓂᒃ ᐊᑐᕆᐊᖃᕐᒪᑕ ᑲᑎᒪᕐᔪᐊᕐᕕᐅᑉ ᐃᓗᐊᓂ. 
ᓇᓗᓇᖏᑦᑐᖅ, ᐊᔾᔨᒌᖏᒻᒪᑎᒃ ᐅᖃᖅᑐᖃᕌᖓᑦ ᐃᖅᑲᑦᑐᐃᕕᒻᒧᐊᑐᐃᓐᓇᕆᐊᖃᕐᓂᖓᓂᒃ ᐊᒻᒪᓗ ᐊᑦᔨᒋᖏᒻᒪᒍ 
ᐃᖅᑲᑦᑐᐃᕕᐅᑉ ᓵᖓᓃᓐᓂᕋᐃᓂᐅᑉ. 
 
ᐱᓕᕆᐊᖃᕈᒪᒐᒪ ᐃᓱᒫᓗᒍᑎᓂᒃ ᓴᖅᑭᓚᐅᖅᑐᓂᒃ ᐃᓂᖅᑎᕆᔾᔪᑎᒃᑯᑦ. ᓯᕗᓪᓕᕐᒥ ᐃᓱᒫᓗᒍᑕᐅᓚᐅᖅᑐᖅ 
ᒥᓂᔅᑕᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓱᒪᓚᐅᕐᒪᑦ ᐊᐱᖅᓱᖅᑕᐅᓂᐊᕐᕋᓱᒋᓪᓗᓂ ᑕᐃᒃᓱᒧᖓ ᐱᔾᔪᑕᐅᓚᐅᖅᓯᒪᔪᒧᑦ. 
ᒥᓂᔅᑕᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᓇᓗᓇᐃᖅᓯᓚᐅᖅᑐᖅ ᐃᓱᒫᓗᒍᑎᒥᓂᒃ ᐊᐱᖅᓱᖅᑕᐅᓂᐊᕐᕋᓱᒋᓪᓗᓂ 
ᐱᔾᔪᑎᒋᓪᓗᒍ ᐊᕕᑕᐅᓚᐅᖅᓯᒪᔪᒧᑦ ᐃᖅᑲᓇᐃᔭᖅᑎᕕᓂᕐᒧᑦ. ᐅᖃᐅᓯᖃᑦᑐᓂ ᐊᑭᕋᖅᑐᕐᑐᓂ ᐱᖁᔨᕗᖔᕈᒻᒥᒃ 
ᒥᓂᔅᑕ ᓴᖅᑭᑦᑎᓚᐅᕆᕗᖅ ᐊᓯᖏᓐᓂᒃ ᐃᑲᔪᖅᑐᐃᖏᔾᔪᑎᖏᓐᓂᒃ. ᑭᐅᓪᓗᓂ, ᒪᓕᒐᓕᐅᖅᑎᖓ ᐃᖃᓗᐃᑦ 
ᕿᑎᐊᓄᑦ ᓇᓗᓇᐃᖅᓯᑦᑎᐊᓚᐅᖅᑐᖅ ᐱᔾᔪᑎᖓᓂᒃ ᐊᐱᖅᓱᕈᑎᖃᕈᒪᓪᓗᓂ ᒐᕙᒪᒃᑯᑦ ᐊᑐᐊᒐᖓᓐᓂᒃ. 
ᒪᓕᒐᓕᐅᖅᑎᐅᖃᑕᐅᔪᑦ ᓂᕈᐊᕐᓂᐊᖅᑐᑦ ᑐᓵᓪᓗᑎᒃ ᐅᖃᐅᑕᐅᔪᓂᒃ ᐊᒻᒪ ᖃᓄᕐᓗ ᐃᓱᒪᒋᔭᐅᒻᒪᖔᖅ 
ᓇᓗᓇᐃᕈᑎᖏᑦ ᐃᓘᓐᓇᖏᓐᓄᑦ ᑐᑭᓯᓇᕋᔭᓚᐅᖅᑑᒐᓗᐊᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ 
ᐊᖏᖃᑎᖃᕐᓂᖏᒃᑲᓗᐊᖅᐸᑦ ᒥᓂᔅᑕᐅᑉ ᐱᔾᔪᑎᖏᓐᓂᒃ, ᐱᔾᔪᑕᐅᖏᒻᒪᓪᓕ ᑕᒪᓐᓇ ᒫᓐᓇ.  
 
ᑐᒡᓕᐊ ᑐᙵᕕᒋᔭᐅᔪᖅ ᐃᓂᖅᑎᕈᑎᒧᑦ ᒥᓂᔅᑕᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑕᒻᒪᖅᑎᑦᑎᓂᕋᖅᑕᐅᓪᓗᓂ 
ᒪᓕᒐᓕᐅᖅᑎᓂᒃ ᐅᖃᕐᓂᕋᖅᑕᐅᓪᓗᓂ ᑕᒪᓐᓇ ᐃᖅᑲᑎᑐᐃᕕᐅᑉ ᓵᖓᓃᓐᓂᕋᖅᑐᓂᐅᒃ. ᓇᓗᓇᖏᑦᑐᖅ 
ᓈᓚᓚᐅᖅᑎᓪᓗᒋᑦ ᓂᐱᓕᐅᖅᓯᒪᔪᑦ ᐊᒻᒪ ᕿᒥᕐᕈᓚᐅᖅᑎᓪᓗᒋᑦ ᑲᑎᒪᔾᔪᐊᖅᑎᓪᓗᒋᑦ ᑲᑎᒪᔾᔪᑎᕕᓂᐅᔪᑦ 
ᒥᓂᔅᑕᐅᔪᖅ ᑕᐃᓯᓚᐅᖏᑦᑐᖅ ᑖᒃᑯᐊ ᐃᖅᑲᖅᑐᐃᕕᐅᑉ ᓵᖓᓃᔾᔪᑕᐅᓂᕋᖅᑐᓂᒋᑦ. 
 
ᓂᕈᐅᖅᑎᓪᓗᖓ ᐊᑭᕋᖅᑐᕐᓗᖓ ᐱᖁᔨᕗᖔᕈᒻᒥᒃ ᓇᓗᓇᐃᖅᓯᓚᐅᕋᒪ ᑕᒪᓐᓇ ᖃᖓᒃᑯᒃᑭᐊᖅ ᐃᖅᑲᖅᑐᐃᕕᐅᑉ 
ᓵᑕᖓᓅᓛᕋᓱᒋᓪᓗᒍ. ᒪᓕᒐᓕᐅᖅᑎᐅᔪᖅ ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᓱᒫᓗᒍᑎᒥᓂᒃ ᓴᖅᑭᑦᑎᓕᓚᐅᖅᑐᖅ 
ᐃᓱᒪᓕᐅᕈᑎᓐᓄᑦ. 
 
ᑭᐅᔾᔪᑎᖃᓚᐅᖏᓐᓂᓐᓂ ᐱᔾᔪᑕᐅᔪᒧᑦ ᐃᓱᒪᒃᓴᖅᓯᐅᕈᑎᒋᔭᑦᑎᓐᓄᑦ, ᕿᒥᕐᕈᓇᖃᑎᒋᔪᒪᕙᑦᓯ ᐃᓚᖏᓐᓂᒃ 
ᐅᖃᖅᑎᐅᑉ ᐱᓕᕆᐊᒃᓴᖏᑕ.  

ᐅᖃᖅᑎᑦᑎᒋᔭᐅᑎᓪᓗᖓ, ᐱᖓᓱᓂᒃ ᐱᓕᕆᐊᒃᓴᓪᓗᐊᑕᖃᕋᒪ. ᐅᖃᖅᑎᒋᔭᐅᓪᓗᖓ ᑲᑎᒪᕐᔪᐊᖅᑎᓪᓗᒋᑦ 
ᑐᑭᓕᐅᖃᑦᑕᕋᒃᑭᑦ ᐊᒻᒪᓗ ᒪᓕᒃᑕᐅᑎᑦᑕᕆᐊᖃᑦᑐᒋᑦ ᒪᓕᒐᐅᔪᑦ ᐊᒻᒪᓗ ᐱᑦᑎᐊᖅᑎᑦᑕᕆᐊᖃᑦᑐᒋᑦ ᐊᒻᒪ 
ᑕᑯᒥᓇᖅᑎᑦᑕᕆᐊᖃᑦᑐᒋᑦ ᑲᑎᒪᕐᔪᐊᖅᑐᑦ. ᐊᖓᔪᖅᑳᕆᔭᐅᓪᓗᖓ ᐊᐅᓚᑦᓯᔨᐅᔪᓄᑦ ᒪᓕᒐᓕᐅᕐᕕᒻᒥ ᐊᒻᒪ 
ᓂᓪᓕᐊᔨᒋᔭᐅᓪᓗᖓ ᑭᒡᒐᖅᑐᕐᓗᒍ ᒪᓕᒐᓕᐅᖅᕕᒃ.  
 
ᐅᖃᑦᑎᑦᑎᔨᐅᑎᓪᓗᖓ ᓂᕈᐊᖅᑕᐅᓯᒪᒐᒪ ᒪᓕᒐᓕᐅᖅᑎᓄᑦ ᐊᒻᒪᓗ ᐱᔨᒋᔭᐅᓪᓗᖓ ᒪᓕᒐᓕᐅᖅᕕᒻᒧᑦ. 
ᐃᒻᒥᒃᑰᖏᓐᓇᕆᐊᖃᕋᒪ ᐊᒻᒪ ᑕᑉᐱᕐᓱᐃᔭᕆᐊᖃᖏᓐᓇᒪ ᐊᒻᒪᓗ ᐃᓱᒪᓕᐊᒃᑲ ᑐᙵᕕᖃᕆᐊᖃᕐᒪᑕ ᒪᓕᒐᕐᓂᒃ 
ᐊᒻᒪ ᑐᙵᕕᐅᔪᓂᒃ, ᓂᕈᐊᖅᑕᐅᓯᒪᔪᑦ ᒐᕙᒪᓕᕆᓂᕐᒧᑦ ᐃᓱᒪᒋᖏᓪᓗᒋᑦ.  
 
ᒪᓕᒐᖏᑦ ᓇᓗᓇᐃᕐᓯᒪᑦᑎᐊᖅᑐᑦ ᐅᖃᖅᑎ ᐃᓱᒪᓕᐅᕈᑎᒥᓂᒃ ᓴᖅᑭᑦᑎᓚᐅᖅᑎᓪᓗᒍ 
ᐊᐃᕙᐅᑕᐅᒃᑲᓐᓂᕈᓐᓇᖏᑦᑦᑐᖅ ᐱᔾᔪᑕᐅᔪᖅ, ᐊᔪᐃᓐᓇᕆᐊᕈᓐᓇᖏᑦᑐᓪᓗ ᐅᖃᖅᑎᐅᑉ ᐃᓱᒪᓕᐊᖓᓄᑦ ᒪᓕᒐᕗᑦ 
ᑖᒃᑯᓄᖓ ᑐᕌᖓᔪᑦ ᒪᓕᒃᓯᒪᕗᑦ ᒪᓕᒐᖏᓐᓂᒃ ᑲᓇᑕᐅᑉ ᐊᒡᒍᖅᑐᕐᓯᒪᓂᖏᑕ ᒐᕙᒪᖏᑕ. 
 
ᓂᕆᐅᓇᖃᑦᑕᖅᐳᖅ ᐃᓛᓐᓂᒃᑯᑦ ᒪᓕᒐᓕᐅᖅᑎᐅᔪᑦ ᐃᓱᒪᓕᐅᕈᑎᓐᓂᒃ 
ᐊᖏᖃᑎᖃᖅᑐᐃᓐᓇᐅᔪᓐᓇᖏᓐᓂᖏᓐᓂᒃ, ᐱᓗᐊᖅᑐᒥᒃ ᐱᓕᕆᐊᖃᖅᑎᓪᓗᑕ ᐃᒃᐱᒋᔭᐅᓗᐊᖅᑐᓂᒃ 
ᐊᐃᕙᐅᑕᐅᔪᒥᒃ ᓯᖁᒥᑦᑎᓪᓗᖓ ᓂᕈᐊᕈᑎᖃᕆᐊᖃᖅᑎᓪᓗᖓ. ᑭᓯᐊᓂᓕ, ᒪᓕᒐᓕᐅᖅᑎᐅᖃᑕᐅᔪᑦ 
ᐊᖏᕐᓯᔭᕆᐊᖃᖅᐳᑦ ᐃᓱᒪᓕᐅᕈᑎᓐᓂᒃ ᐊᒻᒪ ᑲᔪᓯᑏᓐᓇᕆᐊᖃᕐᑐᒋᑦ ᑲᑎᒪᕐᔪᐊᖅᑎᓪᓗᑕ ᑲᑎᒪᔾᔪᑎᒃᓴᕗᑦ. 
ᑕᒪᑐᒥᖓ ᐱᓕᕆᐊᖃᕆᐊᖃᖅᐳᑦ ᐱᑦᑎᐊᕐᓗᑎᒃ ᒪᓕᒐᓕᐅᖅᕕᒃ ᓇᓈᒎᖏᑦᑐᒃᑯᑦ ᓴᖅᔮᖅᑎᑕᐅᖁᓇᒍ. 
 
ᑕᐃᒪᐃᒻᒪᑦ, ᐃᓱᒪᒃᓴᖅᓯᐅᕈᑎᒋᒃᑲᓐᓂᕐᓂᐊᙱᑕᕋ ᐃᓱᒪᓕᐅᕈᑎᒋᔭᓐᓂᒃ ᐃᓂᖅᑎᕈᑕᐅᓚᐅᖅᑐᒧᑦ.  
 
>>ᐸᑦᑕᑐᖅᑐᑦ 
 
ᐅᓪᓗᒥ ᑲᑎᒪᔾᔪᑎᒃᓴᓅᕐᓗᑕ. ᑲᑎᒪᔾᔪᑎᒃᓴᖅ 2. ᐊᖓᔪᖅᑳ ᐅᖃᐅᓯᖏᑦ. ᐊᖓᔪᖅᑳ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑦ ᐅᖃᐅᓯᖏᑦ 066 - 2(2): ᓄᓇᕐᔪᐊᕐᒥ ᐃᓕᓴᐃᔨᒃᓴᐃᑦ ᑕᐅᖅᓰᓂᖓ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐊᒻᒪᓗ ᐅᓐᓄᓴᒃᑯᑦ, ᐅᖃᖅᑏᑦᑎᔩ. ᐃᓕᑕᖅᓯᔪᒪᓪᓗᖓ 
ᐃᑲᔪᕐᓂᕆᖃᑦᑕᖅᑕᖏᓐᓂᒃ ᐃᖅᑲᓇᐃᔭᖅᑎᑦᑕ ᓄᓇᕗᒻᒥ ᑕᕝᕙᓂ ᓄᓇᕗᒻᒥ ᐃᓕᓴᐃᔨᒃᓴᓄᑦ ᐃᓕᓐᓂᐊᖅᑐᓂ 
ᐸᕐᓇᐃᖃᑦᑕᖅᑐᑦ ᓄᓇᕗᒻᒥᐅᓂᒃ ᐃᓕᓴᐃᓗᑎᒃ ᐃᓕᓐᓂᐊᖅᕕᑦᑎᓐᓂ. ᑐᓴᖅᑎᑦᑎᔪᒪᓪᓗᖓᓗ ᑲᑎᒪᕕᒻᒥᒃ 
ᐱᓇᓱᐊᕐᓂᕆᕙᑦᑕᖓᓂᒃ ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᑦᑎᐊᕐᓂᕆᖃᑦᑕᖅᑕᖏᓐᓄᑦ 
ᓄᑖᓂ ᓴᖅᑭᖅᑎᓂᖅ ᐱᕙᓪᓕᐊᒍᑕᐅᓂᐊᖅᑐᓂᒃ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕐᓂᒃᑯᑦ. 
 
ᐅᖃᖅᑎᑦᑎᐄᓚᒋᐊᕈᑎᑦ ᕖᕘᐊᓕᒥ, ᒪᕐᕉᑦ ᐊᔪᙱᑦᑑᒃ ᐃᓚᒋᔭᐅᔫᒃ ᑕᕝᕙᙵᑦ ᓄᓇᕗᒻᒥ ᐃᓕᓴᐃᔨᒃᓴᓄᒃ 
ᐃᓕᓐᓂᐊᕐᓂᕐᒥᒃ ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ, ᒥᔅᑕ. ᓂᐅᓪ ᑯᕆᔅᑕᕗ ᐊᒻᒪᓗ ᒥᔅᑕ. ᓄᐃᐅᓪ ᒪᒃᑑᕐᒪᑦ, 
ᐊᐅᓚᓚᐅᖅᑑᒃ Kautokeino, Norway-ᒧᑦ ᓯᕗᓪᓕᕐᒥ ᑲᑎᒪᖃᑎᖃᕐᓗᑎᒃ ᐊᖓᔪᖅᑳᓂᒃ ᐊᒻᒪᓗ 
ᐃᖅᑲᓇᐃᔭᖅᑎᖏᓐᓂᒃ ᓵᒥ ᐃᓕᓐᓂᐊᕐᕕᔾᔪᐊᖓᑕ ᓯᓚᑦᑐᕐᓴᖅᕕᖓᓂ ᐃᓕᓴᐃᔨᒃᓴᐃᓂᕐᒧᑦ ᐃᓕᓐᓂᐊᖅᑐᑦ 
ᐱᓕᕆᕕᖓ, ᐸᕐᓇᐃᓗᑎᒃ ᐃᓕᓐᓂᐊᖅᑎᓄᑦ/ᐊᖓᔪᖅᑳᓄᑦ ᑕᐅᖅᓰᓂᕐᒥᒃ 2005-ᒧᑦ ᐊᒻᒪᓗ 2006-ᒧᑦ 
ᐃᓕᓐᓂᐊᕐᓇᐅᑉ ᐊᕐᕌᒍᐊᓂ. ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ ᐊᒻᒪᓗ ᑖᒃᑯᐊ ᓵᒥ ᐃᓕᓐᓂᐊᕐᕕᔾᔪᐊᖓ ᐆᑦᑐᕋᕐᓂᐊᖅᑐᑦ 
ᓄᑖᒥᒃ ᐃᓕᓐᓂᐊᖅᑎᓄᑦ ᑕᐅᖅᓰᓂᕐᒥᒃ, ᑕᐃᔭᐅᔪᖅ Verddet (ᓵᒥ ᑐᑭᓕᒃ "ᐊᑦᔨᒌᒥᒃ ᐃᑲᔪᕐᓂᖃᑦᑐᖅ 
ᑕᐅᖅᓰᓂᖅ"). 
 
ᐅᖃᖅᑎᑦᑎ, ᐃᓚᒋᐊᕈᑎᑦ ᓄᓇᕗᒻᒥ ᐃᓕᓐᓂᐊᖅᑏᑦ ᐃᓚᐅᖃᑕᐅᒍᓐᓇᕐᓂᖓ ᓄᓇᕐᔪᐊᕐᒥ ᐃᓕᓐᓂᐊᖅᑎᑦ 
ᐃᑲᔪᕐᓂᖃᒻᒪᕆᑉᐸᑦᑐᑦ ᑕᒪᒃᑮᓐᓄᑦ ᐱᓕᕆᓂᒃᑯᑦ ᐊᒻᒪᓗ ᐃᒻᒥᓄᑦ ᐱᕙᓪᓕᐊᓂᖓᓂᒃ ᐃᓕᓴᐃᔨᒃᓴᑦᑕ. ᑖᓐᓇ  

Verddet ᑕᐅᖅᓰᓂᖓ ᓄᓇᕗᒻᒥᐅᑦ ᐃᓕᓐᓂᐊᖅᑎᖏᓐᓂᒃ ᐃᒻᒥᓂᒃ ᑕᑯᒍᓐᓇᖅᓯᓂᐊᖅᑐᑦ ᖃᓄᖅ ᐊᓯᖏᑦ 
ᓄᓇᖃᖅᑳᖅᓯᒪᔪᑦ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕐᓂᖅ ᐊᑐᖅᑕᐅᓂᖃᒻᒪᖔᖅ ᐱᓇᓱᐊᖅᑕᐃᒋᐊᓕᒻᒧᑦ 
ᐃᓕᖅᑯᓯᖅᑎᒍᑦ ᓈᒻᒪᑦᑐᒥᒃ ᐃᓕᓐᓂᐊᖅᑐᓕᕆᓂᕐᖃᓪᓗᑎᒃ ᐊᒻᒪᓗ ᓯᕗᓪᓗᖅ ᐅᖃᐅᓯᖅ 
ᐃᓕᓐᓂᐊᕐᑎᑦᑎᒍᑕᐅᓗᓂ. 
 
ᐅᖃᖅᑎ, ᐃᓕᑕᖅᓯᔪᒪᓪᓗᒍ ᐃᓕᓐᓂᐊᕐᕕᔾᔪᐊᖓ ᐅᑭᐅᖅᑕᖅᑑᑉ ᐃᑲᔪᖅᑐᐃᓂᖏᓐᓄᑦ ᑖᔅᓱᒥᖓ ᐱᓕᕆᐊᒃᓴᒥᒃ 
ᐊᒻᒪᑕᐅᖅ ᑲᓇᑕᐅᑉ ᓯᓚᑖᓂ ᐱᓕᕆᔩᑦ ᑮᓇᐅᔭᖅᑎᒍᑦ ᐃᑲᔪᖅᑐᐃᓂᖏᓐᓄᑦ ᓯᕗᓪᓕᖅᐹᖅᓯᐅᑎᖓᓄᑦ ᑖᒃᓱᒪ 
ᐆᑦᑐᕈᑎᐅᔫᖅ ᑕᐅᖅᓰᓂᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᐲᑯ. ᐊᖓᔪᖅᑳᑦ ᐅᖃᐅᓯᖏᑦ. ᑕᐹᕐᔪᒃ. 
 
ᐊᖓᔪᖅᑳᑦ ᐅᖃᐅᓯᖏᑦ 067 - 2(2): ᐅᖃᐅᓯᓕᕆᓂᕐᒧᑦ ᑐᓂᕐᕈᑎᑦ 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᓕᐊᓇᐃᒍᓱᑉᐳᖓ ᑐᓴᖅᑎᑦᑎᒍᓐᓇᕐᕋᒪ ᕖᕗᐊᓕ 5 
12-ᔭᒧᑦ 2005, ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ ᐅᕝᕙᓘᓐᓃᑦ ᐅᖃᐅᓯᓕᕆᓂᕐᒧᑦ ᐱᓇᓱᐊᕐᕈᓯᖅ ᐊᒃᓱᐊᓗᒃ 
ᑲᔪᓯᑦᑎᐊᕐᓚᐅᖅᑐᖅ. 
 
ᖁᕕᐊᓱᒃᐳᖓ ᐃᓪᓗᒥ ᓂᑯᕕᒋᐊᒃᓴᖅ ᐅᖃᐅᓯᖃᕐᓂᐊᕐᓗᖓ ᐊᕐᕌᒍᑕᒫᑦ ᐅᖃᐅᓯᓕᕆᓂᕐᒧᑦ ᐃᓕᓴᕐᓯᔾᔪᑕᐅᔪᓂᒃ. 
ᐊᑑᑎᖃᒻᒪᕆᒻᒪᑦ ᐃᓕᑕᕐᓯᔭᕆᐊᒃᓴᖅ ᐃᓄᓐᓂᒃ ᓄᓇᓕᐅᔪᓂ ᐃᑲᔪᕐᓂᖃᖃᑦᑕᖅᑐᓂ ᒪᑭᒪᑦᑎᐊᕐᓂᖓᓄᑦ ᐃᓄᐃᑦ 
ᐅᖃᐅᓯᖓᑦ. 
 
ᐱᓕᕆᕕᒋᔭᕋ ᐊᖏᕐᓯᒪᑦᑎᐊᖅᑐ ᓴᐳᔾᔨᓯᒪᓂᕐᒧᑦ ᐊᒻᒪ ᓴᖅᑭᔮᖅᑎᑦᑎᓂᕐᒧᑦ ᐅᖃᐅᓯᑦᑎᓐᓂᒃ; ᑭᓯᐊᓂᓕ ᐃᓅᑐᓗᑕ 
ᐱᔪᓐᓇᖏᓐᓇᑦᑎᒍᑦ. ᑕᒪᒃᑯᐊ ᐃᓕᓴᕐᓯᔾᔪᑕᐅᔪᑦ ᓄᓇᕗᒻᒥᐅᓂᒃ ᑕᑯᒃᓴᐅᑎᑦᑎᕙᑦᑐᑦ ᖃᐅᑕᒫᑦ ᐃᓄᐃᑦ 
ᐅᖃᐅᓯᖏᓐᓂᒃ. ᑕᒫᓂ ᐊᕐᕌᒍᒥ, ᑎᓴᒪᐅᔪᑦ ᓂᕈᐊᖅᑕᐅᓚᐅᖅᑐᑦ ᐅᕕᒃᑲᐅᔪᖅ, ᐃᓐᓇᐅᔪᑦ ᐊᒻᒪᓗ ᐃᓐᓇᒻᒪᕆᐅᔪᖅ 
ᐊᕕᒃᑐᕐᓯᒪᓂᖏᑦ ᒪᓕᒃᑐᒋᑦ. 
 
ᒥᐊᓕ ᐃᓖᔅ ᑰᓕ ᐃᖃᓗᒻᒥᐅᑕᐅᔪᖅ ᐃᓕᑕᕆᔭᐅᓚᐅᖅᑐᖅ ᐅᕕᒃᑲᐅᔪᒧᑦ ᐅᖃᐅᓯᕐᒧᑦ ᐃᓕᑕᕐᓯᔾᔪᑕᐅᔪᒥᒃ. ᑰᓕ 
ᓂᕈᐊᖅᑕᐅᓚᐅᕐᓯᒪᔪᖅ ᐊᖓᔪᖅᑳᒧᑦ ᐃᓄᐃᑦ ᓯᓚᕐᔪᐊᒥ ᐅᑭᐅᖅᑕᖅᑐᒥ ᐅᕕᒃᑲᐅᔪᓄᑦ ᑲᑎᒪᔨᓄᑦ ᐊᒻᒪ 
ᓴᖅᑭᔮᖅᑎᑦᑎᕙᒃᑐᓂ ᐃᓕᖅᑯᓯᒃᑯᑦ ᑕᑯᒃᓴᐅᑎᑦᑎᓗᓂ ᐊᒻᒪ ᐅᖃᖅᑎᐅᖃᑦᑕᕐᓂᕐᒧᑦ. ᑕᐃᓐᓇ ᐃᓕᓐᓂᐊᖅᑐᖅ 
ᐃᓕᓴᐃᔨᒃᓴᐅᓂᕐᒧᑦ ᐊᒻᒪ ᐊᖏᕐᓯᒪᑦᑎᐊᖅᑐᖅ ᓴᖅᑭᔮᖅᑎᑦᑎᓂᕐᒧᑦ ᐃᓄᒃᑎᑐᑦ ᐅᖃᐅᓯᕐᒥᒃ ᐊᖏᕐᕋᒥ, 
ᐃᓕᓐᓂᐊᕐᕕᒻᒥ ᐃᖅᑲᓇᐃᔭᕐᕕᒻᒥᓗ. 
 
ᑕᒫᓂ ᐊᕐᕌᒍᒥ ᒪᕐᕉᓐᓂᒃ ᐃᓐᓇᐅᔪᓐᓂᒃ ᐅᖃᐅᓯᓕᕆᓂᕐᒧᑦ ᐃᓕᓴᕆᔭᐅᔪᖃᓚᐅᖅᑐᖅ. 
 
ᒫᒃ ᑲᓗᐊᖅ ᐊᕐᕕᐊᕐᒥᐅᑕᐅᔪᖅ ᐃᓄᒃᑎᑑᓕᖅᑎᑦᑎᓯᒪᔪᖅ ᑎᔅᑕᒥᑎᑖᓂ ᐸᐃᒃᐹᖁᑎᓂᒃ ᐃᓄᒃᑎᑐᑦ, ᐊᒻᒪᓗ 
ᐊᖓᔪᖅᑳᕆᔭᐅᖃᑦᑕᓚᐅᕐᓯᒪᔪᖅ ᑭᕙᓪᓕᕐᒥ ᓯᕗᓪᓕᖅᐹᒥ ᑐᓴᒐᒃᓴᐅᔪᓂ, ᑭᕙᓪᓕᖅ ᐊᑭᐊᕗᖅ 1960-ᖏᓐᓂ ᐊᒻᒪ 
1970-ᖏᓐᓂᑦ. ᐃᖅᑲᓇᐃᔭᖅᐸᒻᒥᔪᖅ ᓄᓇᓕᐅᔪᓂ ᔭᒐᐃᔾᔭᐃᓯᒪᑎᑦᑎᓂᕐᒧᑦ ᐅᖃᐅᓯᐅᔪᓂᒃ ᐊᒻᒪ 
ᐅᖃᑦᑎᐊᕈᓐᓇᕐᓂᕐᒧᑦ ᐃᓄᒃᑎᑐᑦ ᐅᖃᐅᓯᕐᓂᒃ. 
 
ᒍᓗᐊᕆᐊ ᒥᒥᐊᓕᒃ ᐃᖃᓗᒻᒥᐅᑕᐅᔪᖅ ᑎᓕᐅᕆᒋᐊᒃᑲᓂᖅᐸᒻᒥᔪᖅ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖃᑎᒥᓂᒃ 
ᐃᓄᒃᑎᑐᑦ ᐊᑐᕐᓂᕐᓴᐅᖁᓪᓗᒋᑦ ᐋᓐᓂᐊᕕᒻᒥ ᐊᑐᖅᑕᐅᕙᒃᑐᓂᒃ ᐊᒻᒪ ᐃᓕᓐᓂᐊᖅᑎᑦᑎᕙᒃᑐᓂᒃ ᐅᖃᐅᓯᕐᒥᓂᒃ 
ᐱᙳᐊᕈᑎᑎᒍᑦ ᖃᓄᐃᓕᐅᕈᓗᔭᕐᓂᒃᑯᑦ. ᓂᕿᓕᐅᕈᓐᓇᑦᑎᐊᖅᑐᓂ ᐃᓄᒃᓯᐅᑎᓂᒃ ᐊᒻᒪ ᒥᕐᓱᕈᓐᓇᑦᑎᐊᖅᑐᓂ 
ᐊᓐᓄᕌᓂᒃ ᐊᒻᒪ ᑲᔪᖏᕐᓴᐃᑲᓐᓂᖅᐸᒃᑐᓂ ᐅᕕᒃᑲᐅᔪᓂᒃ ᐅᖃᖃᑦᑕᖁᓪᓗᒋᑦ ᑎᑎᕋᖃᑦᑕᖁᓪᓗᒋᑦ ᐃᓄᒃᑎᑐᑦ. 

ᒫᓇᓯ ᐃᕕᒃ ᐸᓐᓂᖅᑑᕐᒥᐅᑕᐅᔪᖅ ᐱᑎᑕᐅᓚᐅᕐᒥᔪᖅ ᐃᓐᓇᒻᒪᕆᒻᒧᑦ ᐅᖃᐅᓯᓕᕆᓂᕐᒧᑦ ᐃᓕᑕᕐᓯᔾᔪᑕᐅᔪᒥᒃ 
ᐊᒃᓱᕈᕋᓱᐊᖃᑦᑕᕐᓂᖓᓄᑦ ᐃᓄᒃᑎᑐᑦ ᐅᖃᐅᓯᕐᒥᒃ ᐊᒻᒪ ᐃᓄᐃᑦ ᐃᓕᖅᑯᓯᖃᖏᓐᓂ ᐅᕕᒃᑲᐅᓂᕐᓴᓄᑦ. 
ᓂᐱᓕᐅᕆᖃᑦᑕᕐᓯᒪᔪᖅ ᓄᓇᓕᓐᓂ ᐃᓐᓇᐃᑦ ᐅᓂᒃᑳᖅᑐᐊᖏᓐᓂᒃ ᓄᓇᖓᓐᓂ ᐃᓕᓐᓂᐊᕐᕕᐅᔪᓄᑦ ᐊᒻᒪᓗ 
ᐃᓕᓐᓂᐊᖅᑎᑦᑎᕙᒃᑯᓪᓗᓂ ᐅᕕᒃᑲᐅᔪᓂᒃ ᖃᓄᖅ ᕿᒧᒃᓯᖃᕆᐅᒃᓴᓂᕐᒥᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳᑦ ᐅᖃᐅᓯᖏᑦ 068 - 2(2): ᐊᕙᑎᒋᔭᑦᑕ ᓱᕐᕋᑦᑕᐃᓕᒪᑎᑕᐅᓂᖓᓄᑦ ᐋᖅᑭᒃᓯᒪᔾᔪᑕᐅᔪᖅ 

ᑲᓇᑕᒥ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᑕᖅᑭᓂ ᐊᒥᓱᑲᓪᓚᐅᔪᓂ ᑲᓇᑕᒥ ᑲᑎᒪᔨᖏᑦ 
ᐊᖓᔪᖅᑳᒡᒍᑕᐅᔪᑦ ᐊᕙᑎᓕᒥᐅᑕᓕᕆᓂᕐᒧᑦ ᐱᓕᕆᐊᖃᕐᓯᒪᓕᕐᒪᑕ ᐱᕙᓪᓕᐊᔭᐅᓂᖓᓄᑦ ᐊᕙᑎᑦᑕ 
ᓱᕐᕋᑦᑕᐃᓕᒪᑎᑕᐅᓂᖓᓄᑦ ᐋᖅᑭᒃᓯᒪᓂᖓᓄᑦ ᑲᓇᑕᒥ. ᑕᐃᒪᓕ ᓂᕆᐅᒋᔭᐅᔪᖅ ᑕᒪᓐᓇ ᐋᖅᑭᒃᓯᒪᓂᖓ 
ᐃᑲᔪᖅᐹᓕᕐᓂᐊᕐᒪᑦ ᐃᓅᓯᕆᔭᐅᔪᓂᒃ ᑲᓇᑕᒥ, ᐱᐅᕐᓱᐊᕐᓗᑎᒃ ᓴᐳᔾᔨᓯᒪᓗᑎᒃ ᑕᒪᓐᓇ ᓱᕐᕋᒃᓯᒪᙱᑦᑐᖅ 
ᓄᓇᒋᔭᕗᑦ ᐊᒻᒪ ᐊᕗᖓᒃᑲᓐᓂᖅ ᐊᔾᔨᒌᙱᕈᓗᔭᕐᓗᑎᒃ. 
 
ᓄᓇᕗᑦ ᐃᓚᒋᔭᐅᓪᓗᐊᑕᕐᓂᐊᖅᑐᖅ ᐱᕙᓪᓕᐊᑎᑦᑎᓂᕐᒧᑦ ᐊᕙᑎᑦᑎᓐᓂ ᓱᕐᕋᑦᑕᐃᓕᒪᑎᑦᑎᓂᕐᒧᑦ ᐋᖅᑭᒃᓯᒪᓂᖓ 
ᐊᒻᒪ ᐱᓕᕆᖃᑎᖃᕐᓂᐊᖅᑐᑎᒃ ᐊᓯᖏᓐᓂᒃ ᑲᓇᑕᒥ ᐊᕕᒃᑐᕐᓯᒪᔪᓂᒃ ᑕᒪᒃᑯᐊ ᑐᕌᖅᑕᐅᓇᓱᐊᖅᑐᑦ 
ᐱᔭᐅᓇᓱᐊᖅᑎᓪᓗᒋᑦ. 
 
ᑕᒪᓐᓇ ᐱᓕᕆᐊᖑᔪᖅ ᐱᒻᒪᕆᐅᔪᖅ ᑲᓇᑕᐅᑉ ᐅᑭᐅᖅᑕᖅᑐᖓᓄᑦ ᐊᒻᒪ ᑎᑎᕋᕐᓯᒪᓪᓗᖓ ᑲᓇᑕᒥ 
ᐊᖓᔪᖅᑳᖑᔪᓄᑦ ᑲᑎᒪᔨᐅᔪᓄᑦ ᐊᕙᑎᒥᐅᑕᓕᕆᓂᕐᒧᑦ ᐊᖓᔪᖅᑳᖓᓐᓄᑦ ᐊᐱᕆᓪᓗᒍ ᑕᐃᒪᐃᑦᑐᒥᒃ ᐊᑕᖐᔪᒥᒃ 
ᐊᑐᐊᒐᐅᔪᓂᒃ ᓴᖅᑭᖁᔨᓂᕐᒧᑦ ᖃᐅᔨᒪᑦᑎᐊᕐᓗᒍ ᑐᑭᖃᑦᑎᐊᕐᓗᒍᓗ. ᓇᓗᓇᐃᖅᑐᕐᓯᒪᔭᒃᑲ ᐱᒻᒪᕆᐅᓂᖏᑦ 
ᑲᑎᒪᖃᑎᖃᖃᑦᑕᕐᓂᐅᔪᑦ ᓄᓇᕗᒻᒥᐅᑕᐅᔪᓂᒃ. ᑕᒪᒃᑯᐊ ᑲᑎᒪᖃᑎᒋᓐᓂᐅᕙᒃᑐᑦ ᑕᒪᒃᑮ ᑐᓴᖅᑎᑦᑎᒐᔭᖅᑐᑦ ᐊᒻᒪᓗ 
ᐅᖃᕐᕕᐅᖃᑦᑕᕈᓐᓇᕐᓗᑎᒃ ᓄᓇᕗᒻᒥᐅᓂᒃ. 
 
ᑲᓇᑕᒥ ᑐᓐᖓᕕᐅᓂᐊᖅᑐᒧᑦ ᐱᓕᕆᕙᓪᓕᐊᓂᐊᖅᐳᒍᑦ ᐃᓕᑕᕆᔭᐅᓂᖃᕐᓗᓂ ᓄᓇᕗᑦ ᐊᔾᔨᐅᓐᖏᓐᓂᖃᕐᓂᖓ 
ᐊᒻᒪ ᐊᖏᕈᑕᐅᓯᒪᕗᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ. 
 
ᐱᓕᕆᕕᒐ ᐱᓕᕆᐊᖃᐃᓐᓇᖑᓱᑉᐳᖅ ᑖᒃᑯᑎᒎᓇ ᑲᓇᑕᐅᑉ ᑲᑎᒪᔨᖏᑦ ᐊᖓᔪᖅᑳᑦ ᐊᕙᑎᓕᕆᓂᕐᒧᑦ ᖁᓚᖁᓇᒋᑦ 
ᓄᓇᕗᒻᒥ ᐅᖃᐅᓯᕆᔭᐅᕙᑦᑐᑦ ᐃᓱᒪᔅᓴᖅᓯᐅᕈᑕᐅᑦᑎᐊᕐᓗᑎᒃ ᐋᖅᑭᒃᓯᒪᓂᕐᒥᒃ ᐱᓕᕆᐊᖑᔪᖃᑦᑎᓪᓗᒍ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. ᐊᖓᔪᖅᑳᑦ ᐅᖃᐅᓯᖏᑦ. ᓯᕗᓕᖅᑎ ᐅᑲᓕᖅ. 
 
ᐊᖓᔪᖅᑳᑦ ᐅᖃᐅᓯᖏᑦ 069 - 2(2): ᐊᑭᑦᓯᕋᖅ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ ᐃᓕᓐᓂᐊᖅᑐᑦ 

ᑭᖑᓪᓕᖅᐹᕆᔭᖏᑕ ᐱᓇᓱᐊᕈᓯᐊᓅᕐᓂᐊᕐᓕᖅᑐᑦ ᐃᓕᓐᓂᐊᕐᓂᖏᑕ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐅᐱᒍᓱᑦᑎᐊᖅᑐᖓ ᓇᖏᖅᓯᔪᖓ ᐅᓪᓗᒥ 
ᑐᓴᖅᑎᑦᑎᒋᐊᕈᒪᓪᓗᖓ ᒪᓕᒐᓕᐅᖅᑎᓂᒃ ᐱᕙᓪᓕᐊᓂᕆᔭᖏᑕ ᐃᓕᓐᓂᐊᖅᑏᑦ ᐊᑭᑦᓯᕋᖅ ᒪᓕᒐᓕᕆᓂᕐᒧᑦ. 

ᑖᓐᓇ ᐃᓕᓐᓂᐊᕐᓂᖅ ᐱᒋᐊᓚᐅᖅᓯᒪᔪᖅ ᐊᕐᕌᒍᑦ ᑎᓴᒪᐅᓕᖅᑐᓂ. ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᖅ ᐊᒻᒪᓗ 
ᐃᓕᓐᓂᐊᖅᑏᑦ ᐃᑲᔪᖅᑐᖅᑕᐅᓚᐅᖅᑐᑦ ᑖᒃᑯᓇᙵᑦ ᐃᓕᓐᓂᐊᕐᕕᔾᔪᐊᖓᑕ ᕕᑦᑐᐊᕆᐊ ᒪᓕᒐᓕᕆᓂᕐᒧᑦ 
ᐃᓕᓐᓂᐊᖅᕕᖓᑕ, ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ, ᓄᓇᕗᑦ ᐊᒻᒪᓗ ᑲᓇᑕᒥ ᐱᓕᕆᕕᖏᑦ ᐃᖅᑲᑦᑐᐃᕕᓕᕆᔨᒃᑯᑦ, 
ᐸᓖᓯᒃᑯᑦ, ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᑲᑭᕙᒃᑯᑦ ᑲᑐᔾᔨᖃᑎᒌᑦ. ᐃᓕᓐᓂᐊᖅᑏᑦ ᐅᖃᐅᔾᔪᖅᑕᐅᖃᑦᑕᓚᐅᖅᑐᑦ 
ᐃᖅᑲᑦᑐᐃᕕᓐᓄᑦ ᐊᒻᒪᓗ ᐃᖅᑲᑦᑐᐃᕕᒻᒥ ᐃᑲᔪᖅᑎᐅᔪᓄᑦ ᓇᑭᑐᐃᓐᓈᓗᒃ. 
 
ᐊᑭᑦᓯᕋᖅ ᐃᓕᓐᓂᐊᖅᑎᓂᒃ ᑕᒪᐃᓐᓅᖓᔪᓂᒃ ᐃᓕᓐᓂᐊᕐᓂᖃᑦᑎᑦᑎᓯᒪᕗᖅ ᒪᓕᒐᓕᕆᓂᒃᑯᑦ ᐱᖃᓯᐅᔾᔨᔪᒥᒃ 
ᖃᓪᓗᓈᓂ ᐃᓕᓐᓂᐊᕐᕈᑎᐅᔪᒥᒃ ᐊᒻᒪᑕᐅᖅ ᐃᓕᓐᓂᐊᕈᑎᑦ ᑕᐅᑐᓐᓂᖃᑦᑐᑦ ᐱᑕᖃᕆᐊᖃᑦᑐᓂᒃ ᓄᓇᕗᒻᒥᐅᑦ 
ᐊᒻᒪᓗ ᓱᓕᔪᕐᓇᕐᓂᖓ ᐃᓅᓇᓱᐊᕐᓂᐅᑉ ᓄᓇᕗᒻᒥ. 
 
11-ᐸᑦ ᐃᓕᓐᓂᐊᖅᑏᑦ ᒫᓐᓇᐅᔪᖅ ᑭᖑᓪᓕᖅᐹᖅ ᐱᓇᓱᐊᕈᓯᖓᓃᓕᖅᑐᑦ ᐃᓕᓐᓂᐊᕐᕕᒻᒥᓂ ᐊᒻᒪᓗ 
ᐱᓂᐊᓂᓐᓂᐊᖅᑐᑎᒃ ᔫᓂ 21-ᒥ, ᐱᑕᖃᑦᑎᑦᑎᓕᕐᓗᑎᒃ ᓄᓇᕗᒻᒥ ᐃᑦᔪᐊᕈᒥᓇᖅᑐᓂᒃ ᑭᖑᕚᕆᓂᐊᖅᑕᑎᓐᓄᑦ. 
ᐃᑲᔫᑎᖃᒻᒥᔪᑦᑕᐅᖅ ᐱᓇᓱᐊᕐᓂᕆᔭᑦᑎᓐᓂᒃ ᐱᑕᖃᑦᑎᑦᑎᓗᑕ ᐃᓄᓐᓂᒃ ᐅᖃᐅᓯᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᕐᒧᑦ 
ᑐᕌᖓᑦᑎᐊᖅᑐᓂᒃ ᐃᓕᓐᓂᐊᕐᓂᕐᒧᑦ ᐊᒻᒪᓗ ᐱᔨᑦᑎᕈᑎᓄᑦ. 
 
ᐅᖃᖅᑎ, ᐅᕙᓐᓂᒃ ᐅᐱᒍᓱᖃᑎᖃᓚᐅᕐᕆᑦᓯ ᑖᒃᑯᓂᖓ ᐊᑭᑦᓯᕋᖅ ᒪᓕᒐᓕᐅᕆᓂᕐᒥ ᐃᓕᓐᓂᐊᕐᓂᐅᑉ 
ᐱᐊᓂᒃᑐᖁᑎᒋᓂᐊᖅᑕᖏᓐᓂᒃ 2005-ᒥ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᐅᑲᓕᖅ. ᐊᖓᔪᖅᑳᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 3-ᒨᕐᓗᑕ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐋᕆᐊᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 150 - 2(2): ᓂᕈᐊᖅᑎᒋᔭᑦᑕ ᐃᓱᒫᓘᑎᖏᑦ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ ᕼᐊᓘᕈᒪᓪᓗᒋᑦ ᕿᑭᖅᑕᕐᔪᐊᕐᒥᐅᓂᒃ ᐊᒻᒪᓗ ᓄᓕᐊᓐᓄᑦ 
ᕿᑐᙵᓄᓪᓗ ᐊᒻᒪᓗ ᐃᕐᖑᑕᒃᑲ ᑕᑯᓐᓇᖃᑦᑕᕐᒪᑕ ᑲᑎᒪᓂᑎᓪᓗᑕ. 
 
ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ ᐃᓱᒫᓘᑎᐅᔪᒥᒃ ᓂᕈᐊᖅᑎᒋᓯᒪᔭᒪ ᓴᖅᑭᖅᓯᒪᔭᖓ. ᒐᕙᒪᒃᑯᑦ 
ᐅᖃᖅᓯᒪᒻᒪᑕ ᐊᑕᐅᓯᐊᕐᕋᑎᒃ ᒪᑐᐃᖓᓂᖅᓴᐅᔪᒪᒐᒥᒃ ᐊᒻᒪᓗ ᓵᑕᔅᓴᐅᔪᓐᓇᓂᖅᓴᐅᓗᑎᒃ ᒐᕙᒪᒃᑯᑦ ᓄᓇᕗᒻᒥ. 
 
ᐊᒥᓱᑦ ᐃᓄᐃᑦ ᓄᓇᓕᓐᓂ ᓇᓗᖃᑦᑕᕐᒪᑕ ᖃᓄᐃᓕᐅᖃᑦᑕᕐᒪᖔᑕ ᒐᕙᒪᒃᑯᑦ. ᑕᒫᓃᑉᐸ ᐊᐱᖅᑯᑎᓂᒃ 
ᑭᐅᖃᑦᑕᖅᑎᑐᐃᓐᓇᐅᓗᑎᒃ? ᐃᓄᓐᓂᒃ ᐊᐱᕆᔭᐅᖃᑦᑕᑐᐃᓐᓇᕐᓗᑎᒃ. ᑭᐅᖃᑦᑕᖏᓛᑦ ᐊᐱᖅᑯᑎᓂᒃ? ᐃᓄᐃᑦ 
ᖃᐅᔨᒪᒍᒪᔪᑦ ᖃᓄᖅ ᒐᕙᒪᕗᑦ ᐱᓕᕆᓂᖃᒻᒪᖔᖅ ᐊᒻᒪᓗ ᑭᒃᑰᒻᒪᖔᑕ ᐊᖓᔪᖅᑳᑦ ᐊᒻᒪᓗ ᑭᓱᒥᒃ 
ᐱᓕᕆᖃᑦᑕᕐᒪᖔᑕ ᐊᒻᒪᓗ ᓇᒥ ᐃᖅᑲᓇᐃᔭᖃᑦᑕᕐᒪᖔᑕ ᐊᒻᒪᓗ ᖃᓄᐃᒻᒪᑦ ᐊᖓᔪᖅᑳᕆᔭᐅᒻᒪᖔᑕ 
ᐱᓕᕆᕕᐅᔪᓄᑦ. 
 
ᑕᒪᒃᑯᐊ ᐃᓄᓐᓄᑦ ᖃᐅᔨᒪᔭᐅᒍᒪᕙᑦᑐᑦ ᐊᒻᒪᓗ ᑕᑯᒃᓴᐅᓂᖅᓴᐅᔭᕆᐊᖃᑦᑐᒍᑦ ᐊᒻᒪᓗ ᓵᑕᔅᓴᐅᓂᖅᓴᐅᓗᑕ 
ᐃᓄᖏᓐᓄᑦ ᓄᓇᕗᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐋᕆᐊᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᖅ. 
 



ᐅᓪᓗᑐᐃᓐᓇᖅ, ᒫᑦᓯ 4, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᒪᓕᒐᓕᐅᖅᑏᑦ ᐅᖃᐅᓯᖏᑦ 151 - 2(2): ᐃᓅᒍᓐᓃᖅᑐᑦ ᑎᓴᒪᐃᑦ ᐸᓖᓰᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᒍᒪᓪᓗᖓ ᓇᓪᓕᒍᓱᓐᓂᓐᓂᒃ ᐃᓚᒋᔭᖏᓐᓄᑦ 
ᑎᓴᒪᐅᔪᑦ ᐸᓖᓰᑦ ᐃᑉᐸᔅᓴᖅ ᐃᓅᒍᓐᓃᓚᐅᖅᑐᑦ ᐃᖅᑲᓇᐃᔭᖅᑐᑎᒃ. ᑖᒃᑯᐊ ᑎᓴᒪᐅᔪᑦ ᐃᓅᒍᓐᓃᓚᐅᖅᑐᑦ 
ᐱᓕᕆᐊᖃᑦᑎᓪᓗᒋᑦ ᐋᖓᔮᓐᓇᖅᑐᓕᕆᔪᓂᒃ. ᑐᖁᓚᐅᖅᑐᑦ ᓴᐳᔾᔨᓇᓱᐊᖅᑐᑎᒃ ᓄᓇᓕᑦᑎᓐᓂᒃ ᐊᒻᒪᓗ 
ᐃᓚᒋᔭᑦᑎᓐᓂᒃ. 
 
ᐅᖃᖅᑎ, ᒫᓃᑦᑐᑦ 100 ᐸᓖᓰᑦ ᐱᔨᑦᑎᖅᑐᑦ ᓄᓇᕗᒻᒥ ᓄᓇᒋᔭᑦᑎᓐᓂ ᐊᒻᒪᓗ ᖃᐅᑕᒫᑦ, ᐃᓅᓯᕐᒥᓂᒃ 
ᑐᓂᓯᓯᒪᖃᑦᑕᖅᑐᑦ ᓄᓇᕗᑦ ᐊᑦᑕᓇᖏᓂᖅᓴᐅᖁᓪᓗᒍ ᓄᓇᒋᓗᒍ. 
 
ᐅᕙᖓᑦᑕᐅᖅ ᐸᓂᖃᕋᒪ ᐸᓖᓯᕈᕈᒪᔪᒥᒃ ᐊᒻᒪᓗ ᐱᔨᑦᑎᕐᓗᓂ ᐃᓅᖃᑎᒥᓂᒃ ᐊᒻᒪᓗ ᓄᓇᓕᒥᓂᒃ. 
ᑕᑯᓐᓇᙳᐊᕈᓐᓇᖏᑦᑐᖓ ᖃᓄᐃᑦᑑᑕᒻᒪᖔᖅ ᐊᖓᔪᖅᑳᕆᔭᐅᓗᓂ ᐅᖃᐅᔾᔭᐅᓗᓂ ᕿᑐᙵᖓ 
ᐃᓅᒍᓐᓃᓚᐅᖅᑐᖅ ᐃᒫᒃ. ᐆᒻᒪᑎᓐᓂᒃ ᓇᓪᓕᒋᕙᒃᑲ. ᐅᖃᖅᑎ. 
 
ᑐᑭᓯᔪᖓ ᒐᕙᒪᑐᖃᒃᑯᑦ ᐃᓱᒪᔅᓴᖅᓯᐅᕈᑎᖃᑦᑐᑦ ᐊᒃᓱᒻᒪᕆᐊᓗᒃ ᓱᒋᐊᖅᑕᐅᔾᔪᑎᓂᒃ ᑕᒪᒃᑯᓄᖓ ᐱᒻᒪᕆᐊᓗᓐᓄᑦ 
ᐋᖓᔮᓐᓇᖅᑐᓕᕆᔪᑦ ᐊᒻᒪᓗ ᓂᐅᕕᐊᒃᓴᖃᖃᑦᑕᖅᑐᓄᑦ. ᐃᑉᐸᒃᓴᖅ ᐱᓂᕐᓗᓐᓂᐅᓚᐅᖅᑐᖅ ᐅᕙᑦᑎᓐᓂᒃ 
ᐃᖅᑲᐃᑎᑦᑎᔭᕆᐊᓕᒃ ᐃᑲᔪᖅᑐᐃᓂᕐᒥᒃ ᓴᙱᔪᒃᑯᑦ ᑐᓴᖅᑎᑦᑎᔭᕆᐊᖃᕐᓂᑎᓐᓂᒃ ᐱᕋᔭᖃᑦᑕᕐᓂᕐᒥᒃ 
ᐊᑭᕋᑦᑐᓂᑦᑎᓐᓂᒃ. 
 
ᐅᖃᖅᑎ, ᒪᓕᒐᓕᐅᖅᑎᓕᒫᑦ ᑎᓕᐅᖅᐸᒃᑲ ᐃᓕᑕᖅᓯᖃᑎᒋᔪᒪᓪᓗᒋᑦ ᐅᓗᕆᐊᓇᖅᑐᓂᒃ ᑭᒃᑯᓕᒫᓄᑦ 
ᐊᑐᖅᑕᐅᖃᑦᑕᖅᑐᖅ ᐱᓕᕆᔪᓄᑦ ᑕᒪᑐᒪᓂ ᐱᒻᒪᕆᐊᓘᔪᒥᒃ ᒪᓕᒐᕐᓂᒃ ᒪᓕᒃᑎᑦᑎᓇᓱᐊᕐᓂᕐᒧᑦ ᐊᒻᒪᓗ ᐱᒃᑯᒋᓗᒋᑦ 
ᐃᓕᒪᓱᖃᑦᑕᖏᓐᓂᕆᔭᖏᑦ, ᐱᓕᕆᔪᒪᓂᖏᑦ, ᐊᒻᒪᓗ ᐱᔨᑦᑎᕐᓂᖏᑦ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐹᓇᐸᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 152 - 2(2): ᑭᓈᓗᖃᕝᕕᒃ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᐅᓪᓗᑐᐃᓐᓇᐅᒻᒪᑕ ᐊᒻᒪᓗ ᐃᒪᐃᒐᔪᒃᑲᑦᑕ 
ᑐᑭᖃᑦᑎᐊᖏᑦᑑᔮᖅᑐᓂᒃ ᓂᓪᓕᐊᒍᑎᖃᓕᖅᑐᑕ ᐅᓪᓗᑐᐃᓐᓇᐅᑎᓪᓗᒍ. ᐃᑉᐸᒃᓴᖅ, ᐅᖃᒃᑲᓐᓂᑐᐃᓐᓇᕐᓗᒍ 
ᐱᖅᑯᓯᐅᔪᖅ, ᐃᑉᐸᒃᓴᖅ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ, ᐅᖃᕈᑎᖃᓚᐅᕐᕋᑦᑕ ᐃᓚᔭᒃᓴᓂᒃ ᓴᓇᓂᕐᒧᑦ ᐊᒻᒪᓗ 
ᖃᐅᔨᒪᖏᑦᑐᖓ ᖃᓄᖅ ᑕᐃᔭᐅᒻᒪᖔᖅ ᐃᓄᒃᑎᑐᑦ, ᑭᓯᐊᓂᓗ ᐅᓪᓗᒥ ᓇᖏᖅᓯᕗᖓ ᐱᑦᔪᑎᖃᕐᓗᖓ 
ᐊᖏᔫᑎᓂᒃ ᓴᓇᔨᒻᒪᕆᐅᓂᖅ.  
 
ᐅᖃᖅᑎ ᓯᕗᓪᓕᖅᐹᕆᖏᓇᒃᑯᑦ ᐅᖃᐅᓯᖃᑦᑐᖓ ᑕᒪᑐᒥᖓ ᐃᓱᒫᓘᑎᒌᓐᓇᐅᔭᖅᑕᑎᓐᓂᒃ ᐃᒃᐱᐊᕐᔪᒃ 
ᑭᓈᓗᖃᕝᕕᖓᓂᒃ. ᐊᒻᒪᓗ, ᓇᓗᓇᕈᓐᓃᕐᒪᑦ ᐋᖅᑭᔾᔮᖏᑕᕗᑦ ᐅᓪᓗᒥ, ᐅᕝᕙᓘᓐᓃᑦ ᑕᒫᓂ ᐱᓇᓱᐊᕈᓯᕐᒥ. 
ᐅᖃᖅᑎᑦᑎᐄᓚᒋᐊᕈᑎᑦ ᐊᑦᔨᙳᐊᓂᒃ ᐱᕋᑖᓚᐅᕐᕋᒪ, ᐃᓚᖓ ᓴᖅᑭᓂᐊᖅᑕᕋ ᓈᒻᒪᑦᑎᐊᕐᓕᖅᐸᑦ ᐱᑦᔪᑎᖃᑦᑐᖅ 
ᑭᓈᓗᖃᕝᕕᒻᒥᒃ. 
 
ᖃᐅᔨᓇᓕᕐᒪᑦ ᓲᕐᓗ ᐱᖑᖃᓕᖅᑐᒥᓂᖅ ᑭᓈᓗᒃᕕᒃ. ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, ᑭᓈᓗᖃᕝᕕᒃ 
ᐊᑐᕋᔅᓴᐅᒍᓐᓃᓚᐅᖅᓯᒪᒻᒪᑦ ᐊᕐᕌᒎᓕᖅᑐᖅ ᒪᕐᕉᒃ, ᐊᒻᒪᓗ ᑐᐊᕕᓐᓇᖅᑐᒃᑯᑦ ᖃᓄᖅᑑᕆᐊᖃᓕᓚᐅᖅᓯᒪᔪᑦ 
ᐊᑐᖅᑕᐅᒍᓐᓇᖁᓪᓗᒍ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᐃᓛᒃ, ᑐᑭᓯᔪᖓ ᑭᐅᔭᐅᓴᕋᐃᒋᐊᖃᕐᓂᖓᓂᒃ ᐱᕙᓪᓕᐊᕙᓪᓕᐊᔪᓄᑦ, ᐱᓗᐊᖅᑐᒥᒃ 
ᐊᕙᑎᒧᑦ ᐃᓱᒫᓘᓇᖅᑐᖅᑕᖃᑦᑎᓪᓗᒍ. ᑖᓐᓇ ᖃᓄᐃᒍᑎᐅᓚᐅᖅᑐᖅ ᓴᙵᖅᑎᕆᑦᑎᐊᖅᑐᖅ  

ᐸᕐᓇᑕᐅᔭᕆᐊᖃᓂᖏᓐᓂᒃ ᐅᑦᔨᓱᑦᑎᐊᓂᒃᑯᑦ ᖃᐅᔨᒪᑦᑎᐊᖁᓪᓗᒋᑦ ᓯᓚ ᐃᒻᒥᓂᒃ ᐊᐅᓚᖃᑦᑕᕐᒪᑦ. 
 
ᐅᖃᖅᑎ, ᒪᐃᖑᑎᓪᓗᒍ ᐊᕐᕌᓂ, ᓇᖏᖅᓯᓚᐅᖅᓯᒪᒐᒪ ᑕᕝᕙᓂ ᑲᑎᒪᕕᒻᒥ ᐃᓱᒫᓘᑎᓐᓂᒃ ᑐᓴᖅᑎᑦᑎᔪᒪᓪᓗᖓ 
ᑭᓪᓕᖓ ᑭᓈᓗᖃᕝᕕᐅᑉ ᖄᖏᓐᓇᖓᒍᑦ ᐋᖅᑭᒃᓯᕕᐅᓚᐅᖅᓯᒪᒻᒪᑦ. ᑕᐃᒃᓱᒪᓂ, ᑎᓕᐅᕆᓚᐅᖅᓯᒪᔪᖓ 
ᐊᖓᔪᖅᑳᖓᓂᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᖅᓯᕈᑎᑦ ᑕᑯᓇᖁᓪᓗᒍ ᐊᑯᓃᒨᖓᔪᒥᒃ ᖃᓄᖅᑑᕈᑎᒃᓴᒥᒃ 
ᐃᓱᒪᒋᔭᐅᓗᓂ ᐊᒥᓱᕈᑉᐸᓪᓕᐊᓂᖏᑦ ᐃᓄᐃᑦ ᐊᒻᒪᓗ ᐊᕙᑎᖓᒍᑦ ᑲᔪᓰᓐᓇᕈᓐᓇᓂᖓᒍᑦ. 
 
ᐅᖃᖅᑎ, ᖃᐅᔨᒪᔪᖓ ᓴᓂᓪᓕᕗᑦ ᐱᖓᓐᓇᖓᓂ, ᑐᖅᑐᔮᖅᑐᖅ ᑲᔪᓯᑦᑎᐊᕐᑐᒻᒪᕆᐊᓘᓚᐅᖅᓯᒪᔪᖅ 
ᓂᐅᕐᕈᑎᖃᑦᑐᑎᒃ ᐊᑦᔨᐅᖏᑦᑐᑎᓐᓂᒃ ᐱᖑᓐᓂᒃ ᓄᓇᔪᐊᕐᒥ ᐳᓚᕋᑎᓄᑦ. ᒪᑐᔭᐅᓂᖓᓄᑦ ᓇᓂᓯᕕᒃ, ᐃᒃᐱᐊᕐᔪᒃ 
ᑕᑯᓈᕐᒪᑦ ᐊᑦᔨᐅᒋᑦᑐᒃᑯᑦ ᐱᕙᓪᓕᐊᔪᑎᒃᓴᓂᒃ. ᐅᒡᒍᐊᓇᖅᑑᒐᓗᖅ, ᐅᖃᖅᑎᑦᑎᐄᓚᒋᐊᕈᑎᑦ ᐃᒃᐱᐊᕐᔫᑉ 
ᑭᓈᓗᖃᕝᕕᖓ?? ᐱᖑᑦ?? ᐳᓚᕋᑎᓂᒃ ᑲᔪᖏᖅᓴᐃᓂᐊᖅᑐᑦ. (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 153 - 2(2): ᓂᕈᐊᕐᓂᖅ ᕿᑎᕐᒥᐅᓂ 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᓂᕈᐊᖅᑐᖃᓛᓕᕐᒪᑦ ᒫᓐᓇᕈᓗᒃ. 
ᐅᖃᖅᑎᑦᑎᐄᓚᒋᐊᕈᑎᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐱᒻᒪᕆᐅᔪᒃᑯᑦ ᐱᓕᓂᖃᑉᐸᒻᒪᑕ ᐃᓚᒋᔭᐅᓪᓗᓂ 
ᓄᓇᕗᒻᒧᑦ. ᐊᖓᔪᖅᑳᖑᓚᐅᖅᓯᒪᓪᓗᖓ ᐊᒻᒪᓗ ᑲᑎᒪᔨᐅᓂᑰᓪᓗᖓ, ᖃᐅᔨᒪᔪᖓ ᓄᓇᖃᑦᑎᐅᔪᑦ ᖁᓪᓗᖅᑑᒥ 
ᐊᒻᒪᓗ ᐊᓯᖏᓐᓂᒃ ᐱᖓᓐᓇᖅᐸᓯᐊᓂ ᓄᓇᓖᑦ ᑕᑎᖃᖃᑦᑕᕐᒪᑕ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 
ᑭᒡᒐᑐᖅᑕᐅᓗᑎᒃ ᓄᓇᑖᖃᑕᐅᓯᒪᔪᑦ ᐱᔪᒪᔭᖏᑦ, ᐊᒻᒪᓗ ᐱᓕᕆᓗᑎᒃ ᖁᕝᕙᐹᓪᓕᖅᑎᑕᐅᓂᖓᓄᑦ 
ᐱᕕᒃᓴᑦᑎᐊᕙᐅᔪᑦ ᓄᓇᒋᔭᑦᑎᓐᓂ. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᖃᑎᖃᒻᒪᕆᒃᓯᒪᕗᑦ ᓄᓇᕗᑦ 
ᒐᕙᒪᒃᑯᓐᓂᑦ ᐊᒻᒪᓗ ᐊᓯᖏᓐᓂᒃ ᑲᑐᔾᔨᖃᑎᒌᓂᒃ ᒪᑯᓇᓂ ᐅᔭᕋᕐᓂᐊᕐᓂᕐᒥ. 
 
ᐅᖃᖅᑎ, ᐊᒥᓱᑦ ᐊᔪᙱᑎᐊᖅᑐᑦ ᐃᓄᐃᑦ ᓂᕈᐊᕝᓴᐅᓂᐊᕐᒪᑕ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ 
ᐊᖓᔪᖅᑳᖓᓄᑦ, ᓂᕈᐊᖅᑕᐅᓇᓱᒃᑎᐊᖁᕙᒃᑲ ᐊᒻᒪᓗ ᐃᖅᑲᓇᐃᔭᖃᑎᒋᑦᑎᐊᕈᒪᓪᓗᒋᑦ ᓯᕗᓂᑦᑎᓐᓂ ᑭᕙᓪᓕᐊᕐᒥ 
ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᖅᑕᐅᖁᓪᓗᒋᑦ ᐃᓄᖁᑎᒋᔭᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 154 - 2(2): ᕚᓯᑲᕝᕚᕆᐊᖅᑐᑦ 

 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ, ᐅᖃᓕᒫᕈᒪᕗᖓ ᑎᑎᕋᖅᑕᐅᓯᒪᔪᒧᑦ ᓂᑯᓚᔅ 
ᐅᒃᐱᒻᒧᑦ ᐃᓕᓐᓂᐊᕐᕕᐋᓗᖓᓄᑦ ᑎᑎᕋᖅᓯᒪᔪᓂᑦ ᑐᓴᐅᑎᖏᓐᓂ ᑎᑎᕋᖅᑕᒥᓂᖓ, ᐅᖅᓱᖅᑑᒥ ᐊᑎᖃᕐᑐᖅ, 
“ᓇᓪᓕᒋᓪᓚᕆᑦᑕᖓ ᐱᙳᐊᕐᓂᖅ”. 
 
ᓄᑲᕐᑎᐅᔪᑦ ᐊᖑᑏᑦ ᐊᑎᖃᕐᑐᑦ ᐅᑉᐱᔾᔪᐊᑦ ᐸᕐᓇᐅᑎᖃᕐᑐᑦ ᐊᐅᓪᓚᑎᑦᑎᓂᕐᒥᑦ ᐅᑭᐅᖅᑕᕐᑐᒥ ᐴᖅᓯᓂᖅᓴᐅᑎᔪᑦ 
ᕚᓯᑲᕝᕚᑐᓄᑦ ᐊᔪᖏᓐᓂᑭᓴᐅᑎᐅᔪᖅ ᔭᓗᓇᐃᕝ-ᒥᑦ ᐊᐃᐳᕈᓪ 1 ᐊᐅᐳᕈ 4-ᒧᑦ. ᓄᑲᖅᑎᐅᔪᑦ ᐊᖑᑏᑦ ᑮᓇᐅᔭᓂᑦ  

ᓄᐊᑦᑎᒐᓱᑉᐳᑦ ᐱᖃᑕᐅᔪᓐᓇᖁᓪᓗᒋᑦ ᕖᕝᕗᐊᕆ 25, 26 ᐊᒻᒪᓗ 27. 6-ᖑᓚᐅᖅᑯ ᑕᐱᕇᖑᔪᑦ ᐊᖑᑎᓄᑦ 
ᐊᒻᒪᓗ 5-ᖑᓪᓗᑎ ᑕᐱᕇᖑᔪᑦ ᐊᕐᓇᓄᑦ. ᐊᑭᓖᓚᐅᖅᑯᑦ ᐃᓄᒃ ᐊᑕᐅᓯᖅ ᐱᖃᑕᐅᓂᐊᖅᑲᑕ. 
 
ᓄᑲᖅᑎᐅᔪᑦ ᐊᖑᑏᑦ ᐃᖅᑲᓇᐃᔮᖃᒻᒪᕆᓚᐅᖅᑯᑦ ᑮᓇᐅᔭᓂᑦ ᓄᐊᑦᑎᒐᓱᑦᑐᑎᑦ ᐊᒻᒪᓗᑦᑕᐅᖅ ᐊᑕᐅᑎᒃᑯᑦ, 
ᓄᑲᕐᑎᐅᔪᑦ ᐊᖑᑏᑦ ᕚᓯᑲᕝᕚᖃᑕᐅᓛᖅᑯᑦ. ᐊᖑᑎᐅᔪᑦ ᐱᑦᑎᐊᑐᒻᒪᕆᐅᓚᐅᖅᑯ. ᐊᕐᓇᐃᑦ ᖃᓄᐃᑦᑑᓂᖏᑦ, 
ᓯᐅᓪᕕᐊᒃᑯᑦ ᑕᐱᖏᑦ ᐊᑭᕋᖃᕐᑐᑎᑦ ᕇᑕᐅᑉ ᑕᐱᖏᓐᓂ - ᑖᒃᑯᐊ ᓄᑲᕇᑉᐴᒃ - ᕇᑕᐅᑉ ᑕᐱᖏᑦ ᓵᓚᖃᓚᐅᖅᑯᑦ 
ᐱᖓᔪᕆᔭᐅᓪᓗᑎᑦ. ᓯᕗᓪᓕᖅᐹᖓᓄᑦ ᓵᓚᖃᕋᓱᑦᑐᑦ ᓄᑲᕐᑎᐅᔪᓄᑦ ᐊᕐᓇᓄᑦ ᐊᑭᕋᖃᕐᑐᑎᑦ ᕉᓯᐅᑉ ᑕᐱᖏᓐᓄᑦ, 
ᓄᑲᖅᑎᐅᔪᑦ ᐊᕐᓇᐃᑦ ᓵᓚᖃᓚᐅᖅᑯᑦ ᐱᔾᔪᓯᐊᕋᓱᓐᓂᕐᒥᑦ. 
 
ᐊᖑᑏᑦ ᖃᓄᐃᓐᓂᖏᑦ. ᐱᖓᔪᐊᓐᓄᑦ ᓵᓚᖃᓚᐅᖅᑐᑦ, ᓯᐊᔅᑐ ᑕᐱᖏᑦ ᐱᙳᐊᖃᑎᖃᕐᑐᑎᑦ ᕌᐱᐅ ᑕᐱᖏᓐᓂ 
ᑖᒃᑯᐊ ᒪᕐᕉᒃ ᐱᖓᔪᐊᓐᓄ ᓵᓚᖃᓚᐅᖅᑯᑦ. ᓯᕗᓪᓕᖅᐹᖓᓄᑦ, ᓄᑲᖅᑏᑦ ᐊᖑᑏᑦ ᐱᙳᐊᖃᑎᖃᕐᑐᑎᑦ ᒋᐅᕆ 
ᑎᐊᑦᑲᐅᑉ ᑕᐱᖏᑦ, ᓄᑲᖅᑏᑦ ᐊᖑᑏᑦ ᓵᓚᖃᓚᐅᖅᑯᑦ ᓯᕗᓪᓕᖅᐹᒧᑦ. ᐊᖑᑏᑦ ᐊᒻᒪᓗ ᐊᕐᓇᓗᑲᐃᑦ 
ᐱᒃᑲᐅᓈᖑᔪᑦ ᐊᕐᕌᒎᒧᑦ, ᑲᐃᓕ ᑕᐃᓕ ᐊᒻᒪᓗ ᐋᓐᔨᓚ ᓄᓕᐊᔪᒃ. ᓴᐳᔾᔨᑦᑎᐊᓛᖑᓂᕐᒧᑦ ᐋᓄᑦ ᓄᓕᐊᔪᒃ ᐊᒻᒪᓗ 
ᓯᐅᓪᕕᐊ ᐊᒡᓘᒃᑲᖅ. ᐱᒃᑲᐅᓛᖑᔪᖅ ᔪᐊᓇ ᑲᒥᒻᒪᓕᒃ ᐊᒻᒪᓗ ᓴᓄᓚ ᕉᐱᓐ. ᐊᒥᓲᓛᓄᑦ ᐴᖅᓯᓂᕐᒧᑦ, ᒋᐅᕆ ᑕᓐᑲ, 
ᐊᒻᒪᓗ ᐱᒃᑲᐅᓛᖑᔪᖅ ᑯᐊᕆ ᐊᒡᓘᒃᑲᖅ ᐊᒻᒪᓗ ᐋᓂ ᐃᓕᕼᐄᑐᒃ. 
 
ᑖᓐᓇ ᑎᑎᕋᖅᑕᐅᓯᒪᔪᖅ ᓂᑯᓚᔅ ᐅᑉᐱᒻᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 155 - 2(2): ᓄᓇᕗᒻᒥ ᐊᐅᓪᓚᕈᓐᓇᖅᑎᑕᐅᖃᑦᑕᓂᕐᒧᑦ ᐱᓕᕆᐊᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᐅᖃᑎᓐᓂ ᖃᐅᑉᐸ, 
ᓯᕙᑖᕐᕕᒻᒥ, ᒫᑦᓯ 5, ᓯᓚ ᐱᐅᑉᐸᑦ, ᓄᓇᕗᒻᒥ ᐊᐅᓪᓚᕈᓐᓇᖅᑎᑕᐅᖃᑦᑕᓂᕐᒧᑦ ᐱᓕᕆᐊᒧᑦ ᑕᑯᔅᓴᐅᑎᑦᑎᓛᖅᑯᑦ 
ᑕᕐᕆᔮᔅᓴᒥᑦ Roads Scholars Inuit Adventure Africa. ᑕᑯᔅᓴᐅᓛᖅᑐᓂ ᑕᕐᕆᔭᕐᕕᒻᒥ 5-ᒨᖅᑲᑦ. 
 
ᐅᖃᖅᑎ, ᓄᓇᕗᒻᒥ ᐊᐅᓪᓚᕈᓐᓇᖅᑎᑕᐅᖃᑦᑕᓂᕐᒧᑦ ᐱᓕᕆᐊᖑᔪᖅ ᐱᐅᔪᒻᒪᕆᐅᕗᖅ ᐱᔪᓐᓇᑎᑦᑎᓪᓗᑎ 
ᒪᒃᑯᑦᑐᓄᑦ ᐊᕐᕌᒍᓕᓐᓄ 16-21 ᐱᔪᓐᓇᑎᑦᑎᓪᓗᑎᑦ ᐃᓕᓐᓂᐊᑎᑦᑎᓂᕐᒥ ᐊᒻᒪᓗ ᐊᑐᕈᓐᓇᑎᑦᑎᓂᕐᒥᑦ. 
ᐃᓕᓐᓂᐊᕐᕕᐋᓗᒃᑯᑦ ᓈᓴᐅᑎᒃᑯᑦ ᓄᐊᑦᑕᐅᕙᑦᑐᑦ ᐱᔭᕇᔾᔪᑎᐅᕙᑦᑐᑦ ᐃᓕᖅᑯᓯᕐᓂᑦ ᐊᓯᖏᓐᓂ 
ᐃᖅᑲᓇᐃᔮᖃᕐᕕᖃᕐᑐᑦ ᐊᒻᒪᓗ ᐊᔾᔨᒌᙱᑦᑐᓂᑦ ᐊᑐᕈᓐᓇᖅᑎᑕᐅᓪᓗᑎᑦ ᖃᓪᓗᓈ ᓄᓇᖓᓂ ᐊᒻᒪᓗ ᐊᓯᖏᓐᓄ 
ᓄᓇᕐᔪᐊᓂ. ᐅᖃᖅᑎ, ᐱᓕᕆᕕᐅᔪᖅ ᐃᓕᖅᑯᓯᓕᕆᔨᒃᑯᓐᓂ ᐊᒻᒪᓗ ᐱᓕᕆᕕᐅᔪᑦ ᐃᓕᓐᓂᐊᕐᓂᓕᕆᔨᒃᑯᓐᓂ 
ᐃᑲᔪᖅᓱᖁᓪᓗᒋᑦ ᒐᕙᒪᒃᑯᓃᓐᖔᖏᑦᑐᓂᑦ ᑲᑐᔾᔨᖃᑎᒌᒃᑯᖏᓐᓂ ᐃᑲᔪᖅᑕᐅᖁᓪᓗᒋᑦ ᒪᒃᑯᑦᑐᖁᑎᕗᑦ. 
 
ᐅᖃᖅᑎ, ᐃᓚᖏᑦ ᒪᒃᑯᑦᑐᐃᑦ ᐱᖃᑕᐅᔪᑦ ᑕᐃᑲᓃᖃᑕᐅᓂᐊᖅᑯᑦ ᑕᕐᕆᔭᖅᑎᑕᐅᑎᓪᓗᒋᑦ 
ᐊᐱᖅᓱᖅᑕᐅᔪᓐᓇᖁᓪᓗᒋᑦ ᐊᑐᓚᐅᖅᑕᖏᓐᓂ. ᐊᖓᔪᖅᑳᖑᔪᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᓄᓇᕗᒻᒥ 
ᐊᐅᓪᓚᕈᓐᓇᖅᑎᑕᐅᓂᕐᒧᑦ ᐱᓕᕆᐊᖑᔪᖅ ᐱᖃᑕᐅᓚᐅᖅᑐᖅ ᒥᔅ ᒥᐅᕆ ᒪᐃ ᓴᐃᒪᓐ ᑕᐃᑲᓃᖃᑕᐅᓛᖅᑐᕐᑕᐅᖅ. 
ᐊᒻᒪᓗᑦᑕᐅᖅ ᖁᓚᙱᓚᖓ, ᐅᖃᖅᑎ, ᒥᔅᑕ ᐲᑯ ᓵᓚᖃᕐᓂᐊᖅᑐᒋᓪᓗᒍ ᑕᑯᕋᓐᓈᑎᑦᑎᓂᕐᒧᑦ ᑭᓯᐊᓂᓕ ᑕᒫᓂ 
ᐊᕐᕌᒎᒥᐅᙱᑦᑐᖅ. 
 
ᐅᖃᖅᑎ, ᑕᒪᓐᓇ ᑕᑯᔅᓴᐅᑎᑦᑎᓂᖅ ᐊᑭᖃᕐᑎᑕᐅᔾᔮᓛᙱᓚᖅ ᐃᓄᓐᓄᑦ ᐊᒻᒪᓗ ᐅᖃᐅᑎᔪᒪᕙᒃᑲᑦ ᒪᓕᒐᓕᐅᖅᑏᑦ 
ᐅᐸᖃᑎᒋᔪᒪᓪᓗᒋᑦ ᑖᓐᓇ ᑕᑯᔅᓴᐅᑎᑕᐅᓕᖅᑲᑦ ᐱᓕᕆᐊᖑᔪᖅ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᔅᓴᖅ 
4. ᑲᑎᒪᔾᔪᑎᔅᓴᖅ 5. ᐃᓕᑕᕐᓯᓂᖅ ᑐᓵᔭᖅᑐᓯᒪᔪᓄᑦ ᒪᓕᒐᓕᐅᕐᕕᑎᓐᓄᑦ. ᒥᔅᑕ ᐲᑯ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎ ᐅᖃᖅᑲᐅᒻᒪᑦ ᐃᖃᓗᐃᑦ ᕿᑎᐊᓄᑦ, ᐊᒃᓱᐊᓗᒃ 
ᐅᓪᓗᒥ ᖁᕕᐊᓱᒃᑐᒍ ᐅᐸᒃᑲᐅᓯᒪᔭᕆᐊᒃᓴᖅ ᐊᒥᓱᐊᓗᓐᓄᑦ ᐃᓚᒋᔭᐅᔪᓄᑦ ᓄᓇᕗᒻᒥ ᐅᕕᒃᑲᐅᔪᓄᑦ 
ᐊᐅᓪᓚᖃᑦᑕᕐᕕᐅᔪᒧᑦ. 
 
ᐅᖃᖅᑎ, ᐃᓚᒋᔭᐅᖃᑕᐅᒻᒪᑕ ᑲᑎᒪᓂᐅᔪᒥ ᐋᖅᑭᒃᑕᐅᓯᒪᔪᖅ ᐃᒪᐃᑦᑐᒧᑦ Walter Duncan Gordon Foundation. 
ᑖᒃᑯᐊ ᑮᓇᐅᔭᖃᖅᑎᑦᑎᔪ ᐅᓪᓗᓂᒃ ᐱᖓᓱᓂᒃ ᐃᓕᓐᓂᐊᖅᑎᑕᐅᔪᑦ ᐊᑐᐊᒐᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ 
ᖃᓄᖅ ᑕᒪᒃᑯᐊ ᓄᓇᖅᑲᑎᒋᔭᐅᑦᑎᐊᕈᓐᓇᕐᓂᕐᒧᑦ ᐱᐅᓂᕐᓴᒧᑦ ᐱᕙᓪᓕᐊᑎᓪᓗᒍ ᓄᓇᒋᔭᐅᔪᖅ. 
 
ᑐᑐ ᐅᖃᖅᑲᐅᒻᒪᑦ, ᐃᓚᒋᔭᐅᓛᕋᑦᑕ ᓯᕗᓪᓕᖅᐹᒥᒃ ᑕᑯᓐᓇᖅᑕᐅᓂᖏᓐᓄᑦ Road Scholars, ᐃᓄᐃᑦ ᕿᕐᓂᖅᑐᐃᑦ 
ᓄᓇᖓᓐᓅᕐᓂᖓᑦ ᖃᐅᑉᐸᑦ ᐅᓐᓄᒃᓴᒃᑯᑦ ᑕᕐᕆᔭᕐᕕᒻᒥ. ᑕᐃᒪᓕ ᒪᓕᒐᓕᐅᖅᑎᐅᔪᑦ ᐅᐸᒍᓐᓇᓛᖅᑐᒃᓴᐅᕗᑦ 
ᑕᕐᕆᔭᕐᕕᒻᒧᑦ ᑕᕐᕆᔭᕆᐊᕐᓗᑎᒃ. 
 
ᑐᙵᓱᑦᑎᓚᐅᕐᓚᕗᑦ ᐅᑯᐊ ᐃᓄᐃᑦ ᑕᐃᒪᓕᖃᐃ ᐊᑎᖏᑦ ᑕᐃᒐᐃᒍᒃᑭᑦ, ᓂᑯᕕᖃᑦᑕᕐᓂᐊᖅᐳᑦ. ᑐᙵᓱᑦᑎᑕᒃᑲ 
ᐃᓚᒋᔭᐅᖃᑕᐅᔪᑦ, ᑭᓯᐊᓂᑦᑕᐅᖅ ᐃᓚᖏᑦ ᑕᐃᒃᑯᓄᖓ ᐃᓚᒋᔭᐅᖃᑦᑕᓚᐅᕐᓯᒪᔪᑦ ᐅᕙᓃᑦᑐᑦ, ᐃᓚᖏᑦ 
ᐃᓕᓴᐃᔨᖏᑦ ᐊᒻᒪ ᑲᑎᒪᔨᖏᓐᓃᖔᖅᑐᑦ. ᑕᑯᔭᕋ ᒥᔅ ᑲᓴᓐᔅ, ᐊᒻᒪ ᑭᑦ ᐆᕕᖕ ᐊᓯᖏᓪᓗ ᑕᕝᕗᖓ 
ᐊᑦᑐᐊᖃᑕᐅᓂᖃᖅᑐᑦ. 
 
ᑕᐃᒪᓕ ᐊᑎᖏᑦ ᐅᖃᕋᐃᒍᑦᑎᒍᑦ, ᐃᓚᖏᓐᓄᑦᑕᐅᖅ ᐃᓕᓴᕆᔭᐅᓂᐊᖅᑐᒃᓴᐅᔪᑦ ᓂᑯᕕᒍᓐᓇᖅᑲᑕ. ᐅᖃᖅᑎ, 
ᓄᓇᓕᑦᑎᐊᕙᓗᖏᓐᓂᑦ ᖃᒪᓂᑦᑐᐊᕐᒥᑦ, ᓯᒪᐃᓚᕐᓗ ᐅᕙᒍᒃ ᐅᖃᐅᓯᕆᔪᒪᔭᕗᒃ ᒥᐊᕆ ᔭᐃᓐ ᐊᕐᓇᐅᔪᖅ ᐊᒻᒪ 
ᑕᐃᐋᓐ ᐃᔭᐃᒍ. 
 
>>ᐸᑦᑕᑐᖅᑐᑦ 
 
ᓄᓇᓕᓐᓂ ᐊᕐᕕᐊᓂ, ᐅᖃᖅᑎ ᐅᕙᓃᑦᑐᑦ ᒐᕋᒪ ᒪᒃ, ᑖᒪᔅ ᐊᑲᒃ, ᒥᐊᕆ ᐅᙵᖅ, ᓇᐃᑕᓐ ᐊᖕᒫᕐᔪᐊᖅ ᐊᒻᒪ 
ᐳᕋᐃᐊᓐ ᓯᕙᒃᓯᐊᖅ. 
 
>>ᐸᑦᑕᑐᖅᑐᑦ 
 
ᑕᓗᕐᔪᐊᓂᑦ, ᔨᐊᓇ ᖃᒥᙳᐊᖅ. 
 
>>ᐸᑦᑕᑐᖅᑐᑦ 
 
ᖁᕐᓗᖅᑐᒥᑦ, ᐅᖃᖅᑎ, ᓴᓄᕋ ᓚᐃᐅᓪ ᐊᒻᒪ ᑖᓂᔅ ᐳᓪᑦ 
 
>>ᐸᑦᑕᑐᖅᑐᑦ 

ᑲᖏᖅᑐᒑᐱᒃ, ᕕᑭ ᕼᐊᐃᓄ, ᑲᖏᖅᑐᒑᐱᒃ. 
 
>>ᐸᑦᑕᑐᖅᑐᑦ  
 
ᓴᐃᒪᓐ ᕼᐃᕿᓂᖅ ᐅᖅᓱᖅᑑᒥ ᐊᒻᒪ ᑭᐊᕙᓐ ᑐᖏᓕᒃ 
 
>>ᐸᑦᑕᑐᖅᑐᑦ 
 
ᑰᒐᔪᒻᒥᑦ, ᓄᐊᒪᓐ ᖃᕐᕕᒃ 
 
>>ᐸᑦᑕᑐᖅᑐᑦ 
 
ᐅᖃᖅᑎ, ᑭᕙᓪᓕᐅᑉ ᕿᑎᐊᓂᑦ , ᐱᓕᕆᕕᖃᐅᖅᑐᐊᓪᓗᓐᓂ, ᑲᖏᖅᖠᓂᖅ, ᑭᐅᕆ ᑕᑦᑐᐃᓂᖅ ᐊᒻᒪ ᑭᐊᓕ 
ᒥᒡᓚᕐᑎ. 
 
>>ᐸᑦᑕᑐᖅᑐᑦ 
 
ᓇᐅᔮᓂᑦ, ᑎᓃᔅ ᒪᓕᑭ 
 
>>ᐸᑦᑕᑐᖅᑐᑦ 
 
ᓴᓪᓕᕐᓂᑦ, ᒪᐃᕋ ᓇᑦᑎᖅ ᐊᒻᒪ ᓴᓂᑭᓗᐊᕐᒥᑦ, ᔮᓂ ᒥᑭᔾᔪᒃ. 
 
ᑕᐃᒃᑯᐊ ᑲᒪᔨᐅᔪᑦ ᑖᒃᑯᓇᙵᑦ Walter Gordon Foundation, ᐊᒻᒪ ᐃᓚᐅᖃᑦᑕᕐᓯᒪᔪᑦ ᐊᒻᒪᓗ ᑲᒪᔨᒋᔭᖏᑦ 
ᑲᒪᓪᓗᐊᑕᖅᑐᑦ ᓄᓇᕗᒻᒦᖓᕐᓯᒪᔪᓂᒃ. ᐆᕕᖕ ᐊᓯᖏᓪᓗ, ᑕᐃᒃᑯᐊ ᓂᑯᕕᓚᐅᕐᓕᑦ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐃᓕᑕᕐᓯᔪᒪᔪᖓ ᑕᐃᐊᓐᒥᒃ, ᐳᕆᑎᔅ ᑲᓚᒻᐱᐊᒥᓚᐅᖅᑐᖅ 
ᐊᒻᒪ ᒥᐊᕆ ᔭᐃᓐ ᐊᕐᓇᔾᔪᐊᖅ, ᐊᓐᑎᐅᕆᐅᒥᓚᐅᖅᑐᖅ. ᑕᐃᒪᓕ ᑎᓕᐅᒃᑲᓂᖅᐸᒃᑲ ᑲᓇᑕᐅᑉ ᓯᓚᑖᓄᖁᓪᓗᒋᑦ, 
ᐅᖓᓯᑦᑐᒧᑦ, ᑕᕆᐅᑉ ᐊᑭᐊᓄᑦ ᐊᐅᔭᐅᓛᖅᑐᖅ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐊᒡᓘᒃᑲᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐱᖓᓱᓂᒃ ᐃᓕᓐᓂᐊᖅᑎᐅᔪᓂᒃ ᐃᓕᑕᕐᓯᔪᒪᔪᖓ 
ᓇᑦᑎᓕᒻᒦᖔᕐᓯᒪᔪᓂᒃ. ᐅᖅᓱᖅᑑᒥ, ᓱᓕᒃᑲᓐᓂᖅ, ᓴᐃᒪ ᕼᐃᕿᓂᖅ ᐊᒻᒪ ᑭᐊᕙᓐ ᑐᓐᓂᓕᒃ ᑐᓄᑦᑎᐊᓐᓂ  

ᐃᒃᓯᕚᖅᑐᑦ, ᐊᒻᒪ ᓴᓐᓄᓚ ᓚᐃᐅᓪ ᑕᓗᕐᔪᐊᓂᑦ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐃᕝᔭᕈᑕᐃᓚᖅ. 
 
ᐃᕝᔭᕈᑕᐃᓚᖅ: ᖁᔭᓐᓇᒦᒃ, ᐅᖃᖅᑎ. ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᖓᔪᖅᑳᖑᔪᖅ ᑕᒻᒪᖅᑲᐅᔭᖏᓐᓂᒃ 
ᐅᖃᕆᐊᑦᑎᐊᕈᒪᑐᐃᓐᓇᖅᑐᖓ ᕿᑎᒻᒦᖔᕐᓯᒪᔪᓂᑦ. 
 
ᐅᖃᖅᑎ, ᐃᓕᑕᕐᓯᔪᒪᔪᖓ, ᑕᓂᔅ ᐳᓪᑦ, ᐃᓗᓕᖓ ᐊᐃᑭ ᐳᓪᑦ ᐊᓚᔅᑲᒦᖔᕐᓂᒃᑯ ᖁᕐᓗᖅᑐᒧᑦ 1900-ᖏᓐᓂ ᐊᒻᒪ 
ᔨᐊᓇ ᑲᒥᙳᐊᖅ ᖁᕐᓗᖅᑐᕐᒥᐅᑕᐅᔪᖅ ᐃᓪᓗᓕᖓᑦᑕᐅᖅ ᖃᐅᔨᒪᔭᐅᑦᑎᐊᖅᑑᑉ ᐲᑕ ᑲᒥᙳᐊᖅ. ᐊᒻᒪ ᓴᓐᓄᕋ 
ᑕᓗᕐᔪᐊᕐᒥᐅᖅ, ᐃᕐᖑᑕᖓᑦᑕᐅᖅ ᐲᑕ ᑲᒥᙳᐊᖅ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᓴᕆᔭᐅᓂᖏᑦ ᓈᓚᒋᐊᖅᑐᖅᓯᒪᔪᑦ ᒪᓕᒐᓕᐅᕐᕕᒻᒧᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑖᔅᓱᒪᑐᑦ ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᑐᙵᓱᑦᑎᔪᒪᒋᕙᒃᑲ 
ᑖᒃᑯᐊ ᒪᒃᑯᑦᑑᔪᑦ ᒪᓕᒐᓕᐅᕐᕕᒻᒧᑦ. ᐱᓕᕆᐊᑦᑎᐊᕙᓪᓚᕆᒻᒥᒃ ᐃᓕᓐᓂᐊᕋᒃᓴᑦᑎᐊᕙᓪᓚᕆᒻᒥᒃ ᐃᓚᐅᖃᑕᐅᒻᒪᑕ. 
ᐱᓗᐊᖅᑐᒥᒃ, ᐃᓕᓴᖅᓯᔪᒪᒋᕗᖓ ᐃᓐᓄᓐᓂᒃ. ᒪᒃᑯᑦᑑᓛᖑᙱᑦᑑᒐᓗᐊᑦ, ᐆᑦᑑᑎᒋᓗᒍ ᑕᒪᓐᓇ ᐃᑲᔪᕐᓂᖃᕐᓂᖓᑦ 
ᐃᓕᓐᓂᐊᕋᒃᓴᑉ ᐊᒻᒪᓗ ᖃᓄᐃᓕᐅᕈᓐᓇᖅᓯᔪᓐᓚᓕᕋᔭᕐᒪᖔᖅᐱᑦ ᐱᔭᕇᕈᕕᐅᒃ ᐃᓕᓐᓂᐊᕋᒃᓴᐅᔪᖅ ᑖᓐᓇᑎᑐᑦ, 
ᐊᒻᒪᓗ ᑖᓐᓇ ᓖᑎᐊ ᑲᓴᓐᔅ ᐃᖅᑲᓇᐃᔭᖅᑐᖅ ᓯᕗᓕᐅᖅᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᐊᒻᒪ 
ᓗᐃᓕᓴᕆᒻᒥᓗᒍ ᑯᕆᔅᑐ ᐳᓗ, ᐃᖅᑲᓇᐃᔭᖃᑎᒋᔪᓐᓇᑦᑎᐊᔪᓪᓗᒍ ᐃᖅᑲᓇᐃᔭᖅᑎᓪᓗᖓ ᐃᒡᓗᓕᕆᔨᕐᔪᐊᒃᑯᓐᓄᑦ, 
ᐊᒻᒪᓗ ᐅᔭᕋᓐᓄᑦ ᐊᔪᑦᑕᖅᑐᑦ ᑰᓕᖕᖑᓂᕋᑦᑕᐅᔪᖅ. ᓵᓚᖃᐃᓐᓇᐸᓗᔪᒐᑦᑕ ᑕᐃᔅᓱᒪᓂ ᐊᕐᕌᒍᒥ. 
ᑐᙵᓱᑦᑎᒍᒪᕚᒃᑲᒃ ᒪᓕᒐᓕᐅᕐᕕᒻᒧᑦ ᐊᒻᒪᓗ ᓈᓚᒋᐊᖅᑐᖅᓯᒪᔪᓕᒫᑦ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᓴᕆᔭᐅᓂᖏᑦ ᓈᓚᒋᐊᖅᑐᖅᓯᒪᔪᑦ ᒪᓕᒐᓕᐅᕐᕕᒻᒧᑦ. 
ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ, ᐃᓕᓴᕆᔪᒪᒋᕙᕋ ᓄᑲᕐᒪ ᐸᓂᖓᑦ, ᒪᐃᕋ ᓇᑦᑎᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓴᕆᔭᐅᓂᖏᑦ ᓈᓚᒋᐊᖅᑐᖅᓯᒪᔪᑦ ᒪᓕᒐᓕᐅᕐᕕᒻᒧᑦ. 
ᐊᓚᕋᓚᒃ. 

ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᓴᕆᔪᒪᒋᕙᒃᑲ ᑎᓴᒪᑦ ᐃᓄᐃᑦ ᐊᕐᕕᐊᓃᙶᖅᓯᒪᔪᑦ, ᓂᑯᕕᒋᔅᓯ 
ᐊᕐᕕᐊᕐᒥᐅᑦ. ᒪᕆᐊ ᐃᓚᖏᐊᔪᖅ ᑕᐃᕕᑎ ᓯᖅᑯᐊᑉ ᐅᔪᕈᖓ (ᖃᖏᐊᖓᓘᓐᓃᑦ), ᐊᕐᕕᐊᕐᒥᐅᑕᐅᔪᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᓴᕆᔭᐅᓂᖏᑦ ᓈᓚᒋᐊᖅᑐᖅᓯᒪᔪᑦ ᒪᓕᒐᓕᐅᕐᕕᒻᒥ. 
ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐃᓄᐃᑦ ᐃᓕᓴᕆᔭᐅᒌᕋᑖᖅᑐᑦ, ᐃᓕᓴᕆᒃᑲᓐᓂᕈᒪᕙᒃᑲ, ᑖᒃᑯᐊ 
ᐃᓄᐃᑦ ᓇᐅᔮᓃᙶᖅᑐᑦ, ᑎᓂᔅ ᒪᓕᑭ ᐊᒻᒪᓗ ᓄᐊᒪᓐ ᖃᕐᕕᒃ ᑯᕌᕐᔪᒻᒥᒃ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᔅᓯ ᒪᓕᒐᓕᐅᕕᒻᒧᑦ. ᐃᓕᓴᕆᔭᐅᓂᖏᑦ ᓈᓚᒋᐊᖅᑐᖅᓯᒪᔪᑦ ᒪᓕᒐᓕᐅᕐᕕᒻᒧᑦ. ᑰᓕ.  
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᙵᓱᑦᑎᔪᒪᕙᒃᑲ ᒪᒃᑯᑦᑑᔪᑦ ᐊᒻᒪᓗ ᐅᖃᐅᑎᔭᐃᓐᓇᕆᒍᒪᓪᓗᒋᑦ 
ᐅᕙᑦᑎᓐᓄᑦ ᐱᒻᒪᕆᐊᓘᒋᔭᐅᒐᔅᓯᒃ ᐊᒻᒪᓗ ᑐᙵᓱᑦᑏᓐᓇᕈᒪᓪᓗᓯ. ᐱᓗᐊᖅᑐᒥᒃ ᐃᓕᓴᕆᓗᐊᕈᒪᕙᕋ ᑭᐅᕆ 
ᑕᑦᑐᐃᓂᖅ, ᒥᐊᓕ ᒪᒃᓚᕿ, ᐅᐱᒋᕙᔅᓯ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᔅᓯ ᒪᓕᒐᓕᐅᕕᒻᒧᑦ. ᐃᓕᓴᕆᔭᐅᓂᖏᑦ ᓈᓚᒋᐊᖅᑐᖅᓯᒪᔪᑦ ᒪᓕᒐᓕᐅᕐᕕᒻᒧᑦ. 
ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᓴᕆᔪᒪᕙᕋ ᑐᙵᓱᑦᑎᒍᒪᓪᓗᒍᓗ ᕕᑭ ᕼᐊᐃᓐᓄ, 
ᑲᖏᖅᑐᒑᐱᒻᒥᐅᑕᐅᒻᒪᑦ, ᐊᒻᒪᓗ ᐃᖃᓗᓐᓄᑦ ᑕᒪᐅᖓ ᓅᔅᓯᒪᓕᖅᑐᓂ. ᐱᔭᕇᖁᑦᑎᐊᕋᓗᐊᖅᐸᕋ ᐱᓕᕆᐊᒥᓂᒃ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᑐᙵᓱᒋᔅᓯ ᒪᓕᒐᓕᐅᕕᒻᒧᑦ. ᐃᓕᓴᕆᔭᐅᓂᖏᑦ 
ᓈᓚᒋᐊᖅᑐᖅᓯᒪᔪᑦ ᒪᓕᒐᓕᐅᕐᕕᒻᒧᑦ. ᐸᕋᐅᓐ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᓴᕆᔪᒪᒻᒥᒐᒃᑯᑦ ᑲᖏᖅᖠᓂᕐᒥᐅᑕ, ᑭᐊᓕ 
ᒪᒃᓚᕿ. ᑕᕝᕙᐅᕗᑏᖅᑲᒃᑲ ᐊᖓᔪᖅᑳᖏᑦ, ᑭᐅᕆ ᑕᑦᑐᐃᓇᖅ. ᐅᕕᒃᑲᐅᔪᑦ ᐅᕙᓃᑦᑐᓕᒫᑦ ᐅᐱᒋᔭᐃᓐᓇᒃᑲ. 
ᑕᐃᒃᑯᐊᓗ ᑕᕝᕙᐅᕗᑏᖅᑐᒋᑦ ᐊᖓᔪᖅᑲᖏᑦ. ᑕᐃᒃᑯᐊ ᓄᓇᖅᑲᑎᒋᑲᒃᑭᑦ. 
 
ᑐᙵᓱᑦᑎᑕᐃᓐᓇᕆᔪᒪᔭᒃᑲ ᐅᕕᒃᑲᐅᔪᓕᒫᑦ ᐅᕙᓃᑦᑐᑦ. ᖃᐅᔨᒪᑦᑎᐊᖅᑐᖓ ᑕᒪᒃᑯᐊ ᐅᕙᓂᑦ 
ᐃᒃᓯᕙᖃᑦᑕᓕᓛᕐᒪᑕ. ᐊᒻᒪ ᓱᓕ, ᐃᓄᒃ ᐃᓯᕋᑖᖅᑐᖅ, ᒥᐊᓕ ᕕᓐᓚᓐ ᐊᒻᒪ ᑐᓄᓐᓂ ᐃᒃᓯᕙᖅᑐᖅ ᓴᓐᓄᕋ ᓚᐃᐅᓪ. 
ᕿᑐᕐᖓᕆᔭᐅᔪᖅ ᑯᕆᔅᑏᓐ ᐊᒻᒪ ᑕᓇᔅ ᓚᐃᐅᓪ. ᐃᕐᖑᑕᕆᔭᐅᔪᖅ ᐅᓂ ᓚᐃᐅᓪᒧᑦ, ᓚᐸᑐᐊᕐᒥᖔᖅᑐᓂ 
ᑕᒪᐅᙵᓚᐅᕐᓯᒪᔪᖅ. 

ᓯᕗᕙᖏᑦ ᐊᒥᓲᒻᒪᑕ ᐊᒻᒪ ᑕᐃᒪᐃᑕᐅᔪᒫᕐᒥᔪᖓ ᓯᕗᓂᑦᑎᓐᓂ. ᒫᓐᓇᐅᔪᖅ ᐃᕐᖑᑕᖃᓕᖅᑐᖓ 29 ᐅᕝᕙᓗ 30 
ᐊᒻᒪ ᐃᓗᓕᒃᑲ ᐊᓪᓛᑦ ᐃᓗᐱᐊᕈᑕᖃᖅᑐᖓ. ᖁᔭᒋᔪᒪᕙᒋᑦ. ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦᑎ ᒪᓕᒐᓕᐅᕐᕕᒻᒧᑦ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᕐᓯᔪᒪᔪᖓ ᓴᓂᑭᓕᐊᕐᒥᐅᑕᕐᒥᒃ. ᐊᒃᓱᐊᓗᒃ ᐅᐱᒍᓱᒃᑲᒻᒪ ᑕᕝᕗᖓ 
ᐃᓚᒋᔭᐅᖃᑕᐅᔪᒥᒃ. ᐊᒃᓱᐊᓗᒃ ᐃᑲᔪᖃᑦᑕᕐᒪᑦ ᓴᓂᑭᓗᐊᕐᒧᑦ, ᐊᑎᖃᖅᑐᖅ ᔮᓂ ᒥᑭᔾᔪᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦᓯ ᒪᓕᒐᓕᐅᕐᕕᒻᒧᑦ. ᑎᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. 
 
ᐃᓕᑕᕐᓯᔪᓐᓇᖅᑐᓯ ᒪᓕᒐᓕᐅᕐᕕᓕᐊᕐᓯᒪᔪᓂᒃ ᐊᑕᐅᓯᐊᑐᐃᓐᓇᕐᓗᓯ. ᒪᒥᐊᓇᖅ. ᑲᑎᒪᔾᔪᑎᒃᓴᐃᑦ, ᓇᓴᐅᑎᓕᒃ 6, 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ. ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 196 - 2(2): ᑲᓇᑕᒥ ᑎᒥᐅᔪᓄᑦ ᑲᑎᒪᔨᓄᑦ ᐊᑐᓕᖁᔭᐅᔪᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᐊᖓᔪᖅᑳᖑᔪᖅ ᑲᒪᔪᖅ ᑲᓇᑕᒥ ᑎᒥᐅᔪᓄᑦ ᑲᑎᒪᔨᓄᑦ. ᐊᐱᕆᔪᒪᔭᕋ 
ᐊᖓᔪᖅᑳᖑᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓴᖅᑮᓚᐅᕐᖓᑦ ᐅᓂᒃᑳᒥᑦ ᐊᒻᒪ ᐃᓚᖓᑦ ᐊᑐᓕᖁᔭᐅᔪᖅ ᑕᕝᕙᓂ 
ᓄᓇᕗᒻᒥ ᓯᓚᑦᑐᓴᕐᕕᒻᒥ ᒪᓕᓪᓗᑎᒃ ᐊᑐᓕᖁᔭᐅᓯᒪᔪᓂᒃ. 
 
ᖃᐅᔨᔪᒪᒐᓗᐊᖅᑐᖓ ᐊᖓᔪᖅᑳᖑᔪᖅ ᑲᒪᔪᖅ ᓇᓗᓇᐃᕐᓯᔪᓐᓇᕐᒪᖔᖅ ᖃᓄᐃᑦᑐᓂᒃ ᑎᓕᔾᔪᑕᐅᔪᓂᒃ ᐊᒻᒪ 
ᐊᑐᓕᖁᔭᐅᔾᔪᑎᐅᔪᓂᒃ ᑐᓂᓯᓚᐅᕐᒪᖔᑕ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᑮᓇᐅᔭᓕᕆᔨᒃᑯᑦ ᐃᓚᒋᔭᐅᖃᑕᐅᒻᒪᑕ ᕿᒥᕐᕈᓂᕐᒧᑦ 
ᓄᓇᕗᒻᒥ ᓯᓚᑦᑐᓴᕐᕕᒻᒥ, ᐱᐅᓯᕙᓪᓕᐊᑎᑦᑎᓂᕐᒧᑦ ᑮᓇᐅᔭᓕᕆᔾᔪᓯᐅᔪᒥᒃ. ᑲᒪᒋᔭᐅᓪᓗᑎᒃ ᑮᓇᐅᔭᓕᕆᔨᒃᑯᑦ 
ᑲᑎᒪᔨᖏᓐᓄᑦ, ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᓂᖃᕐᓯᒪᓕᖅᑐᑦ ᐊᐅᓚᑕᐅᓂᖏᑦ. ᐃᓛᒃ, ᑮᓇᐅᔭᓕᕆᔨᒃᑯᑦ 
ᐃᓚᒋᔭᐅᖃᑕᐅᕙᒃᑐᑦ, ᐊᒻᒪᓗ ᖃᐅᔨᓴᕈᑎᒥᓂᒃ ᖃᐅᔨᓴᖅᑐᑎᒃ ᐱᕙᓪᓕᐊᑎᑦᑎᓂᕐᒧᑦ ᐊᑐᓕᖁᔭᐅᔪᓂᒃ ᖃᓄᖅ 
ᐱᐅᓯᕙᓪᓕᖅᑎᑕᐅᓂᕐᒧᑦ ᑐᑭᓯᒋᐊᕈᑎᒃᓴᐅᔪᑦ, ᑮᓇᐅᔭᑎᒍᑦ, ᖃᐅᑕᒫᕐᓯᐅᑎᖏᓐᓂ.  
 
ᐅᓂᒃᑳᖑᔪᖅ ᐱᔭᕇᖅᑕᐅᓚᐅᖅᑐᖅ ᑎᑎᕋᖅᑕᐅᓪᓗᓂᓗ. ᐊᔾᔨᖓᓂᒃ ᐱᓯᒪᔪᖓ ᑕᐃᒃᓱᒪ ᐅᓂᒃᑳᑉ ᓵᓐᓂ,  ᑕᒪᓐᓇ 
ᐊᑐᓕᖁᔭᐅᔪᒃᑯᑦ ᑮᓇᐅᔭᓕᕆᔨᒃᑯᓐᓂᑦ ᐱᔭᐅᓚᐅᖅᑐᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ. 

ᒫᓐᓇᐅᔪᖅ ᑕᐃᒪᐃᓕᖓᓕᖅᑐᖅ, ᑭᓯᐊᓂᓕ ᑕᐃᒃᑯᐊ ᐊᔾᔨᖏᑦ ᐱᓯᒪᙱᓐᓇᒃᑭ ᓇᓗᓇᐃᕐᓯᓯᒪᔪᑦ 
ᖃᓄᐃᑦᑐᓪᓚᕆᐅᒻᒪᖔᑕ ᐊᑐᓕᖁᔭᐅᔪᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᐅᔪᖅ ᐃᓐᓇ ᐊᐱᕆᔪᒪᒐᒃᑯᑦ ᓯᓚᑦᑐᓴᕐᕕᒃᑯᑦ ᐊᑐᓕᖁᔭᐅᓯᒪᔪᓂᒃ 
ᒪᓕᓚᐅᖅᓯᒪᒻᒪᖔᑕ. ᖃᐅᔨᒪᔪᖓ ᐅᓂᒃᑳᓕᐊᖑᓚᐅᖅᓯᒪᒻᒪᑦ ᐊᒃᑑᕝᕙ 28-ᖑᑎᓪᓗᒍ, ᐊᑐᓕᖁᔭᐅᔪᔪᑉ ᐃᓚᖓᑦ 
ᒪᓕᒋᐊᖃᓚᐅᖅᓯᒪᒻᒪᑕ ᑖᒃᑯᓂᖓ ᐊᑐᓕᖁᔭᐅᓯᒪᔪᓂᒃ. ᑕᐃᒪᐃᒻᒪᑦ, ᒥᓂᔅᑕᐅᔪᖅ ᐊᐱᕆᔪᒪᕙᕋ ᑕᒪᒃᑯᓂᖓᑦ 
ᐅᔾᔨᕈᓱᒻᒪᖔᖅ ᒫᓐᓇᐅᓕᖅᑐᒧᑦ ᐊᑐᓕᖁᔭᐅᓯᒪᔪᓂᒃ ᒪᓕᒃᓯᒪᓕᕐᒪᖔᖅ ᒪᓕᓚᐅᖅᓯᒪᙱᒻᒪᖔᑕᓘᓐᓃᑦ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ 
ᑭᐅᔪᓐᓇᑦᑎᐊᖔᙳᓱᑦᑐᖅ ᑕᒪᒃᑯᐊ ᐊᑐᓕᖁᔭᐅᓯᒪᔪᑦ ᑲᒪᒋᔭᐅᓚᐅᖅᒪᒻᒪᖔᑕ. 
 
ᑭᓯᐊᓂᓕ, ᑖᒃᑯᐊ ᖃᐅᔨᓴᖅᓯᒪᓕᖅᑕᕗᑦ ᐃᑲᔪᕋᓱᐊᖃᑦᑕᑐᐃᓐᓇᖅᑐᑕ ᐊᐅᓚᓂᖏᓐᓂᒃ ᑮᓇᐅᔭᑦ ᓄᓇᕗᑦ 
ᓯᓚᑦᑐᓴᕐᕕᒻᒥ, ᐊᓪᓚᕝᕕᖓᓂᒃ, ᐊᒻᒪᓗ ᐃᖅᑲᓇᐃᔭᖅᑐᓕᕆᑎᓪᓗᒋᑦ ᐊᒻᒪᓗ ᐃᓕᓐᓂᐊᖅᑎᑕᐅᔭᕆᐊᓖᑦ 
ᐃᖅᑲᓇᐃᔭᖅᑎᖏᓐᓂᒃ ᐃᑲᔪᕋᓱᓲᖑᒐᑦᑕ. 
 
ᑮᓇᐅᔭᓕᕆᔨᒃᑯᑦ ᐃᑲᔪᖃᑦᑕᓲᖑᒻᒪᑕ ᑕᒪᐃᓐᓂ ᐱᓕᕆᕝᕕᐅᔪᓂᑦ ᒐᕙᒪᒃᑯᓐᓂ, ᑖᒃᑯᓂᖓᑑᙱᑦᑐᖅ ᑲᓇᑕᐅᑉ 
ᒐᕙᒪᖏᑕ ᑲᑎᒪᔨᖏᓐᓂᒃ, ᐱᖃᓯᐅᑎᓪᓗᒋᑦ ᐱᔨᑦᑎᕐᓂᖏᑦ ᐊᒻᒪᓗ ᐱᓕᒻᒪᒃᓴᐃᓂᖏᑦ, ᐊᒻᒪᓗ ᑕᒪᓐᓇ ᖃᐅᑕᒫᑦ 
ᐱᓇᓱᐊᖏᓐᓇᓲᕆᒐᑦᑎᒍ, ᖃᓄᖅ ᑕᒪᒃᑯᐊ ᑮᓇᐅᔭᖁᑎᕗᑦ ᐊᐅᓚᑎᓲᕆᒻᒪᖔᑦᑎᒍᑦ ᐱᓕᕆᐊᖃᖅᐸᑦᑐᑕ. 
ᑕᐃᒪᐃᒻᒪᑦ ᓯᓚᑦᑐᓴᕐᕕᒃᑯᑑᙱᑦᑐᑦ ᑕᐃᒪᐃᓕᐅᓲᕆᔭᕗᑦ. ᑕᐃᒪᐃᓕᐅᓲᖑᒋᓪᓗᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᖏᑕ 
ᑯᐊᐳᕇᓴᙵᓂᒃ, ᐊᒥᓱᓂᒃ ᐊᔾᔨᒌᙱᑦᑐᓂᒃ ᑕᐃᒪᐃᓕᐅᓲᖑᔪᒍᑦ. ᑕᒪᓐᓇ ᑭᖑᕙᙱᑦᑐᖅ ᐱᔭᖀᙱᒻᒪᑦ ᐊᒻᒪᓗ 
ᐱᓕᕆᐊᒃᓴᕗᑦ ᑕᐃᒫᒃ ᐋᖅᑭᒃᓯᒪᓂᖃᕐᒪᑦ, ᑭᓯᐊᓂᓕ ᑕᒪᒃᑯᐊᓕᒫᑦ ᐃᑲᔪᐃᓐᓇᖃᑦᑕᕆᐊᖃᕋᑦᑎᒍ ᓯᓚᑦᑐᓴᕐᕕᒃᑯᑦ. 
ᐃᑲᔪᐃᓐᓇᓲᕆᒋᕙᕗᑦ ᖃᐅᔨᓴᖅᑕᐅᓕᕋᐃᒻᒪᑦ ᑮᓇᐅᔭᖏᓐᓂᒃ ᐱᓕᕆᕝᕕᐅᔪᓂᒃ ᐊᒻᒪᓗ ᐱᔨᑦᑎᕋᕈᑎᐅᔪᓂᒃ 
ᖁᕝᕙᐹᓪᓕᖅᓯᓇᓱᐊᖏᓐᓇᑉᐸᒃᑭᓪᓗᑕ. 
 
ᑕᐃᒪ, ᖃᐅᔨᒪᔭᒃᑯᓪᓕ, ᐅᓂᒃᑳᓕᐊᖑᔪᖅ ᓯᓚᑦᑐᓴᕐᕕᒃᑯᓐᓄᑦ ᐱᔭᐅᓚᕐᒪᑦ ᐊᒻᒪᓗ, ᓯᓚᑦᑐᓴᕐᕕᒃᑯᑦ ᐱᔪᒪᓂᖃᖅᐳᖅ 
ᑕᒪᒃᑯᐊ ᐊᑐᓕᖁᔭᐅᓯᒪᔪᑦ ᑲᔪᓯᑎᑕᐅᑦᑎᐊᕗᒪᕗᑦ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎᒃᑲᓐᓃᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐᓕ, ᑖᒃᑯᐊ ᑲᓇᑕᐅᑉ ᒐᕙᒪᖏᑕ ᑲᑎᒪᔨᖏᓐᓂᒃ ᐊᑐᓕᖁᔨᖃᑦᑕᓲᖑᒻᒪᑕ 
ᒐᕙᒪᒃᑯᖏᓐᓂ, ᖃᓄᕐᓕ ᑕᒪᒃᑯᐊ ᖃᐅᔨᓴᖅᑕᐅᓲᖑᕙᑦ ᖃᐅᔨᒪᓇᑦᑎᐊᖁᓪᓗᒍ ᐊᑐᓕᖁᔭᐅᔪᑦ 
ᒪᓕᑦᑕᐅᑦᑎᐊᕋᓗᐊᕐᒪᖔᑕ, ᐅᕝᕙᓘᓐᓃᑦ ᑲᑎᒪᔨᐅᔪᓄᑦ ᖃᐅᔨᒃᑲᐃᕐᔪᓯᖃᕐᒪᑕ ᖃᓄᖅ; ᐄ', ᑕᒪᒃᑯᐊ 
ᑲᒪᒋᔭᐅᕙᑦᑐᑦ, ᑕᒪᒃᑯᐊᓗ ᑲᒪᒋᔭᐅᓚᐅᖅᓯᒪᙱᑦᑐᑦ, ᐊᒻᒪᓗ ᒫᓐᓇ ᑕᒪᒃᑯᐊ ᐅᖃᐅᓯᕆᓕᕋᑦᑎᒍ. ᒥᓂᔅᑕᔅᑕᐅᔪᖅ 
ᐱᓇᓱᐊᕈᓐᓇᖅᐸ ᐅᕙᑦᑎᓐᓂᒃ ᑐᑭᓯᑎᑦᑎᓇᓱᐊᕐᓗᓂ ᖃᓄᖅ ᑕᒪᒃᑯᐊ ᐊᑐᓕᖁᔭᐅᔪᑦ 
ᖃᐅᔨᓴᖅᑕᐅᑦᑎᐊᕋᓗᐊᕐᒪᖔᑕ ᒪᓕᑦᑕᐅᑦᑎᐊᕐᓗᑎᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪ, ᑮᓇᐅᔭᓕᕆᔨᒃᑯᑦ ᐃᑲᔪᖃᑦᑕᕐᓂᕋᖅᑐᒋᑦ 
ᖃᐅᑕᒫᑦ ᓇᓕᐊᓐᓄᑐᐃᓐᓇᖅ ᐱᓕᕆᕝᕕᓄᑦ, ᐱᓕᕆᐊᒥᓂᒃ ᐱᓕᕆᕝᕕᑉ ᐃᑲᔪᖅᐸᑦᑐᓂᒃ, ᑮᓇᐅᔭᓂᒃ  

ᖃᐅᔨᓴᖅᑐᖃᓕᕋᐃᒻᒪᑦ ᐃᑲᔪᖅᐸᒃᑭᓪᓗᑎᑦ, ᑮᓇᐅᔭᖅᑖᕆᔭᐅᓛᖅᑐᓂᒃ ᐃᑲᔪᓲᖑᓪᓗᑎᓪᓗ ᐅᕝᕙᓘᓐᓃᑦ 
ᖃᓄᐃᑦᑐᑐᐃᓐᓇᕐᓂᒃ ᐃᑲᔪᖅᑕᐅᔭᕆᐊᓕᓐᓂᒃ ᐊᕕᑦᑐᖅᓯᒪᔪᓂ ᐱᓕᕆᕝᕕᓐᓂ ᐃᑲᔪᖅᐸᒃᑭᓪᓗᑎᒃ. 
 
ᖃᐅᔨᓴᖅᑕᐅᔪᖃᓕᖅᑎᓪᓗᒍ, ᑮᓇᐅᔭᓕᕆᔨᒃᑯᑦ ᐃᓚᒋᔭᐅᖃᑕᐅᔪᔪᑦ; ᑲᓇᑕᐅᑉ ᒐᕙᒪᖏᑕ 
ᑲᑎᒪᔨᒃᑯᖏᑎᒎᔪᙱᒻᒪᑕ. ᑲᓇᑕᐅᑉ ᒐᕙᒪᖏᑕ ᑲᑎᒪᔨᒃᑯᖏ ᖃᐅᔨᓴᓲᖑᒐᓗᐊᕐᒪᑕ ᐱᓕᕆᐊᕆᔭᐅᔪᑦ ᑕᒫᓂ 
ᒫᓐᓇᐅᔪᖅ ᑲᑎᒪᔨᒃᑯᖏᑎᒍᑦ, ᑭᓯᐊᓂᓕ ᑮᓇᐅᔭᓕᕆᔨᒃᑯᑦ ᐱᓕᕆᐊᕆᔪᔭᖓᑦ, ᐅᖃᐅᓯᕆᒃᑲᓐᓂᕐᓗᒍ, 
ᖃᐅᔨᓴᑐᐃᓐᓇᖅᑐᒋᑦ ᑕᒪᒃᑯᐊ ᐊᐅᓚᓂᕆᔪᓐᓇᕐᓂᖏᑦ ᓄᓇᕘᒥ ᓯᓚᑦᑐᓴᕐᕕᒃᑯᑦ. 
 
ᑕᒪᓐᓇ ᐱᓕᕆᐊᕆᔭᐅᖏᓐᓇᕐᒪᑦ ᖃᐅᑕᒫᑦ ᑮᓇᐅᔭᓕᕆᔨᒃᑯᑦ ᐅᕙᒍᑦ ᑕᒪᓐᓇ ᐱᓕᕆᐊᕆᕙᑦᑐᑎᒍᑦ, 
ᖃᓄᐃᑦᑐᓕᒫᑦ ᑖᒃᑯᑎᒎᓇᖏᓐᓇᐸᙱᒻᒪᑕ ᑲᓇᑕᐅᑉ ᒐᕙᒪᖏᑕ ᑲᑎᒪᔨᒃᑯᖏᑎᒍᑦ, ᐊᒻᒪᓗ ᑖᒃᑯᓄᖓᑐᐊᖅ 
ᑲᒪᒋᔭᐅᕙᒐᑎᓪᓗ, ᐊᒥᓲᓂᖏᑦ ᖃᐅᑕᒫᑦ ᐊᐅᓚᓂᖏᑕ ᐊᐅᓚᓂᖏᑦ ᐃᑲᔪᖅᐸᑦᑐᑎᒍᑦ ᐱᓕᕆᕝᕕᒻᒧᑦ, ᐊᒻᒪᓗ 
ᖃᓄᐃᑦᑐᑐᐃᓐᓇᕐᓂᒃ ᐊᑐᓕᖁᔨᓕᕋᐃᒐᑦᑕᒪ ᑕᒪᒃᑯᐊ ᐱᔨᑦᑎᕋᕐᓂᐅᔪᑦ ᐱᓕᒻᒪᒃᓴᐃᓃᓪᓘᓐᓃᑦ, ᑕᒪᒃᑯᐊ 
ᑐᑭᓯᒋᐊᕈᑎᐅᔪᑦ ᐃᓕᓐᓂᐊᖅᑐᓕᕆᔨᒃᑯᑎᒎᖅᐸᑉᐳᑦ ᓯᓚᑦᑐᓴᕐᕕᒃᑯᑎᒍᓪᓘᓐᓃᑦ ᐆᒻᒪᖅᑯᑎᓕᕆᔨᒃᑯᑎᒍᓪᓘᓐᓃᑦ 
ᓇᓕᐊᑐᐃᓐᓇᕐᓘᓐᓃᑦ ᐱᓕᕆᕝᕕᐅᔪᖅᑎᒍᑦ ᐱᓕᕆᖃᑕᐅᔪᒧᑦ. ᑕᒪᓐᓇ ᖃᐅᑕᒫᑦ ᐱᓕᕆᐊᕇᓐᓇᓲᕆᒐᑦᑎᒍ 
ᐱᓕᕆᕝᕕᐅᔪᓄᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ):  ᑭᖑᓪᓕᖅᐹᒥᒃ ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᒥᓂᔅᑕᑉ ᐅᖃᐅᑎᒻᒪᖓᑦ ᐊᑐᓕᖁᔭᐅᔪᓂᒃ 
ᖃᐅᔨᓴᖅᑐᖃᕈᓐᓇᙱᓐᓂᕋᐃᓪᓗᓂ ᑖᒃᑯᓂᖓ ᐊᑐᓕᖁᔭᐅᓯᒪᔪᑦ ᑲᒪᒋᔭᐅᒐᓗᐊᕐᒪᖔᑕ, ᑕᒪᒃᑯᐊ 
ᑐᓂᔭᐅᑐᐃᓐᓇᓲᖑᒻᒪᑕ ᐊᒻᒪᓗ ᐊᑦᑐᖅᑕᐅᒃᑲᓐᓂᕋᑎᑦ. 
 
ᑕᐃᒫᒃ ᐅᖃᓚᐅᖅᑎᓪᓗᒍ, ᐅᖃᖅᑎ, ᒥᓂᔅᑕᐅᔪᖅ ᓱᓕᓂᕋᕈᓐᓇᖅᐹ ᓴᖅᑭᖅᑎᑦᑎᔪᒫᕐᓂᐊᕐᓗᓂ ᑐᓂᓯᓗᓂᓘᓐᓃᑦ 
ᒪᓕᒐᓕᐅᖅᑎᓄᑦ, ᐊᒥᓱᓕᐅᖅᓯᒪᔪᓂᒃ ᐊᑐᓕᖁᔭᐅᓯᒪᔪᓂᒃ ᑖᒃᑯᐊ ᐊᑐᓕᖁᔭᒥᓂᖏᓐᓂᒃ ᑲᓇᑕᐅᑉ ᒐᕙᒪᖏᑕ 
ᑲᑎᒪᔨᒃᑯᖏᓐᓄᑦ ᑖᒃᑯᓄᖓ ᓯᓚᑦᑐᓴᕐᕕᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ):  ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᖃᐅᑕᒫᑦ ᑕᒪᓐᓇ ᖃᓄᐃᓕᐅᖅᑕᑦ 
ᖃᐅᔨᒋᐊᕐᕕᒌᓐᓇᓲᕆᒐᑦᑎᒍ ᐅᓂᒃᑳᓕᐅᖅᐸᒐᑕᓗ ᐊᒻᒪᓗ ᐊᐅᓚᓂᐅᔪᖅ ᓄᖅᑲᖅᑎᑐᐃᓐᓇᖅᑐᒍ. ᖃᐅᑕᒫᑦ, 
ᑮᓇᐅᔭᓕᕆᔨᒃᑯᑦ ᐱᓕᕆᖃᑎᖃᐃᓐᓇᐸᑉᐳᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ, ᖃᓄᐃᑦᑐᑐᐃᓐᓇᑦᑎᐊᓂᒃ ᐱᔾᔪᑎᓕᓐᓂᒃ 
ᑕᒪᒃᑯᐊ ᐱᕚᓪᓕᖅᑎᑕᐅᓇᓱᐊᖅᑎᓪᓗᒋᑦ ᐱᔨᑦᑎᕐᓂᐅᔪᑦ ᑮᓇᐅᔭᖅᑎᒍ, ᐱᖃᓯᐅᑎᓪᓗᒋᑦ ᐱᓕᒻᒪᒃᓴᐃᓂᐅᔪᑦ 
ᐃᑲᔪᖅᑐᐃᓂᕐᓗ, ᖃᐅᔨᓴᕐᓂᒃᑯᑦ ᐊᒻᒪᓗ ᐊᓯᐊᒍᑦ, ᐊᒻᒪᓗ ᑕᒪᓐᓇ ᖃᐅᑕᒫᑦ ᑲᒪᒋᓲᕆᓪᓗᑎᒍᑦ. ᖃᐅᑕᒫᑦᑕᐅᖅ 
ᒪᓕᖁᔭᐅᓯᒪᔪᑦ ᖃᐅᔨᒋᐊᕐᕕᖃᓲᖑᕗᒍᑦ ᖃᐅᔨᓴᖅᑎᒃᑯᓐᓃᑦᖔᖅᓯᒪᔪᓂᒃ ᐅᕝᕙᓘᓐᓃᑦ ᑕᒻᒪᖅᓯᒪᔪᖅᓯᐅᖅᑎᒃᑯᑦ 
ᐅᓂᒃᑳᓕᐊᒥᓂᖏᓐᓂᒃ. ᑕᒪᒃᑯᐊ ᑲᒪᒌᓐᓇᖅᑐᑎᒍᑦ ᐱᓕᕆᐊᖑᒻᒪᑕ.  
 
ᐱᓕᕆᐊᑦᑎᓐᓂᒃ ᖁᔭᓈᖅᓯᑐᐃᓐᓇᐸᙱᓐᓇᑦᑕ ᐊᒻᒪᓗ ᐱᓇᓱᐊᕈᓐᓃᖅᑐᑕ ᐅᓂᒃᑳᓕᐅᖅᑐᖃᑐᐃᓐᓇᕐᓂᕋᐃᒻᒪᑦ. 
ᐱᒻᒪᕆᐅᓱᒋᒐᒃᑯᓕ ᓇᓗᓇᐃᕐᓗᒍ ᑕᒪᓐᓇ ᐱᓇᓱᐊᖏᓐᓇᕐᓂᕗᑦ ᑲᔪᓯᓂᖃᐃᓐᓇᕋᓱᐊᖅᑐᑕ 
ᐱᕚᓪᓕᖅᑎᓇᓱᐊᖏᓐᓇᖅᑐᒋᓪᓗ ᖃᐅᑕᒫᑦ. ᖃᐅᔨᓴᖅᑕᐅᔪᖃᖅᑎᓪᓗᒍ, ᐱᓕᕆᖃᑎᒋᔪᔭᕗᑦ ᖃᐅᔨᓴᕐᓂᐅᔪᑦ 
ᐊᒻᒪᓗ ᐱᓇᓱᐊᖏᓐᓇᐸᑉᐳᒍᑦ ᐊᒻᒪᓗ ᖁᕝᕙᐹᓪᓕᖅᑎᓇᓱᐊᖏᓐᓇᖅᑐᒍᓗ ᖃᓄᖅ ᑕᒪᒃᑯᐊ ᑮᓇᐅᔭᓕᕆᓂᕐᒧᑦ 
ᐊᐅᓚᓂᖃᑦᑎᐊᖅᑎᒐᓱᐊᖅᑐᒋᑦ. ᐃᓚᖓᑦᑕᐅᖅ ᐱᒻᒪᕆᐅᒻᒥᔪᖅ, ᑐᑭᒧᐊᖅᑎᒋᔪᙱᓐᓇᑦᑎᒍ ᑕᒪᒃᑯᐊ ᑲᓇᑕᐅᑉ 
ᒐᕙᒪᖏᑕ ᑲᑎᒪᔨᒃᑯᖏᓐᓂᒃ. ᑮᓇᐅᔭᓕᕆᔨᒃᑯᓐᓃᙶᖅᓯᒪᔪᒻᒪᑕ ᐃᓚᒋᔭᐅᓪᓗᓂ ᑲᔪᓯᓂᖃᐃᓐᓇᕐᓂᖓᑦ 
ᖃᐅᔨᓴᖃᑦᑕᕐᓂᖏᑦ ᐱᓕᕆᕝᕕᓂ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ, ᐊᒡᓘᒃᑲᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖓᕙᑉ ᑕᕐᕋᖓᓂᒃ ᑲᑦᑐᒃ. 
 



ᐅᓪᓗᑐᐃᓐᓇᖅ, ᒫᑦᓯ 4, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐊᐱᖅᑯᑦ 197 - 2(2): ᐃᓄᒃᑎᑑᓕᖅᑎᑕᐅᓯᒪᓂᖏᑦ ᐆᒻᒪᖅᑯᑎᒧᑦ ᐊᑭᓕᕆᐊᖃᕈᑏᑦ ᓇᓕᖅᑲᖏᑦ 
 
ᑲᑦᑐᒃ: ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖅᑯᑎᒋᓚᐅᖅᓯᔭᕋᓗᐊᕋ, ᐊᕐᕌᓂᓗᑭᐊᖅ ᐅᑭᐊᒃᓵᕐᓗᑭᐊᖅ ᑲᑎᒪᑎᓪᓗᑕ, 
ᐊᐱᕆᓂᐊᖅᑕᕋ ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ. ᐅᖃᐅᔾᔭᐅᔪᒐᓗᐊᖅᑐᑕ ᑕᒪᒃᑯᐊ ᐊᑭᓕᕆᐊᖃᕈᑏᑦ ᓇᓕᖅᑲᖏᑦ 
ᐃᓄᒃᑎᑑᓕᖅᑎᑕᐅᓛᕐᓂᐊᕐᓂᕋᖅᑕᐅᓪᓗᑎᑦ, ᐅᓪᓗᒥᒧᑦ ᑎᑭᑦᑐᒍ ᓴᓇᓕᖅᑲᑦ ᐃᓄᒃᑎᑑᓕᖅᑎᑕᐅᓯᒪᙱᒻᒪᑕ. 
ᒥᓂᔅᑕᐅᔪᕐᓕᖃᐃ ᓱᓕᓂᐊᕐᓂᕋᕐᕕᒋᔪᓐᓇᖅᐹᖓ ᒐᕙᒪᒃᑯᑦ ᑕᒪᒃᑯᓂᖓ ᐃᓄᒃᑎᑑᓕᖅᑎᑦᑎᕆᔪᓐᓇᕐᒪᖔᑕ 
ᓇᓕᖅᑲᓂᒃ. ᖃᖓᓕ ᑕᒪᓐᓇ ᐱᔭᕇᖅᑕᐅᓛᕐᓂᐊᖅᑐᒋᕙᐅᒃ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ. ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᓇᓕᖅᑲᐅᔪᑦ ᒪᓕᒐᓕᐅᖅᑎᑉ ᐅᖃᐅᓯᖏᑦ ᐊᑭᓖᒋᐊᖃᕈᑏᑦ, 
ᐱᒋᐊᙵᕐᓂᖓᓂᒃ ᓇᓗᓇᐃᒃᑯᑎᑕᖃᐅᕐᒪᑕ, ᐊᒻᒪᓗ ᑐᓄᐊᓂ ᓇᓕᖅᑲᑉ, ᓇᓗᓇᐃᖅᓯᓯᒪᒻᒪᑕ ᖃᓄᐃᑦᑑᒻᒪᖔᑕ 
ᓇᓗᓇᐃᒃᑯᑎᑦ ᐃᓄᒃᑎᑐᑦ. ᐋᖅᑭᒋᐊᖅᓯᒪᓕᕋᑦᑎᒍᑦ ᑖᓐᓇᓕᒫᖅ ᓇᓕᖅᑲᖅ, ᒪᓕᒐᓕᐅᖅᑎᐅᖃᑕᐅᔪᖅ 
ᓇᓗᓇᐃᖅᓯᕋᑖᕐᒪᑦ, ᐊᒻᒪᓗ ᐊᑭᓖᒋᐊᖃᕈᑎᐅᔪᑦ ᓇᓕᖅᑲᑦ ᐋᖅᑭᒃᓱᖅᑕᐅᓛᓕᕐᒥᒻᒪᑕ ᐄᐳᕈᓪ 1-ᖑᓕᖅᐸᑦ, 
ᑖᓐᓇᓗ ᐊᑭᓖᒋᐊᖃᕈᑎᓂᒃ ᓇᓕᖅᑲᓂᒃ ᐊᐅᓪᓚᑎᑦᑎᓂᐅᓴᓕᕐᒥᒍᑎᑦ ᐃᓄᒃᑎᑑᖅᓯᒪᓛᖅᑐᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ, ᐲᑯ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᐱᒋᒻᒪᕆᑉᐸᕋ ᒥᓂᔅᑕᐅᔪᑉ ᑭᐅᕋᑖᕐᒪᖓ ᑖᒃᑯᐊ ᐊᑭᓖᒋᐊᕈᑎᐅᔪᑦ 
ᓇᓕᖅᑲᑦ ᐊᓯᔾᔨᖅᑕᐅᓛᓕᕐᒪᑕ ᐄᐳᕈᓪ 1-ᖑᓕᖅᐸᑦ, ᐃᓄᒃᑎᑑᖃᕐᓗᑎᑦ. ᐅᐱᕐᖓᒃᓵᒃᑰᕙᓪᓚᐃᔪᖅ ᑲᑎᒪᓕᕐᒥᒍᑦᑕ, 
ᓇᓕᖅᑲᑦ ᐃᓄᒃᑎᑑᓕᖅᑎᑕᐅᓯᒪᙱᒃᑯᑎᑦ ᓱᓕ, ᐊᐱᖅᑯᑎᒋᒃᑲᓐᓂᓛᕐᒥᔭᒃᑲ ᑲᑎᒪᓕᕐᒥᒍᑦᑕ. ᐃᓱᒫᓘᑎᖃᕋᒪ 
ᐱᔾᔪᑎᒋᓪᓗᒋᑦ ᐊᒥᓱᑦ ᐃᓄᒃᑎᑐᑐᐊ ᐅᖃᕈᓐᓇᖅᑐᑦ ᐃᓐᓇᑐᖃᐅᓂᕗᑦ ᐃᓄᑑᓪᓗᑎᑦ ᐊᖏᕐᕋᖃᖅᐸᑦᑐᑦ ᐊᒻᒪᓗ 
ᐃᓪᓗᒥᐅᖃᑎᖃᖅᐸᙱᑦᑐᓂᒃ ᖃᓪᓗᓇᐅᔭᕈᓐᓇᖅᑐᓂᒃ, ᖃᐅᔨᒪᕙᙱᒻᒪᕆᒻᒪᑕ ᓇᓕᖅᑲᑦ ᑭᓱᓂᒃ 
ᐱᔾᔪᑎᖃᕋᓗᐊᕐᒪᖔᕐᒥᒃ. ᑕᐃᒪᐃᒻᒪᑦ, ᐱᔭᕆᐊᑭᓐᓂᖅᓴᐅᒐᔭᕐᒪᑦ ᖃᓪᓗᓇᐅᔭᕈᓐᓇᙱᑦᑐᓄᑦ, ᐄᐳᕈᓪ 1-ᓕᖅᐸᑦ, 
ᐅᐱᕐᖓᒃᓵᒥ ᑲᑎᒪᓕᕐᒥᒍᑦᑕ, ᐃᓄᒃᑎᑑᓕᖅᑕᐅᓯᒪᙱᒃᑯᑎᑦ ᑕᒪᒃᑯᐊ ᓇᓕᖅᑲᑦ, ᐊᐱᕆᒃᑲᓐᓂᓛᕐᒥᒋᒃᑭᑦ 
ᑖᒃᑯᓂᖓᒃᓴᐃᓐᓇᖅ ᐊᐱᖅᑯᑎᓂᒃ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑐᙵᓱᐊᑎᓛᕐᒥᔭᕋ ᒪᓕᒐᓕᐅᖅᑎ ᐊᐱᖅᓱᒃᑲᓐᓂᓕᕐᒥᑉᐸᑦ. 
ᐃᒪᐃᓐᓂᐊᕐᓂᕋᕈᓐᓇᖅᑐᖓᓕ ᒫᓐᓇ ᑲᑎᒪᓂᑦᑎᓐᓂ ᐱᓇᓱᐊᕈᓯᐅᓛᖅᑐᒥᒃ ᓴᖅᑮᓛᖅᐳᖓ ᐆᑦᑑᑎᐅᔪᓂᒃ 
ᓇᓕᖅᑲᑦ ᖃᓄᖅ ᐃᓄᒃᑎᑑᓕᖅᑎᑕᐅᓯᒪᒍᒫᕐᓂᖏᓐᓂᒃ ᓴᖅᑮᓛᖅᑐᖓ, ᐊᒻᒪᓗ ᐋᖅᑭᒃᓯᒪᓂᖏᑦ ᓄᑖᑦ ᓇᓕᖅᑲᑦ 
ᐃᓄᒃᑎᑐᑦ, ᑖᔅᓱᒧᖓᑑᙱᑦᑐᕐᓕ ᒪᓕᒐᓕᐅᖅᑎᒧᑦ, ᑭᓯᐊᓂᓕ ᒪᓕᒐᓕᐅᖅᑎᓕᒫᓄᑦ ᑕᑯᔭᐅᔪᓐᓇᓛᕐᒪᑕ ᑕᕝᕙᓂ 
ᑲᑎᒪᕕᒻᒥ. ᕿᒥᕐᕈᒍᓐᓇᖅᓯᓚᐅᕐᒥᒐᒃᑭᑦ ᐊᑭᓖᒋᐊᖃᕈᑏᑦ ᓇᓕᖅᑲᑦ ᓇᒻᒥᓂᖅ, ᑎᓴᒪᐃᕋᖅᑕᐅᓪᓗᑎᑦ 
ᑕᓪᓕᒪᓪᓗᑭᐊᖅ ᕿᒥᕐᕈᔭᐅᓯᒪᓕᖅᑐᑦ ᐱᓇᓱᐊᕈᓯᐅᓚᐅᖅᑐᓂᒃ ᐊᑯᓂᐅᑎᒋᔪᖅ. ᑕᒪᓐᓇ ᐱᓕᕆᐊᖑᔪᖅ 
ᐊᐱᖅᑯᑎᒋᓚᐅᖅᓯᒪᒐᓗᐊᕐᒥᒻᒪᒍ ᒥᓂᔅᑕ ᓯᒪᐃᓚᑉ ᑕᖅᑭᐅᔪᔪᓂᒃ, ᐊᒻᒪᓗ ᐄᐳᕈᓪ 1-ᖑᓕᖅᐸᑦ ᑕᒪᓐᓇ 
ᐋᖅᑭᒃᓯᒪᑦᑎᐊᖁᒥᓇᓛᓕᖅᑑᒐᓗᐊᖅ. ᐊᒻᒪᓗ ᓴᖅᑮᓛᕆᓪᓗᖓ ᐆᑦᑑᑎᒥᒃ ᖃᓄᐃᓕᖓᓂᕆᒐᔭᖅᑕᖏᓂᒃ ᓇᓕᖅᑲᑦ 
ᒪᓕᒐᓕᐅᖅᑎᐅᖃᑕᐅᔪᓄᑦ ᑕᑯᔭᐅᔪᓐᓇᓛᖅᑐᓂ ᐱᓇᓱᐊᕈᓯᐅᓕᖅᐸᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑎᒃᑲᓐᓃᑦ, ᑲᑦᑐᒃ. 
 



ᐅᓪᓗᑐᐃᓐᓇᖅ, ᒫᑦᓯ 4, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᓇᓕᖅᑲᒥ ᐃᓗᐊᓂ, ᑐᓴᖅᑎᑕᐅᓯᒪᙱᓐᓇᑦᑕ 
ᓇᓗᓇᐃᖅᓯᓯᒪᔭᐅᙱᓐᓂᖓᓂᒃ ᓇᓕᖅᑲᑉ ᓈᔭᖅᑕᐅᔭᕆᐊᓕᒻᒥ, ᐊᑭᓖᕙᑦᑐᑦ ᐊᑭᓖᙱᑐᐊᕈᑎᒃ 90-ᓂᒃ 
ᐅᕝᕙᓘᓐᓃᑦ 30-ᓂᒃ ᐅᓪᓗᓂ, ᑲᑉᐳᔾᔮᖅᑕᐅᓛᕐᓂᐊᕐᓂᕋᖅᑐᑎᑦ ᐅᖃᖅᓯᒪᕙᙱᒻᒪᑕ. 48-ᑐᐃᓐᓇᕐᓂᒃ ᐃᑲᕐᕋᓂᒃ 
ᑐᓴᖅᑎᑦᑎᓯᒪᔮᓲᖑᒐᓗᐊᖅᑐᑎᒃ ᐊᑐᓂ ᑎᑎᖅᑲᐅᓯᐊᕆᔭᐅᕙᑦᑐᑎᑦ. ᓇᒥᓕ ᓱᑯᑦᑎᐊᓂ ᓇᓕᖅᑲᒥᒃ ᓴᖅᑭᔮᓲᖑᒻᒪᑦ 
ᑖᓐᓇ 90-ᐅᓪᓘᕙᑦ ᐅᕝᕙᓘᓐᓃᑦ 60 ᐅᕝᕙᓘᓐᓃᑦ 90-ᓂᒃ ᐅᓪᓗᓂᒃ ᑲᑉᐳᔾᔮᖅᓯᓚᐅᙱᓐᓂᖅᓯᖕᓂᒃ? ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑯ.  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᓇᓕᖅᑲᑉ ᐋᖅᑭᒃᓯᒪᓂᖓᓂᓕ; ᑖᓐᓇ ᐃᓚᓕᐅᑎᓯᒪᓲᖑᕗᖅ 
ᑕᕝᕙᓂ ᐊᒻᒪᓗ; ᐃᓚᓕᐅᔾᔭᐅᖃᑦᑕᓛᓕᖅᑐᖅ; ᐊᑭᓖᕙᑦᑐᑦ ᓇᓕᖅᑲᒥᓂᒃ ᑎᑭᕝᕕᐅᒐᐃᒍᑎᑦ ᐊᒻᒪᓗ 
ᐊᑭᓖᙲᓐᓇᖅᑐᒥᓂᐅᑎᓪᓗᒋᑦ ᑭᖑᓪᓕᖅᐹᒥᒃ ᓇᓕᖅᑲᒥᒃ ᐊᑭᓖᒋᐊᖃᕈᑎᒥᒃ, ᐅᕝᕙᓘᓐᓃᑦ ᐊᑭᓕᒃᓴᖃᑐᐊᕈᑎᑦ, 
ᓇᓕᖅᑲᐅᔪᖅ ᓇᓗᓇᐃᖅᓯᓯᒪᓲᖑᒻᒪᑦ, ᓇᓗᓇᐃᖅᓯᖃᑦᑕᓛᓕᕐᒪᑦ ᐊᑭᓕᒃᓴᖃᕐᓂᕋᐃᓗᓂ ᓇᓕᖅᑲᒥᒃ. 
 
ᖃᓄᑎᒋ ᑲᑉᐳᔾᔮᖅᑕᐅᓛᕐᒪᖔᖅ ᑎᑎᖅᓯᒪᒋᐊᖃᕆᓪᓗᓂ, 30, 60, ᐅᕝᕙᓘᓐᓃᑦ 90-ᓂᒃ ᒪᓕᒐᓕᐅᖅᑎᐅᔪᖅ 
ᐅᖃᕋᑖᑦᑎᐊᕐᒪᑦ ᑕᐃᒫᒃ, ᓇᓗᓇᐃᖅᓯᓯᒪᔪᖃᕐᓗᓂ ᐊᑭᓖᙱᒃᑯᕕᑦ ᐊᑭᓕᕆᐊᓕᖕᓂᑦ ᐱᕕᒃᓴᖃᕐᓂᐊᕋᕕᑦ, 
ᑲᑉᐳᔾᔮᖅᑖᐅᓛᕐᓂᐊᕐᓂᕋᐃᓯᒪᓗᓂ ᐅᖃᖅᓯᒪᓗᓂ ᖃᖓ ᑲᑉᐳᔾᔮᖅᑕᐅᒐᔭᕐᒪᖔᖅ. ᑕᒪᓐᓇ ᐊᔾᔨᒋᑐᐃᓐᓇᐸᓗᒻᒪᒍ 
ᐅᖄᓚᐅᓯᕆᔨᒃᑯᑦ ᐊᑐᖅᐸᑦᑕᖏᓐᓂᒃ, ᐆᑦᑑᑎᒋᓗᒍ, Bell CAnada-ᒃᑯᑦ ᖃᓄᐃᓕᐅᖅᐸᒻᒪᖔᑕ 
ᐅᖄᓚᐅᓯᕆᔨᒃᑯᓐᓂ. 
 
ᐅᑭᐅᒃᑯᓪᓕ, ᐆᑦᑑᑎᒋᓗᒍ ᑲᑉᐳᔾᔮᖅᑕᐃᓐᓇᕆᓲᕆᙱᒻᒪᒍ ᐆᒻᒪᖅᑯᑎᐅᔪᒥᒃ ᐃᓄᐃᑦ ᐃᒡᓗᖏᓐᓂᒃ. ᑕᐃᒪᓕ 
ᐋᖅᑭᒃᓯᓯᒪᔪᖃᓕᕐᒪᑦ ᐆᒻᒪᖅᑯᑎᖃᖅᑎᑦᑎᒐᓛᖃᑦᑕᕐᓂᐊᖅᑐᑎᑦ ᓴᙲᑦᑑᒐᓗᐊᒥᒃ. ᑕᒪᓐᓇ ᐊᐅᓚᓂᖃᖅᑎᑦᑎᕗᖅ 
ᐆᒻᒪᖅᑯᑎᒥᒃ ᑖᒃᑯᓄᖓ ᐃᒪᕐᒨᖅᑐᖅ ᐅᖅᑰᓴᐅᑦ ᐃᑭᒍᓐᓇᕋᔭᕐᒪᑦ; ᐃᒥᖅ ᑯᕕᓲᖑᒍᓐᓇᕋᔭᖅᑐᖅ ᐊᒻᒪᓗ 
ᐅᖅᑰᓴᕐᓗᓯ ᐊᓯᖏᓪᓗ. 
 
ᐆᒻᒪᖅᑯᑎᓕᕆᔨᒃᑯᓐᓄᑦ ᐊᑭᓖᕙᑦᑐᑦ ᑕᐃᑯᙵᕈᑎᑦ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᒻᒪᓗ ᐅᖃᕐᓗᑎᑦ 
ᐊᑭᓖᔪᓐᓇᓚᐅᙱᓐᓇᒪ ᐊᑭᓕᒃᓴᓐᓂᒃ 30, 60, ᐅᕝᕙᓘᓐᓃᑦ 90-ᓂᒃ, ᐊᒻᒪᓗ ᐋᖅᑮᒍᑎᑦ 
ᐊᑭᓕᐅᑎᒋᖃᑦᑕᕐᓂᐊᖅᑕᒥᓂᒃ ᐃᒪᓐᓇ ᐊᒥᓲᑎᒋᔪᓂᒃ ᖃᑦᑎᑐᐃᓐᓇᕐᓂᒃ ᑕᖅᑭᑕᒫᑦ, $50-ᑖᓚᐅᒐᓗᐊᖅᐸᑦ 
ᖄᖓᒍᒃᑲᓐᓂᖅ ᐊᑭᓕᐅᑎᒋᕙᑦᑕᖏᑕ ᐅᕝᕙᓘᓐᓃᑦ ᐊᑭᓖᖃᑦᑕᕐᓂᐊᕐᓗᓂ ᐊᑭᓕᒃᓴᖓᓄᑦ. ᑕᐃᒪᐃᑦᑐᖃᕐᓂᕈᓂᓕ, 
ᑲᑉᐳᔾᔮᖅᑕᐅᔪᖃᖃᑦᑕᔾᔮᙱᓚᖅ ᐋᖅᑮᕙᒃᑯᑎᑦ ᐊᑭᓕᒃᓴᖏᓐᓂᒃ ᐊᑭᓕᐅᑎᖃᖃᑦᑕᕈᒪᔪᑦ.  
 
ᐆᒻᒪᖅᑯᑎᐅᔪᕐᓕ ᑲᑉᐳᔾᔮᖅᑕᐅᓲᖑᕗᖅ ᐊᐅᔭᒃᑯᑦ ᐊᒻᒪᓗ ᖃᓄᖅᑑᕋᓱᐊᖅᑳᓚᐅᖅᑎᓪᓗᒋᑦ 
ᐊᑭᓖᖃᑦᑕᙱᑦᑐᒥᓂᐅᒍᑎᑦ. ᖁᔭᓐᓇᒦᒃ, ᐅᖃᖅᑎ.  
 

ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, ᑲᑦᑐᒃ. 
 

ᑲᑦᑐᒃ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔭᒃᑯᓪᓕ, ᐅᖃᐅᔾᔭᐅᖃᑦᑕᖅᓯᒪᒐᑦᑕ 90-ᓂᒃ ᐅᓪᓗᓂ 
ᐊᑭᓖᖃᑦᑕᕆᐊᖃᖁᔭᐅᓪᓗᑕ ᑲᑉᐳᔾᔮᖅᑕᐅᓚᐅᙱᓐᓂᖓᓂᒃ, 60-ᐅᓪᓗᐃᑦ ᐊᑭᓖᙱᒃᑯᑦᑕ 
ᑲᑉᐳᔾᔮᖅᑕᐅᒍᒫᕐᓂᐊᖅᓯᒪᓪᓗᓂ, ᑭᓯᐊᓂᓕ ᑕᕝᕙᓂ ᐊᑭᓖᒋᐊᖃᕈᑎᒥᒃ ᓇᓕᖅᑲᒥ ᑕᕝᕙᐹᑦᑕᑐᖅᑐᑦ ᑕᐃᒪᐃᑦᑐᓂᒃ 
ᐅᓪᓗᓂᒃ ᑎᑎᖅᓯᒪᔪᖅᑕᖃᙱᓐᓂᐊᕐᒪᑦ. ᓇᓕᐊᖑᕙ 30, 60, ᐅᕝᕙᓘᓐᓃᑦ 90 ᐅᓪᓗᐃᑦ. ᓇᒥᓕ ᐃᔨᖅᓯᒪᔭᐅᒻᒪᑦ 
ᑖᓐᓇ ᐊᑯᓂᐅᓂᖓᑦ ᑲᑉᐳᔾᔮᖅᑕᐅᕝᕕᒋᓛᖅᑕᖓᑦ ᐅᓪᓗᐃᑦ ᐊᑭᓖᙱᑐᐊᕐᓂᕈᑎᑦ? ᓱᑯᑦᑎᐊᓃᒻᒪᑦ? ᑐᓄᐊᓃᑉᐸ 
ᓇᓕᖅᑲᑉ ᐅᕝᕙᓘᓐᓃᑦ ᐅᖃᐅᓯᒃᑯᑦ ᑕᐃᔭᐅᑐᐃᓐᓇᓲᖑᕙ ᑯᐊᐳᕇᓴᓐᑯᓐᓂ ᑐᓴᑐᐃᓐᓇᓲᕆᓪᓗᑎᒍ. ᖁᔭᓐᓇᒦᒃ, 
ᐅᖃᖅᑎ.  
 

ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᓇᓕᖅᑲᒥᓪᓕ ᐅᖃᖅᓯᒪᓲᖑᒻᒪᑦ ᐊᑭᓖᖃᑦᑕᑐᐊᕋᐃᒍᒪ 
ᐊᑭᓕᕆᐊᓕᓐᓂᒃ ᐊᒻᒪᓗ ᐊᑭᓕᒃᓴᖃᕈᒪ $100-ᓂᒃ ᐊᒻᒪᓗ ᐅᖃᖅᑐᑎᑦ ᓯᒃᑭᒥᒃ ᐱᔪᒥᓂᐅᓂᕋᖅᑐᑦ $100-ᒧᑦ 
ᐊᒻᒪᓗ ᐅᖃᖅᓯᒪᒐᔭᖅᑐᖅ ᑕᖅᑭᐅᓚᐅᖅᑐᒥᒃ ᐊᑭᓕᒃᓴᑦ 0-ᓂᕋᖅᑕᐅᓗᑎᑦ. 

ᓇᓕᖅᑲᖅᑖᕋᐃᒐᕕᑦ ᐊᒻᒪᓗ ᐊᑭᓕᒃᓴᖃᕐᓂᕈᕕᑦ, ᐊᒻᒪᓗ ᒫᓐᓇ $100-ᖑᒻᒪᑕ, ᐊᒻᒪᓗ ᐃᓚᓕᐅᔾᔨᓕᕋᔭᖅᑕᑦ 
ᑕᐃᑯᖓ ᑕᖅᑭᒧᑦ $30-ᓂᒃ, ᒫᓐᓇᓕ ᑖᒃᑯᐊ ᑲᑎᑦᑐᒋᑦ ᐊᑭᓕᒃᓴᕆᓕᕋᕕᒋᑦ $130. ᑕᖅᑭᖅ ᐊᓂᒍᕐᒥᒍᓂ 
ᓇᓕᖅᑲᖅᑖᒃᑲᓐᓂᓕᕋᔭᕐᒥᒐᕕᑦ. ᒫᓐᓇᓕ ᐊᑭᓕᒃᓴᕆᔭᐃᑦ $130-ᐅᒻᒪᑦ ᐊᒻᒪᓗ ᐊᑭᓕᓚᐅᖅᓯᒪᓇᒍ. ᑕᐃᒪᐃᓗᒻᒪᑦ 
ᓇᓕᖅᑲᖅᑖᒃᑲᓐᓂᕐᒥᒍᕕᑦ, $50ᑖᓚᒥᒃ ᐊᑭᓖᒋᐊᖃᕐᓗᑎᑦ ᐆᒻᒪᖅᑯᑎᖕᓄᑦ ᐃᓚᒋᐊᖅᑕᐅᒐᔭᖅᐳᖅ ᑖᓐᓇ 
ᐊᑭᓕᒃᓴᕆᓕᖅᑕᒥᓃᑦ $130-ᐅᔪᖅ ᐊᒻᒪᓗ ᑲᑎᑦᑐᒋᑦ $180-ᐅᓕᕋᔭᕐᒪᑕ. 
 
ᓇᓕᖅᑲᑦ ᐊᐅᓪᓚᖅᑎᑕᐅᓕᕐᒥᒍᑎᑦ, 90-ᐅᓕᕋᔭᕐᒪᑕ ᐅᓪᓗᐃᑦ. ᑕᒪᓐᓇ ᓴᖅᑭᖅᑎᑕᐅᓕᓲᖑᕗᖅ ᓇᓕᖅᑲᕐᒥ. 
ᑎᑎᖅᑲᖅᑕᖃᓲᖑᕗᖅ ᐅᖃᖅᓯᒪᓪᓗᓂ ᑲᑉᐳᔾᔮᖅᑕᐅᓛᕐᓂᐊᕐᓂᕋᐃᓪᓗᑎᑦ ᖃᐃᒍᑎᙱᑐᐊᕈᕕᑦ. ᑕᒪᓐᓇ ᑕᐃᒫᒃ 
ᐊᐅᓚᓂᖃᓲᖑᕗᖅ. ᐊᑭᓕᒃᓴᐅᔪᑦ ᐅᖃᖅᓯᒪᓲᑦ ᓇᓕᖅᑲᒥᒃ ᐊᑭᓖᒋᐊᖃᕈᑎᒥ. ᐊᑭᓕᒃᓴᐅᔪᑦ ᑮᓇᐅᔭᑦ ᑕᐃᒃᑯᐊ 
ᐊᑭᓕᖅᑕᐅᓚᐅᖅᓯᒪᙱᑦᑑᕗᑦ. 
 
ᑕᐃᒫᓪᓗ, ᑯᐊᐳᕇᓴᓐᑯᑦ ᑐᓴᖅᑎᑦᑎᓯᒪᖃᑦᑕᖅᓯᒪᕗᑦ ᐊᑭᓕᒃᓴᐃᑦ ᐊᑭᓕᕐᓂᙱᒃᑯᕕᐅᒃ, ᑕᐃᑯᙵᕐᓂᕈᓂ ᑕᐃᓐᓇ 
ᐃᓄᒃ ᐊᑭᓕᒃᓴᓕᐅᔪᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᓇᒥᑐᐃᓐᓇᖅ ᓄᓇᓕᐅᔪᒥᒃ ᐊᒻᒪᓗ ᐅᖃᕐᓗᓂ, "ᑕᑯᒋᑦ, 
ᐊᑭᓕᖅᑕᐃᓐᓇᕆᔪᓐᓇᙱᓇᒃᑭᑦ ᑕᒪᐃᓐᓂ ᐊᑭᓕᒃᓴᒃᑲ, ᑭᓯᐊᓂᓕ ᐋᖅᑭᒍᑦᑕ ᐊᑭᓕᒃᓴᒃᑲ 
ᐊᑭᓕᖅᓱᖃᑦᑕᕐᓂᐊᕐᓗᒋᑦ ᑕᒪᒃᑯᐊ ᐊᑭᓕᒃᓴᐅᔪᑦ ᐊᑭᓕᖅᓱᖅᐸᓪᓕᐊᒐᔭᖅᐸᒃᑲ." ᑕᐃᒪᐃᒻᒪᑦ ᐆᒻᒪᖅᑯᑎᓕᕆᔨᒃᑯᑦ 
ᑕᒪᒃᑯᓂᖓ ᐊᑭᓕᖅᓱᖅᑕᐅᕙᓪᓕᐊᔪᓂᒃ ᐱᓲᖑᓪᓗᑎᑦ ᐊᒻᒪᓗ ᑕᒪᒃᑯᐊ ᐊᑭᓕᒃᓴᐅᔪᑦ ᖃᑦᑏᓐᓇᕈᕆᐊᖅᑕᐅᓲᖑᕗᑦ. 
 
ᑲᑉᐳᔾᔮᖅᑕᐅᓂᐅᔪᖅ ᑭᖑᓪᓕᖅᐸᐅᔾᔭᐅᓲᖑᕗᖅ. ᐊᒥᓲᒻᒪᑕ ᖃᓄᖅᑑᕈᑎᒋᒐᒃᔭᐅᔪᑦ ᐱᖃᓯᐅᑎᓪᓗᒋᑦ ᐊᒥᓲᓂᖏᑦ 
ᐊᑭᓕᒃᓴᑦ ᓇᓕᖅᑲᒥᒃ, ᑐᓴᖅᑎᑕᐅᓂᖏᑦ ᑭᓕᒃᓴᖃᕐᒪᑕ ᐊᑭᓖᙱᑐᐊᕈᑎᑦ ᑲᑉᐳᔾᔮᖅᑕᐅᔪᒫᕐᓂᐊᕐᓂᕋᖅᑕᐅᓗᑎᑦ. 
ᑕᒪᒃᑯᐊ ᐊᔾᔨᒌᙱᑦᑐᑦ ᐋᖅᑭᒃᑕᐅᓯᒪᓂᖃᖅᐳᑦ ᑖᓐᓇ ᐃᓄᒃ ᐊᑭᓕᖅᓱᐃᕙᑦᑐᖅ ᐱᕕᒃᓴᖃᕈᓐᓇᖁᓪᓗᒍ 
ᖃᐃᒍᑎᓗᓂ ᐊᒻᒪᓗ ᐊᑭᓕᕆᐊᓕᖓᑦ ᐊᑭᓕᕐᓗᓂᐅᒃ ᐅᕝᕙᓘᓐᓃᑦ ᐋᖅᑮᓗᓂ ᐊᑭᓕᖅᓱᖅᐸᓪᓕᐊᓂᐊᕐᓂᖓᓂᒃ 
ᑖᓐᓇ ᐊᑭᓕᒃᓴᖓᑦ ᐊᑭᓕᕈᓐᓇᖁᓪᓗᓂᐅᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᒻᒧᑦ, ᓇᑦᑎᖅ. 
 
ᐊᐱᖅᑯᑦ 198 – 2(2): ᐃᒡᓗᒃᓴᖃᕐᓂᖅ ᐃᓕᓴᐃᔨᓄᑦ 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒐ ᐃᓕᓐᓂᐊᖅᑐᓕᕆᔨᒃᑯ ᐊᖓᔪᖅᑳᖓᓐᓄᑦ. ᑕᐃᒪᓕ 
ᐃᓕᓴᐃᔨᑖᖃᑦᑕᕋᑦᑕ ᖃᓪᓗᓈᑦ ᓄᓇᖓᓐᓂᒃ ᐊᒻᒪᓗ ᑐᓐᖓᓱᒃᑎᖃᑦᑕᕋᑦᑎᒍ ᑎᑭᒑᖓᑕ. ᑭᓯᐊᓂᓕ ᑎᑭᒑᖓᑕ 
ᓄᓇᑦᑎᓐᓄᑦ ᐃᒡᓗᓕᒑᖅᔪᒻᒥ ᐊᒻᒪ ᓴᓪᓕᓂ, ᐃᒡᓗᒃᓴᖃᓐᖏᓗᐊᖃᑦᑕᕐᒪᑕ ᐊᒻᒪ ᓇᒻᒥᓂᖅ ᐃᒡᓗᒃᓴᒥᒃ 
ᕿᓂᕆᐊᖃᓯᕙᒻᒪᑕ.  
 
ᐃᓕᓐᓂᐊᖅᑐᓕᕆᔨᒃᑯᑦ ᖃᓄᐃᓘᖅᓯᒪᕙᑦ ᐃᒡᓗᑭᒃᓴᕐᓂᐅᑉ ᒥᒃᓵᓄᑦ ᐃᓕᓴᐃᔨᓄᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ):  ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᖅᑲᓇᐃᔭᖅᑎᓄᑦ ᐊᖏᕐᕋᒃᓴᓕᒫᖏᑦ 
ᐋᖅᑭᒃᓱᖅᑕᐅᕙᒻᒪᑕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓄᑦ ᒥᓂᔅᑕᔅ ᕿᓚᕝᕙᑉ ᒥᓂᔅᑕᐅᕝᕕᖓᓐᓄᑦ. 
 
ᐱᓇᓱᐊᕈᓯᐅᔪᔪᓂᑦ ᐱᒋᐊᖅᑐᒍ ᑕᒪᓐᓇ ᑲᒪᒋᓇᓱᐊᖅᓯᒪᓕᖅᑕᕋᓗᐊᕗᑦ. ᓄᓇᓕᐅᔪᑦ ᐊᒥᓱᑦ 
ᓂᐅᕐᕈᕕᒋᔪᓐᓇᖅᓯᒪᓕᕋᒃᑭᑦ, ᓴᓂᕋᔭᒃ ᐃᓚᓕᐅᑎᓪᓗᒍ, ᑖᓐᓇ ᐆᑦᑑᑎᒋᓗᒍ, ᐃᒡᓗᑭᔅᓴᖅᑑᒻᒪᑕ, ᓴᓪᓕᓂᓕ, 
ᑎᑭᕋᕐᔪᐊᒥ ᑕᒪᓐᓇ ᐱᔾᔪᑕᐅᔪᒐᓗᐊᕐᒥᔪᖅ.  

ᑕᒪᓐᓇᓕ ᐃᖅᑲᓇᐃᔭᖅᑎᐅᔪᑦ ᐊᖏᕐᕋᒃᓴᖃᙱᓐᓂᕆᔭᖏᑦ, ᐱᓗᐊᖅᑐᒥᒃ ᐋᓐᓂᐊᕕᑉ ᐃᖅᑲᓇᐃᔭᖅᑎᖏᑦ ᐊᒻᒪᓗ 
ᐃᓕᓴᕕᒻᒥ ᐃᓕᓴᐃᔩᓪᓗ ᑕᒪᓐᓇ ᐱᕙᓪᓕᐊᓂᖃᐃᓐᓇᕐᒪᑦ ᐱᔾᔪᑎᐅᖏᓐᓇᖅᑐᓂ ᑖᒃᑯᓄᖓ. ᐃᒡᓗᓕᕆᔨᕐᔪᐊᒃᑯᑦ 
ᐱᔪᓐᓇᑐᐊᕋᐃᒻᒪᑕ ᑕᒪᒃᑯᓂᖓ ᑲᒪᖃᑦᑕᓲᖑᒐᓗᐊᑦ, ᐊᑐᖅᑐᐊᖅᑎᑦᑎᓪᓗᑎᑦ ᓄᓇᓕᓐᓂ ᐃᖅᑲᓇᐃᔭᖅᑎᖏᑦ 
ᐊᖏᕐᕋᒃᓴᖃᙱᒐᐃᒻᒪᑕ ᐃᖅᑲᓇᐃᔭᕐᕕᖏᑎᒍᑦ ᐊᒻᒪᓗ ᐊᓯᖏᓐᓂᒃ ᕿᓂᖅᐸᒃᑭᓪᓗᑕ ᐃᒡᓗᓕᕆᔨᕐᔪᐊᖅᑎᒍᑦ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᑉ ᐱᖓᓐᓇᖓᓄᑦ, ᑰᓕ. 
 
ᐊᐱᖅᑯᑦ 199 - 2(2): ᒑᓴᓖᕐᓗᓐᓂᐅᔪᖅ 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᐊᐱᕆᒍᒪᔭᕋ ᒪᓂᔅᑕᐅᔪᖅ ᐅᖅᓱᐊᓗᓕᕆᔨᒃᑯᓐᓄᑦ ᑕᕝᕙᓂ ᓄᓇᓕᓐᓂ ᒐᕙᒪᒃᑯᓐᓄᓪᓗ 
ᐱᔨᑦᑎᖅᑎᓄᑦ. 
 
ᐃᑉᐸᒃᓴᖅ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ, ᐃᓱᒫᓘᑎᒋᔭᐅᔪᑦ ᑖᒃᑯᓄᖓ 
ᓂᕈᐊᖅᑎᖁᑎᑦᑎᓐᓄᑦ ᐊᒻᒪᓗ ᓄᓇᓕᐅᔪᓄᑦ ᑲᒪᒋᔭᐅᒃᑲᓐᓂᕆᐊᖃᓪᓚᕆᒻᒪᑕ ᖃᐅᔨᓚᐅᕋᑦᑕ ᑕᒫᓂ ᐊᕐᕌᒍᒥ 
ᒑᓴᓖᕐᓗᓐᓂᐅᔪᒧᑦ. ᐊᓪᓚᒡᕕᓐᓂᓪᓕ ᐃᖅᑯᕐᓕᖅᑐᐃᑦ ᐊᒥᓱᒻᒪᕆᐅᖃᑦᑕᕐᒪᑕ. ᓯᐲᓯ-ᒃᑯᑦ ᐱᕙᓪᓕᐊᔪᒃᑯᓐᓄᑦ ᑕᒪᓐᓇ 
ᓴᖅᑭᔮᖅᑎᑕᐅᖃᑦᑕᕐᒪᑦ. 
 
Shell Canada-ᒃᑯᑦ ᐅᖃᖅᓯᒪᒻᒪᑕ ᑖᒃᑯᐊ ᐃᓄᐃᑦ ᑲᑐᑦᑕᐅᑎᙳᐊᕐᓗᓐᓂᕋᐃᑐᐃᓐᓇᖅᑐᑎᑦ. ᑕᒪᓐᓇ ᓱᓕᙱᒻᒪᑦ. 
ᐅᖃᖅᑎ, ᓄᓇᕘᒥ ᒑᓴᓖᕐᓗᒻᒪᑦ ᑭᖑᓪᓕᖅᐹᒥ, ᓄᓇᕗᑦ ᒐᕙᒪᒃᑯᖏᑦ ᐋᖅᑮᔪᒻᒪᑕ ᓱᖅᑯᐃᓇᑦᑎᐊᖅᑐᒥᒃ 
ᐊᐅᓚᓂᕐᒥᒃ ᑖᒃᑯᓄᖓ ᐃᓄᓐᓄᑦ ᑐᑭᓯᒐᒃᓴᐅᑦᑎᐊᖅᑐᓂᒃ ᒐᕙᒪᒃᑯᓐᓅᕈᓐᓇᕐᓂᕋᖅᑕᐅᓚᐅᖅᓯᒪᒻᒪᑕ. ᒥᓂᔅᑕᐅᔪᖅ 
ᑎᒃᑯᐊᖅᓯᔪᓐᓇᖅᐸ ᐃᖅᑲᓇᐃᔭᖅᑎᓂᒃ ᑖᒃᑯᓂᖓ ᐅᓐᓂᕐᓗᒍᑎᐅᔪᓂᒃ ᑐᕌᕐᕕᐅᖃᑦᑕᕈᓐᓇᕐᓂᐊᖅᑐᒥᒃ. ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ):  ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᖃᖅᑎᓂᒃ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. .ᐄ', ᖁᔭᓐᓇᒦᒃ. ᐃᑉᐸᔅᓴᖅ ᐅᖃᐅᓯᖃᖅᑎᓪᓗᑕ 
ᑲᑎᒪᑐᐃᓐᓇᖅᑎᓪᓗᑕ ᐊᑑᑎᖃᑦᑎᐊᖅᑐᒻᒪᕆᐅᓚᐅᕐᒪᑦ ᐊᒻᒪᓗ ᐃᑲᔪᕐᓂᖃᑦᑎᐊᖅᑐᓂᓗ. ᒫᓐᓇᐅᔪᖅ, 
ᐃᒪᐃᓕᐅᕋᑦᑕ, ᐱᓕᕆᕝᕕᑦᑕ ᐃᖅᑲᓇᐃᔭᖅᑎᖏᑦ ᐃᓄᓐᓂ ᒑᓴᓖᕐᓗᓐᓂᕋᐃᔪᓂᒃ ᐅᖃᐅᔾᔭᖃᑦᑕᕐᒪᑕ.  
 
ᐃᓱᒫᓘᑎᐅᔪᓪᓕ ᐃᑉᐸᒃᓴᖅ ᑐᓴᓚᐅᖅᑕᕗᑦ ᐃᓄᓐᓂᒃ ᐊᒻᒪᓗ ᐳᓱᕐᓗᓗ-ᒃᑯᓐᓃᙶᖅᓯᒪᔪᒥᒃ, ᐃᖅᑲᓇᐃᔭᖅᑎᒃᑲ 
ᐋᖅᑭᒃᓱᐃᒻᒪᑕ ᐊᐅᓚᓂᕆᓂᐊᖅᑕᖓᓂᒃ ᑕᒪᔅᓱᒪ ᑭᒃᑯᓐᓄᑦ ᐅᖄᓚᕕᐅᔪᓐᓇᕋᔭᖅᑐᓂᒃ 
ᑐᑭᓯᒋᐊᕐᕕᐅᔪᓐᓇᖃᑦᑕᕋᔭᖅᑐᓂᓗ. ᑕᐃᒪᐃᓕᐅᖅᑐᒍᑦ ᒫᓐᓇ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᒃᑲᓐᓂᕈᑏᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓄᐃᑦ ᑕᖅᑲᒃᑯᐊ ᖃᐅᔨᔪᒪᓪᓚᕆᒻᒪᑕ ᑭᓇᒥᒃ 
ᐅᖃᕐᕕᖃᖃᑦᑕᖁᓐᓇᕋᔭᕐᒪᖔᕐᒥᒃ ᑖᔅᓱᒪ ᐱᓕᕆᕝᕕᖓᓂᒃ. 

ᑐᓴᖅᓯᒪᓕᖅᑐᒍᑦ ᐊᒥᓱᓂᒃ ᐃᓄᓐᓂᒃ ᑲᓱᑦᑕᐅᑎᙳᐊᑐᐃᓐᓇᐅᙱᒻᒪᑕᒎᖅ, ᑭᓯᐊᓂᓕ ᖃᑦᑖᕐᔪᓛᙳᐊᖏᑦ ᐊᒻᒪᓗ 
ᐊᐅᓚᐅᑎᖏᓐᓂᒃ, ᒪᕐᕉᓐᓂᒃ ᒪᔪᖅᑕᖅᑐᑐᐃᓐᓇᐅᒃᑲᓗᐊᖅᑐᑎᒃ ᐊᐅᓚᐅᑎᖏᑦ ᓱᕋᑉᐸᑦᑐᑦ, ᑭᓯᐊᓂᓕ 
ᐱᓲᑎᖏᑦᑕᐅᖅ ᓱᕋᑉᐸᒻᒪᑕ.  
 
ᖁᔭᓐᓇᒦᕈᒪᕙᕋ ᒥᓂᔅᑕ. ᐃᑉᐸᔅᓴᖅ ᑐᓴᓚᐅᕋᑦᑕ ᓯᐅᓪ ᑲᓇᑕᒃᑯᓐᓂᑦ, ᐊᒻᒪᓗ ᐊᐱᕆᔪᒪᕙᕋ ᒥᓂᔅᑕᐅᔪᖅ 
ᓈᒻᒪᒃᓴᓚᐅᕐᒪᖔᖅ 100-ᐳᓴᓐᑎᒥᒃ ᑖᒃᑯᓇᙵ ᐅᖃᕆᐊᖅᑐᖅᓯᒪᔪᖁᑎᖏᓐᓂᒃ ᓯᐅᓪ ᑲᓇᑕ-ᒃᑯᑦ ᐊᒻᒪᓗ 
ᓈᒻᒪᒃᓴᕐᓂᙱᒃᑯᓂ ᐅᖃᐅᓯᕆᔭᐅᓚᐅᖅᑐᓂᒃ ᖃᐅᔨᔪᒪᒋᕗᖓ ᓱᒻᒪᑦ ᓈᒻᒪᒃᓴᙱᒻᒪᖔᖅ. 
 
ᐅᖃᖅᑎ (ᑐᓵᔨᒃᑯᑦ):  ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓱᓕᔪᖅᓴᓖᔪᒪᕙᕋ ᒪᓕᒐᓕᐅᖅᑎᐅᔪᖅ ᑖᒃᑯᐊ 
ᐅᖃᐅᓯᖏᑦ ᐅᖃᕆᐊᖅᑐᖅᓯᒪᔪᑦ ᓯᐅᓪ ᑲᓇᑕᒃᑯᓐᓃᙶᖅᑐᑦ ᐊᒻᒪᓗ ᐊᐱᖅᑯᑎᒋᔭᐅᕙᓚᐅᖅᑐᑦ ᐊᒻᒪᓗ 
ᑭᐅᔭᐅᑦᑎᐊᕈᓐᓇᖅᑐᑎᒃ. ᓱᓕ ᒫᓐᓇᐅᔪᖅ ᐊᐱᖅᑯᑕᐅᔪᑦ ᑭᐅᔭᐅᑦᑎᐊᕈᓐᓇᖏᒻᒪᑕ. ᑕᐃᒪᓕ ᐃᓱᒪᕗᖓ ᓯᐅᓪ 
ᑲᓇᑕᒃᑯᑦ ᑭᒡᒍᓯᕆᖃᑦᑕᓚᐅᖅᑕᖏᑦ ᓇᒻᒪᒃᑐᒋᓪᓗᒋᑦ ᑐᓴᒃᑲᓐᓂᕈᒪᓚᐅᕋᒪ ᒑᓯᕐᓗᑕᐅᔪᒥᒃ ᓄᓇᕗᒻᒥ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓ ᐃᓚᒋᐊᕈᑦ. ᑰᓕ 
 
ᑰᓕ (ᑐᓵᔨᒃᑯᑦ): ᐅᖃᖅᑎ, ᐊᖓᔪᖅᑳᖑᔪᖅ ᖃᐅᔨᒪᖁᑐᐃᓐᓇᖅᑕᕋ ᑕᐃᒃᑯᐊ ᑭᒡᒐᖅᑐᖅᑕᒃᑲ ᐊᔾᔨᒋᙱᑕᖏᓐᓂᒃ 
ᐃᓱᒪᖃᕐᒪᑕ. ᓯᐅᓪ ᑲᓇᑕᒃᑯᑦ ᐅᖃᓚᐅᕐᒪᑕ ᑕᒪᒃᑯᐊ ᒐᓯᐅᔪᑦ ᒪᓕᒋᐊᖃᖅᑕᖏᓐᓂᒃ ᒪᓕᒃᓯᒪᒻᒪᑕ ᑕᐃᒃᑯᐊᓕ 
ᒑᓴᓕᒥᒃ ᐊᑐᖅᐸᙱᒻᒪᑕ ᑐᓂᓯᒪᔭᒥᓂᒃ ᓄᓇᕗᒻᒧᑦ. 
 
ᐊᐱᕆᒃᑲᓐᓂᕈᒪᔭᕋ ᐊᖓᔪᖅᑳᖑᔪᖅ ᔮᓐᓄᐊᕆᒥ ᑕᒫᓂ 2005 ᓯᐅᓪ ᑲᓇᑕᒃᑯᑦ ᐅᖃᓚᐅᕐᒪᑕ 2004-ᒥᒍᖅ 
ᑮᓇᐅᔭᓕᐅᓚᐅᖅᑐᑦ $1 ᐱᓕᐊᓐ ᐅᖓᑖᓂᑦᑐᓂᒃ. ᐊᖓᔪᖅᑳᖑᔪᑉ ᐃᓱᒪᖓᒍᑦ ᑭᒃᑯᑦ ᑲᒪᒐᔭᖅᐸᑦ 
ᐊᑭᓕᔪᖃᕆᐊᖃᕐᓂᖅᐸᑦ ᒐᓴᓖᕐᓗᑕᐅᔪᒥᒃ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᑎᔪᒪᔭᒃᑲ ᒪᓕᒐᓕᐅᖅᑎᐅᔪᑦ 
ᑭᐅᓇᓱᐊᕐᓗᒋᓪᓗ ᓱᓕᓂᖅᐹᒃᑯᑦ ᓇᑭᑦ ᐊᑭᓕᖅᑕᐅᒐᔭᕐᒪᖔᑕ ᓱᕋᐅᑎᓯᒪᔪᑦ, ᑭᓯᐊᓂ ᒫᓐᓇᒧᑦ ᓱᓕ ᑕᒪᓐᓇ 
ᑭᐅᔪᓐᓇᖏᓐᓇᒃᑯ ᑕᒪᒃᑯᐊ ᐊᑲᕐᓴᙱᒍᑕᐅᔪᑦ ᒐᓴᓖᒧᑦ.  
 
ᑕᐃᒪᓕ ᐊᐱᕆᖃᑦᑕᕐᓂᐊᕋᓗᐊᖅᑐᒍᑦ ᐃᓄᓐᓂᒃ ᖃᓄᑎᒋ ᑕᐃᒃᑯᐊ ᐊᐅᓚᐅᑎᖏᑦ ᐅᑭᐊᓄᑦ ᓯᑭᑑᓄᑦ 
ᓱᕋᒃᓯᒪᑎᒋᒻᒪᖔᑕ ᑕᐃᒪᐃᓕᐅᕈᑦᑕᓗ ᖃᐅᔨᔪᓐᓇᕐᓂᐊᖅᑐᒍ ᖃᓄᐃᓕᐅᕈᓐᓇᕐᓂᐊᕐᒪᖔᑦᑕ 
ᐊᑭᓖᓂᐊᕐᒪᖔᑦᑕᓘᓐᓃᑦ ᒐᓴᓖᕐᓗᑕᐅᔪᒧᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥᒃ ᐊᐱᖅᑯᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳᖑᔪᖅ ᖁᔭᓐᓇᒦᕈᒪᔭᕋ ᑕᒪᒃᓱᒥᖓ ᐱᓕᕆᓂᖓᓄᑦ. ᐅᐱᓐᓇᕋᓂ 
ᐊᒥᓱᐊᓗᐃᑦ ᐃᓄᐃᑦ ᓂᕆᐅᑦᑐᑦ ᑐᓴᕐᓂᐊᕆᐊᒃᓴᖅ ᓄᓇᕗᑦ ᒐᕙᒪᒃᑯᓐᓂᑦ, ᓇᓕᐊᓐᓂᑭᐊᖅ. 

(ᑐᓵᔨᒃᑯᑎᒎᕈᓐᓃᖅᑐᖅ) ᖃᐅᔨᒪᒐᓗᐊᖅᑐᖓ ᐊᒃᓱᐊᓗᒃ ᐊᔪᕐᓇᕐᒪᑦ ᑲᒪᔨᐅᑎᑕᐅᓗᓂ ᐊᖓᔪᖅᑲᒧᑦ ᐅᐱᓐᓇᕋᓂ 
ᐸᓯᔭᒃᓴᐅᓂᕐᒥᒃ ᐱᑕᖃᑐᐃᓐᓇᕆᐊᖃᖅᑐᖅ, ᑭᓯᐊᓂᓕ ᐸᓯᔭᒃᓴᖅᑕᖃᕆᐊᖃᕐᒪᑦ ᑕᒪᒃᓱᒧᖓ ᑕᒻᒪᕐᓂᐅᓚᐅᖅᑐᒧᑦ. 
 
ᑕᒪᓐᓇ ᑐᑭᓯᓇᓱᐊᖅᑕᕋ. ᑕᐃᓐᓇ ᐊᐱᖅᑯᑎᒋᔭᕋ ᐃᓱᒪᒋᓪᓗᒋᑦ ᑕᐃᒃᑯᐊ ᓯᐅᓪ ᑲᓇᑕᒃᑯᑦ 
ᑮᓇᐅᔭᐅᓕᐅᓚᐅᕐᓂᖏᓐᓄᑦ 1 ᐱᓕᐊᓐ ᐅᖓᑖᓂ. ᑭᖑᓪᓕᖅᐹᒥᒃ ᐊᐱᖅᑯᑎᒋᔭᕋ ᑭᒃᑯᑦ ᐃᓱᒪᒋᔭᒃᑯᑦ 
ᐊᑭᓖᔭᕆᐊᖃᕐᒪᖔᑕ ᒐᓴᓖᕐᓗᒻᒧᑦ ᑕᐃᒃᑯᓄᖓ ᐊᐅᓚᐅᔾᔮᕐᓯᒪᔪᓄᑦ ᐊᒻᒪ ᖃᒧᑕᐅᔭᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᖅ.  
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑕᐃᒪᓕ ᖃᐅᔨᓴᖅᑕᐅᑎᓪᓗᒋᑦ ᐊᒻᒪ ᖃᐅᔨᔪᒪᓪᓚᕆᓛᖅᑐᑦ 
ᑭᒃᑯᑦ ᐊᑭᓕᒐᔭᕐᒪᖔᑕ. ᐅᖃᐅᑎᓂᐊᖅᐸᕋ ᒪᓕᒐᓕᐅᖅᑎᐅᖃᑎᒐ ᑕᒪᓐᓇ ᓇᐅᒃᑯᓪᓚᕆᒃ ᐊᑲᐅᙱᔾᔪᑎᖓ 
ᖃᐅᔨᓛᕋᒃᑯ. ᖃᐅᔨᑐᐊᕈᑦᑕ ᑐᓴᖅᑎᑦᑐᓐᓇᖅᑕᒃᑲ ᑲᑎᒪᕐᔪᐊᓂᑦᑎᓐᓂ ᐊᓯᐊᒍᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 
 
ᐊᐱᖅᑯᑦ 200 - 2(2): ᖃᓄᐃᓕᐅᓕᕐᓂᖏᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑲᑎᒪᖃᑎᖃᕐᓂᖅ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑐᕌᖅᑎᑕᕋ ᐊᖓᔪᖅᑳᒧᑦ ᐃᖏᕐᕋᔪᓕᕆᔨᒃᑯᓐᓄᑦ. 
ᓄᓇᓕᓐᓄᑦ ᐳᓚᕋᑦᑐᖃᖃᑦᑕᓚᐅᕐᒪᑦ ᑲᓇᑕᐅᑉ ᐊᒻᒪ ᓄᓇᕗᑦ ᒐᕙᒪᒃᑯᖏᓐᓂᑦ ᑕᒪᒃᑯᓄᖓ ᑐᓚᑦᑕᕐᕕᐅᔪᓄᑦ 
ᓄᓇᓕᓐᓂ. ᑲᑎᒪᖃᑎᖃᖃᑦᑕᓚᐅᖅᑐᒍ ᑕᐃᒃᑯᓂᖓ ᑲᒪᔪᓂᒃ ᑐᓚᑦᑕᕐᕕᐅᔪᓂᒃ, ᐊᒻᒪ ᓇᓗᓇᐃᕐᓯᓚᐅᖅᑐᑎᒃ 
ᓯᕗᓪᓕᐅᔾᔨᓂᐊᕐᓂᕋᖅᑐᑎᒃ ᓄᓇᓕᐅᔪᓂᒃ ᑐᓚᒃᑕᕐᕕᖃᙱᑦᑐᓂᒃ. ᑭᓯᐊᓂᓕ ᑕᒪᒃᑯᐊ ᓄᓇᓕᐅᔪᑦ 
ᑐᓚᒃᑕᕐᕕᖃᕇᖅᑐᑦ. ᑕᐃᒃᑯᐊ ᐳᓚᕋᖃᑦᑕᕐᓂᐅᓚᐅᖅᑐᑦ ᖃᓄᐃᓕᖓᓕᖅᐸᑦ ᖃᓄᕐᓗ ᑭᐅᔭᐅᓚᐅᖅᐸᑦ? 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᖏᕐᕋᔪᓕᕆᔨᒃᑯᓐᓄᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔭᒃᑯᑦ, ᐃᒪᕐᒥᐅᑕᓕᕆᔨᒃᑯᑦ ᐊᒻᒪ 
ᐃᖅᑲᓇᐃᔭᖅᑎᕗᑦ ᐊᐅᔭᐅᓚᐅᖅᑐᖅ ᓄᓇᓕᓐᓄᖃᑦᑕᓚᐅᖅᑐᑦ, ᑭᓯᐊᓂᓕ ᑕᑯᓚᐅᕐᓯᒪᙱᑦᑐᖓ ᓱᓕ ᑕᐃᒃᑯᓂᖓ 
ᖃᐅᔨᓴᕈᑕᐅᓚᐅᖅᑐᓂᒃ, ᑕᐃᒪᓕ ᖃᐅᔨᒪᙱᑦᑐᖓ ᑭᓱᒥ ᒪᓕᒐᓕᐅᖅᑎ ᐅᖃᐅᓯᖃᕐᒪᖔᖅ. 
 
ᐅᖃᖅᑎ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ, ᓲᕐᓗ ᐃᓄᒃ ᐸᐅᓗᓯ ᐃᓚᒋᔭᐅᖃᑕᐅᓚᐅᖅᑐᑦ 
ᑲᑎᒪᑎᑦᑎᖃᑦᑕᕐᓂᐅᔪᓂᒃ ᑐᕌᖓᔪᓂᒃ ᑐᓚᑦᑕᕐᕕᒻᒧᑦ, ᑕᐃᒃᑯᐊᓕ ᑲᑎᒪᖃᑎᒋᓚᐅᕋᓗᐊᖅᑐᒋᑦ ᐊᖓᔪᖅᑲᐅᑕᐅᔪᑦ, 
ᑐᓴᓚᐅᖅᑐᒍ ᑕᒪᒃᑯᐊ ᑐᓚᒃᑕᕐᕕᖃᙱᑦᑑᒐᓗᐊᑦ ᓄᓇᓕᐅᔪᑦ ᓲᕐᓗ ᐊᐅᓱᐃᑦᑐᖅ ᐅᐸᑦᑕᐅᓚᐅᙱᑦᑐᑦ. ᖁᔭᓐᓇᒦᒃ, 
ᐅᖃᖅᑎ.  
 



ᐅᓪᓗᑐᐃᓐᓇᖅ, ᒫᑦᓯ 4, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1159

ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᐅᐊᑦᑎᐊᕈ ᐅᖃᖅᑲᐅᒐᒪ ᑕᐃᒃᑯᐊ ᐳᓚᕋᓚᐅᖅᑎᓪᓗᒋᑦ ᑲᓇᑕᒥ 
ᒐᕙᒪᒃᑯᓐᓂᖔᕐᓯᒪᔪᑦ ᐊᐅᔭᐅᓚᐅᖅᑐᖅ. ᑕᑯᓯᒪᙱᑦᑐᖓ ᐅᓂᒃᑳᖑᔪᒥ ᖃᓄᐃᑦᑐᓂᓪᓗ ᐊᑐᓕᖁᔨᓯᒪᒻᒪᖔᑕ. 
ᑖᓐᓇ ᒪᓕᒐᓕᐅᖅᑎᐅᔪᖅ ᒫᓐᓇᐅᔪᖅ ᑭᐅᔪᓐᓇᙱᑕᕋ ᑕᐃᒃᑯᐊ ᐅᓂᒃᑳᖑᔪᑦ ᑕᑯᓚᐅᙱᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐊᐱᖅᑯᑏᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪ ᐊᖓᔪᖅᑳᖑᔪᖅ ᖁᔭᓐᓇᒦᖅᑐᒍ ᑭᒡᒍᑎᖓᓄᑦ. ᑕᐃᓐᓇ 
ᐊᖓᔪᖅᑳᖑᔪᖅ ᕿᒥᕐᕈᓚᐅᖅᑎᓪᓗᒍ ᐅᓂᒃᑳᖑᔪᒥᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᑕᐃᒃᑯᐊ ᐃᓱᒪᒋᒋᐊᓛᖅᐸᐃᑦ 
ᓄᓇᓕᐅᔪᑦ ᑐᓚᒃᑕᕐᕕᖃᙱᑦᑐᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᒥᓱᑲᓪᓚᐅᓚᐅᕐᒪᑕ ᓄᓇᓕᐅᔪᑦ ᓄᓇᕗᒻᒥ 
ᐳᓛᕆᐊᖅᑕᐅᓚᐅᖅᑐᑦ ᖃᐅᔨᒪᓪᓚᕆᙱᑦᑐᖓ ᓇᓕᐊᒃ ᓄᓇᓕᐅᔪᑦ ᓯᕗᓪᓕᐅᔾᔭᐅᓂᐊᕐᒪᖔᑕ. ᑕᐃᒃᑯᐊ 
ᐅᓂᒃᑳᖑᔪᑦ ᐅᓪᓗᒥᒧᑦ ᑎᑭᑦᑐᒍ ᑕᑯᓯᒪᙱᓐᓇᒃᑭᑦ. ᑕᐃᒪᓕ ᖃᐅᔨᒪᓪᓚᕆᙱᓚᖓ ᖃᓄᐃᑦᑐᓂᒃ 
ᐊᑐᓕᖁᔨᓚᐅᕐᒪᖔᑕ, ᒫᓐᓇᐅᔪᖅ ᑕᐃᒪᐃᓕᖓᔪᖅ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᖃᓂᙳᓗᖅᑯᑎᒐ ᐃᑯᒪᕋᑖᙱᒻᒪᑦ. ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 201 - 2(2): ᓄᓇᕗᒻᒥ ᓯᓚᑦᑐᓴᕐᕕᒻᒥ ᐅᓂᒃᑳᖓ ᐊᑐᓕᖁᔭᐅᔪᓪᓗ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᓱᓕ, ᐊᖓᔪᖅᑳᒧᑦ ᒐᕙᒪᒃᑯᓐᓄᑦ ᑭᒡᒐᖅᑐᖅᑎᐅᔪᑦ ᑲᑎᒪᔨᖏᓐᓄᑦ. 
ᖁᔭᒋᖅᑲᐅᔭᕋ ᓇᓗᓇᐃᕐᓯᑎᐊᖅᑲᐅᒻᒪᑦ ᑕᕝᕙᓂ ᑮᓇᐅᔭᓕᕆᔨᒃᑯᓐᓂᑦ. ᐃᓚᒋᒻᒪᔾᔪᒃ ᐱᓕᕆᐊᖓᑕ 
ᐃᑲᔪᖃᑦᑕᕐᓗᑎᒃ ᑭᒡᒐᑐᖅᑎᐅᔪᓂᒃ ᑯᐊᐳᕆᓴᐅᔪᓂᓪᓗ. 
 
ᓱᖅᑯᐃᓱᑦᑎᐊᕈᒪ, ᑕᒪᓐᓇ ᐃᓚᒋᓚᐅᕐᒪᔾᔪᒃ ᐊᑐᓕᖁᔭᓚᐅᖅᑐᖅ ᑕᒻᒪᕐᓯᒪᔪᖅᓯᐅᖅᑎᒧᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᑭᒡᒐᑐᖅᑐᓄᑦ ᑲᑎᒪᔨᐅᔪᓂᒃ ᐋᖅᑭᒃᓯᔪᖃᕐᓗᓂ ᐃᓚᒋᓚᐅᕐᒪᔪᑦ ᐊᑐᓕᖁᔭᐅᔪᑦ ᑲᒪᒋᔭᖃᕐᓗᐊᑕᕐᓂᐊᖅᑐᑎᒃ 
ᑲᓇᑕᒥ ᑯᐊᐳᕆᓴᐅᔪᓂᒃ ᑎᒥᐅᔪᓂᓪᓗ ᒐᕙᒪᒃᑯᓐᓄᑦ ᐃᒪᐃᑦᑐᓂᒃ ᓄᓇᕗᒻᒥ ᓯᓚᑦᑐᓴᕐᕕᒃ. 
 
ᓱᓕᒃᑲᓐᓂᖅ, ᐅᖃᓕᒫᕐᓂᐊᖅᐳᖓ ᓴᖅᑭᑕᐅᓯᒪᔪᒥ ᑎᑎᖅᑲᐅᔪᒥᒃ, ᐅᖃᖅᑎ, ᓇᐃᓪᓕᒋᐊᕐᓗᒋᑦ ᐊᑐᓕᖁᔭᐅᔪᑦ; 
ᐊᐃᒃᐸᖓ, ᐅᖃᕐᓯᒪᒻᒪᑦ: "ᐊᑐᓕᖁᔨᕗᑦ ᓯᓚᑦᑐᓴᕐᕕᒃᑯᑦ ᒪᓕᓪᓗᑎᒃ ᑮᓇᐅᔭᑎᒍᑦ ᐊᑐᓕᖁᔭᐅᔪᓂᒃ ᑎᑎᕋᖅᑎᒧᑦ 
ᑲᓇᑕᒥ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᔪᓄᑦ ᑲᑎᒪᔨᖏᓐᓄᑦ..." ᒪᒃᐱᒐᖅ 33 ᐅᓂᒃᑳᒥ. ᐊᖓᔪᖅᑳᖑᔪᖅ 
ᐊᑐᐃᓐᓇᐅᑎᑦᑎᔪᓐᓇᖅᐸ ᒪᓕᒐᓕᐅᕐᕕᒻᒧᑦ ᑕᐃᒃᑯᐊ ᐊᑐᓕᖁᔭᐅᔪᑦ ᑭᓱᓪᓚᕆᐅᒻᒪᖔᑕ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑮᓇᐅᔭᓕᕆᔨᒃᑯᓐᓄᑦ. ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐃᓕᓐᓂᐊᖅᑐᓕᕆᔨᒃᑯᑦ, ᕿᒥᕐᕈᓂᖃᖅᑎᓪᓗᒋᑦ 
ᖃᐅᔨᓴᖅᑕᐅᓂᖏᓐᓄᑦ, ᑐᒃᓯᕋᓚᐅᕐᒪᑕ ᑮᓇᐅᔭᓕᕆᔨᒃᑯᑦ ᐃᓚᒋᔭᐅᖁᓪᓗᓂᒋᑦ ᕿᒥᕐᕈᓂᕐᒧᑦ. 

ᑕᐃᓐᓇ ᑐᒃᓯᕋᓚᐅᖅᑐᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᖓᔪᖅᑳᖑᔪᖅ; ᐊᖏᓚᐅᖅᑕᕗᑦ ᐃᓚᒋᔭᐅᓂᐊᕐᓂᕗᑦ, 
ᑕᒫᑦᑕᒫᑦ, ᐃᓗᐊᓂ ᖃᐅᔨᓴᕐᓂᐅᔪᓂᒃ. 
 
ᐊᑐᓕᖁᔭᐅᔪᑦ ᓴᖅᑭᓚᐅᖅᑐᑦ ᑕᕝᕙᙵᑦ ᑕᕝᕗᓇᓚᐅᙱᑦᑐᑦ ᑲᓇᑕᒥ ᒐᕙᒪᒃᑯᑦ ᑎᒥᖁᑎᖏᑎᒍᑦ ᑲᑎᒪᔨᑎᒍᑦ. 
ᑕᐃᒫᒃ ᐃᓗᐊᓃᓐᓇᖅ ᖃᐅᔨᓴᕐᓂᖃᕐᓂᐊᑎᓪᓗᑕ ᐊᑐᖅᑕᐅᕙᒃᑐᒃᑯᑦ, ᑐᒃᓯᕋᐅᑕᐅᔪᒧᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐊᖓᔪᖅᑳᖓᓐᓄᑦ ᐃᑲᔪᕐᓂᐊᕐᓗᑎᒃ ᕿᒥᕐᕈᓂᕐᒧᑦ ᑮᓇᐅᔭᓕᕆᓂᕐᒧᑦ ᐃᓕᖅᑯᓯᐅᔪᓂᒃ ᐊᒻᒪ ᐃᖅᑲᓇᐃᔭᖅᑎᓄᑦ 
ᐃᓕᓐᓂᐊᖅᑕᐅᔭᕆᐊᖃᖅᑐᓂᒃ. ᑕᐃᓐᓇ ᐅᓂᒃᑳᖑᔪᖅ ᐱᔭᕇᖅᑕᐅᓚᐅᖅᑐᖅ ᑐᓂᔭᐅᓪᓗᓂᓗ ᑮᓇᐅᔭᓕᕆᔨᒃᑯᓐᓄᑦ 
ᐃᓱᒪᒃᓴᕐᓯᐅᕈᑎᒃᓴᐅᓪᓗᓂ ᑭᖑᓂᐊᒍᓪᓗ ᖃᐅᔨᒋᐊᖅᑕᐅᑲᓐᓂᖅᑐᓂ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳᖑᔪᖅ ᖁᔭᓐᓇᒦᕈᒪᔭᕋ ᓇᓗᓇᐃᕐᓯᒋᐊᑦᑎᐊᕐᒪᑦ. ᑕᒻᒪᕐᓯᒪᔪᖃᖅᑐᔮᕐᒪᑦ 
ᐅᓂᒃᑳᒥ. ᐅᓇ ᐊᖓᔪᖅᑳᖑᔪᖅ ᑕᐃᒪᐃᓕᐅᖅᑐᖅ ᑕᒪᓐᓇ ᓱᓕᓪᓚᕆᙱᒻᒪᑦ ᑕᕝᕙᓂ ᐅᓂᒃᑳᒥ? 
 
ᐊᐱᕆᔪᒪᓕᕐᒥᔭᕋ ᐊᖓᔪᖅᑳᖑᔪᖅ ᑮᓇᐅᔭᓕᕆᔨᒃᑯᓐᓄᑦ, ᑭᒃᑯᑦ ᑲᒪᓪᓗᐊᑕᓚᐅᖅᐸᑦ ᐃᓗᐊᓂ 
ᖃᐅᔨᓴᖅᑕᐅᓂᖏᓐᓄᑦ, ᐅᖃᖅᑲᐅᒻᒪᑦ, ᑐᓂᓯᓗᓂ ᒪᓕᒐᓕᐅᕐᕕᒻᒧᑦ, ᐊᑐᓕᖁᔭᐅᔪᓂᒃ ᑖᒃᑯᓄᖓ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᔾᔪᑎᖃᖅᑐᓂᒃ ᑮᓇᐅᔭᖏᓐᓂ ᓄᓇᕗᒻᒥ ᓯᓚᑦᑐᓴᕐᕕᐅᔪᑉ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐊᑐᓕᖁᔭᐅᔪᑦ ᑐᓂᔭᐅᓚᐅᖅᑐᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
ᐃᓕᓐᓂᐊᖅᑐᓕᕆᔨᒃᑯᑦ ᐅᓂᒃᑳᖓ ᖃᐅᔨᓴᖅᑕᐅᓂᖏᓐᓄᑦ ᓇᐃᓪᓕᒋᐊᕐᓯᒪᔪᖅ ᓴᖅᑭᑕᐅᕋᑖᔪᔪᖅ ᒪᓕᒐᓕᐅᕐᕕᒻᒥ. 
ᑕᐃᒪᓕ, ᐊᖓᔪᖅᑳᖑᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓱᒪᕐᓱᑎᓐᓂᐊᖅᐸᕋ ᓴᖅᑮᔪᒪᒍᓂ ᑐᑭᓯᒋᐊᕈᑎᒃᓴᐅᔪᓂ 
ᓇᒻᒪᒋᔭᒥᓂᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐃᓕᓐᓂᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᐅᖃᐅᓯᕆᓚᐅᖅᑕᖏᑦ ᑭᓇᒃᑯᓐᓄ 
ᐅᓂᒃᑳᖑᒻᒪᖔᑕ ᑐᑭᓯᓇᑦᑎᐊᓚᐅᙱᒻᒪᑦ ᑭᒃᑯᑦ ᑭᓱᓕᕆᒻᒪᖔᑕ ᑭᒃᑯᓪᓗ ᖃᓄᐃᓕᐅᖁᔨᓐᓂᕐᒪᖔᑕ. ᑭᓯᐊᓂ 
ᐊᐱᖅᓱᖅᑕᐅᒃᑲᓐᓂᓕᕋᒥ ᓇᓗᓇᐃᕐᓯᓚᐅᖅᑐᖅ ᑲᑐᔾᔭᐅᓪᓗᓂ ᐅᓂᒃᑳᖑᓂᕋᖅᑐᒍ. 
 
ᐅᕙᓂᓕ ᐊᐱᖅᓱᖅᑐᖓ, ᐊᖓᔪᖅᑳᖑᔪᖅ ᐅᖃᖅᑐᓂ, ᐊᐱᕆᔪᒪᔭᕋ ᖃᓄᐃᒻᒪᑦ ᐅᓂᒃᑳᒥ ᐊᑐᓕᖁᔭᐅᔪᒥ 
ᐃᓚᖓᓂᒃ, ᐅᖃᓕᒫᖅᑐᒋᑦ ᒪᓕᖁᔭᐅᓪᓗᑎᒃ ᑮᓇᐅᔭᓕᕆᔨᒃᑯᓐᓂᑦ ᐊᑐᓕᖁᔭᐅᓚᐅᖅᑐᓂ ᑎᑎᕋᖅᑎᖓᓐᓄᑦ 
ᑲᓇᑕᒥ ᒐᕙᒪᒃᑯᑦ ᑎᒥᖁᑎᖓᑕ ᑲᑎᒪᔨᐅᓐᓄᑦ ᒪᒃᐱᒐᕐᒥ 33 ᐅᓂᒃᑳᒥ, ᖃᓄᐃᒻᒪᑦ ᐅᖃᐅᓯᖃᓚᐅᖅᐸ ᑲᓇᑕᒥ 
ᒐᕙᒪᒃᑯᑦ ᑎᒥᖁᑎᖓᓂ ᑲᑎᒪᔨᐅᔪᓂᒃ ᑕᐃᒃᑯᓇᓐᖔᓂᙱᑉᐸᑕ ᑲᑎᒪᔨᓂᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐅᐊᑦᑎᐊᕈ ᐅᖃᖅᑲᐅᒐᒪ, ᑲᑎᒪᔨᕋᓛᖁᑎᖃᕋᑦᑕ 
ᑐᒃᓯᕌᖑᓚᐅᖅᑐᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᖃᐅᔨᓴᖁᔭᐅᓪᓗᑎᒃ.  

ᑕᐃᒪᓕ ᐃᓚᒋᔭᐅᖁᔭᐅᓚᐅᖅᐳᑦ ᐃᓚᖏᑦ ᐃᖅᑲᓇᐃᔭᖅᑎᕗᑦ, ᖃᐅᔨᓴᕐᓂᖃᖅᑎᓪᓗᒋᑦ ᐃᓗᐊᓂ 
ᑎᒥᐅᔪᓄᓪᓘᓐᓃᑦ, ᑲᑎᑦᑐᑎᒃ, ᓴᖅᑮᓪᓗᑎᒃ ᐅᓂᒃᑳᒥ, ᐊᑐᓕᖁᔭᐅᔪᓂᒃ ᐱᓕᕆᕕᐅᔪᒧᑦ. ᐱᓕᕆᕕᐅᔪᑦ 
ᒪᓕᒃᐸᓪᓕᐊᓇᓱᐊᖅᑐᑦ ᑕᐃᒃᑯᓂᖓ ᐊᑐᓕᖁᔭᐅᔪᓂᒃ ᑕᒪᓐᓇ ᑮᓇᐅᔭᓕᕆᔨᔾᔪᓯᖓ ᐋᖅᑭᒃᓯᒪᑦᑎᐊᕋᓗᐊᕐᒪᖔᖅ.  
 
ᖃᐅᔨᒋᐊᒃᑲᓐᓂᕆᐊᖃᖅᑐᖓ ᑕᐃᓐᓇ ᐅᓂᒃᑳᖑᔪᖅ ᐅᖃᐅᓯᐅᔪᓪᓘᓐᓃᑦ ᐱᕕᒋᔭᕆᐊᖃᖅᑕᖓᑕ 
ᐃᓗᐊᓃᒃᑲᓗᐊᕐᒪᖔᖅ. ᐊᓯᒋᑐᐃᓐᓇᕆᐊᖃᕐᒪᒍ. ᐅᖃᐅᓯᖃᖅᑐᒍ ᓯᓚᑖᓂ ᖃᐅᔨᓴᖅᑕᐅᓂᖏᓐᓂᑦ. 
ᖃᐅᔨᒪᓐᓪᖏᑦᑐᖓ ᑖᒃᑯᓂᖓᒃᓴᐃᓐᓇᖅ ᐅᖃᐅᓯᖃᕐᒪᖔᑦᑕ ᒫᓐᓇᐅᔪᖅ ᑭᒡᒍᑎᐅᓚᐅᖅᑐᓂᒃ ᑲᑎᒪᔨᕋᓛᓄᑦ 
ᑕᒻᒪᕐᓯᒪᔪᕐᓯᐅᖅᑎᒧᓪᓗᓐᓂᑦ, ᑕᐃᓐᓇ ᓇᓕᐊᑭᐊ ᐅᖃᓕᒫᕋᑖᖅᑕᐃᑦ. ᑕᑯᔭᕆᐊᖃᕋᒃᑯ ᓱᓇᐅᒪᖔᖅ ᑲᔪᓯᓂᐊᕐᓗᒍ, 
ᖃᓄᐃᑦᑐᓪᓚᕆᒻᒥ ᐅᖃᐅᓯᖃᕐᒪᖔᖅ ᖃᐅᔨᒋᐊᓛᕋᒃᑯ ᓇᓪᓕᐊᓐᓂᒃ ᐊᑐᓕᖁᔭᐅᔪᒥᒃ ᐅᖃᐅᓯᖃᕐᒪᖔᖅᐱᑦ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐊᐱᖅᑯᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑐᑭᓯᒃᑲᓂᕐᓂᐊᕐᒪᑦ ᐊᖓᔪᖅᑳᖑᔪᖅ, ᓴᖅᑭᑕᐅᓯᒪᔪᖅ ᐅᓂᒃᑳᖅ 82-2(2) 
ᓴᖅᑭᑕᐅᓚᐅᖅᑐᖅ ᒫᑦᓯ 2, 2005 ᐊᖓᔪᖅᑳᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐊᖓᔪᖅᑳᖑᔪᖅ ᐅᖃᖅᑲᐅᒥᒻᒪᑦ ᑭᐅᓪᓗᓂ ᑕᐃᓐᓇᐅᑉᐸᑦ, ᑕᐃᒃᑯᐊ ᐊᑐᓕᖁᔭᐅᓚᐅᖅᑐᑦ ᑕᕝᕗᖓ ᐅᓂᒃᑳᒧᑦ, 
ᐊᐱᕆᒃᑲᓐᓂᕐᓗᖓ ᑭᓯᐊᓂᐅᓕᖅᑯᖅ ᕿᒥᕐᕈᔭᐅᒃᑲᓐᓂᓚᐅᖅᐸᑦ ᐊᑐᓕᖁᔭᐅᔪᓂ ᐱᑕᖃᒃᑲᓐᓂᓚᐅᖅᐸ ᐊᓯᖏᓐᓂ 
ᐅᓂᒃᑳᓂ ᑲᒪᒋᔭᐅᓚᐅᖅᑐᓂᒃ ᓯᓚᑦᑐᓴᕐᕕᒻᒧᑦ ᑖᒃᑯᓇᙵ ᑮᓇᐅᔭᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐱᒻᒪᕆᐅᕗᖅ, ᑮᓇᐅᔭᓕᕆᔨᒃᑯᑦ 
ᐊᑐᐃᓐᓇᐅᑎᑦᑎᖃᑦᑕᕐᓗᑎᒃ ᖃᐅᔨᓴᕐᓂᕐᒧᑦ ᖃᓄᐃᑦᑐᑐᐃᓐᓇᕐᓂ ᐱᓕᕆᐅᔪᒥᒃ ᑕᐃᒃᑯᐊ ᓯᓚᑦᑐᓴᕐᕕᐅᒐᓗᐊᖅᐸᑦ, 
ᐆᒻᒪᖅᑯᑎᓕᕆᔨᒃᑯᒐᓗᐊᖅᐸᑕ ᐃᖅᑲᓇᐃᔭᖅᑐᐃᓕᕆᔨᒃᑯᓗᓐᓂᑦ, ᓇᓕᐊᑐᐃᓐᓇᖅ. ᑕᒪᓐᓇ ᑕᐃᒪᐃᙱᓐᓇᖅᐸᑦᑐᖅ 
ᑕᕝᕙᓂ ᐱᓕᕆᕕᑦᑎᓐᓂᒃ. 
 
ᖃᐅᔨᓴᖅᑕᐅᑲᓐᓂᕐᓯᒪᔪᖅ ᐃᓗᓕᖏᓐᓄᑦ. ᑕᐃᒪᓕᖃᐃ ᑕᐃᒪᐃᓐᓂᖁᖅ, ᑕᐃᒪᓐᓂᙱᓚᕐᓗᑭᐊᖅ. 
ᓇᐃᓪᓕᒋᐊᕐᓯᒪᔪᖅ ᓴᖅᑭᑕᐅᓚᐅᖅᑐᖅ ᐊᖓᔪᖅᑳᒧᑦ ᑕᒫᓂ ᐱᓇᓱᐊᕈᓯᕐᒥ ᖃᐅᔨᓴᖅᑕᐅᓂᖓᓄᑦ, ᓂᕆᐅᓚᐅᖅᑐᒍ 
ᒥᑭᔪᑕᐅᔪᒐᓗᐊᓂᒃ ᑕᕝᕙᓂ ᕿᒥᕐᕈᓂᐅᔪᒥᒃ.  
 
ᐊᑐᓕᖁᔨᓚᐅᖅᑐᒍ ᐃᓕᓐᓂᐊᑲᓐᓂᕐᓂᕐᒧᑦ, ᑕᐃᒫᒃᓴᐃᓐᓇᖅ ᐊᑐᓕᖁᔨᓚᐅᕋᑦᑕ ᐃᓕᓐᓂᐊᑲᓐᓂᕐᓂᕐᒧᑦ ᐊᓯᖏᓐᓂ 
ᐱᓕᕆᕕᐅᔪᓂᒃ ᑕᕝᕙᓂ ᑮᓇᐅᔭᓕᕆᔨᒃᑯᓐᓂᑦ. ᐆᒃᑑᑎᒋᓗᒍ, 11-ᓂᒃ ᐃᓕᓐᓂᐊᖅᑎᖁᑎᖃᕋᑦᑕ 
ᑮᓇᐅᔭᓕᕆᔨᒃᓴᐅᔪᓂᒃ, ᐃᖅᑲᓇᐃᔮᑦ ᐃᓐᓄᓐᓇᓱᐊᖅᑐᒋᑦ, ᐃᓕᓐᓂᐊᕐᓯᒪᔪᓂ ᐃᖅᑲᓇᐃᔭᖅᑎᖃᕈᒪᓪᓗᑕ. ᑕᒪᓐᓇ 
ᑲᔪᓯᑎᓐᓇᖅᑕᕗᑦ, ᖃᐅᔨᓴᒃᑲᓐᓂᖃᑦᑕᕐᓗᑕ.  
 
ᑕᒪᓐᓇ ᐃᖏᕐᕋᐃᓐᓇᖅᑐᖅ. ᖃᐅᔨᓴᖅᑕᐅᑲᓐᓂᓚᐅᖅᐸᓚᐃᙱᖅᑐᖅ ᓯᓚᑦᑐᓴᕐᕕᐅᔪᖅ. ᑕᐃᒃᑯᐊ 
ᓇᐃᓪᓕᒋᐊᕐᓯᒪᔪᑦ ᐱᓚᐅᖅᑕᑎ ᓴᖅᑭᑕᐅᓚᐅᖅᑐᑦ ᐊᖓᔪᖅᑳᖓᓐᓄ ᐃᓕᓐᓂᐊᖅᑐᓕᕆᔨᒃᑯᑦ ᑕᕝᕗᖓ 
ᐃᓚᒋᔭᐅᓂᖄᕐᔪᒃᑐᒍ, ᕿᒥᕐᕈᖃᑕᐅᓪᓗᑕ. ᑭᐅᔪᓐᓇᖏᑦᑐᖓ ᐊᓯᖏᓐᓂᒃ ᐅᓂᒃᑳᓂᒃ ᓴᓇᒃᑲᓂᕐᓯᒪᔪᖃᕐᒪᖔᖅ, 
ᖃᐅᔨᒪᒐᓗᐊᖅᑐᖓ ᑕᐃᒃᓱᒥᖓ ᓴᖅᑭᑕᐅᓚᐅᖅᑐᒥᒃ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐅᖃᖅᑎ.  

ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᓇᓄᓕᒻᒧᑦ, ᓇᑦᑎᖅ. 
 
ᐊᐱᖅᑯᑦ 202 - 2(2): ᐊᐳᑎᒧᑦ ᓴᐴᓗᑕᓕᐅᕆᓂᖅ ᓄᓇᓕᓐᓂ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒃᓴᖃᖅᑐᖓ ᐊᖓᔪᖅᑳᒧᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ 
ᐱᔨᑦᓯᖅᑎᓐᓄᑦ. ᐅᓪᓗᒥᐅᔪᖅ, ᓴᖅᑮᓂᐊᖅᑐᖓ ᐊᔾᔨᙳᐊᒥᒃ ᓇᓗᓇᐃᕐᓯᓯᒪᔪᓂᒃ ᐊᐳᒻᒧᑦ 
ᓴᐴᓗᑕᖃᕆᐊᖃᕐᓂᖓᓂᒃ ᐃᓪᓗᓕᒑᕐᔪᒻᒥ. ᖃᐅᔨᒪᔪᖓ ᐊᑭᑐᔫᑎᓄ ᐸᕐᓇᒍᑎᐅᔪᓂᒃ, ᐊᑕᐅᓯᖅ ᓄᓇᓕᐅᔪᖅ, 
ᖃᒪᓂᑦᑐᐊᖅ, ᐊᐳᑎᒧᑦ ᓴᐴᓗᑕᓕᖅᑕᐅᔪᒃᓴᑑᒻᒪᑦ, ᐅᑭᐅᒧᑦ 2009-2010. 
 
ᐊᐳᑎᒧᑦ ᓴᐳᓗᑕᖃᑦᑎᐊᑐᐊᕈᑎᒃ ᓄᓇᓕᐅᔪᓂ ᑮᓇᐅᔭᒥᒃ ᐊᑐᙱᓐᓂᕐᓴᐅᔪᓐᓇᕐᒪᑕ, 
ᐊᐳᑕᐃᔭᖅᑕᐅᒋᐊᖃᕋᔭᙱᒻᒪᑕ. ᐊᐱᖅᑯᑎᒐ ᐅᓪᓗᒥ ᐊᖓᔪᖅᑳᒧᑦ ᐅᓇ, ᐱᓕᕆᕕᒋᔭᖏᑦ ᐃᓱᒪᖃᖅᐸᑦ ᐊᐳᒻᒧᑦ 
ᓴᐴᓗᑕᖃᕐᓂᖅ ᓯᕗᓪᓕᐅᔾᔭᐅᖃᑕᐅᒋᐊᖃᖅᑐᒋᓪᓗᒍ ᐊᑭᑐᔪᓄᑦ ᐸᕐᓇᒍᑕᐅᔪᒥ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᔪᖅ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐱᔨᑦᓯᖅᑎᓄᑦ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ ᓱᑯᑦᑎᐊᓃᑦᑎᑕᐅᓂᖏᓐᓄᑦ ᓇᓗᓇᐃᖅᑕᐅᕙᒃᑐᑦ 
ᓄᓇᓕᐅᔪᓂᒃ ᐃᓱᒪᒋᔭᐅᖃᓯᐅᔾᔭᐅᓪᓗᐊᑕᖅᐸᒃᑐᖅ ᓇᓕᐊᓪᓗ ᓯᕗᓪᓕᐅᔾᔭᐅᖁᔭᐅᒻᒪᖔᑕ ᐅᖃᐅᓯᕆᔭᐅᔪᓐᓇᖅᑐᑦ 
ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐱᔨᑦᓯᖅᑎᓄᑦ ᑖᒃᑯᓇᙵ ᓄᓇᓕᓐᓂ. ᑕᐃᒪᓕ, ᐊᑐᖃᑦᑕᕐᓯᒪᔪᑦ, ᑕᒪᒃᑯᐊ 
ᓯᕗᓪᓕᐅᔾᔭᐅᖁᔭᐅᔪᑦ ᑲᒪᒋᔭᐅᒐᔪᑦᑐᑦ ᑕᐃᒃᑯᓇᙵ ᓄᓇᓕᐅᔪᓂᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᒪᓕᒃᑐᒋᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᓂᕐᒧᑦ ᐸᕐᓇᒍᑎᖏᑦ 
ᐋᖅᑭᒋᐊᖅᑕᐅᓯᒪᒻᒪᑕ ᐊᑭᑐᔪᓄᑦ ᐸᕐᓇᓂᕐᒧᑦ ᐱᕙᓪᓕᐊᔭᐅᒻᒪᑦ. ᒪᓕᒐᓕᐅᕐᒧᑦ ᓇᓗᓇᐃᕐᓯᔪᓐᓇᖅᐸ ᖃᓄᐃᑦᑐᓂᒃ 
ᐊᓯᔾᔨᕆᐊᕈᑎᒃᓴᐅᔪᓂᒃ ᐃᓱᒪᖃᕐᒪᖔᑕ, ᐊᒻᒪ ᖃᓄᖅ ᓄᓇᓕᐅᔪᑦ ᓇᒻᒥᓂ ᓇᓗᓇᐃᕐᓯᖃᑦᑕᓂᐊᕐᒪᖔᑕ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐃᓚᖓᑦ ᐊᓯᔾᔨᕆᐊᕈᑎᓪᓗᐊᑕᐅᔪᖅ ᑕᕝᕙᓂ 
ᐃᓚᓕᐅᔾᔭᐅᓂᖏᑦ ᓄᓇᕗᒻᒥ ᓄᓇᓕᐅᔪᑦ ᑲᑐᔾᔨᖃᑎᒌᖏᑦ, ᑭᒡᒐᖅᑐᐃᔪᑦ ᓄᓇᕗᒻᒥ ᓄᓇᓕᓕᒫᓂᒃ, ᑕᐃᒪᓕ 
ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᓯᖅᑏᓪᓗ ᐊᒻᒪ ᓄᓇᕗᒻᒥ ᓄᓇᓕᓐᓂ ᑲᑐᔾᔨᖃᑎᒌᖑᔪᑦ ᑲᑐᔾᔨᓂᐊᖅᐳᑦ 
ᓴᖅᑮᓂᐊᕐᓗᑎᒃ ᐊᕐᕌᒍᓄᑦ ᑕᓪᓕᒪᓄᑦ ᓯᕕᑐᔪᒧᓪᓗᓐᓂᑦ ᐊᑭᑐᔪᓄᑦ ᐸᕐᓇᓂᕐᒧᑦ. 
 
ᑕᐃᒪᓕ, ᐊᖏᓂᖅᐸᐅᔪᖅ ᐊᓯᔾᔨᐅᑎᓂᐊᖅᑐᖅ, ᑕᒪᓐᓇ ᑮᓇᐅᔭᖃᖅᑎᑕᐅᔾᔪᑎᒋᔭᖓ ᑕᐃᒃᑯᓇᙵ ᑲᓇᑕᐅᑉ 
ᒐᕙᒪᒃᑯᖏᓐᓂᑦ, ᐊᓯᔾᔨᕐᓂᖏᑦ ᖃᐅᔨᔭᐅᒃᑲᓂᕐᓂᐊᖅᑐᑦ ᓄᓇᓕᐅᔪᓂᑦ. ᑕᒪᓐᓇᑑᙱᑦᑐᖅ, ᑭᓯᐊᓂᓕ 
ᓯᕗᓪᓕᐅᔾᔭᐅᖁᔭᐅᔪᑦ ᐋᖅᑭᒃᑕᐅᓯᒪᓂᖏᑦ ᑲᒪᒋᔭᐅᖃᑦᑕᕐᓯᒪᔪᑦ ᐅᖃᖃᑎᖃᓚᐅᖅᑐᑎᒃ ᓄᓇᕗᒻᒥ ᓄᓇᓕᐅᔪᑦ 
ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᓯᖅᑎᐅᔪᓪᓗ ᑐᕋᐃᓐᓇᖅᑐᑎᒃ ᓄᓇᓕᐅᔪᑦ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓ ᐃᓚᒋᐊᕈᑦ. ᓇᑦᑎᖅ. 

ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᑕᐃᒪᓕ ᖃᖓ ᓄᓇᓕᐅᔪᑦ ᐅᖃᕐᕕᐅᓛᖅᐸᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᒪᓕᒃᑕᐅᔭᕆᐊᖃᖅᑐᑦ ᐋᖅᑭᒃᑕᐅᓯᒪᓕᖅᑐᑦ ᐊᑯᓂᑲᓪᓚᐅᔪᖅ. 
ᑕᒪᒃᑯᐊ ᐋᖅᑭᒃᓯᒪᓕᖅᐸᑕ ᖃᖓᒃᑯᑦ ᓄᓇᓕᐅᔪᑦ ᐅᖃᕐᕕᐅᓚᕐᒪᖔᑕ, ᖃᐅᔨᒃᑲᐃᓛᖅᑐᖓ ᒪᓕᒐᓕᐅᖅᑎᐅᔪᓂᒃ 
ᐊᒻᒪ ᓄᓇᓕᐅᔪᓂᒃ ᐋᖅᑭᒃᓯᒪᓂᖓᓂᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑰᑎᑦ. ᑰᓕ. 
 
ᐊᐱᖅᑯᑦ 203 - 2(2): ᓇᓄᕐᓂᒃ ᖃᐅᔨᓴᕐᓂᕐᒧᑦ ᑲᑎᒪᔨᕋᓛᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔭᕋ ᐊᖓᔪᖅᑳ ᐊᕙᑎᒥᐅᑕᓕᕆᔨᒃᑯᓐᓄᑦ. ᑐᓴᒐᒃᓴᓕᕆᔨᒃᑯᑦ ᓂᐅᔅ 
ᓄᐊᑦ, ᑎᑎᕋᕐᓯᒪᔪᖃᓚᐅᕐᒪᑦ ᓇᒡᒐᔾᔭᐅᒥ ᐱᔾᔪᑎᖃᖅᑐᓂᒃ ᓇᓄᕐᓂᒃ, ᑲᑎᒪᓂᖅᑕᖃᓚᐅᕐᒪᑦ ᐃᐊᑦᒪᓐᑕᓐᒥ. 
ᐊᖓᔪᖅᑳᖑᔪᖅ ᑐᓴᖅᑎᑦᑎᔪᓐᓇᖅᐸ ᒪᓕᒐᓕᐅᕐᕕᒻᒥᒃ, ᑭᒃᑰᒻᒪᖓᑕ ᑕᐃᒃᑯᐊ ᖃᐅᔨᓴᕐᓂᕐᒧᑦ ᑲᑎᒪᔨᕋᓛᖑᔪᑦ? 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐊᕙᑎᒥᐅᑕᓕᕆᓂᕐᒧᑦ. ᐊᑭᓱᒃ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᕼᐊᓗᖅᐸᒃᑲ ᑭᒡᒐᑐᖅᑕᒃᑲ ᑭᙵᕐᓂ ᐊᒻᒪ ᓴᓪᓕᓂ. 
ᖁᔭᓐᓇᒦᒃ ᐊᐱᕆᒐᕕᑦ. ᑲᑎᒪᔨᕋᓛᖑᔪᑦ ᑭᒡᒐᖅᑐᐃᔪᑦ ᓄᓇᕗᒻᒥ, ᐊᔾᔨᒌᙱᑦᑐᓂᒃ ᑭᒡᒐᖅᑐᖅᑎᖃᓚᐅᖅᑐᑦ, 
ᑲᓇᑕᒥ ᐆᒪᔪᓕᕆᔨᒃᑯᑦ ᐃᓚᒋᔭᐅᖃᑕᐅᓚᐅᖅᑐᑦ ᑕᐃᒃᑯᓄᖓ ᑲᑎᒪᔨᕋᓛᓄᑦ. 
 
ᖃᐅᔨᒪᓪᓚᕆᙱᑦᑐᖓ ᑭᒃᑯᓐᓂᑦ ᑭᒡᒐᖅᑐᕐᒪᖔᑕ, ᑭᓯᐊᓂᓕ ᒪᓕᒐᓕᐅᖅᑎᐅᔪᖅ ᐅᖃᐅᑎᔪᓐᓇᖅᑕᕋ ᑕᒪᓐᓇ 
ᖃᐅᔨᒋᐊᕈᓐᓇᕋᒃᑯ. ᑲᓇᑕᒥ ᐆᒪᔪᓕᕆᔨᒃᑯᑦ ᐊᒻᒪ ᓄᓇᕗᑦ ᒐᕙᒪᖓᑦ ᐃᓚᒋᔭᐅᓪᓗᑎᒃ ᑕᐃᒃᑯᓄᖓ ᑲᑎᒪᔨᕋᓛᓄᑦ, 
ᑭᓯᐊᓂ ᖃᐅᔨᒋᐊᒃᑲᓐᓂᓚᐅᕐᓗᒍ, ᑐᑭᓯᑎᒍᓐᓇᖅᑕᕋ ᑭᒃᑯᑦ ᑲᑎᒪᔨᐅᒻᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑭᒡᒐᖅᑐᐃᑉᐸᑕ ᓯᓚᕐᔪᐊᕐᒦᙵᕐᓯᒪᔪᓂᒃ, ᑕᐃᒪᓕ 
ᑲᑎᒪᔨᕋᓛᓕᐅᕈᓐᓇᖅᑐᒃᓴᐅᕗᒍ ᐱᓕᕆᐊᖃᕐᓂᐊᖅᑐᓂᒃ ᓇᓄᕐᓂᒃ. ᖁᔭᓐᓇᒦᒃ 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐊᑭᓱᒃ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒐᕙᒪᑖᕋᑦᑕ ᐊᖓᔪᖅᑳᙳᖅᑎᑕᐅᒐᒪ 
ᐆᒪᔪᓕᕆᓂᕐᒧᑦ, ᓄᓇᕗᑦ ᑐᙵᕕᒃᑯᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᑲᑎᖃᑎᒋᓚᐅᕐᓯᒪᒐᒃᑭᑦ 
ᐃᒃᓯᕙᐅᑕᖓᓗ ᐆᒪᔪᐃᑦ ᒥᒃᓵᓄᑦ ᖃᓄᐃᓕᒃᑲᓐᓂᕈᓐᓇᕐᒪᖔᑕ, ᐱᖃᓯᐅᑎᓪᓗᒋᓪᓗ ᓄᓇᓕᐅᔪᑦ. 

ᑕᐃᒪᓕᒐᐃ ᑕᐃᒃᑯᐊ ᓇᓄᓕᕆᓂᕐᒧᑦ ᑲᑎᒪᔨᕋᓛᖑᑎᒍᓐᓇᖅᑕᕗᑦ ᓄᓇᕗᒻᒥ ᐊᒻᒪ ᑕᒪᒃᑯᐊ ᐱᓕᕆᐊᕆᓯᒪᔭᕗᑦ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑎᒍᑦ, ᓄᓇᕗᒻᒥ ᑐᙵᕕᒃᑯᑦ ᐊᒻᒪᓗ ᐊᕕᒃᑐᕐᓯᒪᔪᓂ ᐆᒪᔪᓕᕆᔨᐅᔪᑦ, 
ᐃᓚᒋᔭᐅᖃᑕᐅᒻᒥᔪᑦ ᑕᒪᒃᓱᒧᖓ ᓇᓄᓕᕆᓂᕐᒧᑦ. ᑕᐃᒪᓕᖃᐃ ᐊᐅᓚᓂᖃᖅᑐᒍᑦᑕᐅᖅ ᖃᐅᔨᒪᓂᕐᒧᑦ 
ᑲᑎᒪᔨᕋᓛᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓ ᐃᓚᒋᐊᕈᑦ. ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐅᖃᐅᓯᕆᔭᕋ ᑕᒪᒃᑯᐊ ᓇᓐᓄᒐᓱᑦᑎᐅᔪᑦ ᓄᓇᕗᒻᒥ 
ᓇᓐᓄᒐᓱᐊᖅᐸᖏᒻᒪᑕ ᑐᖁᑦᑎᔪᒪᑐᐃᓐᓇᕐᓗᑎᒃ. ᓇᓐᓄᒐᓱᐊᖅᐸᒃᑐᑦ ᓂᕿᒋᒻᒪᔾᔪᒃ. ᑕᒪᒃᑯᓄᖓ 
ᓄᓇᕗᒻᒥᐅᑕᐅᙱᑦᑐᓄᑦ, ᓇᓄᕋᐃᓐᓇᖓᓄᑦ ᐱᓇᓱᐊᖅᑐᒋᑦᑎᒻᒪᑕ ᓂᐅᕐᕈᑎᒋᓂᐊᕐᓗᒍ. ᓂᐅᕐᕈᑎᒋᓂᐊᕐᓗᒍ 
ᐊᒥᖓ ᐱᔭᐅᕙᙱᒻᒪᑕ, ᑕᒪᓐᓇ ᐱᔾᔪᑎᒋᓪᓗᒍ ᓇᓗᓇᐃᖅᐳᖅ ᑕᐃᒃᑯᐊ ᑲᑐᔾᔨᓪᓗᑎᒃ ᑲᑎᒪᔨᐅᒻᒪᖔᑕ. 
ᐃᓚᒋᕙᐅᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. ᐃᓚᒋᔭᐅᙱᑉᐸᑦ, ᐃᓱᒪᓗᒍᑕᐅᓕᖅᐸᓪᓕᐊᒻᒪᑦ 
ᓯᓚᕐᔪᐊᕐᒥ ᑎᒥᐅᔪᓂᒃ. ᑕᐃᒃᑯᐊᖃᐃ ᑲᑎᒪᔨᕋᓛᖑᔪᑦ ᑲᑎᒪᖃᑎᒋᔪᓐᓇᖅᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᖃᐅᔨᒋᐊᑦᑎᐊᕈᓐᓇᖅᑐᖓ ᑕᐃᒃᑯᐊ ᑲᑎᒪᔨᐅᔪᑦ 
ᑭᓇᒃᑰᓂᖏᓐᓂᑦ, ᖃᑦᓯᐅᒻᒪᖔᑕ ᑲᑎᒪᔨᕋᓛᒻᒦᑦᑐᑦ, ᑭᓱᓂᓪᓗ ᐱᔭᒃᓴᖃᖅᑎᑕᐅᒻᒪᖔᑕ. ᑕᐃᒃᑯᐊᓗ 
ᐅᖃᖅᑎᒋᕙᒻᒥᔭᕗᑦ ᐱᓕᕆᕕᑦᑎᓐᓂᒃ. ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ ᐅᖃᐅᔾᔨᒋᐊᖅᑎᐅᕙᒃᑐᑦ 
ᖃᓄᐃᓕᐅᕆᐊᖃᕐᓂᑦᑎᓐᓂᒃ ᓇᓄᕐᓂᒃ. ᐊᒃᓱᕈᒃᑲᓐᓂᕐᓂᐊᖅᑐᒍ ᓯᓚᕐᔪᐊᕐᒥᐅᖑᖃᑎᑦᑎᓐᓂᒃ 
ᐃᓕᑕᕆᔭᐅᓯᒪᑦᑎᐊᕐᓂᐊᕋᑦᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᕙᒋᑦ ᓇᓄᓕᕆᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᓕᐊᖏᑦ ᐅᖃᖅᓯᒪᒻᒪᑕ 
ᐊᒥᓲᓂᖏᑦ ᓄᓇᐃᑦ ᖃᑦᑏᓐᓇᕈᕆᐊᖅᓯᒪᓂᕋᖅᑕᐅᓪᓗᑎᑦ ᐅᕝᕙᓘᓐᓃᑦ 200-ᖑᒻᒪᑕ. ᖃᐅᔨᔪᒪᔪᖓ ᖃᓄᖅ 
ᑕᒪᓐᓇ ᖃᐅᔨᔭᐅᓐᓂᕐᒪᖔᖅ. ᓲᕐᓗᖃᐃ ᓄᓇᓕᕆᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᓕᐊᖓᑦ, ᓴᖅᑭᖅᑕᐅᑉᐸᑦ ᑕᕝᕙᓂ 
ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑭᓱᒃ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᔭᑦᑎᓐᓄᓪᓕ, ᓄᓇᕘᒥ, ᓄᓇᑦᑎᓐᓂ 
ᑐᓴᐅᒪᖃᑦᑕᐅᑏᓐᓇᓲᖑᒐᑦᑕ ᐊᒻᒪᓗ ᐱᓕᕆᖃᑎᒋᑦᑎᐊᖅᑐᒋᑦ. 
 
ᓇᓄᐃᓪᓕ ᐱᔾᔪᑎᒋᓪᓗᒋᑦ, ᐊᒥᓲᓂᖏᑦ ᖃᐅᔨᔭᒥᓂᐅᕗᑦ ᑖᒃᑯᓄᖓ ᐆᒪᔪᓕᕆᔨᕐᔪᐊᒃᑯᓐᓄᑦ 
ᐱᓕᕆᖃᑎᒋᑦᑎᐊᓲᕆᒐᑦᑎᔪ ᑕᒪᓐᓇ ᖃᓄᖅ ᑲᒪᒋᓲᕆᒻᒪᖔᑦᑎᒍ ᓇᓄᓕᕆᓂᐅᔪᖅ. ᐅᖃᐃᓐᓇᖃᑦᑕᙳᓱᑦᑐᒍᑦ 
ᑭᒡᒐᑐᖅᑕᐃᓐᓇᕆᒐᑦᑎᒍ ᓄᓇᕘ ᐊᒻᒪᓗ ᑕᒫᓂᒥᐅᑕᐅᓯᒪᓕᕋᑦᑕ ᐊᑯᓂᐅᔪᖅ, ᑕᒪᓐᓇ ᐅᖃᖅᑕᕗᑦ ᓱᓕᔪᖅ. 
ᐅᖃᓲᖑᒻᒪᑦᑕᓕ ᐊᖑᓇᓱᑦᑏᑦ ᖃᐅᔨᒪᔭᖏᓐᓂᒃ ᐊᒻᒪᓗ ᑐᑭᓯᑎᒐᓱᐊᕆᐊᓕᒃ ᓄᓇᕐᔪᐊᖑᔪᖅ.  
 
ᖃᓄᐃᓕᖓᓂᕆᓕᖅᑕᖓᓂᑦ ᓇᓄᐃᑦ ᐱᔾᔪᑎᒋᓪᓗᒋᑦ ᖃᐅᔨᓴᖅᑕᐅᖏᓐᓇᖃᑦᑕᕐᓂᖏᓐᓄᑦ ᓇᓄᐃᑦ 30 
ᐅᑭᐅᖑᓕᖅᑐᓂᒃ ᖃᓪᓗᓈᑎᒍᑦ ᑭᓯᐊᓂ. ᐅᐊᑦᓯᐊᕉᑎᓪᓗᒍ, ᒐᕙᒪᒃᑯᑦ ᐱᓕᕆᓗᐊᙳᐊᐸᓚᐅᖅᑐᑦ 
ᖃᐅᔨᓴᖅᑕᒥᓂᐅᔭᕋᐃᒻᒪᑕ ᖃᓪᓗᓈᓃᙶᖅᓯᒪᔪᓂᒃ. ᐃᓄᐃᑦ ᖃᐅᔨᒪᔭᑐᖃᖏᑦ ᐱᒻᒪᕆᐅᑎᖏᓐᓇᕐᓂᐊᖅᑕᕋ.  
 



ᐅᓪᓗᑐᐃᓐᓇᖅ, ᒫᑦᓯ 4, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑖᒃᑯᐊ ᐱᔪᓐᓇᕈᒃᑭᑦ ᐅᓂᒃᑳᓕᐊᒥᓂᐅᔪᑦ ᓇᓄᓕᕆᔨᓄᑦ ᓄᓇᕗᑦ ᓯᓚᑖᓃᙶᖅᓯᒪᔪᖅ, ᐄ' ᑖᒃᑯᐊ 
ᓴᖅᑭᖅᑎᔪᓐᓇᕋᔭᖅᑕᒃᑲ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑦᑐᒃ. 
 
ᐊᐱᖅᑯᑦ 204 - 2(2): ᑲᑉᐳᔾᔮᖅᑕᐅᓂᐊᖅᑐᑎᑦ ᑐᓴᖅᑎᑦᑎᔾᔪᑎᖓᑕ ᐊᑐᐊᒐᖓᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᓱᒃᑲᓐᓂᙳᓱᒃᑲᒃᑯ ᐅᖃᐅᓯᕆᓚᐅᕋᓗᐊᕐᒥᔭᕋ. 
 
ᐅᖃᓚᐅᕋᒪ 90, 60 ᐊᒻᒪᓗ 30 ᐅᓪᓗᐃᑦ ᓯᕗᓂᐊᒍᑦ ᑲᑉᐳᔾᔮᖅᑕᐅᓚᐅᙱᓐᓂᖏ ᑐᓴᖅᑎᑕᐅᓲᖑᒻᒪᑕ, 
ᐆᒻᒪᖅᑯᑎᓂᒃ. ᐃᓛᓐᓂᒃᑯᑦ, ᐅᖃᐅᔾᔭᐅᓲᖑᒐᑦᑕ 48-ᓂᒃ ᐃᑲᕐᕋᓂᒃ ᑲᑉᐳᔾᔮᖅᑕᓛᓕᕋᑦᑕᒎᖅ. 
ᐆᒻᒪᖅᑯᑎᓕᕆᔨᒃᑯᓐᓄᑦ ᐅᖃᐅᔾᔭᐅᖃᑦᑕᕋᑦᑕ ᐊᔾᔨᒌᙱᑦᑐᓂᒃ. 
 
ᐃᓚᖓᑦ ᐃᓱᒫᓘᑎᒋᔭᕋ ᐆᒻᒪᖅᑯᑎᓕᕆᔨᒃᑯᑦ ᐊᑐᐊᒐᖃᕐᒪᑕ ᐅᖃᖅᓯᒪᔪᓂᒃ 48-ᐃᑲᕐᕋᓂᒃ ᑐᓴᖅᑎᑦᑎᓪᓗᑎᑦ 
ᑲᑉᐳᔾᔮᖅᓯᓂᐊᕐᓂᕋᖅᑐᑎᑦ ᐃᒡᓗᒧᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᐅᓚᓂᖓᑦ ᐅᖃᐅᓯᕆᖃᑦᑕᖅᓯᒪᓕᖅᑕᕗᑦ ᑕᕝᕙᓂ ᒪᓕᒐᓕᐅᕐᕕᒻᒥ 
ᑕᖅᑭᐅᓕᖅᑐᓂᒃ, ᐊᒻᒪᓗ ᒪᓕᒐᓕᐅᖅᑎᐅᖃᑕᐅᔪᖅ ᑕᒪᔅᓱᒥᖓ ᐅᖃᐅᓯᖃᖃᑦᑕᖅᓯᒪᒐᓗᐊᕐᒥᔪᖅ, ᐊᒻᒪᓗ 
ᖁᔭᒋᕙᕋ ᒪᓕᒐᓕᐅᖅᑎᐅᖃᑕᐅᔪᖅ ᐱᕕᒃᓴᖃᖅᑎᑦᑎᓕᕐᒪᑦ ᓱᖅᑯᐃᓇᖅᓯᑦᑎᑦᑎᑦᑎᐊᖅᑎᓕᖅᑐᑎᒍᑦ. 
 
ᐅᖃᖅᑎ, ᐆᒻᒪᖅᑯᑎᓄᑦ ᐊᑭᓖᒋᐊᖃᕈᑏᑦ ᓇᓕᖅᑲᓂ, ᐅᖃᐅᓯᕆᒃᑲᓐᓂᕐᓗᒍ, ᐊᒻᒪᓗ ᐅᖄᓚᐅᑎᑉ 
ᐊᑭᓖᒋᐊᖃᕈᑎᖏᓐᓂᒃ ᓇᓕᖅᑲᖏᓐᓂᒃ ᐊᔾᔨᖃᙱᒻᒪᑦ ᑕᒪᓐᓇ ᐆᑦᑑᑎᒋᓗᒍ, ᐊᑭᓕᓚᐅᙱᒃᑯᕕᐅᒃ ᐊᑭᓕᕆᐊᓖᑦ 
ᐆᒻᒪᖅᑯᑎᓄᑦ, ᐊᑭᓕᕈᓐᓇᖅᓯᓐᓂᙱᒃᑯᕕᐅᒃ ᐊᑭᓖᕝᕕᒃᓴᕕᑦ ᐊᑯᓂᐅᓂᖓᓂᒃ ᐅᖓᑖᓕᓯᒪᒍᓂ ᐊᒻᒪᓗ 
ᓇᓕᖅᑲᖅᑖᓕᕋᔭᖅᑐᑎᑦ ᐅᖃᖅᓯᒪᒐᔭᖅᑐᖅ ᑕᖅᑭᐅᓚᐅᖅᑐᒥ ᐊᑭᓕᓚᐅᙱᑕᑎᑦ ᐊᒥᓲᓂᖏᑦ ᐊᑭᓕᕆᐊᓕᑦᑎᑦ 
ᓴᖅᑭᔮᖅᑎᑕᐅᒐᔭᖅᑐᑦ. 
 
ᐊᒥᓲᓂᖃᕈᑎᓪᓕ $100-ᓂᒃ ᐊᑭᓕᓚᐅᙱᑕᑎᑦ, ᑕᖅᑭᖅ ᐊᓂᒍᕐᒥᑉᐸᑦ ᐅᖃᖅᓯᒪᒐᔭᖅᑐᖅ ᑖᒃᑯᐊ ᐊᒥᓲᓂᖏᑦ 
ᐊᑭᓕᕆᐊᖃᕋᕕᒋᑦ. ᑲᔪᓯᓂᖃᖅᓴᐃᓐᓇᕈᓂᓕ ᑕᒪᓐᓇ ᐊᑭᓖᔪᒥᓂᐅᙱᒃᑯᕕᑦ, ᐆᑦᑐᑎᒋᓗᒍ, 90 ᐅᓪᓗᐃᑦ 
ᐊᓂᒍᖅᓯᒪᓕᕈᑎᑦ, ᐱᖓᓱᑦ ᑕᖅᑮᑦ ᐊᓂᒍᖅᓯᒪᓕᖅᐸᑕ, ᐊᑭᓕᓚᐅᖅᓯᒪᙱᒃᑯᕕᐅᒃ ᐆᒻᒪᖅᑯᑎᓄᑦ ᐊᑭᓕᒃᓴᐃᑦ, 
ᐊᒻᒪᓗ ᐅᖃᖅᓯᒪᐃᓐᓇᖃᑦᑕᕋᔭᖅᑐᖅ ᑕᖅᑭᑕᒫᑦ, ᐊᑭᓕᒃᓴᖃᕐᓂᕕᑦ ᐱᔾᔪᑎᒋᓪᓗᒍ, ᐅᖃᖅᓯᒪᒐᔭᖅᑐᖅ 
ᐊᑭᓖᙱᒃᑯᕕᑦ ᑲᑉᐳᔾᔮᖅᑕᐅᓛᓕᕋᕕᑦ. 
 
ᑭᖑᓪᓕᖅᐹᒥᓪᓕ, 90-ᐅᓪᓗᐃᑦ ᐊᓂᒍᖅᓯᒪᓕᕈᑎᑦ ᐊᒻᒪᓗ ᐱᕕᒃᓴᖅᑕᖃᖅᑎᑕᐅᓲᖑᒻᒪᑕ, ᐆᒻᒪᖅᑯᑎᓕᖅᑕᐅᕙᑦᑐᖅ 
ᑐᓴᖅᑎᑕᐅᒃᑲᓐᓂᓕᕋᔭᕐᒥᔪᖅ 48-ᐃᑲᕐᕋᑦ ᑲᑉᐳᔾᔮᖅᑕᐅᓂᐊᕐᓂᕋᖅᑕᐅᓗᑎᑦ, ᖃᐅᔨᒃᑲᖅᑕᐅᒐᔭᖅᑐᖅ 
ᐅᖃᐅᔾᔭᐅᓗᓂᓗ ᐃᒪᓐᓇᓂᒃ ᐊᒥᓲᓂᖏᑦ ᐅᓪᓘᓕᖅᑐᑦ, ᐊᒻᒪᓗ ᓇᓕᖅᑲᓐᓂ ᐅᖃᖅᓯᒪᒻᒪᑕ ᐊᑭᓕᒃᓴᖃᕋᕕᑦ, 
ᖃᐃᓚᐅᙱᒃᑯᕕᑦ; ᐅᖃᕐᕕᒋᓚᐅᙱᒃᑯᑦᑎᒍ; ᐋᖅᑮᒪᐅᙱᒃᑯᕕᓪᓗ ᐊᑭᓕᖅᓱᖃᑦᑕᕐᓂᐊᕐᓗᒍ ᐊᑭᓕᒃᓴᕆᔭᐃᑦ; 
ᑕᐃᒪᓕ ᑲᑉᐳᔾᔮᖅᑕᐅᓂᐊᓕᕋᕕᑦ 48 ᐃᑲᕐᕋᑦ ᐊᓂᒍᖅᐸᑕ. 
 
ᑐᓴᖅᑎᑕᐅᓚᐅᖅᑎᓪᓗᒋᑦ ᑕᒫᓂ ᐊᑭᓖᕙᑦᑐᖅ ᐆᒻᒪᖅᑯᑎᓕᕆᔨᒃᑯᓐᓅᕈᓐᓇᕋᔭᖅᑐᖅ ᓱᓕ ᐊᒻᒪᓗ ᐅᖃᕐᓗᓂ 
ᑐᓴᖅᑎᑕᐅᕋᑖᕋᒪ 48-ᐃᑲᕐᕋᑦ ᑲᑉᐳᔾᔮᖅᑕᐅᓂᐊᓕᕋᒪᒎᖅ ᐊᒻᒪᓗ ᒪᒥᐊᓇᖅ. ᑕᒪᓐᓇ ᑕᐃᒪᐃᑕᐅᑐᐊᖅᑲᑦ, 
ᖃᐅᔨᑎᑦᑎᒋᐊᕐᓂᐅᔪᖅ ᐱᐅᔪᓐᓃᖅᑯ ᐊᒻᒪᓗ ᑕᒪᓐᓇ ᖁᔭᓐᓈᓕᖅᑐᒋᑦ ᖃᐅᔨᑎᑦᑎᒋᐊᕐᓂᐅᔪᖅ  

ᐱᔪᓐᓇᖅᑎᑲᓐᓂᕋᑦᑎᒍ. ᑭᐱᔭᐅᓲᖑᕗᑦ ᑭᓯᐊᓂ ᑭᖑᓪᓕᖅᐹᒃᑯᑦ ᐊᑐᕐᑕᐅᓂᐊᖅᑐᓂ. ᑭᐱᔭᐅᕙᙱᓚᑦ 
ᐆᒻᒪᖅᑯᑎᖏᑦ, ᓱᕐᓗ, ᒫᓐᓇᒃᑰᑎᓪᓗᒍ ᐅᑭᐅᒃᑯᑦ. ᐊᐅᓚᑦᑎᔾᔪᑎᒥᑦ, ᐊᑎᖃᕐᑎᑕᐅᔪᑦ ᐃᑯᒪᐃᓐᓇᑎᑦᑎᖏᑦᑐᖅ, 
ᐃᒥᕐᒥᑦ ᐊᐅᓚᑦᑏᓇᖅᑐᓂ, ᐅᖅᑰᓴᐅᒻᒥᑦ ᑭᓯᐊᓂᓕ ᑏᕖᒧᑦ ᐊᐅᓚᑎᑦᑎᔪᓐᓇᖏᑦᑐ, ᐊᒻᒪᓗ ᐊᓯᖏᓐᓂ. 
 
ᑕᐃᒪ, ᑕᒪᓐᓇ ᑐᑭᓯᓇᖅᓯᑲᓐᓂᑐᔅᓴᐅᕗᖅ ᖃᓄᖅ ᑕᒪᓐᓇ ᐊᑐᖅᑕᐅᕙᒻᒪᖔᖅ. ᐊᒻᒪᓗᑦᑕᐅᖅ ᐊᒥᓲᔪᓂᑦ 
ᖃᐅᔨᒋᐊᕈᑎᖃᖅᑯ ᐊᒻᒪᓗ ᖃᑦᑎᐅᓕᕐᓂᖏᓐᓂ ᖃᐅᔨᓴᕐᓂᐅᔪᓂᑦ. ᐊᑐᖅᑎᐅᔪᖅ ᐱᔪᓐᓇᕐᑎᑕᐅᔪᖅ 
ᐊᑭᓕᔅᓴᖏᓐᓂ ᐊᑭᓖᒑᓱᑦᑎᓪᓗᒋᑦ, ᐆᒻᒪᖅᑯᑎᓕᕆᔨᒃᑯᓐᓅᕐᓗᓂᑦ ᐊᒻᒪᓗ ᐊᑭᓖᒋᐊᖅᑐᕐᓗᑎᑦ ᐅᕝᕙᓘᓐᓃᑦ 
ᐋᖅᑭᔅᓯᔭᖅᑐᕐᓗᑎᑦ ᖃᖓᒃᑯᑦ ᐊᑭᓖᖃᑦᑕᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᑲᑦᑐᖅ. 
 
ᑲᑦᑐᖅ: ᖁᔭᓐᓇᒦᒃ, ᐅᖃᖅᑎ. ᒪᒥᐊᓇᖅ ᑐᓴᕋᑖᙱᓐᓇᒪ ᑭᐅᔾᔪᓯᖓᓂᑦ ᐅᕙᖓ ᐊᐱᖅᑯᑎᒋᔭᖓᓄᑦ. 
ᐊᐱᖅᑯᑎᒐᓕ, ᖃᐅᔨᑎᑦᑎᒋᐊᕋᐃᒻᒪᑕ ᐃᑲᕐᕋᓂ 48-ᓂᑦ ᑭᐱᔭᐅᓚᐅᙱᓐᓂᖏᓐᓂ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᐅᔪᑦ ᓄᓇᓕᓐᓂ, ᐅᕝᕙᓘᓐᓃᑦ ᒥᑭᓂᖅᓴᐅᔪᓂᑦ ᓄᓇᓕᓐᓂ, ᐃᓪᓗᒨᖃᑦᑕᖅᑐᑎᑦ 
ᐅᖃᐅᔾᔨᒋᐊᖅᑐᓲᖑᕚᑦ ᐊᑐᖅᑐᐊᖅᑐᓂᑦ ᐃᑲᕐᕋᓂ 48-ᓂᑦ ᑭᐱᔭᐅᓂᐊᓕᕐᓂᖏᓐᓂ. ᐃᓚᖏᑦ ᐃᖅᑲᓇᐃᔭᖅᑏᑦ 
ᓂᙵᐅᒪᔪᐋᓗᒻᒧ ᐅᐸᔅᓯᑐᐃᓐᓇᕆᐊᖃᕐᖓᑕ ᐊᒻᒪᓗ ᐱᒋᐊᖅᑕᐅᓗᑎᑦ ᐊᓯᖏᓐᓂᓪᓗ. 
 
ᑕᐃᒪᓕ, ᒪᓕᒐᕆᕕᔅᓯᐅᒃ, ᐃᓪᓗᒨᖃᑦᑕᓂᕐᒧᑦ ᐅᖃᐅᔾᔨᒋᐊᖅᑐᕐᓗᓯ 48-ᓂᑦ ᐃᑲᕐᕋᓂᑦ ᑭᐱᔭᐅᓂᐊᓕᕐᓂᖏᓐᓄᑦ. 
ᑕᒪᓐᓇ ᑯᐊᐳᕇᓴᒃᑯᑦ ᒪᓕᒐᕆᕙᐅᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᑉ ᐅᖃᐅᓯᖏᑦ ᓱᓕᕗᑦ. ᐊᒥᓲᓂᖅᓴᐅᔪᓂᑦ 
ᓄᓇᓕᓐᓂ, ᐃᓄᖏᑦ ᑭᐱᓯᕙᑦᑐᑦ ᓄᓇᖅᑲᑎᒋᕙᒻᒪᒋᑦ ᐊᒻᒪᓗ ᖃᐅᔨᒪᓪᓗᒋᑦ ᐊᑐᖅᑐᐊᖅᑐᑦ. ᐃᑲᔪᕈᒪᓂᖓ 
ᒪᓕᓪᓗᒍ, ᐃᖅᑲᓇᐃᔭᖅᑎᐅᔪᖅ ᐃᓅᑉ ᐃᓪᓗᖓᓅᖃᑦᑕᖅᑯᑦ ᐅᖃᐅᔾᔨᔭᖅᑐᖅᑐᒋᑦ, 48-ᓂᑦ ᐃᑲᕐᕋᓂ 
ᑭᐱᔭᐅᙳᓱᓕᖅᑐᓯ, ᖃᓄᐃᓕᐅᕈᒪᕕᑦ? ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑭᐱᓯᒍᒪᙱᒻᒪᑕ. 
ᓄᓇᖅᑲᑎᒋᒻᒪᒋᑦ ᐊᑐᖅᑐᐊᕐᑐᑦ. 
 
ᐅᖃᖅᑎ, ᐃᑲᔪᕈᒪᓂᒃᑯᑦ, ᐃᓪᓗᓄᑦ ᐳᓚᕋᑉᐸᑉᐳᑦ ᐅᖃᐅᔾᔨᔭᖅᑐᕐᑐᑎᑦ, ᐊᒥᓱᐊᖅᑎ, ᑕᐃᒪᐃᖃᑦᑕᖅᑯᑦ, 
ᑭᐱᔭᐅᒋᐊᑭᓪᓕᔪᓯ. ᐊᑭᓖᔪᓐᓇᖅᑮᑦ? ᐊᓯᖏᓐᓂ ᐋᖅᑮᓂᐊᖅᑮᑦ ᖃᖓᒃᑯᑦ ᐊᑭᓖᔪᓐᓇᕐᓂᕋᕐᓗᑎᑦ, ᐊᓯᖏᓐᓂᓪᓗ? 
 
ᐊᒻᒪᓗᑦᑕᐅᖅ, ᐋᖅᑮᒋᐊᖅᑐᖃᓚᐅᖅᑎᓐᓇᒍ, ᐅᖃᖃᑎᒋᔭᐅᓚᐅᖅᑎᓐᓇᒋᑦ ᐆᒻᒪᖅᑯᑎᓕᕆᔨᒃᑯᑦ 
ᑭᖑᓪᓕᖅᐹᖑᓪᓗᓂ ᐊᑐᖅᑕᐅᕙᑉᐳᖅ ᐆᒻᒪᖅᑯᑎᓂ ᑭᐱᓯᓂᕐᒥᑦ. ᒫᓐᓇᓕ, ᐃᓚᐃᓐᓇᖏᓐᓄ ᐃᑯᒪᑎᑦᑎᓂᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑐᖏᓕᐊ ᐃᓚᒋᐊᕈᑎᕕᑦ, ᑲᑦᑐᖅ. 
 
ᑲᑦᑐᖅ: ᖁᔭᓐᓇᒦᒃ, ᐅᖃᖅᑎ. ᖃᓄᐃᓕᒐᔭᖅᑲᓪᓕ ᑐᙵᓱᑦᑎᑎᙱᒃᑯᒪ ᐃᖅᑲᓇᐃᔭᖅᑎᐅᔪᒥᑦ ᐅᕙᑦᑎᓅᖅᑐᒥᑦ? 
ᐃᕝᕕᑦ ᐊᓪᓚᕝᕕᖓᓅᕈᓐᓇᖅᑐᖓ. ᐅᕝᕙᓘᓐᓃᑦ ᐱᐅᓂᖅᓴᖅᑕᖃᙱᓛᖅ ᐊᑲᐅᓂᖅᓴᒥᑦ ᐅᖃᕐᕕᒋᔪᓐᓇᑕᑦᑎᓐᓂ? 

ᐊᒻᒪᓗᑦᑕᐅᖅ, ᐃᓛᓐᓂᒃᑯᑦ ᐃᓕᓐᓂ ᒪᓕᑲᑦᑕᓕᓲᖑᕗᑦ ᓄᓇᓕᓐᓂ ᓯᑭᑑᖅᑎᓪᓗᑎᓪᓘᓐᓃᒃ. ᐃᓛᓐᓂᒃᑯᑦ, 
ᖃᖓᑕᓲᒃᑯᕕᒻᒥ ᐊᐅᓪᓚᕆᐊᖅᑐᕋᓱᑦᑎᓪᓗᑎᑦ ᐅᖃᐅᔾᔨᓪᓗᑎᑦ ᐃᑲᕐᕋᓂ 48-ᓂᑦ ᑭᐱᔭᐅᓂᐊᓕᕐᖓᑦ ᐆᒻᒪᖅᑯᑎᓯ. 
ᑕᒪᓐᓇ ᐊᑲᐅᓈᙱᒻᒪᑦ ᐊᐅᓚᑎᑦᑎᓂᕐᒥᑦ. ᑕᒪᓐᓇ ᖃᐅᔨᒋᐊᕈᓐᓇᖅᑭᐅ ᐊᑲᐅᓂᖅᓴᒥᑦ ᐊᐅᓚᑕᐅᔪᓐᓇᖁᓪᓗᖏᑦ 
ᒥᑭᓂᖅᓴᐅᔪᓂᑦ ᓄᓇᓕᓐᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᔾᔨᒌᑎᑦᑎᓂᐅᔪᖅ ᑕᑯᔅᓴᐅᑎᑦᑎᕗᖅ ᐃᑲᔪᕈᒪᓂᖃᕐᑐᑦ 
ᐃᖅᑲᓇᐃᔭᖅᑎᐅᔪᑦ ᐊᑭᓕᔅᓴᐅᔪᓂᑦ ᐊᑭᓖᖁᔨᓪᓗᑎᑦ. ᑖᔅᓱᒥᖓᓕ, ᐅᖃᖅᑲᐅᒐᒪ, ᖃᐅᔨᑎᑦᑎᓂᐅᔪᑦ 
ᓴᖅᑭᑕᐅᕙᒻᒪᑕ 30, 60, 90-ᓂᑦ ᐅᓪᓗᓂ ᖃᐅᔨᑎᑦᑎᓂᐅᔪᑦ ᐊᑭᓕᔅᓴᖏᓐᓂ. ᐊᑭᓕᔅᓴᖏᓐᓂ ᑎᑎᖅᓯᒪᕗᑦ 
ᐊᑭᓕᔅᓴᖃᕋᕕᑦ, ᐊᑭᓕᔅᓴᖃᕋᕕᑦ, ᐊᑭᓕᔅᓴᖃᕋᕕᑦ. ᑕᕝᕗᖓ ᑎᑭᓲᖑᒻᒪᑦ ᑭᐅᔭᐅᓚᐅᖅᓯᒪᙱᓂᕐᒧᑦ ᐊᑐᖅᑐᐊᕐᑎᒥ 
ᖃᐅᔨᑎᑕᐅᔭᕆᐊᖃᓕᖅᑯᑦ 48-ᓂᑦ ᐃᑲᕐᕋᓂᒃ ᑭᐱᔭᐅᓂᐊᓕᕐᓂᕋᖅᑕᐅᓪᓗᑎᑦ. 
 
ᐃᑲᔪᕈᒪᓂᕐᒧᑦ, ᐃᖅᑲᓇᐃᔭᖅᑏᑦ ᐃᓪᓗᖏᓐᓄᑦ ᐳᓚᕋᑉᐸᑉᐳᑦ. ᐃᓪᓗᖓᓅᖅᑲᑕ ᑎᓪᓗᑐᕐᓗᑎᑦ, ᐅᖃᕐᓗᑎᑦ 
ᑭᐱᔭᐅᓂᐊᓕᕐᓂᖏᓐᓂ ᐃᑲᕐᕋᓂ 48-ᓂ ᐊᑭᓖᓚᐅᙱᒃᑯᕕᑦ, ᐊᒻᒪᓗ ᑐᙵᓱᑦᑎᑎᔾᔮᙱᓚᖓ ᐃᖅᑲᓇᐃᔭᖅᑎᒥᑦ 
ᐅᕙᑦᑎᓐᓄᑦ, ᐊᒻᒪᓗ ᑐᓴᕈᒪᙱᓚᖓ ᑐᓴᕈᒥᓇᖅᑐᓂᑦ ᑐᓴᕈᒥᓇᙱᑦᑐᓂᓪᓘᓐᓃᑦ, ᑖᓐᓇᓕ ᑭᐱᔭᐅᓂᐊᕐᓂᐅᔪᖅ, 
ᐊᒻᒪᓗ ᐃᖅᑲᓇᐃᔭᖅᑎ ᑕᐃᒪᐃᓕᐅᑐᐃᓐᓇᕈᓐᓇᖅᑯ. 
 
ᐃᖅᑲᓇᐃᔮᖃᖅᑯᓕ ᐃᖅᑲᓇᐃᔭᖃᑎᖃᕐᓗᑎᑦ ᐊᑐᖅᑎᐅᔪᓂᑦ ᐆᒻᒪᖅᑯᑎᓂ ᓇᓕᐊᓐᓂᑐᐃᓐᓇᖅ ᓄᓇᓕᓐᓂ. 
ᐊᖏᕐᕋᖏᓐᓅᖅᑐᓂ ᐊᒻᒪᓗᑦᑕᐅᖅ ᑕᐃᒪᐃᒐᔪᒃᐳᑦ, ᖁᓛᒍᑦ ᐊᒻᒪᓗ ᐅᖓᑖᒍᒻᒪᕆᐅᔪᖅ ᐃᖅᑲᓇᐃᔮᕆᔭᖓᑕ 
ᖃᓄᐃᓕᐅᕆᒋᐊᖃᕐᓂᖏᓐᓂ ᐊᑐᖅᑎᐅᔪᓄᑦ ᐆᒻᒪᖅᑯᑎᓂᑦ. 
 
ᐃᓛᓐᓂᒃᑯᑦ, ᑐᙵᓱᑦᑎᑕᐅᕙᙱᓚᑦ, ᒪᓕᒐᓕᐅᖅᑎ ᐅᖃᕋᑖᕐᖓᑦ, ᐅᕙᓐᓂ ᑕᑯᔪᒪᒐᔭᖅᐸᓚᐃᙱᓚᖅ ᐅᖃᖅᑎᐅᑉ 
ᐃᓪᓗᖓᓂ ᐊᒻᒪᓗ ᑭᐱᔭᐅᓂᐊᕐᓂᕋᕐᓗᒍ. ᑕᐃᒪᐃᓚᐅᖅᓯᒪᙱᓚᖓ, ᑖᓐᓇ ᐆᑦᑑᑎᒋᑐᐃᓐᓇᖅᑕᕋ. ᑕᒪᓐᓇ 
ᑐᑭᓯᓇᖅᑐᔅᓴᐅᕗᖅ, ᐊᒻᒪᓗᑦᑕᐅᖅ, ᖃᐅᔨᓵᕆᖁᓂᐊᖅᑲᒃᑲ ᒪᓕᒐᓕᐅᖅᑎ ᖃᐅᔨᑎᓛᕐᓂᐊᕐᓗᒍ.  
 
ᑭᓯᐊᓂᓕ, ᖃᐅᔨᒪᓂᕈᓂ ᐃᖅᑲᓇᐃᔭᖅᑎᒥ ᑯᐊᐳᕇᓴᒃᑯᓐᓄᑦ ᐸᕝᕕᓴᑦᑐᒥᓂᕐᓂᑦ ᐊᑐᖅᑎᐅᔪᓂᑦ ᐆᒻᒪᖅᑯᑎᓄᑦ 
ᓄᓇᖓᓐᓂ, ᐊᒻᒪᓗ ᐃᑉᐱᒋᑉᐸᒍ ᑕᐃᒪᐃᑦᑕᕆᐊᖃᙱᓂᕐᒧᑦ, ᐅᕙᓐᓂ ᖃᐅᔨᑎᑦᑎᒐᔭᖅᑯ 
ᖃᓄᐃᓕᐅᕈᑎᒥᓂᐅᔪᓄᑦ, ᐊᓯᖏᓐᓂᓪᓗ, ᐱᓗᐊᖅᑐᒥ, ᐊᒻᒪᓗ ᑕᒪᓐᓇ ᖃᐅᔨᒋᐊᕋᔭᖅᑲᕋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 205 – 2(2): ᓴᖅᑭᑕᐅᓂᖓ ᒐᕙᒪᒃᑯᑦ ᑎᒥᖁᑎᖏᑕ ᑲᑎᒪᔨᖏᓐᓂ ᐱᓕᕆᐊᖓ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᓯᕋ ᓱᓕ ᒥᓂᔅᑕᐅᔪᒧᑦ ᑲᒪᔪᒧᑦ ᒐᕙᒪᒃᑯᑦ ᑎᒥᖁᑎᖏᑕ ᑲᑎᒪᔨᖏᑦ. 
ᒥᓂᔅᑕᐅᔪᖅ ᖃᐅᔨᒪᔫᔮᙱᓐᓂᖓᓄᑦ ᐱᖁᓕᖁᔭᐅᔪᓂᑦ ᑖᒃᑯᓇᙵᑦ ᒐᕙᒪᒃᑯᑦ ᑎᒥᖁᑎᖏᑕ ᑲᑎᒪᔨᖏᓐᓂ,  

ᓴᖅᑭᑎᑦᑎᔪᓐᓇᕋᔭᖅᑳ ᑎᑎᕋᖅᓯᒪᔪᓂᑦ ᐱᖁᓕᖁᔭᐅᔪᓂᑦ ᓴᓇᔭᐅᓚᐅᖅᑐᓄᑦ ᒐᕙᒪᒃᑯᑦ ᑎᒥᖁᑎᖏᑕ 
ᑲᑎᒪᔨᖏᓐᓂ ᓇᓕᐊᓐᓂᑐᐃᓐᓇᖅ ᑎᒥᐅᔪᓄᑦ ᒐᕙᒪᒃᑯᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐱᒻᒪᕆᐅᓱᒋᕙᕋ ᑐᑭᓯᒋᐊᖅᑎᑦᑎᒋᐊᔅᓴᖅ, ᑖᓐᓇ 
ᐊᑕᖏᖅᑐᒍ ᐊᑐᖅᑕᐅᕙᑦᑐᖅ, ᓇᐃᓈᖅᓯᓂᕐᒥᑦ ᐱᖁᓕᖁᔭᐅᔪᓂᑦ ᐱᓕᕆᕕᐅᔪᒥᑦ ᐃᓕᓐᓂᐊᕐᓂᓕᕆᔨᒃᑯᓐᓂᑦ. 
ᐅᖃᖅᓯᒪᒻᒪᑦ ᑕᕝᕙᓂ ᑎᑎᕋᖅᓯᒪᔪᒥᑦ 2, ᐊᓪᓚᑎ ᐊᒻᒪᓗ ᐃᖅᑲᓇᐃᔭᖅᑎᒃᑲ ᐃᖅᑲᓇᐃᔭᖃᑎᖃᕐᓗᑎᑦ 
ᐱᓕᕆᕕᐅᔪᓂᑦ ᐊᒻᒪᓗ ᑎᒥᐅᔪᓂᑦ, ᒪᓕᒐᓕᒫᓂᑦ ᑕᑯᓐᓇᕐᓗᓂ ᐊᒻᒪᓗ ᐱᔭᕆᐊᖃᕐᑕᖏᓐᓂ ᐊᒻᒪᓗ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᒋᕙᑦᑕᖏᓐᓂ. ᐃᒃᓯᕙᐅᑕᐅᕗᖓ ᒐᕙᒪᒃᑯᑦ ᑎᒥᖁᑎᖏᑕ ᑲᑎᒪᔨᖏᓐᓂ, ᐊᒻᒪᓗ 
ᐊᓪᓚᑎᒐ ᐃᖅᑲᓇᐃᔭᖃᑎᖃᖅᐸᑉᐳᖅ ᑲᑎᒪᔨᓂᑦ, ᑎᒥᐅᔪᓂᑦ ᐱᓇᓱᐊᖅᑐᑎᑦ ᑲᒪᒋᔭᐅᔭᕆᐊᖃᕐᑐᑦ ᐱᔾᔪᑎᖃᕐᑐᓂᑦ 
ᖃᐅᔨᔅᓴᖅᑎᒻᒪᕆᐅᔪᒧᑦ ᑲᓇᑕᒥ ᐅᓂᒃᑳᓕᐊᖏᓐᓃᑦᑐᓂᑦ. 
 
ᐊᑕᐅᓯᐅᔪᖅ ᐱᔭᐅᓇᓱᐊᖅᑐᖅ ᓯᓚᑖᓂ ᖃᐅᔨᓴᕐᑕᐅᓂᐅᔪᖅ. ᑕᕝᕙᓂ ᖃᐅᔨᓴᖅᑕᐅᓂᕐᒥᑦ, 75-ᖑᔪᑦ 
ᐱᖁᓕᖁᔭᐅᔪᑦ, ᐱᓗᐊᖅᑐᒥ ᐱᖁᓕᖁᔭᐅᔪᖅ ᐊᓪᓚᑦᑎᒧᑦ, ᑖᓐᓇ ᑐᑭᓯᒋᐊᕈᑎᐅᔪᖅ ᐱᓯᒪᙱᓇᒃᑯ. 
ᓇᐃᓈᖅᓯᒪᔪᓂ ᐱᔾᔪᑎᖃᖅᑯ ᐱᖁᓕᖁᔭᐅᔪᑦ, ᒫᓐᓇᓕ ᐅᖃᕈᓐᓇᐸᓪᓚᐃᕗᖓ ᑖᒃᑯᐊ ᖃᐅᔨᓴᖅᑕᐅᓚᐅᖅᑎᓪᓗᒋᑦ 
ᐱᖁᓕᖁᔭᐅᔪᑦ ᐱᓕᕆᕕᑦᑎᓃᓐᖔᖅᑐᑦ. ᐊᔾᔨᖓᓂᑦ ᐱᓯᒪᑦᑎᖏᓐᓇᒪ ᐊᑕᖏᖅᑐᓂᑦ ᒫᓐᓇᐅᔪᖅ, 
ᑮᓇᐅᔭᓕᕆᔨᒃᑯᓃᓐᖔᖅᑐᓂᑦ ᓯᓚᑦᑐᓴᕐᕕᑯᓐᓂ. 
 
ᐅᖃᕈᓐᓇᖅᑯᖓᓕ, ᐱᖁᓕᖁᔭᐅᔪᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᖃᐅᔨᓴᕐᓂᕐᒧᑦ, ᐱᖃᑕᐅᓚᐅᖅᑎᓪᓗᑕ, 
ᑕᓪᓕᒪᐅᓚᐅᖅᑯ ᐱᖁᓕᖁᔭᐅᔪᑦ ᓴᖅᑭᑕᐅᒌᖅᓯᒪᔪᑦ ᒪᓕᒐᓕᐅᕐᕕᑎᓐᓄᑦ. ᑕᕝᕗᖓᓪᓗᐊᖅ ᐱᖃᑕᐅᒐᔭᖅᑐᑦ 
ᑮᓇᐅᔭᓕᕆᔨᒃᑯᓐᓄᑦ, ᖃᐅᔨᒋᐊᕈᓐᓇᖅᑯᖓ ᐊᒻᒪᓗ ᒫᓐᓇᐅᔪᖅ ᐅᖃᑐᐃᓐᓇᕈᓐᓇᖅᑯᖓ, ᒫᓐᓇᐅᔪᖅ, ᑖᒃᑯᐊ 
ᐅᖃᓕᒫᖅᑐᒋᑦ ᐱᖁᓕᖁᔭᐅᔪᑦ ᑕᕝᕙᓐᖔᖅᑐᒋᓪᓗᒋᑦ ᑮᓇᐅᔭᓕᕆᔨᒃᑯᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᐹᖅ ᐃᓚᒋᐊᕈᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᕙᕋ ᒥᓂᔅᑕᐅᔪᖅ ᑭᐅᔾᔪᑎᒋᕋᑖᖅᑕᖓᓄᑦ ᐊᒻᒪᓗ ᐱᔪᒪᓂᕆᔭᖓ 
ᑐᑭᓯᒋᐊᕈᑎᐅᔪᓂᑦ ᓴᖅᑮᓂᐊᕐᓂᕋᖅᑐᓂ. ᐊᐱᖅᑯᑎᒋᔭᕋ ᑕᕝᕗᖓᓪᓗᐊᖑᙱᓚᖅ ᐅᓂᒃᑳᓕᐊᖑᔪᒧᑦ, 
ᐊᐱᖅᑯᑎᒋᔭᕋᓕ, ᓴᖅᑭᑎᑦᑎᔪᓐᓇᕋᔭᖅᑳ ᑎᑎᕋᖅᓯᒪᔪᓂᑦ ᐊᑐᐃᓐᓇᖃᕐᑎᑦᑎᔪᓐᓇᕐᓗᓂ ᑐᑭᓯᒋᐊᕈᑎᐅᔪᓂᑦ 
ᒪᓕᒐᓕᐅᕐᕕᑎᓐᓄᑦ ᐱᖁᓕᖁᔭᐅᔪᓂᑦ ᑖᒃᑯᓇᙵᑦ ᒐᕙᒪᒃᑯᑦ ᑎᒥᖁᑎᖏᑕ ᑲᑎᒪᔨᖏᓐᓂ ᓇᓕᐊᓐᓄᑐᐃᓐᓇᖅ 
ᑎᒥᐅᔪᒧᑦ ᐅᕝᕙᓘᓐᓃᑦ ᑲᑐᔾᔨᔨᐅᔪᓂᑦ ᒐᕙᒪᒃᑯᓐᓂ. ᑕᐃᒪᐃᒍᓐᓇᕋᔭᖅᑳ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᒐᕙᒪᒃᑯᑦ ᑎᒥᖁᑎᖏᑕ ᑲᑎᒪᔨᖏ 
ᐃᖅᑲᓇᐃᔭᖃᑎᖃᖅᓯᒪᕗᑦ ᒐᕙᒪᒃᑯᑦ ᑎᒥᖁᑎᖏᓐᓂ ᓴᖅᑭᑕᐅᓯᒪᔪᑦ ᖃᐅᔨᓴᕐᑎᔾᔪᐊᖑᔪᒧᑦ ᑲᓇᑕᒥ 
ᑲᔪᓯᕙᓪᓕᐊᔪᒥᑦ. ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓ, 
ᐃᖅᑲᓇᐃᔭᖃᑎᒌᑉᐸᑉᐳᑦ ᐱᓇᓱᐊᖅᑐᑎᑦ ᑲᒪᒋᔭᐅᔭᕆᐊᖃᕐᑐᓂᑦ. ᐆᑦᑑᑎᒋᓗᒍ, ᓴᖅᑮᓚᐅᖅᑐᒍᑦ ᑲᑎᒪᕕᒻᒧᑦ 
ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᑮᓇᐅᔭᐃᑦ ᑎᑎᕋᖅᑕᐅᓯᒪᔪᖏᑕ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ. ᑖᓐᓇ 
ᐃᓚᒋᓚᐅᖅᑕᖓ ᐃᓘᓇᖓᑎᒍᑦ ᐱᓕᕆᐊᕆᔭᑦᑕ ᐃᓱᒫᓘᑎᐅᔪᓂᒃ ᓴᖅᑭᖅᑕᐅᓯᒪᔪᑦ ᑕᒻᒪᖅᓯᒪᔪᖅᓯᐅᖅᑎᒧᑦ. 
ᑲᒪᒋᓚᐅᖅᑕᕗᑦ, ᐱᓕᕆᖃᑎᖃᓚᐅᖅᑐᒍᑦ ᐊᓯᖏᓐᓂᒃ ᐱᓕᕆᕕᐅᔪᓂᒃ. 

ᐊᒻᒪᑦᑕᐅᖅ ᐱᓕᕆᐊᕆᓯᒪᒻᒥᔭᕗᑦ ᒐᕙᒪᒃᑯᑦ ᐱᓕᕆᕕᖓᑕ ᑲᑎᒪᔨᖏᑕ, ᐅᖃᓚᐅᖅᓯᒪᒐᒪ ᑲᑎᒪᕕᒻᒥ 
ᐊᑕᐅᓯᐊᖏᑦᑐᖓ ᐊᒻᒪᓗ ᒫᓐᓇᐅᔪᖅ ᐅᖃᐅᓯᐅᔾᓗᓂ ᒪᓕᒐᓕᐅᖅᑎᒧᑦ ᑖᒃᓱᒧᖓᑦᓴᐃᓐᓇᖅ.. ᐱᓕᕆᐊᖑᔪᖅ 
ᒐᕙᒪᒃᑯᑦ ᐱᓕᕆᕕᖏᓐᓄᑦ, ᐃᓚᒋᔭᖓ ᐱᓕᕆᐊᕆᓯᒪᔭᑦᑕ ᕿᒥᕐᕈᓂᖃᑦᑐᑕ ᒪᓕᒐᓕᒫᖏᓐᓂᒃ ᐊᒃᑐᐊᓂᖃᑦᑐᑦ 
ᒐᕙᒪᒃᑯᓐᓄᑦ ᐊᒻᒪᓗ ᑲᑎᒪᔨᓄᑦ. ᐃᓘᓇᑎᒃ ᑲᑎᒪᔨᐅᔪᑦ ᐊᒻᒪᓗ ᒐᕙᒪᒃᑯᑦ ᐊᐅᓚᑕᖏᑦ ᐊᑦᔨᒌᖏᑦᑐᑎᒍᑦ 
ᒪᓕᒐᖅᑎᒍᑦ, ᐊᑦᔨᒌᖏᑦᑐᓂᒃ ᒪᓕᒐᖃᐅᒻᒪᑕ. ᐊᑦᔨᒌᖏᑦᑐᓂᒃ ᑭᐅᑦᑕᖃᑦᑕᕈᓐᓇᐅᑎᓖᑦ ᒪᓕᒐᕐᓂᒃ ᐊᒻᒪᓗ 
ᐊᑦᔨᒌᖏᑦᑐᓂᒃ ᑎᒥᐅᔪᑦ ᒪᓕᒐᓖᑦ. ᐊᑦᔨᒌᖏᑦᑐᓂᒃ ᑭᐅᑦᑕᖃᑦᑕᕐᓂᕐᒧᑦ ᒪᓕᒐᓖᑦ ᐊᒻᒪᓗ ᐊᑦᑎᔩᖏᑦᑐᓂᒃ 
ᑮᓇᐅᔭᓕᕆᓂᕐᒧᑦ ᐅᓂᒃᑳᑦᑕᕈᑎᓖᑦ. ᐊᑕᐅᓯᖅ ᐆᑦᑑᑎᒋᓗᒍ ᐊᕐᕌᒍᐊᑕ ᐃᓱᓕᒃᕕᖓ ᓯᓚᑦᑐᕐᓴᖅᕕᒃᑯᑦ 
ᐊᑦᔨᒌᖏᒻᒥᔭᖓ ᐊᓯᖏᓐᓂᒃ ᑎᒥᐅᔪᓂᒃ. ᑕᐃᒪᓕ, ᐱᓕᕆᔭᕆᐊᖃᑦᑐᒍᑦ ᑖᒃᑯᐊ ᐃᓗᖏᓐᓂ ᐊᒻᒪᓗ 
ᑐᑭᓯᐅᒪᓂᖃᑦᑎᐊᕐᓗᑕ ᐱᓕᕆᐊᕆᔭᑦᑎᓐᓂᒃ ᑭᒧᐊᑦᑎᑦᑎᒍᑎᖃᑦᑎᐊᕐᓗᑕ ᑖᒃᑯᓄᖓ ᑲᑐᔾᔨᖃᑎᒌᖑᔪᓄᑦ, 
ᐱᓗᐊᖅᑐᓂᒃ ᐃᓱᒫᓘᑎᒋᔭᐅᔪᓂᒃ ᓇᓗᓇᐃᖅᑕᐅᓯᒪᔪᑦ. ᑐᑭᒧᐊᑦᑎᑦᑎᒍᓐᓇᖏᓐᓇᑦᑕ ᒐᕙᒪᒃᑯᑦ ᑎᒥᖁᑎᖓᓄᑦ 
ᑐᑭᓯᐅᒪᖏᑯᑦᑕ ᐊᒻᒪᓗ ᒪᓕᒐᖃᖏᑯᑦᑕ ᑖᒃᑯᓄᖓ ᑎᒥᐅᔪᓄᑦ. 
 
ᑕᒪᔾᔭ ᐱᓕᕆᐊᕆᓯᒪᔭᕗᑦ ᑖᒃᑯᐊᓗ ᒐᕙᒪᒃᑯᑦ ᑎᒥᖁᑎᖓ. ᐱᑕᖃᖅᓯᒪᖏᑦᑐᖅ ᑐᑭᒧᐊᒍᑎᓂᒃ ᑎᒥᐅᔪᓄᑦ, 
ᑕᐃᒪᖓᑕᒫᒃᑯᑦ, ᐱᓕᕆᕕᒃᑯᑦ ᐊᒻᒪᓗ ᐱᓕᕆᔨᐅᔪᑦ ᐱᓕᕆᐊᖃᖅᓯᒪᔪᑦ ᐃᓱᒫᓘᑎᐅᔪᓂᒃ ᐱᓕᕆᐊᖃᑦᑐᑎᑦ 
ᑕᒻᒪᖅᓯᒪᔪᖅᓯᐅᑎᐅᑉ ᐅᖃᐅᓯᕆᓯᒪᔭᖏᓐᓂᒃ. ᑕᒪᓐᓇᓕ ᒫᓐᓇᐅᔪᖅ ᐱᓕᕆᐊᖑᖃᑦᑕᖅᓯᒪᕗᑦ. 
 
ᑮᓇᐅᔭᓕᕆᔨᒃᑯᑦ ᐊᐅᓚᑦᑎᔨᐅᖃᑦᑕᖏᑦᑐᑦ ᐃᓘᓇᑎᒃ ᐱᓕᕆᕕᒃᑯᓐᓄᑦ, ᑲᒪᒋᔭᖃᕆᐊᖃᕐᓂᒃᑯᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᓐᓂᒃ. ᑲᒪᒋᔭᖃᖃᑦᑕᑐᓪᓕ ᐅᓂᒃᑳᖃᑦᑕᓂᒃᑯᑦ, ᑭᓯᐊᓂᓕ ᑕᐃᑯᖓᖃᑦᑕᖏᑦᑐᑦ 
ᐊᒻᒪᓗ ᐋᖅᑭᒃᓱᐃᔨᐅᖃᑦᑕᕐᓇᖅ. ᐱᓕᕆᖃᑎᒋᕙᑦᑕᕗᑦ ᐊᒻᒪᓗ ᖃᐅᔨᒪᓇᓱᖃᑎᒋᓪᓗᒋᑦ. ᑕᒪᓐᓇᓕ 
ᐱᓕᕆᐊᕐᕆᔭᕗᑦ ᐊᒻᒪᓗ ᑕᐃᒪᐃᖏᓐᓇᓂᐊᖅᑐᓂ. 
 
ᕿᒥᕐᕈᒍᓐᓇᖅᓯᓯᒪᓕᕈᑦᑕ ᐃᓘᓇᖏᓐᓂᒃ ᑐᑭᓯᐅᒪᔾᔪᑎᓂᒃ ᓄᐊᑎᖅᐸᓪᓕᐊᔭᑦᑎᓐᓂᒃ ᒫᓐᓇᐅᔪᖅ 
ᐋᖅᑭᒃᓯᒪᔾᔪᑎᐅᔪᓂᒃ ᒪᓕᒐᕐᓂᒃ, ᑐᓂᓯᓂᐊᖅᑐᒍᑦ ᐊᑐᓕᖁᔨᔾᔪᑎᓂᒃ ᐱᐅᓯᕚᓕᑎᑦᑎᓂᕐᒥᒃ ᐅᓂᒃᑳᖃᑦᑕᓂᕐᒥᓂᒃ 
ᐅᕝᕙᓘᓐᓃᒃ ᓵᖓᔭᐅᖃᑦᑕᓂᕐᒧᑦ ᑲᑎᒪᔨᖏᑦ, ᐋᖅᑭᒋᐊᖅᓯᒪᓂᐊᕐᒪᑕ. 
 
ᒫᓐᓇᐅᔪᕐᓕ, ᐅᖃᖅᑲᐅᒐᒪᐃᓛᒃ, ᐊᑦᔨᒋᖏᑕᖓᒍᑦ ᐊᐅᓚᓂᖃᑉᐸᑦᑐᑦ. ᐅᓂᒃᑳᑦᑕᖃᑦᑕᖅᑐᑦ ᑲᑎᒪᔨᓄᑦ; ᐃᓚᖏᑦ 
ᐅᓂᒃᑳᖃᑦᑕᖏᑦᑐᑦ ᑲᑎᒪᔨᓄᑦ, ᐃᓚᖏᓪᓗ ᐅᓂᒃᑳᐸᑦᑐᑎ. ᑕᒪᒃᑯᓂᖓ ᑐᑭᓯᐅᒪᑦᑎᐊᕐᕆᐊᖃᑦᑐᒍᑦ ᐊᒻᒪᑕᐅᖅ 
ᑲᑎᒪᔨᐅᔪᑦ, ᑐᑭᓯᐅᒪᓂᖃᕆᐊᓕᒃ ᑕᒪᒃᑯᓂᖓᑦᑕᐅᖅ. ᐱᔭᕆᐊᑭᑦᑐᑯᓘᖏᒻᒪᑦ. 
 
ᐅᕙᒍᓪᓕ ᑲᒪᒋᔭᕆᕙᕗᑦ ᑕᒪᑐᒥᖓ ᓄᐊᑦᑎᓗᑕ ᐊᒻᒪᓗ ᐱᓕᕆᖃᑎᖃᕐᓗᑕ ᐱᓕᕆᕕᐅᔪᓂᒃ ᑲᒪᒋᔭᖃᕋᓱᐊᕐᓂᒃᑯᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᔨᔾᔪᑎᖏᓐᓂᒃ, ᐱᑦᔪᑎᒋᓪᓗᒍ ᑐᑭᒧᐊᒍᑎᒃᓴᓂᒃ ᓴᖅᑭᖅᑎᕆᓂᖅ ᓯᓚᑦᑐᕐᓴᖅᕕᒻᒧᑦ 
ᐊᑦᔨᒋᔾᔮᖏᒻᒪᒍ ᐅᑯᑎᑐᓇ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯ, ᐅᕝᕙᓘᓐᓃᑦ ᐱᕙᓪᓕᐊᔪᓕᕆᔨᒃᑯᑦ 
ᑯᐊᐳᕇᓴᓐ. ᖁᔭᓐᓇᒦᒃ, ᐅᖃᖅᑏᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᓇᓗᓇᐃᖅᓯᖅᑲᐅᒐᒪ ᒪᓕᒐᓕᐅᖅᑎᐅᖃᑎᓐᓄᑦ, ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ 
ᐃᑉᐸᒃᓴᐅᓚᐅᖅᑐᖅ, ᑐᓴᕈᒥᓇᖅᑑᓚᐅᖅᑐᓂᓗ, ᑭᓯᐊᓂᓕ ᑭᐅᔾᔪᑎᐅᖏᑎᐊᕐᒪᑦ. 
 
ᑐᓴᕈᒥᓇᖅᑐᓂᓗ ᑮᓇᐅᔭᓕᕆᔨᒃᑯᑦ ᐊᒻᒪᓗ ᐊᖓᔪᖅᑳᖅ ᐊᐅᓚᑦᑎᖃᑦᑕᖏᒻᒪᑦ ᐊᓯᖏᓐᓂᒃ ᐱᓕᕆᕕᐅᔪᓂᒃ. 
ᖃᐅᔨᓇᓱᖃᑦᑕᕐᓂᖏᓐᓄᓪᓕ ᒪᓕᒐᓕᐅᖅᑏᑦ ᖃᓄᖅ ᐱᓕᕆᔪᖃᑉᐸᒻᒪᖔᖅ, ᑕᐃᒪᓐᓇᐃᓕᐅᖅᑯᒍᓪᓕ ᒫᓐᓇᐅᔪᖅ, 
ᐊᐱᖅᓱᖅᑐᑕ ᑐᑭᓯᐅᒪᓂᐊᕐᕋᑦᑕ. ᑐᑭᓯᑦᑎᐊᖁᓪᓗᑕ, ᖃᐅᔨᒋᐊᖃᕋᑦᑕ ᖃᓄᐃᓕᐅᖅᑐᖃᒻᒪᖔᖅ, 
ᐅᖃᑐᐃᓐᓇᖏᓪᓗᑎᒃ ᐱᓕᕆᔪᖃᖏᑦᑐᖅ, ᐅᕝᕙᓘᓐᓃᑦ ᑕᑯᓇᑦᑐᒍᑦ ᒪᓕᒐᖏᓐᓂᒃ. 

ᐊᖓᔪᖅᑳᑉ ᑭᐅᔾᔪᑎᖓᓄᓪᓕ, ᓇᓗᓇᐃᖅᓯᔪᖑᓈ ᑖᒃᑯᐊ ᒐᕙᒪᒃᑯᑦ ᐱᓕᕆᕕᐅᑉ ᑲᑎᒪᔨᖏᑦ 
ᐊᑐᓕᖁᔨᔾᔪᑎᐅᓕᐅᖅᓯᒪᖏᒋᐊᖏᓐᓂᒃ ᓇᓕᐊᓐᓄᑐᐃᓐᓇᖅ ᑎᒥᐅᔪᓄᑦ, ᑲᑎᒪᔨᓄᑦ, ᐅᕝᕙᓘᓐᓃᑦ 
ᐱᓕᕆᕕᖏᓐᓄᑦ ᒐᕙᒪᒃᑯᑦ? ᑕᐃᒪᓐᓇᐃᓕᓇᓱᐊᖅᑐᖑᓈ, ᑐᑭᓯᑦᑎᐊᕐᕈᒃᑯ ᐅᖃᑦᑕᖓ, ᑕᐃᒪᓐᓇᐃᓕᐅᕐᒪᑦ: 
ᖃᐅᔨᓇᓱᒃᑑᒐᓗᐊᑦ ᖃᓄᐃᓕᐅᖅᑕᕆᐊᖃᕐᓂᕐᒥᓂᒃ ᒫᓐᓇᐅᔪᖅ, ᐊᒻᒪᓗ ᓴᖅᑭᓰᒪᖏᑦᑐᑎᒃ ᐊᑐᓕᖁᔨᔾᔪᑎᓂᒃ 
ᓇᓕᐊᓐᓄᑐᐃᓐᓇᖅ ᑎᒥᐅᔪᓄᑦ. 
 
ᐊᐱᕆᔪᒪᓪᓗᒍ ᐊᖓᔪᖅᑳᖅ ᓇᓗᓇᐃᖅᓯᒍᓐᓇᕐᒪᖔᖅ ᑕᐃᒪᓐᓇᐃᓯᒪᒻᒪᖔᑕ ᐋᒡᒐᓘᓐᓃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐊᒥᓱᕈᓗᓐᓂᒃ ᐱᓕᕆᓯᒪᔪᑦ ᑖᒃᑯᐊ ᒐᕙᒪᒃᑯᑦ ᑎᒥᐅᔪᓄᑦ ᑲᑎᒪᔨᖏᑦ. ᐃᓘᓇᑎᒃ 
ᒪᓕᒐᓕᐅᖅᑎᐅᔪᑦ ᐅᕙᓂ ᑲᑎᒪᕕᒻᒥ ᐊᑐᐃᓐᓇᖃᑦᑐᑦ ᒪᓕᒐᕐᓄᑦ, ᐊᒻᒪᓗ ᖃᐅᔨᒍᓐᓇᖅᑐᑎᒃ ᑕᒪᑐᒥᖓ 
ᕿᓚᒥᑯᓗᒃ ᑎᒍᓯᑐᐃᓐᓇᕐᓗᑎᒃ ᒪᓕᒐᖏᓐᓂᒃ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ ᐱᖏᓐᓂᒃ, 
ᓯᓚᑦᑐᕐᓴᖅᕕᒃᑯᑦ, ᑲᑎᒪᔩᑦ ᐊᒻᒪᓗ ᑭᒃᑯᑦ, ᐊᐅᓚᓂᖃᑉᐸᓐᓂᖏᓐᓂᒃ ᐊᑦᔨᒌᖏᑦᑐᒃᑯᑦ. 
 
ᓇᒻᒥᓂᖅ ᖃᐅᔨᓴᕈᓐᓇᖅᑐᑎᑦ ᖃᐅᔨᒍᒪᒍᕕᑦ. ᐱᔭᕐᓂᖏᑦᑐᖅ ᑭᓯᐊᓂ; ᐱᒡᒐᓇᖅᑐᖅ. 
ᑲᒪᒋᔭᖃᕋᓱᐊᖏᓐᓇᖅᑯᒍᓪᓕ ᑕᒪᒃᑯᓂᖓ. ᑐᑭᒧᐊᒍᑎᖃᑦᑎᑦᑎᓯᒪᓪᓗᑕ ᑕᐃᒪᖓᑕᒫᑦ; ᐅᓂᒃᑳᕆᐊᖃᕋᑦᑕ 
ᑲᑎᒪᕕᒻᒧᑦ ᑖᒃᑯᓂᖓ ᑲᑎᑕᐅᓯᒪᔪᓂᒃ ᐅᕝᕙᓘᓐᓃᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᐅᓂᒃᑳᓂᒃ. ᑖᒃᑯᐊᓕ 
ᐱᓕᕆᐊᖑᐃᓐᓇᖅᑐᑦ ᑕᐃᒪᖓᓕᒫᖅ. 
 
ᒫᓐᓇᐅᔪᕐᓕ ᐃᒪᓐᓇᐃᓕᐅᖅᑐᒍᑦ ᑕᑯᓇᒃᑐᑕ ᐱᓕᕆᕕᐅᔪᓕᒫᓂᒃ ᐊᒻᒪᓗ ᖃᐅᔨᓇᓱᐊᖅᑐᑕ ᐊᑦᔨᒌᖏᓐᓂᖏᓐᓂᒃ 
ᐊᐅᓚᑦᑎᓂᖏᑕ. ᑎᒥᐅᔪᑦ, ᑕᐃᒪᖓᑕᒫᑦ, ᐅᓂᒃᑳᖃᑦᑕᖅᑐᑦ ᑲᑎᒪᔨᓄᑦ. ᐅᓂᒃᑳᖃᑦᑕᖏᑦᑐᑦ ᒐᕙᒪᒃᑯᓐᓄᑦ. 
ᐊᖓᔪᖅᑳᖓ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ ᐅᓂᒃᑳᖃᑦᑕᖅᑐᖅ ᑲᑎᒪᔨᓄᑦ. ᓄᓇᕗᒻᒥ 
ᓯᓚᑦᑐᕐᓴᖅᕕᒃᑯᑦ ᐊᖓᔪᖅᑳᖓ ᐅᓂᒃᑳᖃᑦᑕᖅᑐᑦ ᑲᑎᒪᔨᓄᑦ. ᐃᓪᓗᓕᕆᔨᕐᔪᐊᒃᑯᑦ ᑲᑎᒪᔨᖃᖏᑦᑐᑦ. ᓄᓇᕗᒻᒥ 
ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᑦ ᑲᑎᒪᔨᖃᖅᑯᑦ, ᖃᐅᔨᒪᒋᐊᖃᒻᒪᕆᑉᐳᒍᑦ, ᐃᖅᑲᓇᐃᔭᖃᑎᒌᒋᐊᖃᕐᓂᕐᒥᑦ 
ᑭᓱᑐᐃᓐᓇᕐᓂᑦ ᖃᐅᔨᓴᖅᑎᒻᒪᕆᐅᑉ ᑲᓇᑕᒥ ᓴᖅᑭᖅᓯᒪᔭᖏᓐᓂ. 
 
ᐃᓱᒪᒋᓗᒋᑦ ᒪᓕᒐᐅᔪᑦ ᑲᑐᔾᔨᖃᑎᒌᖑᓄᑦ ᑲᒪᒋᔭᑦᑎᓐᓂ ᐱᐅᓯᒋᐊᕐᑎᑦᑎᓂᕐᒥᑦ ᐊᒻᒪᓗ ᐊᔾᔨᒌᓕᖅᑎᑦᑎᓂᕐᒥᑦ 
ᐃᓱᒫᓗᑎᒋᔭᐅᔪᑦ ᖃᐅᔨᓴᖅᑎᒻᒪᕆᐅᑉ ᑲᓇᑕᒥ ᐅᓂᒃᑳᓕᐊᖓᓐᓂ, ᖃᐅᔨᒋᐊᕐᕕᒋᓗᒋᑦ, ᑕᐃᒪᐃᑦᑐᒥ 
ᐱᔭᕆᐊᖃᖅᑯᑦ. 
 
ᐋᖅᑭᒍᑎᒃ ᑕᒪᓐᓇ ᐋᖅᑭᑦᑕᐅᑎᒋᔾᔮᓐᖏᑦᑐᖅ ᐅᓐᓄᐊᖏᓐᓇᑯᓗᒃ. ᑎᑎᕋᐃᓐᓇᕆᐊᖃᔾᔭᓐᖏᓚᖓ ᑕᒫᑦ 
ᐃᓱᒫᓘᑕᐅᔪᓕᒫᓄᑦ ᐱᓕᕆᐊᕆᕙᒃᑕᑦᑎᓐᓂ ᑕᒫᖅᑕᖅᑐᒥᒃ. ᑕᒪᒃᑯᐊ ᑲᔪᓯᒋᐊᖅᑎᐸᑉᐸᕗᑦ. ᐊᑐᓂ ᐊᖓᔪᖅᑳᑦ 
ᑮᓇᐅᔭᓕᕆᓂᕐᒧᑦ ᖃᐅᔨᓴᖅᑎᒻᒪᕆᐅᑉ ᐅᓂᒃᑳᖓᑕ ᓇᓕᖅᑲᖓᓂᑦ ᐱᓯᒪᕗᑦ; ᑲᔪᓯᒋᐊᖅᐸᑉᐳᑦ, ᑕᒪᓐᓇ 
ᐱᔭᒃᓴᕆᔭᖏᑕ ᐃᓚᒋᒻᒪᒍ. 
 
ᑕᐃᒪ, ᐃᖅᑲᓇᐃᔭᖃᑎᒋᐊᖃᖅᑲᕗᑦ ᑲᑐᔾᔨᖃᑎᒌᖑᔪᑦ, ᐱᓇᓱᐊᖅᑎᓪᓗᑕ ᐱᐅᓯᑎᒋᐊᕋᓱᑦᑐᒋᑦ ᐱᖁᓕᖁᔭᐅᓯᒪᔪᑦ 
ᐅᓂᒃᑳᓕᐊᖑᖃᑦᑕᖅᑐᓂᑦ, ᐸᕐᓇᐅᑎᐅᔪᓂᑦ ᐊᐅᓚᑕᐅᓂᐊᕐᓂᖏᓐᓄᑦ, ᖃᐅᔨᓴᖅᑕᐅᓯᒪᔭᕇᖅᑐᓂᑦ ᑮᓇᐅᔭᐃᑦ 
ᐅᓂᒃᑳᓕᐊᖑᓯᒪᔪᓂᑦ, ᐊᒻᒪᓗ ᑕᒪᓐᓇ ᐊᖏᔪᒻᒪᕆᐅᒻᒪᑦ. ᑕᒪᓐᓇ ᐃᖅᑲᓇᔮᖅ ᐱᔭᕇᖅᑲᑦ, ᑲᒪᒋᔭᕆᐊᖃᖅᑯᒍᑦ 
ᐱᓇᓱᐊᕐᓂᕐᒥᑦᒧ ᐱᐅᓯᑎᑦᑎᓂᕐᒥᑦ, ᑭᓯᐊᓂᓕ ᑕᐃᒪᐃᒐᓱᓐᓂᑎᓐᓂ, ᐃᖅᑲᓇᐃᔮᖃᕆᐊᖃᖅᑯᒍᑦ 
ᐱᖁᓕᖁᔭᐅᓯᒪᔪᓂᑦ ᖃᐅᔨᓴᖅᑎᒻᒪᕆᐅᑉ ᑲᓇᑕᐅᑉ ᐅᓂᒃᑳᓕᐊᖏᓐᓂ, ᐊᔾᔨᒋᓕᖅᑎᒐᓱᑦᑐᒋᑦ ᒐᕙᒪᒃᑯᑦ 
ᑎᒥᖁᑎᒋᔭᖏᓐᓄᑦ ᑲᑎᒪᔨᐅᔪᓄᑦ ᖃᓄᐃᓕᐅᕈᑕᐅᕙᑦᑐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖏᓪᓕᖅᐹᖅ ᐃᓚᒋᐊᕈᑦ, ᑐᑐ. 

ᑐᑐ: ᖁᔭᓐᓇᒦᒃ, ᐅᖃᖅᑎ, ᖃᐅᔨᒪᔪᐃᓐᓇᐅᕗᒍᓪᓕ ᓯᓚᑦᑐᓴᖅᕕᒃᑯᑦ ᑲᑎᒪᔨᖃᕐᖓᑕ, ᐃᓪᓗᓕᕆᔨᕐᔪᐊᒃᑯᑦ 
ᑲᑎᒪᔨᖃᙱᒻᒪᑕ, ᒥᓂᔅᑕᐅᔪᖅ ᐅᖃᓚᐅᙱᓚᖅ ᖃᐅᔨᒪᒌᙱᑕᑦᑎᓐᓂ. 
 
ᑭᓯᐊᓂᓕ ᐊᐱᖅᑯᑎᒋᔭᕋ, ᒐᕙᒪᒃᑯᑦ ᑎᒥᖁᑎᖏᓐᓄᑦ ᑲᑎᒪᔨᐅᔪᑦ ᑎᑎᕋᓚᐅᖅᑳᑦ ᖃᓄᐃᓕᐅᕈᑕᐅᓯᒪᔪᓂᑦ 
ᓇᓕᐊᓐᓄᑐᐃᓐᓇᖅ ᑎᒥᐅᔪᓂᑦ ᐅᕝᕙᓘᓐᓃᑦ ᑲᑐᔾᔨᔨᐅᔪᓂᑦ, ᐊᒻᒪᓗᑦᑕᐅᖅ ᑕᐃᒪᐃᓐᓂᖅᑲᑕ, ᓴᖅᑭᑎᑦᑎᔪᓐᓇᖅᑳ 
ᒪᓕᒐᓕᐅᕐᕕᑎᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐅᖃᖅᑎ, ᐅᖃᖅᑲᐅᒐᒪ ᐅᐊᑦᑎᐊᕈ, ᐃᖅᑲᓇᐃᔭᖃᑎᖃᕐᐸᑲᑦᑕ ᑎᒥᐅᔪᓂᑦ 
ᑲᑐᔾᔨᖃᑎᒌᖑᔪᓂᓪᓗ ᑲᒪᓇᓱᐊᖅᑐᑕ ᐱᓕᕆᐊᕆᖁᔭᐅᔪᓂᑦ, ᐊᒻᒪᓗ ᐊᔾᔨᒌᓕᖅᑎᑦᑎᓪᓗᑕ ᑐᑭᓯᒋᐊᕈᑎᐅᔪᓂᑦ. 
 
ᑎᑎᖅᑲᒥᑦ ᐱᔭᕆᐊᖃᓚᐅᙱᓚᒍᑦ ᑖᔅᓱᒧᖓ, ᖃᓄᐃᓕᐅᖅᑕᐅᖁᔭᐅᔪᑦ ᑭᓱᑐᐃᓐᓇᕐᒧᑦ ᑎᑎᕋᖅᓯᒪᔪᖃᙱᓚᖅ. 
ᑐᑭᓯᒋᐊᕈᑎᓂᑦ ᑐᔅᓯᕋᓚᐅᖅᑯᒍᑦ ᑲᑎᒪᔨᓂᐅᕐᒧᑦ, ᐱᓕᕆᕕᐅᔪᒧᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓕᒐᖏᓐᓂ, 
ᑮᓇᐅᔭᓂᑦ ᐅᓂᒃᑳᓕᐅᕐᓂᕐᒧᑦ ᖃᓄᐃᓕᖓᓕᕐᓂᖏᓐᓂ. ᑖᒃᑯᐊᓕᒫᑦ ᓄᐊᑦᑕᐅᓚᐅᖅᑎᓪᓗᒋᑦ, ᑭᓯᐊᓂᓕ ᑖᒃᑯᐊ 
ᑎᑎᖅᑲᒃᑯᑦ ᐱᔭᕆᐊᖃᙱᓚᑦ ᐅᕙᓐᓂ, ᑕᒪᓐᓇ ᐃᖅᑲᓇᐃᔭᕆᔭᐅᒐᔪᑉᐳᖅ ᐊᓪᓚᑦᑎᒧᑦ ᐊᒻᒪᓗ ᑲᑎᒪᔨᔾᐅᔪᑦ 
ᐃᖅᑲᓇᐃᔭᖅᑎᖃᑎᒌᑦᑐᑎᑦ ᐊᒻᒪᓗ ᑐᑭᓯᓇᓱᐊᖅᑐᒋᑦ ᖃᓄᐃᓕᐅᖅᑕᐅᔭᕆᐊᖃᖅᑐᑦ ᑲᑐᑎᔾᔨᔨᐅᔪᑦ. 
 
ᑕᐃᒪ, ᐅᖃᔾᔮᖏᓚᖓ ᐱᑕᖃᙱᑦᑐᒥᑦ. ᐊᒻᒪᓗ ᐃᖅᑲᓇᐃᔮᖃᕐᐸᑉᐳᒍᑦ ᑎᑎᖅᑲᒃᑯᑦ ᒪᓕᓐᓇᑕ. 
ᑲᑎᖃᑎᒌᑉᐸᑉᐳᒍᑦ, ᐅᖃᐅᓯᖃᕐᑐᑕ, ᖃᓄᐃᓕᐅᖅᑕᐅᖁᔭᐅᔪᓂᑦ ᐃᖅᑲᓇᐃᔭᖅᑎᓄᑦ ᒪᓕᑦᑕᐅᔭᕆᐊᖃᕐᑐᓂᑦ, 
ᑭᓯᐊᓂᓕ ᑕᒪᓐᓇ ᑎᑎᖅᑲᒃᑯᑦ ᑎᑎᕋᖅᓯᒪᔭᕆᐊᖃᙱᓚᖅ ᖃᓄᐃᓕᐅᕈᑕᐅᓂᐊᖅᑐᖅ, ᑕᐃᒪᓐᓇ ᒪᓕᒐᓕᐅᖅᑎ 
ᐅᖃᐅᓯᖃᖅᑲᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᓱᕐᓂᖅ ᓄᖑᑉᐳᖅ, ᐅᑎᕆᐊᕐᓗᑕ ᑲᑎᒪᔾᔪᑎᔅᓴᓄᑦ ᐅᓪᓗᒥᒧᑦ. 
ᑲᑎᒪᔾᔪᑎᔅᓴᖅ 7. ᑲᑎᒪᔾᔪᑎᔅᓴᖅ 8. ᑲᑎᒪᔾᔪᑎᔅᓴᖅ 9. ᑲᑎᒪᔾᔪᑎᔅᓴᖅ 10. ᑲᑎᒪᔾᔪᑎᔅᓴᖅ 11. ᑲᑎᒪᔾᔪᑎᔅᓴᖅ 
12. ᑲᑎᒪᔾᔪᑎᔅᓴᖅ 13. ᑲᑎᒪᔾᔪᑎᔅᓴᖅ 14. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. ᒥᔅᑕ ᓇᑦᑎᖅ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᔪᑦ ᑎᑎᖅᑲᐃᑦ 
 

ᓴᖅᑭᑕᐅᔪᖅ ᑎᑎᖅᑲᒃ 093 - 2(2): ᐊᔾᔨᙳᐊᑦ ᓄᑖᕐᒥᑦ ᐊᐱᓗᐊᕐᔭᐃᓯᒪᓂᕐᒧᑦ ᐊᕙᓗᐊ ᐃᒡᓗᓕᒑᖅᔪᖕᒥ 
 
ᓇᑦᑎᖅ: ᖁᔭᓐᓇᒦᒃ. ᓴᖅᑭᑎᑦᑎᔪᒪᕗᖓ ᓄᐊᑕᐅᓯᒪᔪᓂᑦ ᐊᔾᔨᙳᐊᖑᔪᓂᑦ ᐃᒡᓗᓕᒑᕐᔪᒻᒥ. ᑖᒃᑯᐊ ᐊᔾᔨᙳᐊᖑᔪᑦ 
ᑕᑯᔅᓴᐅᑎᑦᑎᕗᑦ ᐊᐱᓗᐊᕐᔭᐃᕐᓯᒪᓂᕐᒥᑦ ᐊᕙᓗᐊᕐᕕ ᐃᒡᓗᓕᒑᕐᔪᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ, ᐹᓇᐸᔅ. 
 
ᓴᖅᑭᑕᐅᔪᖅ ᑎᑎᖅᑲᒃ 094 - 2(2): ᐊᔾᔨᙳᐊᖅ ᑮᓈᓗᖃᕐᕕᒻᒥ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓴᖅᑭᑎᑦᑎᔪᒪᕗᖓ ᑎᑎᕋᖅᓯᒪᔪᒥᑦ ᐊᔾᔨᙳᐊᖑᔪᖅ ᐱᖑ, ᒪᓕᑦᑐᒍ 
ᒪᓕᒐᓕᐅᖅᑏ ᐅᖃᐅᓯᖏᓐᓂ ᐅᖃᐅᓯᖃᕐᑎᓪᓗᖓ. ᐊᔾᔨᙳᐊᖑᔪᖅ ᓴᖅᑭᑎᑦᑐᒪᔭᕋ ᑎᑎᕋᖅᓯᒪᔪᓂᑦ. 
ᓄᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. ᑐᑐ. 

ᓴᖅᑭᑕᐅᔪᖅ ᑎᑎᖅᑲᒃ 095 - 2(2): ᐃᑲᔪᕐᓂᕐᒧᑦ ᐃᓕᑕᕆᔭᐅᓂᖅ ᓄᓇᕗᑦ ᐆᒻᒪᖅᑯᑎᓕᕆᔨᒃᑯᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐃᖅᑲᐅᒪᔪᐃᓐᓇᐅᕗᒍᑦ ᐅᓪᓗᒥ ᐅᓪᓗᑐᐃᓐᓇᐅᒻᒪᑦ. ᓴᖅᑭᑎᑦᑐᒪᔭᕋ ᒪᒃᐱᖅᑐᒐᕐᒥ 13. 
ᖃᐅᔨᒪᙱᓚᖓᓕ ᑎᑦᑎᓇᕐᒪᖔᖅ, ᑭᓯᐊᓂᓕ ᐅᑲᐅᓈᕐᓇᖅᑐᖅ 13, ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᖃᕐᑎᑦᑎᔨᒃᑯᑦ ᑲᑎᒪᔨᖏᓐᓄᑦ, ᐅᖃᖅᓯᒪᔪᖅ ᑭᓇᑭᐊᖅ ᑕᖅᑳᓂ ᐃᓕᑕᕐᓯᔪᒪᔪᖅ ᐃᑲᔪᕐᓂᖏᓐᓄᑦ 
ᓄᓇᕗᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ. ᑕᒪᓐᓇ ᓴᖅᑭᑎᑦᑐᒪᔭᕋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. ᑲᑎᒪᔾᔪᑎᔅᓴᖅ 15. ᑲᑎᒪᔾᔪᑎᔅᓴᖅ 16. 
ᑲᑎᒪᔾᔪᑎᔅᓴᖅ 17. ᑲᑎᒪᔾᔪᑎᔅᓴᖅ 18. ᑲᑎᒪᔾᔪᑎᔅᓴᖅ 19. ᑲᑎᒪᔾᔪᑎᔅᓴᖅ 20. ᐃᓱᒪᔅᓴᓯᐅᕐᓂᖅ 
ᑲᑎᒪᑐᐃᓐᓇᓂᕐᒧᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. ᓴᖅᑭᑎᑕᐅᓯᒪᔪᖅ ᑎᑎᕋᖅᓯᒪᔪᓂᑦ 52 - 2(2) , ᑭᐅᔾᔪᑎᐅᔪᑦ 
ᐅᖃᐅᓯᒃᑯᑦ ᐊᐱᖅᑯᓯᐅᔪᒥᑦ 84 - 2(2), ᒪᓕᒐᒃᓴᖅ 8 - ᐊᖏᖅᑕᐅᓯᒪᔪᑦ ᑮᓇᐅᔭᐃᑦ ᐊᑐᖅᑐᔅᓴᐃᑦ ᒪᓕᒐᒃᓴᖅ - 
ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ 2005 - 2006. 
 
ᐃᕝᔭᕈᑕᐃᓚᒃ ᐃᒃᓯᕙᐅᑕᐅᓪᓗᓂ. 
 
ᐃᖅᓱᒃᑎ. 
 
>>ᓄᖅᑲᖓᑲᐃᓐᓇᖅᑐᑦ 15:33 ᐊᒻᒪᓗ ᑲᑎᒪᒋᐊᒃᑲᓂᖅᑐᑎᑦ 16:04 
 

ᑲᑎᒪᔾᔪᑎᔅᓴᖅ 20: ᐃᓱᒪᔅᓴᓯᐅᕐᓂᖅ ᑲᑎᒪᑐᐃᓐᓇᓂᕐᒧᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 

ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ): ᑲᑎᒪᑐᐃᓐᓇᕐᓂᐅᔪᖅ ᐱᒋᐊᖁᓕᖅᑲᕋ, ᑕᕝᕙᓂ ᑲᑎᒪᑐᐃᓐᓇᓂᕐᒥᑦ, 
ᑲᒪᒋᐊᖃᖅᑯᒍᑦ, ᓴᖅᑭᑕᐅᓯᒪᔪᖅ ᑎᑎᕋᖅᓯᒪᔪᖅ 52 – 2(2) ᐊᒻᒪ ᒪᓕᒐᒃᓴᖅ 8, ᖃᓄᐃᓕᐅᕈᒪᕙᑦ 
ᑲᑎᒪᔨᕋᓛᖑᔪᑦ. ᒪᑉᓴᓛᒃ. 
 
ᒪᑉᓴᓛᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᓴᕐᓂᕐᒥᑦ ᒪᓕᒐᒃᓴᐅᔪᒥᑦ 8, ᐊᒻᒪᓗᑦᑕᐅᖅ ᑮᓇᐅᔭᐃᑦ 
ᐊᑐᖅᑐᔅᓴᐃᑦ ᐱᓕᕆᕕᐅᔪᒧᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᖏᖃᑎᒌᒃᐱᑖ ᑲᑎᒪᐅᑎᖃᕆᐊᖃᕋᑦᑕ ᐱᓕᕆᕕᐅᔪᒥᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ? ᒥᓂᔅᑕ ᐲᑯ, 
ᐊᐱᖅᓱᖅᑕᐅᕕᒨᓂᐊᖅᑐᓄᑦ ᐃᖅᑲᓇᐃᔭᖅᑎᖃᖅᑮ? 
 
ᐃᖅᓱᒃᑎ. 
 
ᓇᓗᓇᐃᕐᓯᒪᓂᐊᕐᒪ, ᐊᖓᔪᖅᑳ. ᐲᑯ, ᑭᓇᐅᓂᕐᓂᒃ ᐅᖃᑲᐃᓐᓇᕆᑦ. 
 
ᐊᖓᔪᖅᑳ ᐃᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪ ᐅᓐᓄᒃᓴᒃᑯᑦ. ᐃᒃᓯᕙᐅᑖᖅ ᐅᓪᓗᒥ ᐱᖃᑎᒋᔭᒃᑲ ᑐᖏᓕᕋ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐹᒻ ᕼᐊᐃᓐ ᐊᒻᒪᓗ ᑕᓕᖅᐱᑦᑎᐊᓐᓂ ᐊᒻᒪ ᓴᐅᒥᑦᑎᐊᕐᓂ ᔭᓂᔅ ᒨᑉᔅ ᑖᓐᓇ 
ᑮᓇᐅᔭᓕᕆᔨᒧᑦ ᑭᖑᕝᕕᐅᑎᓯᒪᑲᐃᓐᓇᖅᑐᖅ. 
 
ᒪᓕᒐᓕᐅᕐᕕᒥᒻᒥᔪᖅ, ᐊᔪᙱᑦᑐᐊᓗᒃ ᐊᖓᔪᖅᑳ ᓄᓇᕗᒻᒥ ᓯᓚᑦᑐᓴᕐᕕᒻᒥ, ᒪᒃ ᑭᓕᐊᓐᑎᓂᖕ. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᕼᐊᐃᓐ, ᒥᔅ ᒨᑉᔅ, ᑐᙵᓱᒋᔅᓯ. ᒪᒥᐊᓇᖅ ᐊᑏᑦ ᐅᖃᑲᒻᒪᒃᑯᒃᑭᑦ. ᑕᕝᕗᖓᕐᓗᑕ 2005/2006 
ᑮᓇᐅᔭᓄᑦ ᐊᑐᖅᑐᒃᓴᓄᑦ, ᒪᒃᐱᒐᖅ G17. 

ᐊᐱᖅᑯᑎᒃᓴᐃᑦ G17. ᐃᓕᓐᓂᐊᖅᑐᓕᕆᓂᕐᒧᑦ ᓇᐃᓪᓕᒋᐊᕐᓯᒪᔪᑦ, ᐃᓕᓐᓂᐊᕈᑎᒃᓴᐃᑦ ᐊᒻᒪᓗ 
ᐃᓕᓐᓂᐊᕐᕕᐅᔪᓄᑦ ᐱᔨᑦᓯᓂᕐᒧᑦ, ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ, $9,901,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, G19, ᐃᓕᓐᓂᐊᖅᑐᓕᕆᓂᕐᒧᑦ, ᐱᓕᕆᕕᒃ ᓇᐃᓪᓕᒋᐊᕐᓯᒪᔪᑦ, ᐃᓕᓐᓂᐊᕐᕕᑦ 
ᐊᐅᓚᓂᖏᓐᓄᑦ, ᐊᐱᖅᑯᑎᒃᓴᐃᑦ? ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑕᖅ, ᖃᐅᔨᒪᔪᖓ ᑕᒪᓐᓇ ᐊᖓᔪᖅᑳᖑᔪ ᕿᓚᓇᕆᓯᒪᔭᖓ ᑲᒪᒋᔭᕆᐊᖓᓂᒃ, 
ᐊᐱᕆᔪᒪᑐᐃᓐᓇᖅᑐᖓ ᑎᑎᕋᕐᓯᒪᓂᐊᕐᒪᑦ, ᑕᕝᕗᓇ ᒪᑯᐊ ᐃᓕᓐᓂᐊᕐᕕᐅᔪᑦ ᑮᓇᐅᔭᖃᖅᑎᑕᐅᕙᒃᐸᑦ ᑕᕝᕙᓂ 
ᑮᓇᐅᔭᓂ ᐊᑐᖅᑐᒃᓴᓂ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑕᖅ, ᒪᓕᒐᓕᐅᖅᑎ ᓱᓕᔪᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᐲᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔪᖓ ᐊᖓᔪᖅᑳᖑᔪᖅ ᓇᓗᓇᐃᕐᓯᓯᒪᒻᒪᑦ, ᖄᖏᖅᑐᓂ 
ᐅᖃᖅᑕᐅᖃᑦᑕᓲᖑᒻᒪᑦ ᕿᒥᕐᕈᓂᑦᑎᓐᓂᒃ ᖃᓄᖅ ᑮᓇᐅᔭᖃᖅᑎᑕᐅᓂᖏᑦ ᐋᖅᑭᒃᑕᐅᓯᒪᓱᖑᒻᒪᖓᑕ 
ᐃᓕᓐᓂᐊᕐᕕᐅᔪᑦ. 
 
ᑲᑎᒪᔨᕋᓛᑦ ᑲᑎᒪᑎᓪᓗᒋᑦ, ᐊᐱᖅᓱᖅᑐᖃᖃᑦᑕᓚᐅᕐᒪᑦ, ᖃᐅᔨᔪᒪᒐᓗᐊᖅᑐᖓ ᐊᖓᔪᖅᑳᖑᔪᖅ 
ᑐᓴᖅᑎᑦᑎᔪᓐᓇᕐᒪᖔᖅ ᓱᑯᑦᑎᐊᓃᓕᕐᒪᖔᑕ ᕿᒥᕐᕈᓂᐅᔪᒥ ᑮᓇᐅᔭᖃᖅᑎᑕᐅᖃᑦᑕᕐᓂᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓪᓗᓂ ᐊᒥᓱᑲᓪᓚᐅᔪᓂ ᐅᖃᖃᑦᑕᕐᓯᒪᓕᕋᒪ, 
ᑲᑎᒪᑐᐃᓐᓇᖅᑎᓪᓗᑕ ᐊᐱᖅᓱᕈᓐᓇᕐᓯᖃᑦᑕᕐᒪᑕ ᓇᓗᓇᐃᔭᐃᓂᕐᓴᐅᑎᓪᓗᒋᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ. ᑕᐃᒪᓕ 
ᖁᕕᐊᒋᕙᕋ ᒪᓕᒐᓕᐅᖅᑎᐅᔪᖅ ᐊᐱᖅᓱᕐᒪᑦ. ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᖓᔪᖅᑳᙳᕋᒪ, ᐃᓚᖓ 
ᓂᓪᓕᐅᑕᐅᒐᔪᓐᓂᖅᐸᐅᕙᓚᐅᖅᑐᖅ ᒪᓕᒐᓕᐅᖅᑎᒧᑦ, ᖃᓄᖅ ᑕᒪᒃᑯᐊ ᐃᓕᓐᓂᐊᕐᕕᐅᔪᑦ 
ᑮᓇᐅᔭᖃᖅᑎᑕᐅᒻᓕᒪᖔᑕ, ᑕᒪᓐᓇ ᑮᓇᐅᔭᓂᒃ ᑐᓂᔭᐅᖃᑦᑕᕐᓂᖓᑕ ᐋᖅᑭᒃᓯᒪᓂᖓ ᑐᓂᔭᐅᓚᐅᕐᓯᒪᔪᖅ 1990-
ᖏᓐᓂ. 
 
ᓴᖅᑭᕐᓯᒪᒻᒪᑦ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ ᐊᒻᒪ ᐋᖅᑭᒋᐊᖅᑕᐅᖃᑦᑕᕐᓯᒪᓕᖅᑐᑎᒃ ᐅᑭᐅᓂᒃ ᐊᒥᓱᑲᓪᓚᐅᔪᓂ. 
ᑕᒪᒃᑯᐊ ᐊᓯᔾᔨᕆᐊᕐᓂᐅᔪᑦ ᑐᑭᖃᖅᐳᑦ ᑕᒪᒃᑯᐊ ᐃᓕᓐᓂᐊᕐᕕᐅᔪᑦ, ᐊᔾᔨᒌᙱᑦᑐᑦ ᓄᓇᕗᒻᒥ, 
ᐊᔾᔨᒋᑦᑎᐊᖏᑕᖓᒍᑦ ᑮᓇᐅᔭᖃᖅᑎᑕᐅᓯᒪᔪᑦ ᑕᐃᒪᐃᒃᑐᓴᐃᓐᓇᕐᒥᒃ ᐊᑐᖅᑐᑎᒃ. 
 
ᑕᐃᒪᓕ ᐊᐱᕆᓚᐅᕋᒃᑭᑦ ᐄᐳᕈᓪᒥ ᑕᒫᓂ ᐊᕐᕌᒍᒥ, ᕿᒥᕐᕈᓂᐊᕋᑦᑕ ᓄᑖᒥᒃ ᑮᓇᐅᔭᖃᖅᑎᑕᐅᓂᖏᓐᓄᑦ 
ᐋᖅᑭᒃᓯᒪᓂᐅᔪᒥᒃ, ᓄᑖᒥ ᓴᓇᓗᑕ. ᐃᓱᒪᒋᔭᐅᓚᐅᕐᒪᑦ ᑕᐃᓐᓇ ᐅᐊᑦᑎᐊᕈ ᐊᑐᖅᑕᐅᖃᑦᑕᓚᐅᖅᑐᖅ  

ᐊᔾᔨᒌᒃᐸᓚᐅᙱᒻᒪᑦ ᐊᒻᒪᓗ ᑕᐃᒪᐃᓐᓂᖓᓂ ᖃᐅᔨᓚᐅᖅᑐᑎᒍᑦ. ᓄᑖᖑᔪᖅ ᐊᑐᖅᑕᐅᔪᖅ ᐱᒋᐊᕐᓯᒪᔪᖅ 
ᑕᒪᒃᓱᒥᖓ ᐊᒻᒪ ᑐᑭᓯᔭᐅᓪᓗᑎᒃ ᓄᓇᓕᐅᔪᓂ ᒪᓕᒃᑐᑎᒃ. 
 
ᑕᐃᒪᓕ, ᐆᑦᑐᑎᒋᓗᒍ ᓄᓇᒋᔭᐃᑦ, ᖁᕐᓗᖅᑐᖅ, ᓄᓇᒃᓯᓐᓂᒃ ᐆᒃᑑᑎᖃᕐᓗᑕ, ᐃᒃᓯᕙᐅᑕᖅ, ᖁᕐᓗᖅᑐᖅ, 
ᑭᓱᑐᐃᓐᓇᐃᑦ ᐃᓕᓐᓂᐊᕐᕕᒻᒥᑦᑐᑦ ᖁᕐᓗᖅᑐᒥᒃ ᐊᑐᖅᑐᒋᑦ. ᑕᐃᒪᓐᓇᓗ ᐱᔾᔪᑎᒋᔭᖓ ᓄᑖᒧᑦ 
ᑮᓇᐅᔭᖃᖅᑎᑕᐅᓂᖏᓐᓄᑦ ᐋᖅᑭᒃᓯᒪᓂᖏᓐᓄᑦ ᓱᕐᕋᓐᓇᑎᒃ, ᓇᑲᑎᕆᕙᙱᑦᑐᒍᑦ. 
 
ᐱᑐᖃᐅᔪᒥᓕ ᐊᑐᖅᑕᐅᖃᑦᑕᓚᐅᖅᑐᒥ, ᓲᕐᓗ ᐆᒃᑑᑎᒋᓗᒍ ᖁᕐᓗᖅᑐᒥ ᐃᖅᑲᓇᐃᔭᖅᑎᖏᑦ ᐊᒥᓲᓗᐊᕐᓂᖅᐸᑕ, 
ᒪᓕᓪᓗᒋᑦ ᖃᑦᓯᐅᒻᒪᖔᑕ ᑮᓇᐅᔭᖏᑦ. ᐅᖃᕋᓱᐊᖅᑐᖓ ᓄᑖᖑᔪᒥ ᐃᓕᓐᓂᐊᕐᕕᓐᓄᑦ ᑮᓇᐅᔭᖃᖅᑎᑕᐅᓂᖏᓐᓄᑦ 
ᐊᑐᖅᑕᐅᕙᒃᑐᖅ, ᒫᓐᓇᐅᔪᖅ ᑕᒪᓐᓇ ᐊᑐᖅᑕᕗᑦ, ᑭᓱᑐᐃᓐᓇᐃᑦ ᐃᓕᓐᓂᐊᕐᕕᒻᒥᑦᑐᑦ ᑕᐃᑲᓐᓂᓐᓂᐊᖅᑐᑦ. 
 
ᑕᐃᒪᓕ, ᖃᑦᑎᐅᒻᒪᖓᑕ ᒪᓕᒃᑕᐅᔭᕆᐊᖃᖅᑐᑦ ᐃᖅᑲᓇᐃᔮᖑᔪᑦ ᑕᕝᕙᙵᑦ ᓄᑖᒥ ᐃᓕᓐᓂᐊᕐᕕᐅᔪᓄᑦ 
ᐋᖅᑭᒃᓯᒪᔾᔪᑕᐅᔪᖅ, ᐆᒃᑑᑎᒋᓗᒍ, ᒪᓕᒐᓕᐅᖅᑎᐅᔪᖅ ᐱᐅᔪᐊᓗᒻᒥ ᐅᖃᓚᐅᕐᒪᑦ ᒫᓐᓇᕈᓗᓚᐅᖅᑐᖅ, ᐅᖃᖅᑐᓂ 
ᐃᓕᓐᓂᐊᕐᕕᐅᔪᓂ ᐃᓅᓯᓕᕆᔨᐅᔪᑦ, ᐃᓚᖏᓐᓂ ᑕᒪᒃᑯᐊ ᐃᓅᓯᓕᕆᔨᐅᔪᑦ ᐱᑕᖃᖅᑐᑎᒃ ᐃᖅᑲᓇᐃᔮᖑᔪᑦ 
ᐃᓚᖏᓐᓂ ᐱᑕᖃᕐᓇᑎᒃ. 
 
ᑕᐃᒪᓕ ᐃᓕᓐᓂᐊᕐᕕᓕᒫᓂ ᐃᓅᓯᓕᕆᔨᑕᖃᓕᖅᐳᖅ, ᑕᒪᓐᓇ ᑮᓇᐅᔭᖃᖅᑎᑕᐅᔾᔪᑎᒋᔪᓐᓇᖅᑐᓂᐅᒃ 
ᐋᖅᑭᒃᓯᒪᓂᖏᑎᒍᑦ, ᐊᑐᓂᑦ ᐃᓕᓐᓂᐊᕐᕕᐅᔪᑦ ᐃᓅᓯᓕᕆᔨᖃᖅᑐᑦ, ᒪᓕᒃᑐᒋᑦ ᐃᓕᓐᓂᐊᕐᕕᐅᔪᑦ ᐊᖏᓂᖏᑦ. 
 
ᐆᒃᑑᑎᒋᓗᒍ, ᐃᓕᓐᓂᐊᖅᑎᑕᖃᖅᐸᑦ 50-ᑐᐃᓐᓇᕐᓂᒃ, ᑖᓐᓇᖃᐃ ᖃᑦᑎᓐᓇᐅᓂᖅᐸᕆᔪᓐᓇᖅᑕᖓ 
ᐃᓅᓯᓕᕆᔨᖃᕋᔭᙱᑦᑐᑦ, 100-ᖑᑉᐸᑕ ᐃᓕᓐᓂᐊᖅᑎᐅᔪᑦ, ᐃᓅᓯᓕᕆᔨᐅᔪᒥ ᑕᐃᑯᙵᐃᓇᓱᐊᕋᔭᖅᑐᒍᑦ. 
ᑕᐃᒃᑯᐊᓗ ᑮᓇᐅᔭᖃᖅᑎᑕᐅᒐᔭᖅᑐᑎᒃ ᐃᓕᓐᓂᐊᖅᑐᓕᕆᔨᒃᑯᓐᓂᑦ. 
 
ᑕᐃᒪᓕ, ᕿᒥᕐᕈᔪᒪᓕᒪᐅᕐᒥᒐᑦᑕ ᖃᑦᑎᐅᒻᒪᖔᑕ ᐃᖅᑲᓇᐃᔮᖑᔪᑦ ᐃᓕᓐᓂᐊᕐᕕᐅᔪᓄᑦ ᑮᓇᐅᔭᖃᖅᑎᑕᐅᓂᖏᓐᓄᑦ 
ᑕᒪᓐᓇᓗ ᒪᓕᒐᓕᐅᖅᑎᐅᔪᑦ ᐊᒃᓱᐊᓗᒃ ᐅᖃᐅᓯᕆᒐᔪᒻᒪᒍ, ᑕᐃᒃᑯᐊ ᐃᓕᓴᐃᔨᐅᔪᑦ ᐊᖓᔪᖅᑳᖏᑦ ᑕᕝᕙᙵ 
ᑮᓇᐅᔭᖃᖅᑎᑕᐅᕕᒋᔭᖓᓂ ᐲᖅᑕᐅᓗᑎᒃ, ᐅᐱᓐᓇᕋᓂ ᒫᓐᓇᐅᔪᖅ ᑕᒪᒃᑯᐊ ᐃᓕᓴᐃᔨᓄᑦ ᐊᖓᔪᖅᑳᕆᔭᐅᔪᑦ 
ᐃᓕᓴᐃᔨᐅᕙᙱᒃᑲᓗᐊᕐᒪᑕ, ᐃᓱᒪᖏᔭᐅᕙᒻᒥᒪᑕ ᐱᑐᖃᖅᑎᒍᑦ ᐊᑐᖅᑕᐅᖃᑦᑕᓚᐅᖅᑐᒧᑦ ᐃᓚᒋᔭᐅᑎᑕᐅᓪᓗᑎᒃ 
ᐃᓕᓴᐃᔨᓄᑦ ᐃᖅᑲᓇᐃᔮᓄᑦ. 
 
ᑕᐃᒪᓕ, ᑕᒪᓐᓇ ᖃᓄᖅ ᐊᓯᔾᔨᕈᓐᓇᕐᒪᖔᖅ ᕿᒥᕐᕈᓇᒃᓯᒪᓕᕐᒥᔭᕋ. ᒪᓕᒐᓕᐅᖅᑎᐅᔪᖅ ᖃᐅᔨᒪᒻᒪᑦ, ᑕᒪᒃᑯᐊ 
ᐊᓯᑦᔨᕐᓂᐊᕐᓗᒋᑦ ᐊᑭᑐᔪᕐᔪᐊᒻᒪᕆᐊᓘᒻᒪᑕ ᒥᓕᐊᖏᓐᓂᑦᑐᓂᒃ, ᑕᐃᒪᓕ ᐊᑐᓕᖅᑎᑦᑐᓐᓇᖏᑕᒃᑲ ᑲᑎᓪᓗᒋᑦ 
ᐊᓯᔾᔨᕈᑕᐅᔪᑦ ᐅᐱᓐᓇᕋᓂ ᑕᒫᓂ ᐊᕐᕌᒍᒥ ᑮᓇᐅᔭᐃᑦ ᑕᐃᒪᐃᑦᑐᒧᑦ ᐊᑐᐃᓐᓇᐅᖏᒻᒪᑕ. 
 
ᐃᒪᐃᓐᓇᓱᐊᖅᑐᖓ, ᑕᐅᑐᙳᐊᕈᑦᑎᒍᑦ ᑎᓴᒪᐃᓕᖅᑲᖓᓗᒍ, ᒫᓐᓇᐅᔪᖅ ᑎᓴᒪᖓ ᑲᒪᒋᓗᒍ, ᐊᕐᕌᒍᓛᖅᑐᖅ 
ᐱᖓᔪᐊᑦ, ᐊᕝᕙᕆᓕᕋᔭᖅᐸ, ᐅᑭᐅᓄᑦ ᑎᓴᒪᓄᑦ, ᐊᖏᖅᑕᐅᒍᓂ ᐊᒻᒪ ᐃᑲᔪᖅᑐᖅᑕᐅᒍᓂ ᒪᓕᒐᓕᐅᕐᕕᒻᒧᑦ 
ᑕᐃᒃᑯᐊ ᑮᓇᐅᔭᐃᑦ ᐊᑐᖅᑐᒃᓴᐃᑦ, ᓄᑖᖑᔪᒥ ᑮᓇᐅᔭᖃᖅᑎᑦᑎᔾᔪᑕᐅᔪᒥ ᐊᑐᕐᓗᒍ ᐱᕙᓪᓕᐊᕕᒋᓗᒍ. 
ᑕᐃᒪᐃᑦᑐᓂ ᓴᖅᑭᕙᓪᓕᐊᓇᓱᐊᖅᑐᒍ ᑕᒪᒃᓱᒪᓂ ᓄᑖᒥ ᐋᖅᑭᒃᓯᒪᓂᐅᔪᒥ. 
 
ᑕᒪᓐᓇ ᐊᑐᓕᖅᑎᑕᐅᒋᐊᓚᐅᖅᑕᕗᑦ ᑮᓇᐅᔭᓄᑦ ᐊᑐᐃᓐᓇᐅᑕᐅᑎᒋᓚᐅᖅᑐᓄᑦ, ᒪᓕᒐᓕᐅᖅᑎᐅᔪᑦ ᖃᐅᔨᒪᔭᖓ, 
ᐊᑐᓕᖅᑎᑦᑎᓂᕐᒧᑦ ᑮᓇᐅᔭᖃᖅᑎᑦᑎᔾᔪᑕᐅᔪᒥ ᐋᖅᑭᒃᓯᒪᓂᖓᓂ, ᐃᓚᖏᑦ ᐋᖅᑭᒃᓯᒪᓂᖏᑦ ᐊᓯᔾᔨᐊᔪᒃᑐᒋᑦ, 
ᐆᒃᑑᑎᒋᓗᒍ ᑭᕙᓪᓕᕐᒥ, ᑕᐃᒃᑯᐊ ᓴᓗᒻᒪᕐᓴᐃᔨᐅᔪᑦ ᐃᖅᑲᓇᐃᔭᖅᑎᒋᔭᐅᖃᑦᑕᓚᐅᕐᒪᑕ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ, ᑕᒪᓐᓇ ᓇᒻᒪᓈᕐᓯᒪᖃᑦᑕᓚᐅᙱᒻᒪᑦ, ᐅᕙᓂ ᐃᖃᓗᓐᓂ ᓴᓗᒻᒪᕐᓴᐃᔨᐅᔪᑦ  

ᑲᑐᔾᔨᖃᑎᒋᓄᑦ ᐃᖅᑲᓇᐃᔭᖅᑎᐅᑎᓪᓗᒋᑦ ᐱᑎᑕᐅᕙᒃᑐᑎᒃ ᑮᓇᐅᔾᔭᒃᓵᖏᓐᓄᑦ ᑮᓇᐅᔭᓂᒃ. ᑭᓇᑐᐃᓐᓇᖅ 
ᑕᐃᒫᓪᓗᐊᖅ ᐃᖅᑲᓇᐃᔭᖃᖅᑐᖅ ᓇᐅᔮᓂᓂ ᑮᓇᐅᔾᔭᓴᙱᓐᓂᕐᓴᓪᓗᐊᖑᓪᓗᓂ.  
 
ᑕᒪᓐᓇ ᓈᒻᒪᓚᐅᖅᐸ? ᑕᐃᒪᓕ ᐃᒪᐃᓐᓇᓱᐊᕐᓯᒪᓕᖅᑐᒍᑦ ᑕᒪᒃᑯᐊ ᐃᖅᑲᓇᐃᔮᖑᔪᑦ ᐃᖅᑲᓇᐃᔭᕐᕕᐅᑎᓕᖅᑐᒋᑦ 
ᓄᓇᕗᑦ ᒐᕙᒪᒃᑯᖏᓐᓄᑦ, ᑲᒪᒋᔭᐅᓪᓗᑎᒃ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ ᓄᓇᕗᒻᒥ 
ᐃᖅᑲᓇᐃᔭᖅᑎᐅᔪᑦ ᑲᑐᔾᔨᖃᑎᒌᖏᑦ ᑕᒪᒃᓱᒥᖓ ᖃᓄᐃᒃᓴᕋᑎᒃ, ᑕᒪᓐᓇ ᓯᕗᒧᐊᕆᐊᕐᓯᒪᓕᖅᑐᖅ 
ᐊᔾᔨᒌᓕᖅᑎᑦᑐᒋᑦ ᑕᒪᒃᑯᐊ ᐃᖅᑲᓇᐃᔮᖑᔪᑦ. ᑕᒪᔾᔭ ᐃᓚᖏᑦ ᑲᔪᓯᑎᒋᐊᕐᓯᒪᓕᖅᑕᕗᑦ, ᐊᒻᒪᓗ ᐃᓪᓗᕈᓯᖏᓐᓂᒃ 
ᐃᑲᔪᖅᑎᐅᔪᑦ ᐃᓕᓐᓂᐊᖅᑎᓄᓪᓗ ᐃᑲᔪᖅᑎᐅᔪᑦ.  
 
ᐅᖃᖅᑎ, ᑕᐃᒪᓕ ᑐᑭᖃᖅᐳᖅ, ᐆᒃᑑᑎᒋᓗᒍ ᑮᓇᐅᔭᐃᑦ ᐊᑐᖅᑐᒃᓴᐃᑦ, ᑕᑯᓛᓕᖅᑐᒍ ᐅᖓᑖᓂ 40 
ᐃᑲᔪᖅᑕᐅᔭᕆᐊᖃᕐᓂᕐᓴᐅᔪᓄᑦ ᐃᑲᔪᖅᑎᐅᓂᐊᖅᑐᑦ ᓄᓇᕗᒻᒥ ᐃᖅᑲᓇᐃᔭᖅᑎᑖᖑᓂᐊᖅᑐᑦ. 40 ᐅᖓᑖᓂᑦᑐᑦ. 
ᕿᒥᕐᕈᔪᒍ 14.5, 15 ᓄᑖᑦ ᓴᓗᒻᒪᕐᓴᐃᔨᐅᔪᑦ ᐃᖅᑲᓇᐃᔮᑦ, ᑕᐃᒃᑯᐊ ᓄᑖᒥ ᐃᖅᑲᓇᐃᔮᖅᑕᕋᔭᖅᑐᑦ 
ᐊᑕᐅᑦᓯᑯᑦᑕᐃᓐᓇᖅ, ᐅᐱᓐᓇᕋᓂ ᒪᓕᓪᓗᒋᑦ ᐃᓕᓴᕕᐅᔪᑦ ᐊᖏᓂᖏᑦ ᐃᓚᖏᑦ ᐊᑕᐅᓯᐅᙱᑦᑐᒥᒃ 
ᓴᓗᒻᒪᕐᓴᐃᔨᖃᕆᐊᖃᕐᒪᑕ. 
 
ᕿᒥᕐᕈᒻᒥᔪᒍᑦ ᐃᓄᒃᑎᑐᑦ ᐃᓕᓴᐃᔨᐅᔪᓂᒃ. ᑲᑎᓪᓗᒋᑦ ᐅᖓᑕᓂ 80 ᓄᑖᑦ ᐃᖅᑲᓇᐃᔭᒃᓴᐃᑦ ᑕᕝᕙᙵ ᑮᓇᐅᔭᓂᒃ 
ᐊᑐᖅᑐᒃᓴᓂᒃ ᓴᖅᑭᓂᐊᖅᑐᑦ, ᐊᖏᖅᑕᐅᑉᐸᑕ, ᐃᒃᐱᒋᓗᐊᙳᐊᖅᑐᓂᒋᑦ ᐃᑲᔪᖅᑕᐅᔭᕆᐊᖃᓗᐊᖅᑐᓄᑦ 
ᐃᑲᔪᖅᑎᐅᔪᑦ ᐊᒻᒪ ᐅᖃᐅᓯᓕᕆᔨᐅᔪᑦ. ᑕᑯᓐᓇᖅᑐᒍ 12 ᐅᖓᑖᓂᑦᑐᓂᒃ ᓄᑖᓂ ᐃᓕᓴᐃᔨᓄᑦ ᐃᖅᑲᓇᐃᔮᖑᔪᓂᒃ 
ᑕᕝᕙᓂ ᓄᑖᒥ ᑮᓇᐅᔭᖃᖅᑎᑕᐅᓂᖏᑎᒍᑦ ᐋᖅᑭᒃᓯᒪᔪᓂᒃ. 
 
ᐊᑕᐅᑎᒃᑯᓪᓗ, ᐃᑲᔪᖅᑎᐅᔪᓄᑦ ᐃᖅᑲᓇᐃᔮᖑᔪᑦ ᓴᖅᑭᑕᐅᓛᕐᒥᔪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑎᒍ ᑮᓇᐅᔭᖁᑎᖏᑎᒍ, ᑕᒪᓐᓇ ᑲᒪᒋᓚᕐᒥᔭᕗᑦ. ᑕᐃᒪᓕ ᐅᖃᖅᐸᖅᑲᐅᕗᖓ ᑕᕝᕙᓂ ᓄᑖᒥ 
ᐃᓕᓐᓂᐊᕐᕕᓐᓄᑦ ᑮᓇᐅᔭᖃᖅᑎᑦᑎᕕᐅᔪᒥ ᐃᓚᖓ 1, ᐊᐃᒃᐸᖓᓗ, ᐊᒃᓱᐊᓗᓐᓂ ᑐᓴᕈᒥᓇᖅᑐᑕᖃᖅᑐᑦ 
ᐃᓕᓴᐅᕕᖁᑎᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ, 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ, ᖃᐅᔨᒪᖁᑐᐃᓐᓇᖅᑕᒃᑲ ᐊᖓᔪᖅᑳᖑᔪᑦ, ᑕᐃᒪᐃᑦᑐᓂ, ᐊᒃᓱᐊᓗ 
ᐃᑲᔪᖅᑐᐃᔪᓐᓇᖅᑐᖓ ᐊᒥᓱᕈᒃᑲᓐᓂᕐᓗᑎᒃ ᐱᔨᑦᓯᕈᑕᐅᔪᑦ ᐃᓪᓗᕈᓯᖏᓐᓂᑐᐃᓐᓇᐅᖏᑦᑐᖅ. 
 
ᐅᖃᖅᑲᐅᒻᒪᑦ ᐅᖓᑖᓂᓐᓂᐊᕐᒪᑕ 40 ᐃᑲᔪᖅᑎᐅᖃᑦᑕᕐᓂᐊᖅᑐᑦ, 15 ᓴᓗᒻᒪᕐᓴᐃᔨᐅᔪᑦ ᐊᒻᒪ 80 ᓄᑖᑦ 
ᐃᖅᑲᓇᐃᔮᖑᔪᑦ, ᑕᐃᒃᑯᐊ ᐱᖃᓯᐅᔾᔨᕙ 12-ᖑᔪᓂ ᐃᓕᓴᐃᔨᐅᔪᓂᒃ ᐅᖃᐅᓯᕆᖅᑲᐅᔭᖏᓐᓂᒃ? ᑕᐃᒪᓕ 
ᐊᕕᒃᑐᕐᓯᒪᔪᓂ ᐱᔪᒪᒐᓗᐊᕋᒪ, ᑲᑎᓪᓗᒋᑦ 150-ᖏᓐᓂᐸᓪᓚᐃᔪᑦ ᐃᖅᑲᓇᐃᔮᖑᔪᑦ ᑕᕝᕙᓂ. ᕿᒥᕐᕈᓪᓗᒋᑦ 
ᐱᓕᕆᓂᕐᒧᑦ ᐸᕐᓇᒍᑕᐅᔪᑦ ᒪᒃᐱᒐᕐᒥ (-34, ᐃᒪᐃᓕᖓᒻᒪᑕ 740.4-ᒥᑦ 899.2-ᒧᑦ ᑕᒪᓐᓇ ᐱᔾᔪᑎᒋᓪᓗᒍ 
ᐊᕕᒃᑐᕐᓯᒪᔪᓂ ᐱᔪᒪᒐᓗᐊᖅᐳᖓ ᖃᓄᐃᑦᑑᒻᒪᖓᑕ ᓄᑖᖑᔪᑦ ᐃᖅᑲᓇᐃᔮᖑᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. ᐊᖓᔪᖅᑳ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐅᐊᑦᑎᐊᕈ ᐅᖃᖅᑲᐅᒐᒪ, ᑕᒪᓐᓇ ᓯᕗᓪᓕᖅᐸᐅᒻᒪᑦ 
ᐊᑐᓕᖅᑎᑕᐅᓂᖓᓄᑦ ᓄᑖᒥ ᑮᓇᐅᔭᖃᕈᑕᐅᓂᐊᖅᑐᑦ. ᑐᐊᕕᕐᓗᖓ ᐅᖃᓕᒫᑲᐃᓐᓇᕐᓂᐊᖅᐸᒃᑲ ᒪᓕᒐᓕᐅᖅᑎᓄᑦ 
ᐊᒻᒪ ᓇᓗᓇᐃᕐᓯᒪᑦᑎᐊᕐᓂᐊᕐᒪᑕ. 
 
ᑕᒪᒃᑯᐊ ᕿᒥᕐᕈᓪᓗᒋᑦ ᐃᖅᑲᓇᐃᔮᖑᔪᑦ ᓄᑖᖑᒧᑦ, ᓄᑖᖑᔪᑦ ᐃᖅᑲᓇᐃᔮᖑᔪᑦ, ᑕᐃᒃᑯᐊ ᐃᓚᖏᑦ  
ᐃᓐᓄᒃᐸᓪᓕᐊᓕᖅᑐᑦ ᐃᖅᑲᓇᐃᔭᖅᑖᖅᑎᑕᐅᕙᓪᓕᐊᔪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ.  

ᐆᒃᑐᑎᒋᓗᒋᑦ ᑕᐃᕐᒃᑯᐊ ᐃᑲᔪᖅᑎᐅᖃᑦᑕᕐᓂᐊᖅᑐᑦ ᐃᓪᓗᕈᕐᓯ, ᖃᐅᔨᒪᔪᖓ ᒪᓕᒐᓕᐅᖅᑎᐅᔪᑦ 
ᐅᖃᐅᔾᔭᐅᓚᐅᕐᓯᒪᔪᒃᓴᐅᔪᑦ ᑕᕝᕙᓂ ᐃᖃᓗᓐᓂ ᐃᓄᓐᓄᑦ. 
 
ᐃᒪᐃᓕᖅᐳᕐᓕ, ᒫᓐᓇᐅᔪᖅ, ᐃᓪᓗᕈᓯᕐᒥ ᐃᑲᔪᖅᑎᐅᔪᑦ ᐃᖅᑲᓇᐃᔭᖅᑐᑦ 9-ᑐᐃᓐᓇᐅᒻᒪᑕ, 
ᐃᖅᑲᓇᐃᔭᖅᑎᑕᐅᓕᕐᓗᑎᒃ ᓯᑎᒻᐱᕆᒥ ᐊᒻᒪ ᓄᖅᑲᖅᐸᒻᒪᑕ ᔫᓂᒥ, ᐃᖅᑲᓇᐃᔭᙱᑐᕐᓯᐅᑎᑕᕋᓱᐊᓕᖅᑐᑎᒃ 
ᐅᐱᓐᓇᕋᓂ ᐃᓚᒋᔭᐅᙱᑦᑐᑦ ᐃᓕᓐᓂᐊᕐᕕᐅᑉ ᒪᓕᒃᑕᖏᓐᓄᑦ, ᐅᐱᓐᓇᕋᓂ ᑕᐃᒃᑯᐊ ᐃᖅᑲᓇᐃᔭᖅᑎᑖᕆᔭᐅᕙᒃᑐᑦ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ. 
 
ᑕᐃᒪᓕ ᐃᒪᐃᓕᐅᕋᓱᐊᖅᑐᒍ ᓄᑖᒧᑦ ᐃᓕᓐᓂᐊᕐᕕᓐᓄᑦ ᑮᓇᐅᔭᖃᖅᑎᑕᐅᓂᖏᓐᓄᑦ ᑕᒪᒃᑯᐊ 
ᐃᖅᑲᓇᐃᔭᖅᑎᑖᕆᔭᐃᓐᓇᐅᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ. ᑕᐃᒪᐃᒃᐸᑕ ᓄᖅᑲᑲᐃᓐᓇᕆᐊᖃᖃᑦᑕᕋᔭᙱᑦᑐᑦ, 
ᒪᓕᒃᑲᔭᕐᒥᔪᑦ ᐃᓕᓐᓂᐊᕐᓇᐅᔪᒥᒃ, ᐃᖅᑲᓇᐃᔭᖅᑎᑖᖑᓗᑎᒃ ᐊᑭᓕᖅᓱᖅᑕᐅᖏᓐᓇᓕᕐᓗᑎᒃ ᐱᓇᓱᐊᕈᓰᑦ 52 
ᓄᖅᑲᑲᐃᓐᓇᕆᐊᖃᙱᓪᓗᑎᒃ, ᐃᖅᑲᓇᐃᔭᖅᑎᑕᖑᒃᑲᓐᓂᕐᓗᑎᒃ, ᒪᓕᓪᓗᒋᑦ ᖃᓄᐃᑦᑑᒻᒪᖓ ᐃᖅᑲᓇᐃᔮᖑᔪᖅ. 
 
ᓄᑖᖑᔪᑦ ᐊᒥᓱᕈᕆᐊᕈᑕᐅᔪᑦ ᑮᓇᐅᔭᓄᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᓄᑦ, ᐱᒋᐊᒃᑲᓐᓂᕐᓂᐊᕆᕗᖓ 
ᐃᓚᖏᓐᓄᑦ ᐃᖅᑲᓇᐃᔮᓄᑦ ᐅᖃᐅᓯᕆᕋᑖᖅᑕᑦᑎᓐᓄᑦ. ᒫᓐᓇᐅᔪᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᖃᕐᒪᑕ 51.9, ᓄᑖᑦ ᐃᖅᑲᓇᐃᔮᑦ ᐃᑲᔪᖅᑎᐅᓂᐊᖅᑐᑦ 40.3. ᓄᑖᖑᕗᑦ ᐃᖅᑲᓇᐃᔮᖑᔪᑦ 
ᖃᖓᒍᒃᑲᓐᓂᖅ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᓄᒃᑎᖅᑕᐅᓂᐊᖅᑐᓄᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᐅᓕᕐᓗᑎᒃ. 
 
ᐃᓄᓯᓕᕆᔨᐅᔪᓄᑦ, ᒫᓐᓇᐅᔪᖅ 6.5 ᐃᖅᑲᓇᐃᔮᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᖅᑎᑕᐅᔪᑦ, 
ᐃᖅᑲᓇᐃᔮᖅᑕᑲᓐᓂᕐᓂᐊᕐᒥᔪᒍ 7.8 ᐃᖅᑲᓇᐃᔮᓂᒃ ᒪᓕᓪᓗᒍ ᓄᑖᖅ ᑮᓇᐅᔭᖃᕈᑕᐅᔪᖅ ᐃᓅᓯᓕᕆᔨᐅᔪᓄᑦ. 
ᐊᓪᓚᕝᕕᒻᒥᐅᑕᐅᔪᓄᑦ, ᐆᒃᑑᑎᒋᓗᒍ ᐃᓕᓐᓂᐊᕐᕕᒻᒥ ᐊᓪᓚᑦᑎᐅᔪᑦ, ᒫᓐᓇᐅᔪᖅ ᐊᓯᔾᔨᕋᓱᐊᙱᑕᕗᑦ, ᑕᕝᕙᓂ 
ᑮᓇᐅᔭᓂᒃ ᐊᑐᖅᑐᒃᓴᐅᔪᓂ. 
 
ᓴᓗᒻᒪᕐᓴᐃᔨᐅᔪᓄᑦ, ᐅᐊᑦᑎᐊᕈ ᐅᖃᐅᓯᕆᖅᑲᐅᔭᕗᑦ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᑦᑎᔪᑦ 
15.4 ᐊᒻᒪᓗ ᓄᑖ ᐃᖅᑲᓇᐃᔮᖑᔪᑦ ᐃᒪᓐᓇᐅᓂᐊᖅᑐᑦ 14.5. ᑕᐃᒪᓕ ᐃᒪᓐᓇᕈᕐᓂᐊᖅᐳᑦ 29.9. ᕿᒥᕐᕈᓪᓗᒋᑦ 
ᑲᑎᑦᑐᒋᑦ ᐊᒥᓱᕈᕆᐊᕈᑎᖏᑦ, ᓄᓇᕗᓕᒫᒥ 13-ᖑᓂᐊᖅᑐᑦ ᓄᑖᑦ ᐃᓕᓴᐃᔨᓄᑦ ᐃᖅᑲᓇᐃᔮᖑᔪᑦ, ᓄᑖᑦ 
ᐅᖃᐅᓯᓕᕆᔨᐅᔪᑦ, 14.3 ᐃᓅᓯᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ ᐊᒻᒪ 29.9 ᓴᓗᒻᒪᕐᓴᐃᔨᓄᑦ, ᑲᑎᑦᑐᒋᑦ 156.2 
ᐃᖅᑲᓇᐃᔮᑦ. 
 
ᐱᖃᓯᐅᔾᔨᔪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᖏᑕ ᐃᖅᑲᓇᐃᔭᖅᑎᖏᓐᓂᑦ, ᐊᒻᒪ ᓄᑖᖑᔪᑦ 
ᐃᖅᑲᓇᐃᔮᖑᔪᑦ ᓄᒃᑎᖅᑕᐅᔪᑦ; ᑕᐃᓐᓇ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ ᑭᐅᔭᒃᓴᕆᒐᓗᐊᖅᐸᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ, 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ ᐲᑯ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ, ᑖᒃᑯᐊ ᐃᓗᐊᓂᑉᐸᓚᐃᖅᑲᐅᔪᑦ ᐱᓕᕆᓂᕐᒧᑦ ᐸᕐᓇᒍᑕᐅᔪᒥ, 
ᓇᒥᓪᓚᕆᐅᖅᑲᐅᔪᑭᐊᖅ ᑕᑯᓯᒪᔭᖃ. ᐃᓕᓐᓂᐊᖅᑐᓕᕆᔨᒃᑯᑦ ᓇᓗᓇᐃᕐᓯᓯᒪᔪᑦ ᐱᔭᕇᕐᓯᒪᓂᕋᖅᑐᑎᒃ 
ᐊᑐᓕᖅᑎᑦᑎᒋᐊᕐᓯᒪᓕᖅᑐᑎᓪᓗ ᓯᕗᓪᓕᖅᐹᖓᓐᓂᒃ ᐊᓯᔾᔨᕈᑕᐅᔪᓂᒃ ᑮᓇᐅᔭᖃᖅᑎᑕᐅᓂᖏᓐᓄᑦ, 
ᓇᓗᓇᐃᕐᓯᒪᓂᐊᕐᒪᑦ, ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᓇᓗᓇᐃᕐᓯᑦᑎᐊᕈᓐᓇᕐᒪᖔᖅ ᑭᓱᑦ ᐃᓚᓕᐅᔾᔭᐅᓯᒪᒻᒪᖔᑕ 
ᓯᕗᓪᓕᖅᐹᖓᓐᓂ ᓄᑖᒥ ᑮᓇᐅᔭᖃᖅᑎᑕᐅᓂᖏᓐᓄᑦ ᐋᖅᑭᒃᓯᒪᔪᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ, ᓯᕗᓪᓕᖅᐹᖓᓂ, ᒪᓕᓚᐅᖅᑐᖅᑕᐅᖅ ᑮᓇᐅᔭᓄᑦ 
ᐊᑐᐃᓐᓇᐅᓚᐅᖅᑐᓄᑦ ᐅᑯᐊ ᐊᑐᖅᑐᒃᓴᐃᑦ ᐊᑐᓚᐅᖅᑎᓐᓇᒋᑦ, ᑕᒪᒃᑯᐊ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐋᖅᑭᒃᑕᐅᓯᒪᔪᑦ  

ᑕᒪᒃᑯᐊ ᐊᑐᓂᑦ ᐱᓕᕆᕕᐅᒧᑦ ᑕᕝᕙᓂ ᒐᕙᒪᒃᑯᓐᓂᑦ, ᐋᖅᑭᒃᓯᒪᓂᖓᓄᑦ ᐊᓯᔾᔨᓇᓱᐊᓚᐅᖅᑐᖓ ᐃᓗᐊᓂ 
ᑮᓇᐅᔭᖃᖅᑎᑕᐅᓂᐅᔪᑉ, ᑭᓯᐊᓂᓕ ᐊᑐᓕᖅᐸᓪᓕᐊᓕᖅᑕᕗᑦ ᑭᖑᓪᓕᐅᔪᖅ ᑮᓇᐅᔭᖃᖅᑎᑕᐅᔾᔪᑕᐅᔪᖅ, 
ᐅᐱᓐᓇᕋᓂ ᑮᓇᐅᔭᓂᒃ ᓄᑖᓂ ᐱᑕᖃᓕᖅᑐᖅ. 
 
ᐊᑐᓕᖅᑎᓚᐅᖅᑕᕗᑦ ᓯᕗᓪᓕᕐᒥ ᐊᒻᒪ ᐊᓯᔾᔨᕈᑕᐅᔪᑦ, ᐃᓱᒪᒋᖃᓯᐅᑎᒻᒥᔭᕗᑦ ᐊᑭᑦᑐᕆᐊᕈᑕᐅᔪᑦ 
ᐃᖅᑲᓇᐃᔭᑲᐃᓐᓇᖅᑐᓄᑦ ᑮᓇᐅᔾᔭᒃᓵᕆᔭᐅᔪᑦ, ᑕᐃᒪᓕ ᑕᐃᒃᑯᐊ ᐊᒥᓱᕈᕆᐊᖅᑕᐅᓚᐅᖅᐳᑦ. ᑕᐃᒃᑯᐊ 
ᐱᖃᓯᐅᑎᓕᓚᐅᕋᑦᑎᒍᑦ ᐅᓯᔭᐅᔾᔪᑎᖏᑦ, ᐊᒻᒪ ᐱᖃᓯᐅᔾᔨᓪᓗᑎᒃ ᐊᑭᑦᑐᕆᐊᕐᓂᖏᓐᓄᑦ ᓱᓇᒃᑯᑖᖑᔪᑦ 
ᐃᓕᓐᓂᐊᕈᑎᒃᓴᓄᓪᓗ ᐃᓕᓴᕕᐅᔪᓂ. 
 
ᑕᒪᒃᑯᐊ ᐱᖃᓯᐅᔾᔭᐅᓯᒪᓚᐅᖅᑐᑦ ᓄᑖᒥ ᑮᓇᐅᔭᖃᕈᑕᐅᔪᒥ, ᐊᒻᒪ ᐊᒥᓱᕈᕆᐊᒪᐅᕐᒥᔪᑦ ᐃᓕᓐᓂᐊᖅᑎᓄᑦ 
ᐃᑲᔪᖅᑎᐅᖃᑦᑕᕐᓂᕐᒧᑦ, ᑕᐃᒪᐃᒃᓴᐃᓐᓇᓕᑐᐃᓐᓇᖅᐸᓚᐅᖅᑐᑦ ᒪᓕᓕᖅᑐᑦ ᑮᓇᐅᔾᔭᓵᓪᓚᕆᓐᓂᒃ. ᓯᕗᓪᓕᖅᐹᒥ 
ᐊᑭᑦᑐᕆᐊᑕᐃᓐᓇᓚᐅᖅᑐᑦ ᑕᐃᒪᙵᑦ ᓄᓇᕗᑖᓚᐅᕐᓯᒪᒐᑦᑕᓂᑦ. ᓯᕗᓪᓕᖅᐹᒥᒃ ᑕᒪᒃᑯᐊ 
ᐊᓯᔾᔨᕆᐊᑕᐃᓐᓇᓚᐅᖅᑐᑦ ᑕᐃᒪᙵᑦ 1999. ᑕᒪᓐᓇ ᓯᕗᓪᓕᐅᓚᐅᖅᑐᖅᑦ. ᖁᔭᓐᓇᒦᒃ, ᐃᒃᓯᕙᐅᑖᖅ, 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖ. ᐊᒃᓱᐊᓗᒃ ᑕᒪᒃᑯᐊ ᑐᓴᕈᒥᓇᖅᑐᑦ. ᐊᖓᔪᖅᑳᖑᔪᕐᓗ ᖃᐅᔨᒃᑲᐃᓯᒪᓂᐊᖅᑐᖅ 
ᐃᓄᓐᓂᒃ ᑕᒪᒃᑯᓂᖓ, ᑕᐃᒪᓕ ᖃᐅᔨᔪᒪᑐᐃᓐᓇᖅᑐᖓ ᑐᓴᖅᑎᑦᑎᒍᑎᒃᑯᑦ ᑐᓴᖅᑎᑦᑎᔪᓐᓇᕐᒪᖔᖅ ᐅᕝᕙᓘᓐᓃᑦ 
ᑕᐃᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑐᓴᖅᑎᓪᓗᒍ ᖃᓄᐃᑦᑐᓪᓚᕆᐅᒻᒪᖔᑕ 
ᐊᓯᔾᔨᕆᐊᕈᑕᐅᔪᑦ, ᐊᒻᒪ ᖃᓄᐃᑦᑐᓂᒃ ᐊᑐᓕᖅᑎᑦᑎᒋᐊᕈᒫᕐᓂᐊᕐᒪᖔᑕ ᑭᖑᓪᓕᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. ᐊᖓᔪᖅᑳ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᕐᒥᒃ ᐊᑐᓕᖅᑎᑕᐅᓂᐊᖅᑐᓂ, ᑖᒃᑯᐊ ᑮᓇᐅᔭᐃᑦ 
ᐊᑐᖅᑐᒃᓴᐃᑦ ᐊᖏᖅᑕᐅᑉᐸᑕ, ᐊᑐᓕᖅᑎᑕᐅᒋᐊᓛᖅᑐᑦ 2005/06 ᑮᓇᐅᔭᐃᑦ ᐊᑐᖅᑐᒃᓴᐃᑦ, ᐊᒻᒪ $3 ᒥᓕᐊᓐ 
ᐅᖓᑖᓂ ᐊᒥᓱᕈᕆᐊᖅᑐᑦ ᑕᒪᒃᑯᓄᖓ ᐃᑲᔪᖅᑕᐅᔭᕆᐊᖃᖅᑐᓄᑦ ᐃᓪᓗᕈᓯᕐᓂᓗ ᐃᑲᔪᖅᑎᓄᑦ, 
ᐃᑲᔪᖅᑕᐅᓂᖏᓐᓄᑦ ᐃᓪᓗᕈᓯᕐᓂᒃ ᐃᑲᔪᖅᑎᐅᔪᑦ, ᐊᒻᒪ ᐅᖃᐅᓯᓕᕆᔨᐅᔪᑦ, ᑮᓇᐅᔭᖃᖅᑎᑕᐅᓂᖏᓐᓄᑦ 
ᐊᓯᖏᓐᓄᑦ ᐱᔨᑦᑎᕈᑕᐅᔪᓄᑦ, ᐃᒪᐃᑦᑐᓄᑦ, ᐆᑦᑐᕋᕐᓂᒃᑯᑦ ᐅᖃᕐᓂᖅ ᐊᓯᖏᓐᓄᓪᓗ. 
 
ᐊᒃᓱᐊᓗᒃ ᖁᕕᐊᓱᒃᑐᖓ ᐅᖃᕆᐊᒃᓴᖅ ᓯᕗᓪᓕᖅᐹᑦᑎᐊᕐᒥ ᐃᖅᑲᓇᐃᔭᖅᑎᖃᓚᓕᕋᑦᑕ, ᐃᓕᓐᓂᐊᖅᑐᓕᕆᓂᕐᒧᑦ 
ᐃᓱᒪᓕᕆᔨᐅᔪᒥᒃ ᑕᕝᕙᓂ ᑮᓇᐅᔭᓂᒃ ᐊᑐᖅᑐᒃᓴᐅᔪᓂ, ᑕᐃᒪᓕ ᖃᐅᔨᒪᔪᒥ ᓱᕈᓯᕐᒧᑦ ᐃᓱᒪᓕᕆᔭᑕᖃᓛᓕᖅᑯᖅ 
ᐃᑲᔪᖃᑦᑕᕐᓂᐊᖅᑐᓂᒃ ᑕᒪᒃᑯᓂᖓ ᐃᓱᒪᓗᒍᑎᒋᔭᐅᔪᓂᒃ ᐅᖃᐅᓯᕆᔭᐅᓱᓂ ᒪᓕᒐᓕᐅᕐᕕᒻᓐᒥ. ᓱᓕᒃᑲᓐᓂᖅ, ᑖᓐᓇ 
ᑭᖑᓪᓕᕐᒥᒃᐸᓪᓚᐃᔪᖅ. 
 
ᑖᒃᑯᐊ ᑮᓇᐅᔭᐃᑦ ᐊᑐᕈᒫᕐᓂᐊᖅᑐᑦ ᐊᖏᖅᑕᐅᑉᐸᑕ, ᑕᐃᒪᓕ ᑕᕝᕙᑲᐅᑎᒋ ᐅᖃᐅᑎᓛᖅᑕᕗᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ ᓇᓗᓇᐃᕐᓯᕕᒋᓗᒋᓪᓗ ᑮᓇᐅᔭᒃᑲᓐᓂᐅᓂᐊᓕᖅᑐᓂᒃ, ᐊᒡᒍᕐᓗᒋᑦ 
ᐊᕕᒃᑐᕐᓯᒪᔪᑎᒍᑦ, ᓄᓇᓕᑦᑎᒍ, ᓇᓗᓇᐃᕐᓯᕕᒋᓗᒋᑦ ᐊᒥᓱᕈᕆᐊᕐᓂᖏᑦ ᖃᓄᖅ ᑐᑭᖃᕐᒪᖔᑕ, ᓂᕆᐅᖁᓪᓗᒋᑦ 
ᐃᒪᐃᑦᑐᓂᒃ ᐃᖅᑲᓇᐃᔮᖑᓂᐊᓕᖅᑐᓂᒃ, ᐃᒪᐃᑦᑐᓂᒃ ᑮᓇᐅᔭᖃᖅᑎᑦᑎᑲᓐᓂᕋᓱᐊᕋᑦᑕ. 
 
ᐊᖏᖃᑎᒋᔭᕗᑦ ᒪᓕᒐᓕᐅᖅᑎᐅᔪᖅ ᑕᐃᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᒃᑲᓚᕋᑦᑎᒍᑦ. 
ᓱᓕᒃᑲᓐᓂᖅ, ᑭᓯᐊᓂᓕ ᒫᓐᓇᐅᔪᖅ ᐅᖃᐅᑎᓇᓱᐊᕐᓗᒋᑦ ᓇᒻᒪᒃᑲᔭᙱᒻᒪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᑲᑎᒪᔨᐅᔪᑦ ᖃᓄᐃᓕᕈᒪᓂᐊᕐᓂᑦᑎᓐᓂᒃ ᑖᒃᑯᐊ ᑲᔪᓯᑎᑕᐅᙱᑲᓪᓚᒃᐸᑕ. 

ᑕᐃᒪᓕ ᒫᓐᓇᐅᔪᖅ ᐅᖃᖃᑎᒋᒍᓐᓇᕋᑦᑕ ᑮᓇᐅᔭᓄᑦ ᐊᑐᖅᑐᒃᓴᓄᑦ. ᒪᓕᒐᓕᐅᖅᑎᐅᔪᖅ ᓴᖅᑭᑎᑦᑎᓕᕐᒪᑦ 
ᑐᓴᕋᒃᓴᐅᔪᓂᒃ ᐊᐱᖅᑯᑎᒥᑎᒍᑦ, ᑕᒪᐅᖓ ᐃᓱᓕᓪᓗᖓ ᑕᒪᔾᔭ ᐃᓗᐊᓃᑦᑐᑦ ᐊᑐᖅᑐᒃᓴᐅᔪᑦ ᑮᓇᐅᔭᑦ 
ᐊᑐᓕᖅᑎᑕᐅᒐᔭᖅᑐᑦ ᐊᖏᖅᑕᐅᑐᐊᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᐱᐅᕗᖅ. ᐃᓛᒃ ᐅᕙᓃᒃᑲᑦᑕ ᐅᖃᐅᓯᕆᓪᓗᑎᒍᑦ, ᑭᓯᐊᓂᓕ 
ᖃᐅᔨᒍᒪᔪᖓ ᐊᖓᔪᖅᑳᖑᔪᖅ, ᐃᖅᑲᓇᐃᔭᖅᑎᖏᓪᓗ ᐱᓕᕆᕕᐅᔪᓪᓗᓐᓃᑦ ᐅᖃᕐᓯᒪᒻᒪᑖᖓᑕ 
ᑐᓴᖅᑎᑦᑎᓯᒪᒻᒪᖔᑕ ᑲᑐᔾᔨᖃᑎᒋᔭᒥᓐᓂᒃ ᐃᓕᓐᓂᐊᖅᑐᓕᕆᓂᕐᒧᑦ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᑲᑎᒪᔨᐅᔪᑦ ᖃᓄᐃᑦᑐᓪᓚᕆᐅᒻᒪᖔᑕ ᑕᒪᒃᑯᐊ ᓯᕗᓪᓕᕐᒥᑦᑐᑦ ᐊᒻᒪ ᖃᓄᖅ ᐸᕐᓇᒻᒪᖔᑕ, ᐅᖃᖅᑲᐅᒻᓕᒪᑦ, 
ᑭᖑᓪᓕᕐᒥ ᐊᒻᒪ ᐱᖓᔪᐊᓐᓂ, ᓇᑉᐸᖓᓂ, ᑭᓱᓪᓗᑭᐊᖅ ᐊᑐᐃᓐᓇᐅᔪᑦ. 
 
ᖃᐅᔨᒍᒪᑐᐃᓐᓇᖅᑐᖓ ᑖᒃᑯᐊ ᑕᐃᒪᐃᓕᐅᓚᐅᙱᒻᒪᖔᑕ, ᑕᐃᒪᓕᐅᕈᒪᓂᐊᖅᑐᒃᓴᐅᓄᑦ. ᐅᖃᖃᑎᒋᓪᓗᒋᑦ 
ᐃᓚᖏᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᔪᑦ ᑕᒪᒃᑯᐊᓗ ᑐᓴᖅᑐᒋᑦ ᓄᑖᖑᔪᑦ ᑐᑭᓯᙱᒻᒪᑕ 
ᑭᓲᒻᒪᖔᑕᓗ. ᑕᐃᒪᓕ ᐊᑲᐅᒃᓴᕋᔭᕋᒪ ᐊᑕᐅᓯᒃᑯᑦ ᑐᓴᕐᓯᒪᓗᑎᒃ ᑐᑭᓯᐅᒪᓗᑎᒃ ᑐᓴᕈᒥᓇᖅᑐᓂᒃ ᓴᖅᑭᕐᓂᐊᖅᑐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᔾᔨᓇᓱᐊᖅᑐᓂ ᐊᑯᓂᑲᓪᓚᐅᔪᓐᓇᕐᒪᑦ ᐊᒻᒪ ᑕᒪᒃᑯᐊ 
ᐊᓯᔾᔨᕆᐊᕈᑕᐅᓂᐊᖅᑐᑦ ᐅᖃᐅᓯᕆᖃᑦᑕᖅᑕᕗᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᑯᓂᑲᓪᓚᐅᓂᐊᕐᒥᔪᑦ, 
ᐊᑯᓂᐅᓂᖃᕐᓂᐊᖅᑐᖃᐃ ᑎᓴᒪᓂᒃ ᐊᕐᕌᒍᓂᒃ ᐊᐅᓚᓪᓚᕆᓚᐅᙱᓐᓂᖓᓂ ᓄᑖᖅ ᐃᓕᓐᓂᐊᕐᕕᐅᔪᓄᑦ 
ᑮᓇᐅᔭᖏᓐᓄᑦ ᐋᖅᑭᒃᓯᒪᓂᐅᔪᖅ, ᐊᒥᓱᕈᕆᐊᕐᓂᖏᓐᓄᑦ ᐃᖅᑲᓇᐃᔮᖑᔪᑦ ᐊᓯᖏᓪᓗ. ᑕᐃᒃᑯᐊ 
ᑲᑐᔾᔨᖃᑎᒋᓪᓗᐊᑕᖅᑕᕗᑦ ᑕᒪᒃᓱᒪᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. 
 
ᑲᑎᒪᖃᑎᒋᓯᒪᔭᐃᓐᓇᒃᑲ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᐃᒃᓯᕙᐅᑕᖏᑦ ᓇᓗᓇᐃᕐᓯᕕᒋᓯᒪᓪᓗᒋᑦ ᓯᕗᓪᓕᕐᒥᒃ 
ᐊᐃᒃᐸᖓᓂᓪᓗ, ᖃᓄᖅ ᑕᒪᒃᑯᐊ ᑐᑭᖃᕐᒪᖔᑕ, ᖃᓄᐃᓕᐅᕐᓂᐊᓂᕆᔭᑦᑎᓂᓪᓗ. ᐅᕙᓂ ᐃᖃᓗᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐅᓂᒃᑲᐅᔾᔭᐅᕋᕐᔪᒃᓯᒪᓕᖅᑐᑦ. ᒪᕐᕈᐊᑎᖅᑐᒋᑦ ᑲᑎᒪᖃᑎᒋᓯᒪᓕᖅᑕᒃᑲ 
ᐃᓚᖏᓐᓂ ᐊᓯᔾᔨᕆᐊᕐᓂᐅᔪᓂ ᐱᓇᓱᐊᕈᓯᕐᓂ ᐊᓂᒍᖅᑐᓂ. ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 
ᐃᒃᓯᕙᐅᑕᓕᒫᖏᑦ ᑲᑎᒪᖃᑎᒋᓯᒪᔭᒃᑲ ᐊᕕᒃᑐᕐᓯᒪᔪᓂ ᑲᑎᒪᓂᐅᔪᓂ ᕿᑎᕐᒥᐅᓂ ᐊᒻᒪ ᐃᕝᕕᑦ ᓄᓇᖓᓐᓂ, 
ᖃᐅᔨᒪᔪᑎ ᐃᒃᓯᕙᐅᑕᖅ, ᑕᐃᒃᑯᐊ ᓄᓇᒃᓯᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᖃᑎᒋᓯᒪᔭᒃᑲ. ᓄᓇᕗᒻᒥ 
ᓄᓇᓕᓕᒫᑲᓴᓐᓄᑦ ᐊᐅᓪᓚᖃᑦᑕᕐᓯᒪᔪᖓ. 
 
ᑕᒪᓐᓇ ᐱᕙᓪᓕᐊᓕᖅᑐᖅ ᓯᕗᓪᓕᖅᐹᖓᓂ, ᐅᖃᐅᓯᕆᖅᑲᐅᔭᑦᑎᓐᓂ ᐅᐊᑦᑎᐊᕈ, ᑕᕝᕙᙵ ᐊᕐᕌᓂ ᑮᓇᐅᔭᓄᑦ 
ᐊᑐᖅᑐᒃᓴᓄᑦ, ᑕᒪᒃᑯᐊ ᐊᓯᔾᔨᕆᐊᕈᑕᐅᔪᑦ ᑐᓴᖅᑎᑦᑎᔾᔪᑕᐅᓯᒪᓕᖅᑐᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ, ᑎᑎᖅᑲᑎᒍᑦ ᐊᕕᒃᑐᕐᓯᒪᔪᓂ ᐊᐅᓚᑦᑎᔨᐅᔪᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᑕᒪᒃᑯᐊᓗ 
ᑐᙵᓱᑦᑎᑕᐅᓯᒪᓪᓗᑎᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ. ᐱᕙᓪᓕᐊᒋᐊᕐᓂᐊᓕᖅᑐᒍ 
ᐊᐃᒃᐸᖓᓄᑦ. ᓱᓕᒃᑲᓐᓂᖅ, ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏ ᖃᐅᔨᒪᑎᑦᑐᒫᕐᒥᔭᕗᑦ, ᑎᑎᖅᑲᑎᒍᑦ, 
ᖃᓄᐃᑦᑑᓂᐊᕐᒪᖔᑕ ᐊᓯᔾᔨᕆᐊᕈᑕᐅᓂᐊᖅᑐᑦ ᐊᒻᒪᓗ ᑭᖑᓪᓕᐅᒧᖅ ᑲᑎᒪᖃᑎᖃᖃᑦᑕᑲᓐᓂᕆᐊᖃᓚᖅᑐᒍ 
ᐱᖓᔪᐊᓐᓄᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐊᕐᕌᒍᔪᒥ, ᖃᓄᐃᑦᑑᓂᐊᕐᒪᖔᑕ ᐊᓯᔾᔨᕆᐊᕈᑕᐅᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖅᑎᓪᓗᒍ ᑕᐃᒃᑯᐊ ᖃᓄᐃᑦᑐᓂᐊᕐᓂᖏᓐᓄᑦ ᐊᓯᔾᔨᕆᐊᕈᑕᐅᔪᑦ, 
ᑕᐃᒪᓕ ᖃᐅᔨᒪᐸᓗᒃᐸ ᓂᕆᐅᓐᓂᖃᖅᐸᓘᓐᓃᑦ ᐸᕐᓇᒍᑕᐅᔪᓂᒃ ᐊᓯᔾᔨᕆᐊᕈᑎᒃᓴᐅᔪᓂᒃ ᐱᔭᕆᕐᓯᓂᐊᕆᐊᒃᓴᖅ 
ᐊᕐᕌᒍᓂᐊᖅᑐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᓯᕗᓪᓕᖅᐸᐅᔪᖅ ᕿᒥᕐᕈᓂᐅᓂᐊᓚᐅᕐᒪᑦ ᐋᖅᑭᒃᓯᒪᓂᖏᓐᓄᑦ ᐱᓕᕆᐊᑉ, 
ᐅᓯᔭᐅᔾᔪᑎᖏᓐᓄᑦ ᐊᑭᓕᕆᐊᖃᖅᑐᓄᑦ, ᑕᒪᒃᑯᐊ ᓱᕐᕋᒃᑕᐅᓚᐅᕐᓯᒪᙱᑦᑐᑦ ᓄᓇᕗᑖᓚᐅᕐᓯᒪᒐᑦᑕ. ᐊᐃᒃᐸᖓ 
ᐃᒃᐱᒍᓱᓪᓗᐊᑕᖅᑐᖅ ᐃᖅᑲᓇᐃᔭᖅᑎᑖᑲᓐᓂᕐᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᓪᓗ. ᐱᖓᔪᐊᑦ ᕿᒥᕐᕈᔪᖅ 
ᐅᖃᓕᒫᕈᓐᓇᕐᓂᕐᒧᑦ ᑎᑎᕋᕈᓐᓇᕐᓂᕐᒧᑦ ᑐᕌᖓᖑᔪᓂᒃ; ᐃᓕᖅᑯᓯᖅᑎᒍᑦ ᐃᓕᓐᓂᐊᒐᒃᓴᐅᔪᑦ; ᕿᒥᕐᕈᓗᒍᓗ 
ᖃᓄᐃᑦᑐᒥᒃ ᐅᖃᐅᓯᕐᒥᒃ ᐊᑐᕐᓗᓂ ᐃᓕᓐᓂᐊᖅᑎᑦᑎᓂᕐᒥᒃ; ᐊᒻᒪ ᑲᒪᓂᕐᒧᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᒃᔨᑯᑦ 
ᑲᑎᒪᔨᖏᑦ ᖃᓄᕐᓗ ᑮᓇᐅᔭᖃᖅᑎᑕᐅᓂᖏᓐᓄᑦ. 
 
ᑕᒪᓐᓇ ᐱᕙᓪᓕᐊᖃᑎᖃᖅᐸᓪᓕᐊᓂᐊᕐᒪᑦ ᓄᑖᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᒧᑦ, ᐅᐱᓐᓇᕋᓂ, 
ᑕᑯᓐᓇᖅᑐᓂ ᑕᒪᒃᑯᐊ ᑲᒪᒋᔭᐅᓂᐊᖅᑐᑦ ᑮᓇᐅᔭᖃᕐᑎᑦᑎᓂᖅ, ᒪᓕᒐᖃᕐᓂᖅ, ᐊᒻᒪᓗ ᐊᐅᓚᑦᑎᓂᐅᔪᑦ ᑕᕝᕙᓂ 
ᐱᓕᕆᕕᐅᔪᒥᑦ ᐃᓕᓐᓂᐊᕐᓂᓕᕆᔨᒃᑯᑦ. 
 
ᑕᒪᓐᓇ ᐱᖓᔪᒋᔭᖓ ᑲᒪᒋᔭᐅᓂᐅᔪᖅ, ᑮᓇᐅᔭᐃᑦ ᐊᑐᖅᑐᔅᓴᐃᑦ ᐱᔭᕇᖅᑲᑕ, ᐊᐃᑉᐸᖓᓅᕐᓂᐊᖅᑯᖓ, 
ᒥᓂᔅᑕᐅᔪᖅ, ᓄᓇᓕᓐᓅᖃᑦᑕᓚᐅᖅᑎᓪᓗᒍ ᐊᔾᔨᒌᙱᑦᑐᓄᑦ, ᑲᑎᒪᖃᑎᖃᕐᓗᓂ ᐃᓕᓐᓂᐊᕐᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ, ᐊᒻᒪᓗᑦᑕᐅᖅ ᐃᓕᓐᓂᐊᕐᑐᓕᕆᔨᒃᑯᑦ ᐅᖃᐅᔾᔨᒋᐊᖅᑎᓄᑦ ᑲᑎᒪᔨᐅᔪᑦ ᑕᕝᕙᓂ ᐱᖓᔪᐊᓐᓂ 
ᐊᑐᖅᑕᐅᓂᐊᖅᑐᒥ, ᑕᐃᒪᐃᖃᑦᑕᕋᑦᑕ ᑲᒪᒋᔭᐅᔭᕆᐊᖃᕐᑐᓂᑦ ᓯᕗᓂᐊᓂ ᐊᒻᒪᓗ ᑭᖑᓂᖓᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᐅᖃᕐᐸᓪᓚᐃᕋᑖᖅᑯ ᐱᑕᖃᕐᓂᐊᕐᓂᕋᖅᑐᓂᐅᒃ. ᐃᓱᒪᕗᖓᓕ 13-
ᖑᓱᒋᓪᓗᒋᑦ, ᓄᑖᖑᔪᑦ ᐃᓕᓴᐃᔨᓄᑦ ᐃᖅᑲᓇᐃᔮᔅᓴᐃᑦ ᓄᓇᕗᒻᒥ ᐃᓕᔭᐅᓂᐊᖅᑐᑦ. ᖃᐅᔨᒍᒪᕗᖓᓕ ᑕᒪᓐᓇ 
ᓱᓕᒻᒪᖔᖅ ᐊᒻᒪᓗ ᖃᓄᖅ ᑕᐃᒪᓐᓇᓂ ᐋᖅᑮᓂᕐᒪᖔᑕ 13-ᓂᑦ; ᐊᒻᒪᓗᑦᑕᐅᖅ ᖁᓚᙱᓚᖓ ᓄᓇᓕᓕᒫᖑᔪᑦ 
ᐅᖃᕈᓐᓇᑐᐃᓐᓇᐅᔪᔅᓴᐅᕗᑦ ᐊᒥᓲᓂᖅᓴᓂᑦ ᐃᓕᓴᐃᔨᓂᑦ ᐃᖅᑲᓇᔭᖅᑎᑖᕆᐊᖃᕐᓂᖏᓐᓂ. ᑕᒪᓐᓇ 
ᐊᐱᖅᑯᑎᒋᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓲᔪᑦ ᐃᓕᓐᓂᐊᕐᕖᑦ ᐅᖃᐅᔾᔨᕙᑉᐳᑦ ᑲᑎᒪᖃᑎᒋᓪᓗᒋᑦ, 
ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᐃᑲᔪᖅᑕᐅᔭᕆᐊᖃᕐᓂᖅᓴᐅᔪᓄᑦ ᐃᓕᓐᓂᐊᕐᑎᓄᑦ. 
 
ᑕᐃᒪᓕ, ᒫᓐᓇᐅᔪᖅ, ᐃᖅᑲᓇᐃᔮᔅᓴᖅᑕᖃᖅᑯ, ᐃᓕᓴᐃᔨᒧᑦ ᐃᖅᑲᓇᐃᔮᔅᓴᖅ ᐃᓕᓐᓂᐊᕈᑎᓂᑦ 
ᐃᓕᓐᓂᐊᑎᑦᑎᒐᔭᖅᑐᒥᑦ ᐊᒻᒪᓗ ᑲᒪᒐᓱᐊᕐᑐᓂᑦ ᑕᒪᒃᑯᓂᖓ ᑲᒪᒋᔭᐅᔭᕆᐊᖃᕐᑐᓄᑦ 
ᐃᑲᔪᖅᑕᐅᔭᕆᐊᖃᕐᓂᖅᓴᐅᔪᓂᑦ. ᑕᒪᓐᓇ ᐲᖅᓯᓂᐊᖅᑯ ᐊᒥᓲᔪᓂᑦ ᓄᑖᓂᑦ ᐃᑲᔪᖅᑕᐅᔭᕆᐊᖃᕐᓂᖅᓴᐅᔪᓄᑦ 
ᐃᖅᑲᓇᐃᔮᖑᔪᑦ ᐅᖃᐅᓯᕆᓚᐅᖅᑕᑎᓐᓂ; ᐅᖓᑖᓂ 40 ᐃᖅᑲᓇᐃᔮᔅᓴᑦ ᓄᓇᕗᓕᒫᒥ. ᑭᓯᐊᓂᓕ ᐃᓚᖏᑦ 
ᓄᓇᓕᐅᔪᑦ ᐱᓂᖅᓴᐅᑐᐃᓐᓇᕆᐊᖃᖅᑯᑦ ᐃᑲᔪᖅᑕᐅᔭᕆᐊᖃᕐᓂᖅᓴᓄᑦ ᓱᕐᓗ, ᐃᖃᓗᓐᓂ, ᐊᖏᕐᕋᖅᑕᖃᖅᑯ 
ᓱᕈᓯᕐᓄᑦ ᐃᑲᔪᖅᑕᐅᔭᕆᐊᖃᐃᓐᓇᕐᑐᓂᑦ ᐊᓯᖏᓪᓗᓕ ᐊᒥᓲᓂᖅᓴᐅᔪᓂᑦ ᓱᕈᓯᕐᓂᑦ 
ᐃᑲᔪᖅᑕᐅᖏᓐᓇᕆᐊᖃᕐᑐᓂᑦ. ᐃᒡᓗᓕᒑᕐᔪᑦᑕᐅᖅ ᐆᑦᑑᑎᑦᑎᐊᕙᐅᕗᖅ ᐱᑕᖃᕐᓂᖓᓄᑦᑕᐅᖅ ᑲᒪᕙᑦᑐᓂᑦ 
ᐃᑲᔪᖅᑕᐅᖏᓐᓇᕆᐊᖃᕐᑐᓄᑦ ᐊᒻᒪᓗ ᑖᒃᑯᐊ ᐱᓂᖅᓴᐅᒐᔭᖅᑯ ᐊᓯᖏᓐᓄᑦ ᓄᓇᓕᓐᓄᑦ ᐱᑕᖃᕐᑐᓄᑦ. 

ᐃᓕᑕᕐᓯᓯᒪᕗᒍᑦ 13-ᓂᑦ ᓄᑖᖑᔪᓂᑦ ᐃᓕᓴᐃᓂᕐᒧᑦ ᐃᖅᑲᓇᔮᔅᓴᐅᔪᓂᑦ ᓄᓇᕗᓕᒫᒥᑦ ᐊᒻᒪᓗᑦᑕᐅᖅ, 
ᐃᖅᑲᐅᒪᓗᑕ ᑖᓐᓇ ᐱᑐᖃᐅᔪᖅ ᑮᓇᐅᔭᓂᑦ ᐊᕕᑦᑐᐃᓂᕐᒧᑦ ᐊᑐᖅᑕᐅᕙᑦᑐᖅ ᐅᖃᖅᓯᒪᒻᒪᑦ ᐊᒥᓲᓗᐊᖅᑐᓂᑦ 
ᐃᖅᑲᓇᐃᔭᖅᑎᖃᕐᓂᕐᒥᑦ. ᑕᐃᒪ, ᑕᒪᓐᓇ ᑐᙵᕕᖃᕐᑎᑉᐸᕋ ᓄᑖᖑᔪᒧᑦ ᐊᑐᖅᑕᐅᓂᐅᓴᔪᒧᑦ ᐊᒻᒪᓗ 
ᑖᔅᓱᒧᖓᓪᓗᐊᖅ ᐊᑑᑎᖃᖅᑯ ᖄᖓᒍᒃᑲᓐᓂ ᐃᓱᒪᒋᓪᓗᒋᑦ ᑲᒪᒐᓱᐊᕐᓂᕐᒥᑦ ᐅᖃᐅᓯᓕᕆᓂᕐᒥᑦ, 
ᐃᑲᔪᖅᑕᐅᓂᖅᓴᐅᔭᕆᐊᖃᕐᑐᓄᑦ, ᐃᓅᓯᓕᕆᓂᕐᒥᑦ ᐊᒻᒪᓗ ᓴᓗᒻᒪᖅᓴᐃᔨᓂᑦ, ᐊᐃᑉᐸᕆᔭᖓ ᑐᖏᓕᐊ 
ᐋᖅᑭᑦᑕᐅᓂᐅᓴᔪᖅ ᑖᔅᓱᒧᖓ ᓄᑖᖑᔪᒧᑦ ᑮᓇᐅᔭᓂᑦ ᐊᕕᑦᑐᖅᓯᒪᓂᕐᒧᑦᓄ ᐊᑐᖅᑕᐅᕙᑦᑐᒥᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒍᒪᑐᐃᓐᓇᖅᑯᖓᐊᓕ ᑖᒃᑯᐊ ᐱᑕᖃᓪᓚᕆᓂᐊᕐᒪᖔᑕ ᐃᓕᓴᐃᔨᐅᔪᓂᑦ 
ᐃᓪᓗᕈᓯᕐᓃᑦᑐᓂᑦ, ᐅᕝᕙᓘᓐᓃᑦ ᑮᓇᐅᔭᓂᑦ ᓴᓂᕐᕙᐃᓯᒪᑐᐃᓐᓇᓂᐊᕐᒪᖔᑕ ᐃᖅᑲᓇᐃᔭᑦᑕᐅᑎᒋᔪᒧᑦ ᐅᐊᑦᑎᐊᕈ 
ᑮᓇᐅᔭᓄᑦ ᓴᓂᕐᕙᖅᑕᐅᓯᒪᓚᐅᙱᑦᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓ ᐱᓇᓱᐊᖅᑯᒍᑦ 453 ᐃᖅᑲᓇᐃᔮᔅᓇᐱᑦ ᐊᕐᕌᒍᒧᑦ 
2004/05 ᐊᒻᒪᓗ 466 ᐃᖅᑲᓇᐃᔮᓄᑦ ᐃᓕᓴᐃᔨᐅᔪᓄᑦ ᐊᕐᕌᒍᒧᑦ 2005/06. ᑕᐃᒪᓕ, ᑖᒃᑯᐊ 
ᐊᒥᓱᕈᒃᑲᓂᕐᓂᕐᐊᖅᑯᑦ ᐃᓕᓴᐃᔨᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᓐᓇᖅᑐᒋᑦ ᑲᑎᔅᓯᒪᔪᑦ ᓈᓴᐅᑎᖏᑦ ᐊᒥᓲᓂᖅᓴᐅᕗᑦ, ᑭᐊᓯᓂᓕ ᐃᒪᐃᒐᔪᒃᐳᑦ, 
ᓈᓴᐅᑎᐅᔪᑦ ᑕᑯᔅᓴᐅᕙᙱᑦᑐᑦ ᑮᓇᐅᔭᓂᑦ ᓴᓂᕐᕙᐃᓯᒪᓐᓂᖏᑦᑐᓄᑦ ᐃᖅᑲᓇᐃᔮᒧᑦ ᐃᓕᓴᐃᔨᒧᑦ 
ᐃᖅᑲᓇᐃᔭᖅᑐᒧᑦ ᑮᓇᐅᔭᖃᕐᑎᑕᐅᙱᑦᑐᓂᑦ ᑖᒃᑯᐊ ᐱᖃᓯᐅᑎᕙᙱᒻᒪᑕ ᓈᓴᐅᑎᐅᔪᑦ. 
 
ᐊᐱᖅᑯᑎᒋᒃᑲᓂᖅᑕᕋᓕ, ᓄᑖᓂᑦ ᐃᖅᑲᓇᐃᔭᖅᑎᑖᓂᐊᖅᑳᑦ ᐃᓕᓴᕖᑦ ᐃᓪᓗᕈᓯᖏᓐᓃᑦᑐᓂᑦ ᓄᓇᕗᒻᒥ? 
ᑕᑯᓂᐊᖅᑭᑖ ᑕᑯᔅᓴᐅᔪᓂᑦ ᐃᖅᑲᓇᐃᔮᔅᓴᓂᑦ ᑐᓴᖅᑎᑦᑎᔾᔪᑎᒃᑯᑦ ᓴᖅᑭᔮᖅᑐᓂᑦ ᐱᔪᒪᓂᕐᒧᑦ 13-ᓂᑦ ᐃᓕᓴᐃᔨᓂᑦ 
ᓄᓇᕗᓕᒫᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᑮᓇᐅᔭᐃᑦ ᐊᑐᖅᑐᔅᓴᓂ, ᓴᓂᕐᕙᐃᓯᒪᕗᑦ ᑖᒃᑯᓄᖓ 
ᓄᑖᖑᔪᓄᑦ ᐃᖅᑲᓇᐃᔮᔅᓴᐅᔪᓄᑦ ᐅᖃᐅᓯᕆᕋᑖᖅᑕᑎᓐᓄᑦ. ᐅᖓᑖᓂ 82.5 ᐃᖅᑲᓇᐃᔮᔅᓴᐅᔪᑦ ᐱᖃᓯᐅᔾᔨᕗᑦ 
ᐃᓕᓴᐃᔨᓄᑦ ᐃᖅᑲᓇᐃᔮᔅᓴᐅᒐᔭᖅᑐᓂᑦ. ᓴᓂᕐᕙᖅᑕᐅᓯᒪᔪᓂᑦ, ᖃᐅᔨᒪᓪᓚᕆᙱᓚᖓᓕ ᑖᒃᑯᐊ 
ᓇᒧᙶᓂᐊᕐᒪᖔᑕ, ᐅᖃᒃᑲᓂᕐᓗᒍ, ᑖᒃᑯᐊ ᐋᖅᑭᑦᑕᐅᒐᔭᖅᑯᑦ ᐱᔭᐅᔭᕆᐊᖃᕐᑐᓄᑦ. 
 
ᑕᐃᒪ, ᐆᑦᑑᑎᒋᓗᒍ, ᑕᑯᓐᓇᖅᑐᒍ ᑖᓐᓇ ᓄᑖᖅ ᑮᓇᐅᔭᓂᑦ ᐊᑐᖅᑕᐅᓂᐊᖅᑐ ᐅᖃᐅᓯᕆᔭᕗᑦ, ᑕᑯᓐᓇᕐᓗᖑ 
ᓇᓕᐊᑐᐃᓐᓇᖅ ᐃᓕᓐᓂᐊᕐᕕᐅᔪᖅ, ᖁᕐᓗᖅᑑᒥᐅᑉᐸᑦ, ᐊᒻᒪᓗ ᐅᖃᕋᔭᖅᑯᒍᑦ, ᑕᑯᒋᑦ, ᐱᖓᓱᒃᑲᓂᕐᓂᑦ 
ᐃᓕᓴᐃᔨᒧᑦ ᐃᖅᑲᓇᐃᔮᔅᓴᓂᑦ ᐱᔭᕆᐊᖃᖅᑯᒍᑦ ᐃᓕᓐᓂᐊᕕᒻᒧᑦ, ᑕᐃᒪᓐᓇ ᐋᖅᑮᒐᔭᖅᑯᒍᑦ, ᓇᓕᐊᓐᓂ 
ᐱᔭᐅᔭᕆᐊᖃᕐᓂᖅᐹᖑᔪᓂᑦ. ᑕᒪᓐᓇ ᐱᔭᕆᐊᖃᕐᓂᐅᔪᖅ, ᓱᕐᓗ, ᑎᑭᕋᕐᔪᐊᕐᒥ, ᐱᔭᕆᐊᖃᕐᓂᐅᔪᖅ ᑕᕝᕙᓃᑉᐸᑦ. 
ᓇᓕᐊᓐᓂᑐᐃᓐᓇᖅ ᐱᔭᕆᐊᖃᕐᓂᖅᐹᖑᔪᑦ ᐃᖅᑲᓇᐃᔮᔅᓴᐃᑦ, ᑕᕝᕗᖓ ᐋᖅᑭᑦᑕᐅᓂᐊᖅᑯᑦ. ᑕᐃᒪᓕ ᑖᓐᓇ 
ᐋᖅᑭᓱᐃᓂᓪᓚᑦᑖᖑᒻᒪᑦ ᐊᒻᒪᓗ ᑮᓇᐅᔭᓂᑦ ᐊᑐᖅᑐᔅᓴᓂᑦ ᓴᓂᕐᕙᐃᓯᒪᒐᔭᖅᑯᑦ. 

ᐃᓚᖏᓐᓂ ᐃᓕᓴᕕᖃᖅᑯᒍᑦ, ᒪᓕᓪᓗᒍ ᒫᓐᓇ ᑮᓇᐅᔭᓂᑦ ᐊᑐᖅᑐᔅᓴᓂᑦ ᐋᖅᑭᑦᑕᐅᓯᒪᓂᐅᔪᑦ, 
ᐃᖅᑲᓇᐃᔭᖅᑎᖃᓗᐊᕐᖓᑕ. ᐊᓯᖏᓐᓂᓪᓗ ᐃᓕᓴᕕᓂᑦ ᐱᑕᖃᕆᕗᒍᑦ, ᒪᓕᓪᓗᒍ ᐋᖅᑭᑦᑕᐅᓯᒪᔪᖅ, ᓈᒻᒪᑦᑐᓂᑦ 
ᐃᖅᑲᓇᐃᔭᖅᑎᖃᕐᑐᑦ ᐅᕝᕙᓘᓐᓃᑦ ᖃᑦᑏᓐᓇᐅᓗᐊᕐᑐᓂᑦ ᐃᖅᑲᓇᐃᔭᖅᑎᖃᕐᑐᓂᑦ. 
 
ᑕᐃᒪᓕ ᐱᔭᕆᐊᖃᖅᑯᒍᑦ ᑖᒃᑯᐊ ᐃᓱᒪᒋᓗᒋᑦ ᐱᔭᐅᔭᕆᐊᖃᕐᑐᑦ ᐊᒻᒪᓗ ᖃᓄᖅ ᑖᒃᑯᐊ ᐋᖅᑭᑦᑕᐅᓂᐊᕐᒪᖔᑕ. 
ᑕᐃᒪᓕ ᑖᒃᑯᐊ ᐃᖅᑲᓇᐃᔮᓪᓚᕆᐅᕗᑦ, ᑮᓇᐅᔭᓪᓚᕇᑦ, ᓴᓂᕐᕙᖅᑕᐅᓯᒪᔪᑦ, ᑭᓯᐊᓂᓕ ᖃᐅᔨᒪᙱᓚᖓ 
ᓇᒧᙵᓂᐊᕐᒪᖔᑕ. ᒪᓕᓪᓗᒋᑦ ᑭᓲᓂᐊᕐᒪᖔᑕ ᐱᔭᐅᔭᕆᐊᖃᕐᑐᑦ ᑮᓇᐅᔭᐃᑦ ᐊᑐᖅᑐᔅᓴᐃᑦ ᐱᔭᕇᖅᑲᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᒋᕙᕋ ᒥᓂᔅᑕᐅᑉ ᐱᓂᐊᕐᓂᕆᔭᖓ. ᐃᓱᒪᓪᓗᖓᓕ 
ᑐᑭᓯᑎᑦᑎᑲᓐᓂᕆᐊᖃᕋᕕᑦ. ᖃᐅᔨᒪᕗᖓᓕ ᐊᕐᕌᒍᐃᑦ ᐱᖓᓱᑦ ᐅᕝᕙᓘᓐᓃᑦ ᑎᓴᒪᑦ ᑐᓴᕋᔅᓴᖅᑕᖃᓚᐅᖅᓯᒪᒻᒪᑦ 
ᑮᓇᐅᔭᐃᑦ ᐊᑐᖅᑐᔅᓴᐃᑦ ᓴᖅᑭᑕᐅᒻᒪᑕ ᐱᑕᖃᕐᓂᐊᕐᓂᕋᖅᑕᐅᓪᓗᑎᑦ 17-ᖑᔪᓂᑦ ᓄᑖᓂᑦ ᐃᖅᑲᓇᐃᔮᔅᓴᐅᔪᓂᑦ 
ᑕᐃᑲᓂ ᑮᓇᐃᔭᑦ ᐊᑐᖅᑐᔅᓴᓂᑦ. ᑭᓯᐊᓂᓕ ᑭᖑᕐᖓᒍᑦ, ᓄᑖᓂᑦ ᐃᓕᓴᐃᔨᓂᑦ ᐃᖅᑲᓇᐃᔭᖅᑎᑖᓚᐅᙱᑦᑐᑦ, 
ᑭᓯᐊᓂᓕ ᐃᓕᓴᐃᔨᓂᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᑮᓇᐅᔭᓂᑦ ᓴᓂᕐᕙᖅᑕᐅᓯᒪᙱᑐᒃᑯᑦ ᐃᖅᑲᓇᐃᔭᖅᑐᒥᓂᐅᔪᓄᑦ 
ᐅᖃᐅᓯᕆᔭᐅᓚᐅᕋᓗᐊᖅᑎᓪᓗᒋᑦ ᓄᑖᖑᔪᓄᑦ ᐊᑐᖅᑕᐅᓂᐊᕐᓂᕋᖅᑕᐅᓪᓗᑎᑦ. 
 
ᑕᐃᒪᓐᓇ ᐅᖃᕋᓱᑉᐳᖓ. ᖃᐅᔨᔪᒪᙱᓚᖓᓕ ᓇᒧᙵᓂᐊᕐᒪᖔᑕ. ᖃᐅᔨᒪᕗᖓ ᑲᒪᒋᔭᕆᐊᖃᕐᑕᓂ 
ᐱᓕᕆᕕᖓᓂᑦ ᐋᖅᑭᑦᑕᐅᓂᐊᕐᑐᓂᑦ ᓇᒧᙵᕆᐊᖃᕐᓂᖏᓐᓄᑦ, ᑭᓯᐊᓂᓕ ᑕᕝᕙᓪᓚᕆᐅᓂᐊᖅᑳᑦ 13-ᖑᔪᑦ 
ᓄᑖᖑᔪᑦ ᐃᓕᓴᐃᔨᐅᔪᑦ ᐃᓕᓐᓂᐊᕕᓐᓂ ᐅᕝᕙᓘᓐᓃᑦ ᑖᒃᑯᐊᓴᐃᓐᓇᐅᓂᐊᖅᑳᑦ ᐃᓕᓴᐅᔨᔪᑦ ᐃᓕᓐᓂᐊᕕᓐᓂ 
ᑕᕝᕙᓃᓚᐅᖅᑐᑦ ᑮᓇᐅᔭᐃᑦ ᐊᑐᖅᑐᔅᓴᐃᑦ ᓴᖅᑭᓚᐅᖅᑎᓐᓇᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᐄ. ᓇᐃᓈᕐᓗᒍ ᑭᐅᔾᔪᑎᒐ ᓴᖅᑭᑎᑦᑎᓂᐊᖅᑯᒍᑦ, ᑕᕝᕙᓂ ᑮᓇᐅᔭᐃᑦ ᐊᑐᖅᑐᔅᓴᓂᑦ, 80-
ᖑᔪᑦ ᓄᑖᖅ ᐃᖅᑲᓇᐃᔮᔅᓴᐅᔪᑦ ᐃᓕᓐᓂᐊᕕᓐᓄᑦ ᓄᓇᕗᓕᒫᒥ, ᐱᖃᓯᐅᑎᓗᒋᑦ ᐃᓱᒪᓕᕆᔨᒥᑦ ᐃᖅᑲᓇᐃᔮᖑᔪᖅ, 
ᐊᒻᒪᓗ ᐃᖅᑲᓇᐃᔭᖅᑎᐅᔪᖅ ᒪᑐᐃᖓᑎᓚᐅᖅᑐᒍ ᐃᖅᑲᓇᐃᔭᖅᑎᑖᕆᓚᐅᖅᑲᕗᑦ. ᓇᐃᓈᕐᓗᒍ ᑭᐅᔾᔪᑎᐅᔪᖅ ᐄ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ, ᑖᒃᑯᐊ 13-ᖑᔪᑦ ᓄᑖᑦ ᐃᖅᑲᓇᐃᔮᔅᓴᐅᔪᑦ, ᖃᖓᒃᑯᑦ 
ᒪᑐᐃᖓᑎᑕᐅᒐᔭᖅᑳᑦ ᐊᒻᒪᓗ ᐃᖅᑲᓇᐃᔭᖅᑎᑖᕐᓗᑎᑦ ᑮᓇᐅᔭᐃᑦ ᐊᑐᖅᑐᔅᓴᐃᑦ ᐊᖏᖅᑕᐅᓚᐅᖅᑎᓪᓗᒋᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᕇᖅᓯᓲᖑᒐᓗᐊᖅᑯᖓᓕ ᑮᓇᐅᔭᐃᑦ ᐊᑐᖅᑐᔅᓴᐃᑦ 
ᒪᓕᒐᓕᐅᕐᕕᑎᓐᓂ ᓴᖅᑭᑕᐅᑎᑦᑐᒋᑦ ᐊᒻᒪᓗ ᑭᓯᐊᓂᓕ ᑕᒫᓂ ᐊᕐᕌᒍᒥ ᐱᓇᓱᐊᕈᓯᓕᒫᖅ ᐱᔭᕇᕋᓱᓕᖅᑲᕋ. 
 
ᑕᐃᒪᓕ, ᑮᓇᐅᔭᐃᑦ ᐊᑐᖅᑐᔅᓴᐃᑦ ᐱᔭᕇᖅᑲᑕ ᐊᒻᒪᓗ ᐊᑕᖏᕐᓗᖑ ᐱᔭᕇᖅᑲᑦ, ᐃᒻᒪᖃ ᐅᖃᕐᓗᑕ ᐱᔭᕇᕈᑦᑕ 
ᒫᑦᓯ 25, ᐊᒻᒪᓗ ᑭᖑᓂᑦᑎᐊᖓᓂ ᑮᓇᐅᔭᐃᑦ ᐊᑐᖅᑐᔅᓴᐃᑦ ᑎᑎᖅᑲᖏᑦ ᐱᔭᕇᖅᑲᑕ, ᐊᒻᒪᓗ ᐃᒻᒪᖃᖃᐃᑦ 
ᑕᑯᓐᓇᕋᔭᖅᑯᒍᑦ, ᐃᒻᒪᖃ ᐊᐃᐳᕈᓪ 1, ᓄᑖᖑᓕᖅᑲᑦ ᑮᓇᐅᔭᐃᑦ ᐊᑐᖅᑐᔅᓴᐃᑦ ᐊᕐᕌᒍᖓ ᐱᒋᐊᖅᑲᑦ, ᑐᓴᐅᑎᒃᑯᑦ 
ᓴᖅᑭᔮᓚᐅᕐᓗᓂ ᐊᒻᒪᓗ ᐃᖅᑲᓇᐃᔭᖅᑎᓂᑦ ᐱᓇᓱᐊᓕᕈᑦᑕ ᐊᔾᔨᒌᙱᑦᑐᓄᑦ ᐃᖅᑲᓇᐃᔮᔅᓴᐅᔪᓄᑦ. 

ᐃᓚᖏᑦ ᐃᖅᑲᓇᐃᔮᔅᓴᐃᑦ ᐱᓯᒪᔭᐅᑦᑕᐅᑎᒋᕗᑦ. ᓱᕐᓗ, ᓅᑦᑎᑦᑎᓂᖅ ᓴᓗᕐᒪᖅᓴᐃᔨᓂᑦ ᐃᓕᓐᓂᐊᕐᑐᓕᕆᔨᒃᑯᑦ 
ᑲᑎᒪᔨᖏᓐᓂᑦ, ᑕᐃᒃᑯᐊ ᓯᕗᓪᓕᖅᐹᖑᒐᔭᕐᖓᑕ ᐃᖅᑲᓇᐃᔮᓂᑦ ᐱᕙᓪᓕᐊᑎᑕᐅᓗᑎᑦ. ᐃᓪᓗᕈᓯᖃᐅᖅᑯᒍᑦ 
ᒫᓐᓇᐅᔪᖅ, ᐃᒃᓯᕙᐅᑖᖅ, ᐃᖅᑲᓇᐃᔭᖅᑐᓄᑦ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗᑦᑕᐅᖅ ᒐᕙᒪᒃᑯᓄᑦ 
ᓄᓇᕗᒻᒥ ᐃᖅᑲᓇᐃᔭᖅᑎᐅᔪᑦ, ᐊᒻᒪᓗᑦᑕᐅᖅ ᑖᒃᑯᐊ ᐃᖅᑲᓇᐃᔭᖅᑎᐅᔪᑦ ᒐᕙᒪᒃᑯᓐᓄᑦ ᓄᓇᕗᒻᒥ ᐊᑭᑐᓂᖅᓴᓂᑦ 
ᐱᒐᔭᖅᑯᑦ ᓅᑦᑕᐅᓂᖏᓐᓄᑦ, ᐊᒻᒪᓗ ᓴᙱᓂᖅᓴᕈᖅᑎᑦᑎᒐᔭᖅᑯᒍᑦ ᐋᖅᑭᓱᐃᑦᑎᐊᓂᕐᒥᑦ ᐊᒻᒪᓗ ᑮᓇᐅᔭᓂᑦ 
ᐊᑐᙱᓂᖅᓴᐅᓕᕐᓗᑕ ᓄᖅᑲᖃᑦᑕᖏᓐᓂᖅᓴᐅᒐᔭᕐᖓᑕ ᐃᓕᓐᓂᐊᕕᓐᓂ. ᐊᒻᒪᓗᑦᑕᐅᖅ, ᑕᒪᓐᓇ 
ᑲᒪᒋᕙᓪᓕᐊᒐᓱᑦᑕᕗᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᖃᑦᑕᕐᓂᑯᖓ ᒪᓕᒐᓕᐅᕐᕕᑎᓐᓂ. 
 
ᑕᐃᒪᓕ ᓇᐃᓈᕐᓗᒍ ᑖᒃᑯᐊ ᑮᓇᐅᔭᐃᑦ ᐊᑐᖅᑐᔅᓴᐃᑦ ᐱᔭᕇᖅᑲᑕ, ᐱᕙᓪᓕᐊᙳᓱᑉᐳᒍᑦ ᐃᖅᑲᓇᐃᔭᖅᑎᓂᑦ 
ᐃᖅᑲᓇᐃᔭᖅᑎᑖᕋᓱᓪᓗᑕ, ᑕᐃᒪᐃᒐᓱᐊᖅᐸᑦᑐᑦ, ᒐᕙᒪᒃᑯᑦ ᐊᑐᖅᐸᑦᑕᖓᓂᑦ ᐊᐅᓚᓂᐅᔪᒥᑦ 
ᐃᖅᑲᓇᐃᔭᖅᑎᑖᕋᓱᑦᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᑐᑭᓯᑦᑎᐊᐸᓪᓚᐃᖏᓐᓇᒪ. ᖃᐅᔨᒪᕗᖓ ᒥᓂᔅᑕᐅᔪᖅ ᐅᖃᕋᑖᕐᖓᑦ ᐃᓚᖏᑦ 
ᐃᒪᐃᖃᑦᑕᕐᑐᑦ ᓴᓗᒻᒪᖅᓴᐃᔨᐅᔪᑦ ᐃᖅᑲᓇᐃᔮᖃᑦᑕᐅᑎᒋᔪᑦ. ᑖᒃᑯᐊ ᓅᑦᑕᐅᑐᐃᓐᓇᓂᐊᖅᑳᑦ ᐊᒻᒪᓗ 
_ᓯᕗᓪᓕᖅᐹᖑᓗᑎᑦ ᐃᖅᑲᓇᐃᔭᖅᑎᑖᕆᔭᐅᓗᑎᑦ ᒐᕙᒪᒃᑯᓐᓄᑦ ᓄᓇᕗᒻᒥ. ᑕᒪᓐᓇ ᐊᔾᔨᑐᐃᓐᓇᕆᓂᐊᖅᑳ 
ᐃᓕᓴᐃᔨᐅᔪᓄᑦ ᐃᖅᑲᓇᐃᔮᖑᔪᓂᑦ, ᑖᒃᑯᐊ 13-ᖑᔪᑦ ᐃᓕᓴᐃᔨᓄᑦ ᐃᖅᑲᓇᐃᔮᔅᓴᐅᒐᔭᖅᑐᓄᑦ ᒥᓂᔅᑕᐅᔫᑉ 
ᐅᖃᐅᓯᕆᕋᑖᖅᑕᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ. ᐋᒡᒐ, ᐃᒃᓯᕙᐅᑖᖅ. ᓴᓗᒻᒪᖅᓴᐃᔩᑦ, ᐅᖃᐅᓯᕆᖅᑲᐅᔭᑦᑎᓐᓂ, ᐃᓚᖏᑦ 
ᐃᓕᓴᕕᐅᔪᑦ ᓴᓗᒻᒪᖅᓴᐃᔨᖃᕈᔪᒃᐳᑦ ᒪᕐᕉᓐᓂᒃ. ᑕᐃᒪᓕ ᓴᓂᕐᕙᐃᕗᒍᑦ ᑮᓇᐅᔭᓂᑦ ᐊᑐᖅᑐᔅᓴᓂᑦ 
ᐊᒥᓱᕈᕆᐊᒃᑲᓂᔾᔪᑎᓂᑦ 14-ᖑᔪᓂᑦ ᑖᒃᑯᐊ ᐊᐅᓚᑦᑎᔨᐅᔪᓄᑦ ᐃᓕᓐᓂᐊᕕᓐᓄᑦ ᑮᓇᐅᔭᐃᑦ ᐊᑐᖅᑐᔅᓴᐃᑦ 
ᐋᖅᑭᑦᑕᐅᓯᒪᔪᓄᑦ ᐃᖅᑲᓇᐃᔮᔅᓴᐅᔪᓂᑦ. ᑖᒃᑯᐊ ᓄᑖᖑᓂᐊᖅᑯᑦ ᐃᖅᑲᓇᐃᔭᖅᑎᑖᖑᓂᐊᖅᑐᑦ. 
 
ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᑦ ᐃᓕᓴᐃᔨᓂᑦ ᐃᖅᑲᓇᔭᖅᑎᑖᕈᓐᓇᖏᒻᒪᑕ. ᑖᒃᑯᐊ 
ᐃᖅᑲᓇᐃᔭᖅᑎᑖᕆᔭᐅᕙ�ᑐᑦ ᒐᕙᒪᒃᑯᓐᓂ ᓄᓇᕗᒻᒥ. ᑕᐃᒪᓕ ᐊᒥᓲᓂᖅᓴᐅᔾᔪᑎᐅᔪᑦ ᐊᕐᕌᓂᓂ 13-ᖑᔪᑦ 
ᐃᖅᑲᓇᐃᔮᔅᓴᐃᑦ ᑕᕝᕙᓂ ᑮᓇᐅᔭᐃᑦ ᐊᑐᖅᑐᔅᓴᓂᑦ. ᑕᐃᒪᓕ ᖃᓄᖅ ᑕᒪᓐᓇ ᑐᑭᓯᓇᖅᑎᑎᑦᑎᑲᓐᓂᕆᐊᔅᓴᖅ 
ᖃᐅᔨᒪᙱᓚᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᒥᓂᔅᑕᐅᔪᖅ ᑖᒃᑯᐊ 13-ᖑᔪᑦ ᐃᓕᓴᐃᔨᓄᑦ ᐃᖅᑲᓇᐃᔮᔅᓴᐅᔪᑦ 
ᐃᓐᓄᔅᓯᒪᓕᕇᖅᑳᑦ; ᑕᒪᓐᓇ ᓱᓕᕙ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᑕᐃᒪᓐᓇᓪᓗᐊᖅ ᐅᖃᖅᑯᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ ᐊᓯᖏᓐᓂ ᐃᓱᒪᓂᖅᓴᐅᑉᐸᑦ ᐅᖃᐅᓯᖃᑐᐃᓐᓇᕐᓗᓂ ᑭᐅᔾᔪᑎᖓᓂᑦ 
ᐊᐱᖅᑯᑕᐅᕋᑖᖅᑐᒧᑦ ᐊᒻᒪᓗ ᐊᓯᖏᓐᓂ ᐃᖅᑲᓇᐃᔮᔅᓴᐅᔪᓂᑦ ᐃᓚᖏᓐᓂᓪᓗ ᐅᖃᐅᓯᖃᕐᓗᓂ ᓅᑦᑕᐅᓂᐅᓴᔪᓂᑦ. 
ᑐᑭᓯᓇᕈᓐᓃᐸᒻᒪᑦ ᑭᐅᔾᔪᓯᖓ ᐅᖃᐅᓯᕆᒐᓱᑦᑎᓪᓗᓂᐅᒃ. 
 



ᐅᓪᓗᑐᐃᓐᓇᖅ, ᒫᑦᓯ 4, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐃᒃᓯᕙᐅᑖᖅ, ᐊᐱᖅᑯᓯᕆᓂᐊᓕᕐᒥᔭᕋᓕ ᐃᓕᓴᕕᐅᔪᑦ: ᐅᖃᖅᓯᒪᒻᒪᑦ, ᑕᕝᕘᓇ ᓄᑖᖑᔪᒧᑦ ᑮᓇᐅᔭᐃᑦ 
ᐊᑐᖅᑕᐅᔪᔅᓴᓄᑦ ᐊᑐᖅᑕᐅᕙᑦᑐᖅ ᖃᐅᔨᒐᓱᐊᕐᓂᕐᒥᑦ ᖃᑦᑎᓂᑦ ᐊᑐᕐᓂᐊᕐᒪᖔᑕ ᐊᔾᔨᒋᙱᒻᒪᖑ ᑖᒃᑯᓄᖓ 
ᐊᒻᒪᓗᑦᑕᐅ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᖃᓄᖅ ᑮᓇᐅᔭᖃᕐᑎᑕᐅᕙᒻᒪᖔᑕ. ᑕᒪᓐᓇ 
ᐊᓯᔾᔨᖅᓯᒪᒋᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᐅᖃᖅᑲᐅᒐᒪ ᑭᐅᔾᔪᑎᓐᓂ ᐊᐱᖅᑯᓯᐅᖅᑲᐅᔪᒧᑦ ᑮᓇᐅᔭᐃᑦ ᐊᑐᖅᑐᔅᓴᓄᑦ 
ᐊᑐᖅᑕᐅᕙᑦᑐᖅ ᖃᐅᔨᒐᓱᐊᕐᓂᕐᒥᑦ ᑖᒃᑯᓄᖓ ᓯᕗᓪᓕᖅᐹᒧᑦ ᐊᑐᖅᑕᐅᓂᐊᖅᑐᒧᑦ, ᐊᕐᕌᓂᐅᓚᐅᖅᑐᒧᑦ, 
ᐋᖅᑭᒋᐊᖅᓯᒪᕗᒍᑦ ᖃᓄᐃᑦᑑᓂᕆᔭᖏᓐᓂ ᐊᑭᖏᓐᓂ ᐊᑐᖅᑕᐅᖃᑦᑕᖅᑐᓄᑦ ᐃᓕᓐᓂᐊᕐᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ. 
 
ᐊᐃᐸᖓᓂ ᐊᑐᖅᑕᐅᓂᐊᖅᑐᒥ, ᖃᐅᔨᒐᓱᐊᖅᑯᒍᑦ ᐋᖅᑮᓂᕐᒥᑦ ᐊᒥᓲᓂᖅᓴᓂᑦ ᐃᖅᑲᓇᐃᔮᔅᓴᐅᔪᓂᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐅᖃᐅᓯᕆᕋᑖᖅᑕᑎᓐᓄᑦ; ᐅᖃᐅᓯᓕᕆᓂᖅ, ᐃᑲᔪᖅᑕᐅᓂᖅᓴᐅᔭᕆᐊᖃᕐᑐᓂᑦ, 
ᓄᑖᖑᔪᑦ ᐃᓕᓴᐃᔨᓂᑦ ᐃᖅᑲᓇᐃᔭᖅᑎᑖᕐᓂᕐᒥᑦ, ᓴᓗᕐᒪᔅᓴᐃᔨᓂᑦ, ᐃᓅᓯᓕᕆᔨᐅᔪᓂᑦ, ᓄᑖᖏᓐᓇᐅᔪᓂᑦ 
ᐃᖅᑲᓇᐃᔮᖑᔪᓂᑦ. 
 
ᐱᖓᔪᕆᔭᖓᑦ ᐊᑐᖅᑕᐅᓂᐊᖅᑐᖅ, ᐋᖅᑮᓂᕐᒥᑦ ᑮᓇᐅᔭᖃᕐᑎᑦᑎᓂᐅᔪᒥᑦ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
ᑕᕝᕙᓂ ᑮᓇᐅᔭᐃᑦ ᐊᑐᖅᑐᔅᓴᓂᑦ ᓴᓂᕐᕙᖅᑕᐅᕙᑦᑐᓂᑦ ᐃᖅᑲᓇᐃᔮᕆᔭᐅᓂᐊᖅᑐ ᐊᑐᖅᑕᐅᓂᐊᖅᑐᒥᑦ ᑮᓇᐅᔭᓂᑦ 
ᐋᖅᑭᔾᔪᑎᐅᕙᑦᑐᓂᑦ ᖃᐅᔨᓇᓱᐊᕐᑎᓪᓗᑕ ᑖᒃᑯᐊ ᐊᓯᔾᔨᕐᓂᐅᔪᑦ ᐅᖃᐅᓯᕆᕋᑖᖅᑕᕗᑦ ᖃᓄᐃᓕᖓᖃᑦᑕᕐᓂᖏᑦ 
ᐊᒻᒪᓗ ᖃᓄᖅ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᑦ ᑮᓇᐅᔭᖃᕐᑎᐸᒻᒪᖔᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕᖃᐃ ᐊᓯᔾᔨᖅᑕᐅᓂᐊᕐᖓᑦ ᓇᐃᓈᕐᓗᒍ ᑭᐅᔾᔪᑎᒋᔪᓐᓇᖅᑳ ᐊᐱᖅᑯᑎᒋᔭᕋ.  
 
ᑕᒪᓐᓇ ᐅᖃᓚᐅᓯᕆᓚᐅᖅᑎᓪᓗᓂᐅᒃ ᒥᓂᔅᑕᐅᔫᑉ, ᑖᒃᑯᐊ ᐊᒥᓲᓂᑦ ᓅᑦᑕᐅᓂᖏᓐᓅᕙ ᐃᖅᑲᓇᐃᔮᖑᔪᑦ, 
ᐃᒪᐃᑦᑑᒐᓗᐊᖅᑲᑕ ᐃᓕᓴᐃᔩᑦ ᐃᑲᔪᖅᑎᖏᑦ ᐅᕝᕙᓘᓐᓃᑦ ᓴᓗᒻᒪᖅᓴᐃᔨᐅᑉᐸᑕ ᐅᕝᕙᓘᓐᓃᑦ ᐊᓯᖏᑦ 
ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓂ ᑕᕝᕗᖓ ᓅᑕᐅᓂᖏᓐᓄᑦ ᐱᓕᕆᕕᐅᔪᒧᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ. 
 
ᐊᓯᖏᓐᓂᓪᓕ, ᑮᓇᐅᔭᐃᑦ ᐊᓯᖏᓐᓂ, ᖃᐅᔨᒪᙱᓚᖓᓕ ᑖᒃᑯᐊ ᐊᑎᖃᕐᑎᑕᐅᓂᐊᕐᒪᖔᑕ 
ᑮᓇᐅᔭᖃᕐᑎᑕᐅᖏᓐᓇᖅᑐᓂᑦ, ᓇᓗᕗᖓᓕ ᑭᓱᓪᓚᑦᑖᒥ ᐊᑎᖃᕐᑎᑕᐅᒻᒪᖔᑕ, ᑭᓯᐊᓂᓕ ᐃᓕᓐᓂᐊᕐᑐᓕᕆᔨᒃᑯᑦ 
ᑲᑎᒪᔨᖏᑦ, ᑕᕝᕙᓃᑉᐸᑕ ᐱᑐᖃᐅᔪᒥᑦ ᑮᓇᐅᔭᖃᕐᑎᑦᑎᓂᕐᒥᑦ ᑕᕝᕙᓃᖏᑦᑐᖅ ᐊᓯᔾᔨᖅᓯᒪᓕᖅᑐᒥᑦ ᒥᓂᔅᑕᐅᔫᑉ 
ᐅᖃᐅᓯᕆᕋᑖᖅᑕᖏᓐᓂ, ᑮᓇᐅᔭᖃᕐᑎᑕᐅᕙ ᓱᓕ ᐊᔾᔨᒌᓐᓂᕐᒥᑦ ᐊᑐᖅᑐᑎᑦ ᑮᓇᐅᔭᖃᕐᑎᑕᐅᓂᖅ ᑕᕝᕙᓃᑦᑐᑦ 
ᒫᓐᓇᐅᔪᖅ ᐊᑐᖅᑕᐅᔪᖅ ᑕᕝᕗᙵᕋᓱᓐᓂᖏᓐᓂᑦ ᐱᖓᔪᖓᓄᑦ ᐊᑐᖅᑕᐅᓂᐊᖅᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᓱᓕᕗᖅ ᐊᓯᔾᔨᓂᐊᖅᑐᑦ ᐱᒋᐊᖅᓯᒪᔭᑦᑎᓐᓂ 
ᓯᕗᓪᓕᖅᐹᖑᔪᒥᑦ ᐊᑐᖅᑕᐅᔪᒥᑦ, ᐊᒻᒪᓗᑦᑕᐅᖅ ᑖᒃᑯᐊ ᐊᓯᔾᔨᑐᒻᒪᕆᐅᓂᖏᑦ ᐃᓕᓐᓂᐊᕐᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐊᒻᒪᓗᑦᑕᐅᖅ ᖃᓄᖅ ᑕᒪᒃᑯᐊ ᑮᓇᐅᔭᖅᑎᑕᐅᓂᖏᑦ ᑕᕝᕙᖔᕐᓂᐊᖅᑐᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᒥᑦ, ᑕᒪᓐᓇ ᐊᑐᕐᓂᐊᓕᖅᑕᑎᓐᓂ ᒪᓕᒐᖃᕐᓂᕐᒥᑦ ᐊᒻᒪᓗᑦᑕᐅᖅ ᐊᓯᖏᓐᓂ ᑲᒪᒋᔭᐅᓂᐊᖅᑐᓂᑦ 
ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐱᕕᖃᕈᓐᓃᖅᑯᑎ, ᒥᔅᑕ ᑐᑐ. ᐊᐱᖅᑯᑎᔅᓴᖃᒃᑲᓐᓂᕈᕕᑦ, ᒪᓕᒐᓕᐅᑎᓕᒫᑦ 
ᐊᐱᖅᓱᕈᓐᓇᓚᐅᖅᑎᓪᓗᒋᑦ ᐅᖃᒃᑲᓐᓂᕈᓐᓇᓂᐊᖅᑐᑎᑦ, ᑭᖑᓂᐊᒍᑦ ᐊᐱᖅᑯᑎᔅᓴᖃᒃᑲᓐᓂᕈᕕᑦ. ᖁᔭᓐᓇᒦᒃ. 
ᐊᓚᕋᓚᒃ. 
 
ᐊᓚᕋᓚ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓴᕕᐅᔪᑦ ᐊᐅᓚᕗᑦ ᑕᕝᕙᓂ (-20, ᐃᓕᓐᓂᐊᕐᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ ᑐᓂᕐᕈᑎᐅᔪᑦ, ᐊᒻᒪᓗᑦᑕᐅᖅ ᑐᓂᕐᕈᑎᐅᔪᑦ ᐃᓕᓴᕕᐅᔪᓄᑦ ᐊᐅᓚᑕᐅᓂᖏᓐᓄᑦ ᐊᕐᕌᒍᒧᑦ, 
ᖃᑦᑏᓐᓇᕈᕆᐊᖅᓯᒪᕗᑦ $451, ᑐᑭᓯᙱᓐᓇᒪᖃᐃ ᑕᒪᓐᓇ ᓇᒧᙵᖅᑕᐅᕙᒻᒪᖔᑕ ᑮᓇᐅᔭᐃᑦ, ᑕᒪᓐᓇ 
ᓯᕗᓪᓕᖅᐹᒥ ᐊᐱᖅᑯᓯᕆᒍᓐᓇᕈᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.. 
 
ᐃᒃᓯᕙᐅᑕᖅ: ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᓱᓕᕗᖅ. ᓅᑦᑕᐅᓂᑕᖃᓚᐅᕐᖓᑦ 
ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓂ ᑕᕝᕗᖓ ᒐᕙᒪᒃᑯᓐᓄᑦ ᓄᓇᕗᒻᒥ, ᐊᒻᒪᓗᑦᑕᐅᖅ ᑕᕝᕙᙵᑦ 
ᐅᖃᐅᓯᖃᖅᑲᐅᕗᒍᑦ ᐃᖅᑲᓇᐃᔮᖑᔪᓂᑦ ᓅᑦᑎᑦᑎᓂᕐᒥᑦ, ᓴᓗᒻᒪᖅᓴᐃᔨᐅᔪᓂᑦ. ᑕᐃᒪᓕ ᑕᒪᓐᓇ ᓅᓐᓂᐅᔪᖅ 
ᑕᑯᔅᓴᐅᑎᑦᑎᑐᐃᓐᓇᕋᔭᖅᑯ ᐊᑭᓕᖅᓱᕐᑕᐅᓂᖏᓐᓄᑦ ᐅᕝᕙᓘᓐᓃᑦ ᑮᓇᐅᔾᔭᔅᓵᖏᓐᓄᑦ ᑖᒃᑯᓄᖓ 
ᐃᖅᑲᓇᐃᔮᖑᔪᓂᑦ. ᑕᐃᒪᓕ ᑕᒪᓐᓇ ᐊᓯᔾᔨᕐᓂᐅᔪᖅ ᐅᖃᐅᓯᕆᕋᑖᖅᑳ ᑕᑯᔅᓴᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᑕᕝᕙᓂᑦᑕᐅᖅ ᑎᑎᕋᖅᓯᒪᔪᒥᑦ, G-21, ᑭᖑᓪᓕᖅᐹᖓᓂᑦ, ᐅᖃᐅᓯᐅᔪᑦ ᐃᓕᑕᕆᔭᐅᓯᒪᔪᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᐊᒥᓲᓂᖅᓴᓂᑦ ᐱᑕᖃᓕᕐᖓᑦ $74 ᑕᐅᓴᓐ ᐊᒻᒪᓗ ᐃᓚᖏᑦ ᐊᒥᓱᕈᕆᐊᖅᓯᒪᓐᓇᑎᑦ. 
ᑭᓱᒧᑦ ᑖᒃᑯᐊ ᑮᓇᐅᔭᑦ ᐱᔭᐅᔭᕆᐊᖃᕐᓂᕐᒪᑕ? ᓱᒻᒪᑦ ᑖᒃᑯᐊ $74 ᑕᐅᓴᓂᒃ ᑮᓇᐅᔭᓂᒃ ᐊᒥᓲᓂᖅᓴᒃᑲᓐᓂᕐᓂᒃ 
ᑐᓂᓯᔭᐅᓐᓂᖅᐸᑦ ᑕᕝᕙᓂ ᑎᑎᕋᖅᓯᒪᔪᓂᒃ ᑎᑎᕋᖅᓯᒪᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑐᔾᔨᖃᑎᒌᒃᑲᑦᑕ ᐊᒻᒪ ᑕᒪᒃᑯᐊ ᒪᓕᒐᓕᐅᖅᑎᐅᔪᑦ 
ᖃᐅᔨᒪᕙᓪᓚᐃᔪᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᐅᔪᑦ ᐃᓕᓐᓂᐊᖅᑕᐅᓂᖏᓐᓄᑦ ᓄᓇᕗᒻᒥ ᐊᒻᒪ ᑲᓇᑕᐅᑉ 
ᒐᕙᒪᒃᑯᖏᑦ, ᑕᐃᒫᒃ ᐊᒥᓱᕈᕆᐊᖅᑕᐅᓚᐅᖅᐳᑦ 732-ᒥ 746-ᒧᑦ ᐊᒻᒪ ᐱᕙᓪᓕᐊᔭᐅᓂᖏᓐᓂ ᐃᓕᓴᕆᔭᐅᓯᒪᔪᑦ 
ᐅᖃᐅᓯᐅᔪᑦ ᓄᓇᓕᓐᓂ ᐊᒥᓱᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ., ᑕᒫᓂᒃᓴᐃᓐᓇᖅ, ᒪᒃᐱᒐᖅ (-22, ᐃᓚᒋᕙᓪᓚᐃᔭᖓ (%ᑉᖕ, 
ᐃᑲᖅᑕᐅᑦᑎᐊᕆᐊᖃᕐᓂᖏᓐᓄᑦ ᐱᓕᕆᐊᖅ, ᑮᓇᐅᔭᖃᖅᑎᑕᐅᓚᐅᖅᓯᒪᔫᒐᓗᐊᖅ ᐊᕐᕌᓂ, ᑭᓯᐊᓂᓕ 
ᑮᓇᐅᔭᖃᖅᑎᑕᐅᙱᒻᒪᑕ ᑕᒫᓂ ᐊᕐᕌᒍᒥ. ᑕᒪᓐᓇ ᐲᖅᑕᐅᓐᓂᕐᒪᑦ ᐅᕝᕙᓘᓐᓃᑦ ᑖᒃᑯᐊ ᑮᓇᐅᔭᓂᒃ 
ᑐᓂᓯᔭᐅᔪᒫᕐᓂᐊᖅᓯᒪᑐᐃᓐᓇᖅᐸᑦ, ᑮᓇᐅᔭᐃᒍᑎᓐᓂᕐᒪᑕ? $64 ᑕᐅᓴᓂᒃ ᑮᓇᐅᔭᓂᒃ 
ᑐᓂᓯᔭᐅᖃᑦᑕᓚᐅᖅᓯᒪᒐᓗᐊᕐᒪᑕ; ᑕᕝᕙᓂ ᖁᔭᓈᖅᑕᐅᓯᒪᕚ ᐲᖅᑕᐅᓯᒪᓪᓗᓂ ᐊᕐᕌᒎᓐᓄᒃ 2005-2006-ᒧᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓂ ᒪᑉᐱᒐᕐᒥᒃ (-22-ᒥ, ᑖᒃᑯᐊ ᑮᓇᐅᔭᑦ $63-ᑕᐅᓴ 
ᐃᑲᔫᑎᖃᕐᓂᐊᕐᓂᕐᒧᑦ ᐊᖏᕈᑎᓃᙶᖅᑐᒥᓃᑦ ᖢᖑᓄᕿᓱᕿᖑᖁ !ᓴᓂᑲᕿᑭᐅᓂᑎᓯ ᓯᓚᑦᑐᓴᕐᕕᖓᓄᑦ 
ᐃᑲᔪᖅᑎᐊᖅᑕᐅᔭᕆᐊᖃᕐᓂᖏᓐᓄᑦ ᐱᓕᕆᐊᕐᒧᑦ ᑕᐃᒃᑯᓄᖓ ᓱᕈᓯᕐᓄᑦ ᐊᔪᕈᑎᓕᓐᓄᑦ, ᐊᒻᒪᓗ ᑖᒃᑯᐊ  

ᐊᖏᕈᑎᐅᔪᑦ ᓄᖅᑲᔪᒻᒪᑕ ᒫᑦᓯ 31 ᐱᒋᐊᖅᑐᒍ, ᐊᒻᒪᓗ ᐅᑕᖅᑭᑐᐃᓐᓇᕋᑦᑕ Lakehead University 
ᓯᓚᑦᑐᓴᕐᕕᒻᒥ ᑕᒪᓐᓇ ᓄᑖᕈᖅᑎᑕᐅᒃᑲᓐᓂᓛᕐᒪᖔᖅ ᐃᑲᔫᓯᐊᕐᓂᕐᒧᑦ ᐊᖏᕈᑎᐅᔪᖅ ᐊᒻᒪᓗ ᐃᓚᓕᐅᔾᔭᐅᓕᕐᓗᓂ. 
 
ᑮᓇᐅᔭᑦ ᐋᖅᑭᒃᑕᐅᓯᒪᓂᖏᑦ ᑲᒪᒋᔭᐅᓕᖅᑎᓪᓗᒋᑦ, ᑖᒃᑯᐊ $63 ᑕᐅᓴᑦ ᑮᓇᐅᔭᐅᔪᑦ ᐊᖏᕈᑎᒧᑦ 
ᐃᓚᓕᐅᔾᔭᐅᔪᓐᓂᓚᑦ ᐊᒻᒪᓗ ᑕᒪᓐᓇ ᐱᓕᕆᐊᕇᓐᓇᕋᓗᐊᕋᑦᑎᒍ. ᑕᐃᒪᐃᒻᒪᑦ ᑮᓇᐅᔭᓕᕆᓂᕐᒧᑦ ᑖᔅᓱᒧᖓ 
ᑮᓇᐅᔭᑦ ᐋᖅᑭᒃᑕᐅᓯᒪᔪᑦ ᑲᒪᒋᔭᐅᑎᓪᓗᒋᑦ, ᐲᖅᑕᐅᔪᒻᒪᑦ ᐃᓚᓕᐅᔾᔭᐅᒍᓐᓃᖅᑐᓂ ᑮᓇᐅᔭᖃᙱᓐᓂᑎᓐᓄᑦ. 
ᑕᒪᓐᓇ ᓱᖅᑯᐃᓇᑦᑎᐊᖅᑐᒃᓴᐅᕗᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓴᕐᕕᒋᓚᐅᖅᓯᒪᕕᓯᐅᒃ ᖃᑦᑎᓂᒃ ᐊᖏᕈᑎᖃᕋᔭᕐᒪᖔᖅ 
ᐊᕐᕌᒎᓐᓄᒃ 2005-2006-ᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. Lakehead University ᓯᓚᑦᑐᓴᕐᕕᖓᑦ ᑮᓇᐅᔭᖅᑖᓲᖑᒻᒪᑕ 
ᐃᑲᔪᕈᑎᒃᓴᓄᑦ ᐊᖏᕈᑎᒃᑯᑦ ᒐᕙᒪᑐᖃᒃᑯᓐᓂᒃ ᐊᖏᕈᑎᓕᐊᕆᔭᐅᕙᑦᑐᓂᒃ.  
 
ᑕᒪᓐᓇ ᐃᓕᓐᓂᐊᕋᒃᓴᑦᑎᐊᕙᒻᒪᕆᐅᒻᒪᑦ ᐊᒻᒪᓗ ᑕᐃᒃᑯᐊ ᒐᕙᒪᑐᖃᒃᑯᓐᓂᑦ ᓱᓕ ᐅᑕᖅᑭᒻᒪᑕ. ᒐᕙᒪᑐᖃᒃᑯᓐᓂ 
ᑮᓇᐅᔭᑦ ᐋᖅᑭᒃᑕᐅᓯᒪᔪᑦ ᒫᓐᓇ ᓇᓗᓇᐃᖅᑕᐅᕙᓪᓕᐊᓕᑕᐃᓐᓇᕐᒪᓪᓗ, ᑕᐃᒪᐃᒻᒪᑦ ᐊᖏᖅᑕᐅᓚᐅᖅᓯᒪᙱᓚᑦ 
ᑖᒃᑯᐊ ᑮᓇᐅᔭᑦ. ᓂᕆᐅᓐᓂᖃᑦᑎᐊᖅᐳᒍᑦ ᑕᐃᒃᑯᐊ ᐊᖏᖅᑕᐅᑦᑎᐊᖁᓪᓗᒋᑦ ᐃᑲᔫᓯᐊᒃᓴᑦ, 
ᑮᓇᐅᔭᖅᑖᖅᑎᑕᐅᓕᕋᔭᖅᑐᒍᑦ ᐊᒻᒪᓗ ᑖᒃᑯᐊ ᐱᓕᕆᖃᑎᒋᒃᑲᓐᓂᓕᕈᓐᓇᕋᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑎᕐᕕᒋᓗᒍ ᒪᒃᐱᒐᖅ (-22, ᑐᑭᓯᕋᑖᕋᒪ ᒥᓂᔅᑕᐅᔪᖅ 
ᐅᖃᕋᑖᕐᒪᑦ ᑕᒪᒃᑯᐊ ᖃᑦᑏᓐᓇᕈᕆᐊᖅᑕᐅᓂᖏᓐᓂᒃ ᑮᓇᐅᔭᑦ, ᑭᓯᐊᓂᓕ ᐊᐱᕆᒃᑲᓐᓂᕈᒪᔪᖓ. 
 
ᖃᐅᔨᒪᔪᐃᓐᓇᐅᒐᑦᑕ ᐃᓕᓐᓂᐊᕐᕕᑦᑖᓛᓕᕋᑦᑕᒃ ᐊᖏᓂᖅᓴᒥᒃ ᐊᒻᒪᓗ ᐃᓕᓴᐃᔨᐅᔪᑦ ᐊᐅᓪᓛᖅᑕᐅᖃᑦᑕᓛᕐᒪᑕ 
ᑕᐃᑲᓂ ᐊᖏᓂᖅᓴᒥᒃ ᐃᓕᓐᓂᐊᕐᕕᒃᓴᒥᒃ ᑖᒃᑯᐊ ᐊᓯᖏᑦ ᐃᓕᓴᕕᐅᔪᑦ ᐊᒥᓲᓗᐊᖅᑐᓂᒃ 
ᐃᓕᓐᓂᐊᖅᑎᖁᑎᖃᓗᐊᓕᕐᓂᖏᓐᓄᑦ. ᐃᓕᓴᐃᔨᐅᔪᑦ ᐊᕐᕕᐊᓂ ᐊᒥᓱᒻᒪᕆᓐᓂᒃ ᐃᓕᓐᓂᐊᖅᑎᑦᑎᕙᒻᒪᑕ 
ᐊᑕᐅᓯᕐᒥᒃ ᐃᒡᓗᕈᓯᕐᒥᒃ ᐃᓕᓴᕕᒻᒥ. ᖃᐅᔨᔪᒪᑐᐃᓐᓇᖅᑐᖓ ᒥᓂᔅᑕᐅᔪᖅ ᖃᑦᑎᑲᓐᓂᕐᓂᒃ ᐃᓕᓴᐃᔨᑖᓛᓕᕐᒪᖔᑕ 
ᐊᕐᕕᐊᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓕᓐᓂᐊᕐᕕᓐᓅᕈᓐᓇᓚᐅᕋᒪ ᐊᕐᕕᐊᓃᑦᑎᓪᓗᖓ 
ᒪᕐᕈᐊᖅᑎᖅᑐᖓ ᐊᒻᒪᓗ ᖃᐅᔨᒪᔪᖓ ᑕᒪᔅᓱᒥᖓ ᐱᔾᔪᑎᐅᔪᒥᒃ ᒪᓕᒐᓕᐅᖅᑎᐅᔪᖅ ᐅᖃᐅᓯᕆᔭᖓᓂᒃ. 
 
ᐱᕕᒃᓴᖃᕐᓂᓐᓂ ᐅᐱᒍᓱᓐᓂᕋᕐᓗᖓ ᐅᖃᐅᔾᔨᓵᕈᒪᔪᖓ ᐃᓕᓴᐃᔩᑦ ᐊᖓᔪᖅᑳᖓᑦ ᑑᕋᓐᑦ ᐊᕐᕕᐊᓂ 
ᐃᑲᔪᖅᑕᐅᔪᒃᓴᑦ ᐱᓕᕆᐊᖓᓂᒃ ᐊᐅᓚᑦᑎᓂᖏᓐᓂᒃ. ᑕᕝᕙᓂ ᑮᓇᐅᔭᑦ ᐋᖅᑭᒃᑕᐅᓯᒪᔪᓂᒃ, ᖁᓚᙱᓚᖓ, 
ᐃᑲᔪᕈᓐᓇᖅᓯᙳᓱᒃᑲᑦᑎᒍ, ᐱᓗᐊᖅᑐᒥᒃ ᑖᒃᑯᐊ ᐃᓕᓐᓂᐊᕈᑎᒃᓴᐅᔪᑦ ᐃᑲᔪᖅᑕᐅᔭᕆᐊᓕᓐᓄᑦ ᐃᑲᔫᑎᒃᓴᕐᒧᑦ 
ᐱᓕᕆᐊᒧᑦ ᑕᕝᕙᓂ ᐊᔪᕈᑎᖃᖅᑐᓄᑦ ᐱᓕᕆᐊᕐᒥ. 

ᖃᐅᔨᒪᓐᖏᑦᑐᖓ ᓄᑖᑦ ᐃᓕᓐᓂᐊᖅᑏᑦ ᖃᑦᓯᐅᓂᐊᕐᒪᖔᑕ ᓄᓇᓕᓐᓅᕐᓂᐊᖅᑐᑦ, ᐊᒻᓚᐃᓛᒃ, 
ᑐᓐᖓᕕᖃᕐᓂᐊᖅᑐᖅ ᐱᔭᕆᐊᖃᖅᑐᓂᑦ, ᑭᓯᐊᓂ ᐱᓕᕆᔪᒪᓂᐊᖅᑕᕗᑦ ᑐᓐᖓᕕᒋᓗᒋᑦ ᐃᓕᓐᓂᐊᕐᕖᑦ 
ᐱᔭᕆᐊᖃᖅᑕᖏᓐᓂᑦ ᐊᒻᒪᓗ ᓯᕗᓪᓕᐊᓂᐊᖅᑐᑦ ᐋᖅᑭᓪᓗᒋᑦ. 
 
ᐱᓇᓱᐊᕈᓯᐅᓂᐊᖅᑐᓂᒃ, ᑮᓇᐅᔭᑦ ᐋᖅᑭᒃᑕᐅᓯᒪᔪᑦ ᐃᓱᒪᒃᓴᖅᓯᐅᕈᑕᐅᓂᖏᑦ ᐱᔭᕇᖅᑕᐅᓚᐅᖅᑎᓪᓗᒋᑦ, ᐄᐳᕈᓪ 
ᐱᒋᐊᖅᐸᓪᓕᐊᓕᖅᐸᑦ ᐊᒻᒪᓗ ᒪᐃᒥ, ᓇᓗᓇᐃᖅᓯᑦᑎᐊᕈᓐᓇᓛᖅᑐᒍᑦ. ᑕᐃᒫᒃᓴᐃᓐᓇᕐᓗ, ᑕᒪᒃᑯᐊ ᐊᒥᓲᓂᖏᑦ 
ᐃᓕᓐᓂᐊᕐᓂᐊᖅᑐᑎᑦ ᑎᑎᕋᖅᓯᒪᓂᖏᑦ ᒪᓕᓪᓗᒋᑦ ᓄᓇᓕᓐᓂᒃ ᐊᓯᖏᓪᓗ ᒪᓕᒻᒥᓗᒋᑦ ᐱᓛᕐᒥᔪᒍᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ’, ᖁᕕᐊᑦᑐᖓ ᐅᖃᕋᑖᙱᓐᓇᕕᑦ ᖃᑦᑎᓂᒃ 
ᐃᓕᓐᓂᐊᖅᑎᒃᓴᓂᒃ ᖃᑦᑎᓂᓪᓘᓐᓃᑦ ᐃᓕᓴᐃᔨᑕᖃᓛᕐᒪᖔᖅ ᑕᐃᑲᓂ ᖃᐅᔨᒪᔪᐃᓐᓇᐅᒐᑦᑕ ᐃᓕᓐᓂᐊᕐᕕᒃᓴᐅᔪᖅ 
ᐊᖏᔪᒻᒪᕆᐊᓘᒻᒪᑦ ᐊᒻᒪᓗ ᐊᓯᖏᓂᒃ ᒪᕐᕉᒃ ᐃᓕᓴ%ᐅᔪᒃ ᐊᖏᔫᒐᓗᐊᖅᑎᓪᓗᒋᑦ, ᑭᓯᐊᓂᓕ ᑕᐃᑲᓂ 
ᐃᓂᒃᓴᖃᑦᑎᐊᕐᓇᙱᒻᒪᑦ. 
 
ᐅᖃᕋᑖᕋᕕᑦ, ᑕᕝᕙᓂ ᐊᖏᖅᑕᐅᔭᕇᑐᐊᖅᐸᑦ ᑮᓇᐅᔭᑦ ᐋᖅᑭᒃᑕᐅᓯᒪᔪᒃᓴ, ᖃᐅᔨᔪᓐᓇᕐᓂᐊᕐᓂᕋᖅᑐᑎᑦ ᓇᓪᓕᐊᑦ 
ᓯᕗᓪᓕᐅᔾᔭᐅᒋᐊᖃᕋᔭᕐᓚᖔᑦᑕ ᐃᓕᓴᐃᔨᑖᒃᑲᓐᓂᕆᐊᖃᕋᔭᕐᒪᖔᑦ ᐃᓕᓴᕕᒻᒥ. ᖃᐅᔨᒪᔪᐃᓐᓇᐅᒻᒪᑕ ᓇᓕᐊᓐᓂᒃ 
ᓄᓇᓕᓐᓂᒃ ᐃᓕᓴᐃᔨᑭᔅᓴᖅᑐᑦ. ᓄᓇᓕᐅᔪᓂᒃ ᕿᒥᕐᕈᒍᓐᓇᖅᑐᖃᖅᐸ ᖃᑦᑎᓂᒃ ᐃᓕᓐᓂᐊᕐᕕᒻᒥᓂ 
ᐃᓕᓴᐃᔨᑭᔅᓴᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐅᓚᓂᕐᒥᒃ ᐋᖅᑭᒃᓯᓯᒪᒐᑖ ᒫᓐᓇ ᓄᓇᓕᐅᔪᓄᑦ 
ᐊᑐᖅᑕᐅᕙᑦᑐᓂ ᐃᓕᓴᕕᓂ, ᐊᕕᑦᑐᖅᓯᒪᔪᒥ ᐊᓪᓚᕝᕕᑎᓐᓂᒃ ᖃᐅᔨᒋᐊᕐᕕᖃᖃᑦᑕᖅᑐᑎᑦ. ᑕᒪᓐᓇᓕ 
ᐱᔾᔪᑎᒋᓪᓗᒍ, ᖃᐅᔨᒋᐊᕐᕕᖃᖃᑦᑕᕋᔭᖅᑐᑦ ᐱᓕᕆᐊᖃᖅᑐᓄᑦ ᖃᐅᔨᒋᐊᕐᕕᒻᒥ ᐊᓪᓚᕝᕕᒻᒧᑦ ᐊᒻᒪᓗ 
ᕿᒥᕐᕈᒍᓐᓇᓕᕋᔭᖅᑕᕗᑦ ᐃᓕᓴᕕᒻᒥ ᖃᑦᑎᑦ ᐃᓕᓐᓂᐊᖅᑎᐅᔪᑦ ᐊᑎᓕᐅᖅᓯᒪᒻᒪᖔᑕ ᐊᒻᒪᓗ ᖃᓄᐃᑦᑑᒻᒪᖔᑕ 
ᑭᙴᒪᒋᔭᐅᓂᐊᖅᑐᒋᔭᑦ ᑕᐃᒃᑯᓇᓂ ᐃᓕᓐᓂᐊᕐᕕᓐᓂ. 
 
ᐃᓕᓴᐃᔨᑦ ᐊᖓᔪᖅᑳᖓᑦ, ᐆᑦᑑᑎᒋᓗᒍ, ᐃᓕᓴᕕᒻᒥ ᓇᓕᐊᓐᓂᑐᐃᓐᓇᖅ ᐊᕐᕕᐊᓂ ᖃᐅᔨᒃᑲᐃᔪᓐᓇᕋᔭᕌᑎᒍᑦ 
ᐅᖃᕐᓗᓂᓗ; ᑕᑯᒋᑦ, ᐃᒪᓐᓇ ᐊᒥᓲᑎᒋᔪᓂᒃ ᐃᓕᓐᓂᐊᖅᑎᖁᑎᖃᕋᑦᑕ ᐃᒡᓗᕈᓯᕐᒥᒃ ᐊᑕᐅᓯᕐᒥᒃ ᖁᕝᕙᓯᓐᓂᓕᒻᒥᒃ, 
ᐊᒻᒪᓗ ᕿᒥᕐᕈᓕᕋᔭᖅᑕᕗᑦ ᐊᐅᓪᓛᖅᑕᐅᔪᓐᓇᕋᔭᖅᑐᑦ ᐊᑐᖅᑐᒃᓴᑦ ᑭᙴᒪᒋᔭᐅᔪᓪᓘᓐᓃᑦ. 
 
ᐊᐅᓪᓛᖅᑕᐅᓂᖏᑕ ᐃᓚᒋᔪᓐᓇᕋᔭᕐᒥᔭᖏᑦ ᐃᓕᓴᐃᔨᐅᒐᔭᖅᑐᖅ ᑕᐅᕙᓂ ᓄᓇᖃᕐᓗᓂ 
ᐃᖅᑲᓇᐃᔮᖅᑖᖅᑎᑕᐅᒐᔭᖅᑐᓂ ᓄᓇᕘᒥ ᐃᓕᓴᐃᔩᑦ ᑲᑐᔾᔨᖃᑎᒌᒃᑯᖏᑎᒍᑦ ᐅᕝᕙᓘᓐᓃᑦ ᐊᔪᕈᑎᓕᓐᓄᑦ 
ᑲᒪᖃᑦᑕᕋᔭᖅᑐᓂ, ᑕᒪᓐᓇ ᐆᑦᑑᑎᒋᓗᒍ, ᐊᕐᕕᐊᓂ ᑐᒃᓯᕋᖃᑦᑕᖅᓯᒪᓪᓗᑎᒃ ᑕᐃᒪᐃᑦᑐᒥᒃ ᐃᓕᓴᐃᔨᐅᒐᔭᖅᑐᒥᒃ 
ᐊᒻᒪᓗ ᐊᖏᓯᓪᓗ. 
 
ᑕᐃᒪᐃᒻᒪᑦ ᑕᒪᓐᓇ ᑮᓇᐅᔭᑦ ᐋᖅᑭᒃᑕᐅᓯᒪᔪᑦ ᐃᓱᒪᒃᓴᖅᓯᐅᕈᑕᐅᓂᖏᑦ ᐱᔭᕇᖅᓯᒪᓕᖅᐸᑕ, ᑕᐃᒫᒃ ᓱᓕ, 
ᕿᒥᕐᕈᖅᑳᕋᔭᕐᒥᔭᕗᑦ ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖃᑦᑕᙳᓱᑦᑐᑦ ᑎᑎᕋᖅᓯᒪᓂᖏᑦ ᐊᒻᒪᓗ ᑖᒃᑯᐊ ᐃᓕᓴᐅᔨᐅᔪᑦ, 
ᓂᕆᐅᓐᓂᖃᖅᑐᖓ, ᐃᖅᑲᓇᐃᔮᖅᑖᕈᓐᓇᓕᕋᔭᖅᑐᑦ, ᐆᑦᑑᑎᒋᓗᒍ ᑕᒪᓐᓇ, ᑖᒃᑯᐊ 
ᐃᖅᑲᓇᐃᔮᖅᑖᕆᔭᐅᔭᕆᐊᖃᕐᒪᑕ. ᐃᖅᑲᓇᐃᔮᖅᑖᖅᑎᑦᑎᓂᐊᕈᑦᑕᓕ, ᐃᒡᓗᒃᓴᖃᑦᑎᐊᕋᓗᐊᖅᐸᑦ. ᑕᒪᒃᑯᐊ 
ᐱᔾᔪᑎᐅᔪᑦ ᕿᒥᕐᕈᔭᐅᔭᕆᐊᖃᕋᔭᕐᒥᒻᒪᑕ. 
 
ᑭᐅᓵᕐᓗᒍ ᐊᐱᖅᑯᑎᖓᑦ ᐋᒡᒌᓯᐅᓕᖅᐸᑦ ᓰᑏᕝᕙᒥᓗᑭᐊᖅ ᑭᐅᑦᑎᐊᕈᓐᓇᕐᓂᖅᓴᐅᓕᕋᔭᖅᑐᒍᑦ ᓄᑖᖅ 
ᐃᓕᓐᓂᐊᕐᓇᖅ ᐱᒋᐊᖅᐸᑦ ᖃᐅᔨᒐᔭᕋᑦᑕ ᖃᑦᑎᓂᒃ ᐃᓕᓴᐃᔨᓂᒃ ᐃᖅᑲᓇᐃᔮᖅᑖᖅᑐᖃᕆᐊᖃᕋᔭᕐᒪᖔᖅ 
ᓄᓇᓕᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒌᓯ ᓄᙳᖏᓐᓂᒃ, ᐃᓕᓐᓂᐊᕐᕖᑦ ᐊᒥᓱᒻᒪᕆᐅᔪᑦ 
ᐱᒋᐊᕐᕕᒃᓴᖃᕐᒪᑕ ᓯᑏᕝᕙᒥ ᐋᒡᒌᓯᒥᓗ ᐊᒻᒪᓗ ᐋᒡᒌᓯᑉ ᓄᙳᖏᓐᓂᒃ ᐱᒋᐊᖅᐸᒃᑲᑦᑕ. ᒥᓂᔅᑕᐅᔪᖅ ᐃᑲᔪᕈᒪᕙᕋ 
ᐅᖃᐅᑎᓗᒍ ᑕᐃᓐᓇ ᓄᑖᖅ ᐃᓕᓐᓂᐊᕐᕕᐅᔪᖅ ᐊᑐᕆᐊᓯᓛᕋᑦᑎᒍ ᐃᓕᓐᓂᐊᕐᓇᖅ ᐱᒋᐊᒃᑲᓐᓂᕐᒥᑉᐸᑦ. 
 
ᐱᒋᐊᖅᓯᓯᒪᒋᐊᖃᖅᑐᒋᒐᔅᓯᓕ ᐱᒋᐊᓚᐅᙱᓐᓂᖓᓂᒃ ᓄᑖᖅ ᐃᓕᓐᓂᐊᕐᓇᖅ ᐊᕐᕌᒍ ᖃᑦᑎᑦ 
ᐃᓕᓐᓂᐊᕆᐊᖅᑐᒃᓴᐅᒐᔭᕐᒪᖔᑕ ᐊᒻᒪᓗ ᖃᑦᑎᓂᒃ ᐃᓕᓴᐃᔨᖃᕆᐊᖃᕋᔭᕐᒪᖔᑦᑕ ᑕᖅᑲᒃᑯᐊ ᐃᓄᐃᑦ 
ᖃᐅᔨᔪᒪᒐᓗᐊᕐᒥᒻᒪᑕᓗ. 
 
ᐃᓕᓴᐃᔨᐅᔪᑦ, ᐊᒻᒪᓗ, ᒫᓐᓇ ᐃᓕᓴᐃᔨᐅᔪᑦ ᖃᐅᔨᒪᔪᒪᒻᒥᒻᒪᑕ ᖃᑦᑎᓂᒃ   …(ᑐᓵᔨᒃᑰᕈᓐᓃᖅᑐᖅ) ᑕᒪᓐᓇ 
ᐅᖃᕆᐊᖃᕋᑖᖅᑕᕋᓗᐊᕋ ᖃᓪᓗᓈᑎᑐᑦ. ᑕᒪᒃᑯᐊ ᐃᓕᓴᐃᔨᐅᔭᕇᖅᑐᑦ ᐊᕐᕕᐊᓂ ᖃᐅᔨᔪᒪᒐᔭᕐᒥᒻᒪᑕ 
ᖁᕝᕙᓂᖅᓴᒃᑲᓐᓂᕐᒥᒃ ᐃᖅᑲᓇᐃᔮᖅᑖᕈᓐᓇᓕᕋᔭᕐᒪᖔᕐᒥᒃ ᐱᔪᓐᓇᖅᓯᓂᖅᓴᐅᒍᓐᓇᖅᑐᒋᒐᔭᕐᒪᖔᕐᒥᓪᓘᓐᓃᑦ, 
ᐃᓕᓐᓂᐊᖅᑎᐅᓗᓂ ᐊᐱᕆᕋᑖᕐᒪᑦ ᑮᓇᐅᔭᖅᑕᖃᕋᔭᕐᒪᖔᖅ ᐃᖅᑲᓇᐃᔮᒃᓴᐅᔪᓄᑦ ᐃᓕᓐᓂᐊᕐᕕᒻᒥ. 
 
ᑕᐃᒪᐃᒻᒪᑦ, ᑐᑭᓯᐅᒪᕗᖓ ᒥᓂᔅᑕᑉ ᖃᓄᐃᓕᐅᕈᒪᔭᖓᓂᒃ ᐅᕝᕙᓘᓐᓃᑦ ᑕᒪᒃᑯᐊ ᑲᒪᒋᔭᐅᔭᕆᐊᓕᐅᔪᑦ 
ᐃᖅᑲᓇᐃᔭᖅᑎᖁᑎᖏᓐᓄᑦ ᑲᒪᒋᔭᐅᓛᕐᒪᑕ ᑐᓴᖅᑎᑦᑎᔪᖃᑦᑕᐅᑎᒋᓛᖅᑐᓂ ᑕᒪᒃᑯᐊ ᑮᓇᐅᔭᑦ ᐋᖅᑭᒃᑕᐅᓯᒪᔪᑦ 
ᐊᖏᖅᑕᐅᓚᐅᖅᑎᓪᓗᒋᑦ ᑐᓴᖅᑎᑦᑎᒐᔭᖅᑐᑎᑦ. ᐃᓚᖏᑦ ᑕᐃᒃᑯᐊ ᒫᓐᓇᐅᔪᖅ ᐃᓕᓴᐃᔨᐅᕙᑦᑐᑦ ᑕᐅᕙᓂ 
ᐅᑕᖅᑭᒻᒪᑕ ᐊᒻᒪᓗ ᐃᓕᓐᓂᐊᕆᐊᒃᑲᓐᓂᕈᒪᒐᔭᖅᑐᑎᑦ ᐱᔪᓐᓇᖅᓯᒐᔭᕐᒪᑕ ᓄᑖᕐᓂᒃ ᐃᖅᑲᓇᐃᔮᒃᓴᐅᒐᔭᖅᑐᓂᒃ 
ᐃᓕᓐᓂᐊᕐᕕᒃᑖᖅᑲᐅᒥ ᐊᕐᕕᐊᓂ. 
 
ᑕᒪᓐᓇ ᐅᖃᐅᓯᕆᒍᒪᑐᐃᓐᓇᕋᑖᖅᑕᕋ, ᑕᐃᒫᖅᑲᐃ (ᑐᓵᔨᒃᑯᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᒋᐊᕈᑎᒃᓴᓂᒃ 
ᐅᖃᐅᓯᖃᒃᑲᓐᓂᕐᓂᐊᕐᒥᔪᖓ ᑕᒪᓐᓇ ᐅᖃᐅᓯᕆᒃᑲᓐᓂᕐᓗᒍ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᔪᖅ ᐱᐅᔪᒻᒪᕆᐊᓗᒻᒥᒃ ᐊᑑᑎᖃᑦᑎᐊᖅᑐᒥᒃ 
ᐅᖃᐅᓯᖃᕐᒪᑦ ᓄᓇᕘᑦ, ᐊᓯᖏᑎᑐᑦ ᐱᖁᔭᖅᑎᒍᑦ ᓴᙱᓂᓕᓐᓂᒃ, ᐃᓕᓐᓂᐊᕐᓇᑉ ᐱᒋᐊᓲᖑᒻᒪᑕ 
ᓄᖅᑲᖅᐸᑦᑐᑎᓪᓗ ᑐᙵᕕᖃᓲᖑᒻᒪᑕ ᑕᐃᑲᓂ ᓄᓇᓕᖏᓐᓂᒃ ᐊᒻᒪᓗ ᐊᑐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐊᒻᒪᓗ ᐊᔾᔨᒌᙱᓐᓂᖃᐅᕐᒥᒻᒪᑕ ᓄᓇᕘᒥ. ᑖᓐᓇ ᒪᓕᒐᓕᐅᖅᑎᐅᔪᖅ ᐱᐅᔪᒻᒪᕆᒻᒥᒃ ᑐᓴᖅᑎᑦᑎᕋᑖᖅᐳᖅ. 
 
ᒪᓕᑦᑐᒍ ᐃᓚᐅᖃᑕᐅᔪᓕᒫᓂ ᐊᖏᕈᑕᐅᓯᒪᔪᖅ ᒫᓐᓇ ᐊᑐᖅᑕᐅᕙᑦᑐᖅ ᐃᓕᓴᐃᔨᖁᑎᑦᑎᓐᓄᑦ, ᑕᒪᐃᓐᓂ 
ᐃᓕᓴᐃᔨᐅᔪᑦ ᓄᓇᕘᒥ, 60-ᓂᒃ ᐅᓪᓗᓂᒃ ᑐᓴᖅᑎᑦᑎᑦᑕᕆᐊᖃᕐᒪᑕ ᐅᕙᑦᑎᓐᓂᒃ ᐃᓕᓐᓂᐊᕐᓇᖅ 
ᓄᖅᑲᕐᓂᐅᓴᓕᖅᑎᓪᓗᒍ ᓯᕗᓂᐊᒍᑦ ᖃᐅᔨᑎᒍᓐᓇᕐᓗᓂᑎᒍᑦ ᐅᑎᓛᕐᒪᑕ ᐃᓕᓴᐃᔨᐅᒃᑲᓐᓂᕆᐊᖅᑐᕐᓗᑎᑦ. ᑕᐃᒪᓕ 
ᑐᑭᓯᒋᐊᕈᑎᖃᖅᑳᓚᐅᖅᑎᓪᓗᑕ ᑕᒪᒃᑯᓂᖓ, ᖃᐅᔨᒪᓕᑕᐃᓐᓇᓲᖑᒐᑦᑕ ᖃᑦᑎᓂᒃ ᐅᑎᒃᑲᓐᓂᖅᑐᖃᓛᕐᒪᖔᖅ 
ᐊᒻᒪᓗ ᖃᑦᑎᓂᒃ ᐃᓕᓴᐃᔨᓂᒃ ᐃᖅᑲᓇᐃᔮᖅᑖᖅᑎᑦᑎᔭᕆᐊᖃᕋᔭᕐᒪᖔᑦᑕ ᑕᒪᒃᑯᐊ ᐃᓕᓴᐃᔨᑉ ᐃᓂᖏᑦ 
ᑕᑕᓯᒪᑦᑎᐊᖁᓪᓗᒋᑦ. ᑕᒪᓐᓇ ᐊᔾᔨᖃᑐᐃᓐᓇᕐᒪᑦ ᐃᖅᑲᓇᐃᔮᖑᔪᑦ ᓄᑖᑦ ᓴᖅᑭᖅᑕᐅᓂᐅᓴᔪᓂᒃ. 
 
ᑕᐃᒪᓕ, ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᖏᖅᑕᐅᔭᕆᑐᐊᖅᐸᑕ ᒪᓕᒐᓕᐅᕐᕕᒻᒥ ᐅᖃᖅᑲᐅᒐᒪ, ᑕᒪᓐᓇ 
ᐱᓕᕆᐊᕆᒋᐊᕐᓂᐊᕋᑦᑎᒍᑦ ᑕᐃᒃᑯᐊ ᒪᓕᓪᓗᒋᑦ ᐃᓕᓐᓂᐊᕆᐊᓚᐅᖅᑐᑦ ᐊᑭᒥᓲᓂᖏᑦ ᒪᓕᓪᓗᒋᑦ ᓯᑎᒻᐱᕆ 30 
ᐊᕐᕌᓂᐅᓚᐅᖅᑐᓂᒃ. ᑕᒪᔾᔭ ᐊᒥᓲᓂᖏᑦ ᐃᓕᓐᓂᐊᖅᑎᐅᔪᓄᑦ ᖃᐅᔨᔾᔪᑎᒋᕙᒃᑕᕗᑦ. 
 
ᑖᒃᑯᐊ ᐊᕐᕕᐊᓂ ᐃᓕᓐᓂᐊᕆᐊᖅᐸᒃᑐᑦ ᐊᒥᓲᓂᖏᑦ ᐊᕐᕕᐊᒥ ᑕᐃᒃᑯᐊ ᐊᑐᕋᔭᖅᐸᕗᑦ ᐄᐳᕈᓪᒥ ᒪᐃᒥᓗ 
ᕿᒥᕐᕈᓪᓗᒋᑦ ᖃᓄᐃᑦᑑᒻᒪᖔᑕ ᐃᖅᑲᓇᐃᔮᒃᓴᐅᔪᑦ ᐊᕐᕕᐊᓂ. ᑕᐃᒪᓕᖃᐃ ᒪᐃ ᕿᑎᐊᓂ ᔫᓂᒥᓘᓐᓃᑦ  

ᖃᐅᔨᒪᓪᓚᕆᓕᕋᔭᖅᑯᒍ ᖃᓄᐃᑦᑑᒻᒪᖔᑕ ᑕᐃᒃᑯᐊ ᐃᖅᑲᓇᐃᔮᖑᔪᑦ ᓈᓴᐅᑎᖏᑦ ᐱᓯᒪᓕᕋᑦᑎᒍᑦ. ᖁᕕᐊᒋᔭᕋ 
ᑕᒪᓐᓇ ᒪᓕᒐᓕᐅᖅᑎᐅᖅ ᐅᖃᐅᓯᕆᕋᑖᕐᒪᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᐲᑯ. ᑰᓕ. 
 
ᑰᓕ: ᖁᔭᓐᓇᒦᒃ (ᑐᓵᔨᒃᑯᑦ) ᖁᔭᓐᓇᒦᒃ. ᓯᕗᓪᓕᖅᐹᒥᒃ, ᐅᖃᕈᒪᔪᖓ ᑕᒪᓐᓇ ᐃᓕᓐᓂᐊᕐᓂᖅ ᐊᒃᓱᐊᓗᒃ 
ᐱᒻᒪᕆᐅᒻᒪᑦ ᐊᒻᒪ ᐃᓕᓐᓂᐊᕐᕕᐅᔪᑦ ᐱᒻᒪᕆᐅᒻᒪᑕ. ᐅᕕᒃᑲᖁᑎᒋᔭᕗᑦ ᐃᓕᓐᓂᐊᕆᐊᖃᑦᑕᕆᐊᖃᕐᒪᑕ ᐊᒻᒪᓗ 
ᐃᓕᓴᐃᔨᐅᔪᑦ ᐊᒃᓱᕈᑦᑎᐊᖅᐸᒃᑐᑎᒃ ᑲᒪᓪᓗᑎᒃ ᐃᓕᓐᓂᐊᖅᑎᑦᑎᓪᓗᑎᓪᓗ ᓱᕈᓯᑦᑎᓐᓂᒃ. 
 
ᑕᐃᒪᓕ ᐃᑲᔪᖅᑐᖅᑕᒃᑲ ᐃᓕᓴᕕᐅᔪᑦ ᐊᐅᓚᓂᖏᑦ ᐅᐱᓐᓇᕋᓂ ᑕᐃᒃᑯᐊ ᐃᓕᓴᐅᔨᔪᑦ ᐅᐱᒋᔭᓄᑦ 
ᐊᒃᓱᕈᑦᑎᐊᖅᐸᒻᒪᑕ. ᐅᖃᕈᑎᓗᒋᑦ, ᖁᔭᓐᓇᒦᕈᒪᔪᖓ ᐃᓕᓴᐃᔨᓂᒃ ᐊᒻᒪᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᒃ. ᐃᓚᖏᑦ ᓄᓇᓕᐅᔪᑦ ᐊᐅᓚᓂᖃᑦᑎᐊᖅᑐᑦ ᐃᓚᖏᓪᓗ ᐊᐅᓚᓂᖃᑦᑎᐊᕐᓇᑎᒃ. ᑕᐃᒪᓕ ᑕᒪᓐᓇ 
ᐱᔾᔪᑎᒋᓪᓗᒍ ᐊᐱᕆᔪᒪᔪᖓ, ᐃᒃᓯᕙᐅᑕᖅ. 
 
ᐊᑯᓂᐅᔾᔮᖏᑦᑐᖅ ᐊᒻᒪ ᐊᓂᔪᒪᓂᐊᕋᒪ, ᖃᓪᓗᓇᐅᔭᕐᓂᐊᖅᐳᖓ (ᑐᓵᔨᒃᑰᕈᓐᓃᖅᑐᖅ) ᐃᒃᓯᕙᐅᑕᖅ, 
ᐊᐱᕆᑦᑎᐊᕈᒪᒐᒪ, ᐊᐱᕆᓗᒍᖃᐃ ᐊᖓᔪᖅᑳᑉ ᑐᖏᓕᖓ. 
 
ᖃᐅᔨᒪᔪᖓ ᐅᖃᕇᕋᑖᕋᒪ ᑕᒪᓐᓇ ᐃᓕᓐᓂᐊᕐᓂᐅᔪᖅ ᐊᒻᒪᓗ ᐃᓕᓴᕕᐅᒧᑦ ᐊᒃᓱᐊᓗᒃ ᐱᒻᒪᕆᐅᒻᒪᑕ ᓄᓇᑦᑎᓐᓂᒃ 
ᐅᐱᓐᓇᕋᓂ ᑐᑭᒧᐊᖅᑎᑦᑎᔭᕆᐊᖃᖅᑐᑦ ᐃᓕᓐᓂᐊᕐᓂᕐᒥᒃ ᓄᓇᑦᑎᓐᓂᒃ ᑐᑭᓯᐊᑦᑎᑦᑎᓂᕐᒧᑦ ᓯᕗᓂᒃᓴᑎᓐᓄᑦ 
ᐊᓯᖏᓐᓄᓪᓗ. 
 
ᑭᓯᐊᓂᓕ ᐊᐱᖅᑯᑎᒃᓴᖃᕋᒪ ᐱᔾᔪᑎᖃᖅᑐᓂᒃ ᐱᓕᕆᐊᕆᔭᕆᐊᖃᖅᑕᖏᓐᓂᒃ, ᑕᐃᒃᑯᐊᓗ ᐱᐅᒋᑦᑎᐊᖅᑐᒋᑦ 
ᑐᕌᖅᑕᐅᓇᓱᐊᖅᑐᑦ ᐅᖃᐅᑕᐅᓯᒪᔪᑦ (-15 ᐱᓕᕆᓂᕐᒧᑦ ᐸᕐᓇᒍᑕᐅᔪᒥ ᐱᔾᔪᑎᖃᖅᑐᑦ ᑲᒪᓂᕐᒧᑦ ᐊᒻᒪᓗ 
ᐱᓕᕆᖃᑎᖃᕐᓂᕐᒧᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᓄᓇᓕᓐᓂᓗ ᐃᓚᒌᓂᓗ. 
 
ᑭᓯᐊᓂᓕ ᐊᖓᔪᖅᑳᑉ ᑐᖏᓕᖓ ᐊᐱᕆᔪᒪᔭᕋ ᖃᓄᐃᓕᐅᓪᓚᕆᖃᑦᑕᕐᒪᖔᑕ. ᐅᖃᕋᓱᐊᖅᑐᖓ ᐅᓪᓗᒥ ᑕᒪᓐᓇ 
ᐱᔭᕇᙱᒃᑯᒃᑯ, ᑲᔪᓯᑎᓛᖅᑕᕋ. ᑕᒪᓐᓇ ᐱᓕᕆᖃᑎᒋᓐᓂᐅᔪᖅ ᑲᔪᓯᓐᓇᕐᒪᑦ ᐅᐱᓐᓇᕋᓂ ᐊᔾᔨᒌᙱᑦᑐᓂᒃ 
ᑎᒥᑕᖃᕐᒪᑦ ᐃᓪᓗᓕᖃᐅᖅᑐᓂᒃ ᑕᐃᒃᑯᐊ ᑭᒃᑯᓂᖏᓐᓂᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᔪᑦ. 
 
ᐃᓚᖏᓐᓂ ᓲᕐᓗ ᐅᕙᓂ ᐃᖃᓗᓐᓂ ᐃᖃᓗᓐᓂ ᖃᓪᓗᓇᐅᔭᕐᓂᕐᓴᐅᒻᒪᑕ, ᐃᓚᖏᓐᓂ ᓄᓇᓕᓐᓂ, 
ᐃᓄᒃᑎᑦᑐᕐᓂᒃᓴᐅᓪᓗᑎᒃ, ᑲᖏᖅᖠᓂᕐᒥ ᑕᒪᒃᑮᖅᑐᑎᒃ. 
 
ᐅᖃᕋᓱᐊᖅᑐᖓ ᑕᐃᒫᒃ ᐅᖃᖅᑕᐅᓂᐊᕐᒪᑦ ᑮᓇᐅᔭᐃᑦ ᐊᖏᖅᑕᐅᓯᒪᓕᖅᐸᑕ, ᑮᓇᐅᔭᐃᑦ ᑐᓂᓗᒋᑦ 
ᐊᐅᓚᔾᔪᑕᐅᓂᐊᖅᑐᑦ, ᐊᐅᓚᓂᖏᓐᓄᑦ ᒪᑭᒪᐃᓐᓇᕐᓂᖏᓐᓄᑦ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, 
ᖃᓄᐃᓕᕙᒃᐱᓯᐅᒃ? ᐅᖃᐅᑎᕙᒃᐱᓯᐅᒃ ᐊᓯᐊᒍᑦ ᑐᕌᕋᓱᐊᖅᑕᖓᑕ ᐊᑐᐊᒐᐅᔪᖅ ᑲᔪᑦᑎᑎᔪᒪᔭᕗᑦ ᐊᕐᕌᓂᑎᑐᑦ 
ᐅᕝᕙᓗ ᐱᑕᖃᖅᐸ ᐊᔾᔨᒋᙱᑕᖓᓂᒃ? ᖃᓄᓪᓚᕆᒃ ᐊᑐᓕᖅᑎᑕᐅᕙᒃᐸ ᑕᒪᒃᑯᐊ ᑮᓇᐅᔭᐃᑦ ᑐᓂᔭᐅᔭᕋᐃᒻᒪᑕ 
ᓄᓇᓕᓐᓄ? ᑕᐃᒪᓕᖃᐃ ᐊᖓᔪᖅᑳᑉ ᑐᖏᓕᖓ ᐊᔾᔨᖏᙱᐊᔪᒃᑕᖓᓂᒃ ᐅᖃᐅᓯᖃᕈᓐᓇᖅᐳᖅ ᐊᖓᔪᖅᑳᖑᔪᑉ, 
ᐅᖃᐅᓯᕆᖃᑦᑕᕐᓯᒪᔭᖏᑕ ᐊᓯᖏᓐᓂ ᐅᓪᓗᓂ ᐊᓂᒍᖅᑐᓂᒃ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. ᕼᐊᐃᓐ. 
 
Hᐊᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᒋᔭᕋ ᒪᓕᒐᓕᐅᖅᑎᐅᔪᑦ ᐊᐱᖅᑯᑎᒋᔭᖓ ᓱᓕᓪᓗᓂᓗ. ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓂᕈᐊᖅᑕᐅᓯᒪᒻᒪᑕ ᓄᓇᓕᐅᔪᓂᑦ ᐊᔾᔨᒌᙱᑦᑐᓂᓪᓗ ᐱᓕᕆᐊᒃᓴᖃᖅᑐᑎᒃ. 
ᑕᐃᒪᓕ ᖃᐅᔨᒪᓂᕆᔭᖏᑦ ᐊᔾᔨᒌᒃᐸᙱᓚᑦ ᐊᒻᒪᓗ ᐊᔾᔨᖐᙱᖃᑦᑕᐃᓇᕐᓂᐊᖅᑐᑎᒃ ᓂᕆᐊᖅᑕᐅᔭᕋᐃᒍᑎᒃ, 
ᑕᒪᒃᑯᐊ ᓈᓴᐅᑎᐅᔪᑦ ᐊᓯᔾᔨᖅᐸᒻᒪᑕ ᓄᓇᓕᐅᔪᓂ. 
 
ᑕᒪᓐᓇ ᑲᔪᓯᓐᓇᖅᐳᖅ ᐱᓕᕆᐊᖑᔪᖅ ᑕᒪᒃᑯᓇᙵ ᐱᓕᕆᕕᐅᔪᓂᒃ, ᓄᓇᓕᐅᔪᑦ, ᐊᒻᒪᓗ ᐃᓕᓐᓂᐊᕐᕕᒻᒥ 
ᐃᖅᑲᓇᐃᔭᖅᑎᐅᔪᑦ. ᐊᕕᒃᑐᕐᓯᒪᔪᓂ ᐃᓕᓐᓂᐊᕐᕕᓐᓄᑦ ᐊᐅᓚᓂᕆᔭᖏᑦ ᐱᓕᕆᐊᖃᕆᐊᖃᕐᒥᒻᒪᑕ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᑲᑎᒪᖃᑕᐅᔪᓐᓇᖅᑐᑎᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐊᐱᕆᔭᐅᒍᑎᒃ. 
 
ᐊᑐᐃᓐᓇᖃᖅᑎᑦᑎᕙᒃᑐᒍᓪᓕ, ᐅᖃᖃᑦᑕᕋᑦᑕ ᐱᓇᓱᐊᕈᓯ ᐱᒋᐊᓕᖅᑎᓪᓗᒍ, ᐃᑲᔪᖅᑐᐃᖏᓐᓇᖅᑐᒍ 
ᐊᐅᓚᓂᖏᓐᓄᑦ, ᐊᓪᓚᕝᕕᒻᒥᐅᒐᓗᐊᖅᐸᑦ. ᖃᐅᔨᒪᐃᓐᓇᖃᓱᐊᖅᑕᕗᑦ ᐱᕙᓪᓕᐊᓂᕆᔭᖓ ᑕᐃᒪᐃᓕᐅᖅᐸᒃᑐᑕᓗ 
ᖃᓄᓕᒫᑦᑎᐊᖅ, ᐊᓪᓚᕝᕕᒻᒥ ᐃᑲᔪᕐᓂᐅᖅᐸᑦ. ᐅᔾᔨᕆᓯᒪᐃᓐᓇᕋᓱᐊᖅᑕᕗᑦ ᐱᕙᓪᓕᐊᓂᖏᑦ, ᓇᑭᑐᐃᓐᓇᖅ, 
ᐃᓕᓐᓂᐊᕐᕕᐅᔪᑦ ᐊᓪᓚᕝᕕᖏᓐᓂᑦ, ᓄᓇᓕᓐᓂ, ᐊᖓᔪᖅᑳᕆᔭᐅᔪᓂ ᐅᐱᓐᓇᕋᓂ ᓂᕈᐊᖅᑕᐅᓯᒪᔪᑦ. 
 
ᑕᐃᒪᓕ ᖃᓄᖅ ᐅᖃᐅᔾᔨᖃᑦᑕᕆᐊᖃᕐᓂᕐᒥᒃ ᑮᓇᐅᔭᖁᑎᖏᑕ ᒥᒃᓵᓄᑦ ᐱᔭᐅᕙᓐᓂᖏᓐᓄᑦ, ᑲᒪᒋᕙᒃᑕᕗᑦ 
ᓈᓴᐅᑎᑎᒍᑦ ᐃᓚᖓᑦ ᑎᑎᕋᕐᓯᒪᓪᓗᒋᑦ ᐊᒻᒪᓗ ᑕᒪᒃᑯᐊ ᑮᓇᐅᔭᐃᑦ ᑐᓂᔭᐅᕙᒃᑐᑦ ᐃᑲᔪᕐᓂᕐᒧᑦ 
ᐊᖏᖃᑎᒌᒍᑕᐅᔪᑎᒍᑦ. 
 
ᐃᑲᔪᕈᑕᐅᔪᓄᑦ ᐊᖏᖃᑎᒌᒍᑕᐅᔪᖅ ᓇᓗᓇᐃᕐᓯᓯᒪᑦᑎᐊᕐᒪᑦ ᓇᓕᐊᒃ ᑕᒪᒃᑯᐊ ᑲᒪᒋᔭᐅᔭᕆᐊᖃᖅᑐᑦ ᑐᕌᖓᔪᑦ 
ᑮᓇᐅᔭᓄᑦ ᑐᓂᔭᐅᕙᒃᑐᑦ ᐊᖅᑯᑎᖃᖅᑐᑎᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ, ᐊᒻᒪ 
ᐱᓕᕆᐊᕆᔭᕆᐊᖃᖅᑕᖏᑦ ᑲᒪᒋᔭᕆᐊᖃᖅᑕᖏᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 
ᓇᓗᓇᐃᖅᑕᐅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᖁᔭᕐᔪᐊᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕼᐊᐃᓐ, ᑰᓕ. 
 
ᑰᓕ: ᖁᕕᐊᒋᔭᒃᑲ ᐅᖃᐅᓯᕆᔭᖏᑦ ᐊᖓᔪᖅᑳᑉ ᑐᖏᓕᖓᑕ, ᑕᐃᒪᓕ ᐱᒻᒪᕆᐅᔪᑎᒋᒐᒃᑯᑦ ᐅᔾᔨᓱᑦᑎᐊᖏᓐᓇᕐᓗᒍ 
ᑕᐃᒪᐃᑦᑐᑦ ᐊᔾᔨᒋᙱᑦᑐᖅᑕᖃᕐᓂᖏᓐᓄᑦ, ᐱᓗᐊᖅᑐᒥᒃ ᐃᖅᑲᓇᐃᔭᕐᓂᖏᓐᓄᑦ, ᑲᔪᓯᑎᑦᑎᔪᓐᓇᕐᓂᕐᒧᑦ 
ᐱᓕᕆᐊᖑᔪᓂᑦ ᐊᒻᒪᓗ ᑲᒪᒋᔭᐅᓂᖏᓐᓄᑦ ᑮᓇᐅᔭᐃᑦ ᐊᒻᒪ ᑕᐃᒪᐃᑦᑕᕆᐊᖃᕐᓂᖏᓐᓄᑦ 
ᐊᖏᖃᑎᒋᒍᑕᐅᓯᒪᔪᑎᒍᑦ. 
 
ᑕᐃᒪᓕ ᐱᕙᓪᓕᐊᓂᖃᕆᐊᖃᖅᑐᑦ ᐃᓱᒪᒋᔭᐅᖃᓯᐅᔾᔭᐅᔭᕆᐊᖃᖅᑐᖅ ᐃᓚᖏᓐᓄᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᑕᒪᓐᓇ ᐅᖃᐅᓯᕆᕙᕋ ᐃᓱᒪᒐᒪ ᓄᓇᕗᒻᒥ ᐊᒃᓱᐊᓗᒃ ᑭᓱᑐᐃᓐᓇᕐᓂ 
ᓴᖅᑭᑦᑎᔭᕆᐊᑭᓐᓇᕐᒪᑦ ᑐᓴᐅᒪᑎᑦᑎᔭᕆᐊᑭᓐᓇᕐᒪᑦ ᑭᓱᑐᐃᓐᓇᕐᓂᒃ. ᑕᒪᒃᑯᐊ ᖃᐅᔨᓴᑦᑎᐊᓚᕆᒋᐊᖃᕋᑦᑎᒍᑦ 
ᑮᓇᐅᔭᐃᑦ ᐊᑐᖅᑐᒃᓴᐃᑦ, ᐃᓪᓗᓕᖏᑦ ᐊᓯᖏᓪᓗ. ᑭᓯᐊᓂᓕ ᐱᐅᓗᐊᖅᑐᑎᒋᙱᑕᕋ ᒐᕙᒪᓕᕆᔨᐅᔪᓂᒃ ᑕᐅᓄᖓ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 
 
ᐃᒃᐱᒋᓪᓗᐊᑕᕈᒪᔭᕋᓕ ᐱᓕᕆᖃᑎᒌᖃᑦᑕᕐᓂᖏᑦ, ᐃᑲᔪᖃᑎᒋᒃᐸᓪᓕᐊᓂᐅᔪᑦ ᐃᓕᓐᓂᐊᕐᕕᐅᔪᓂ, ᓄᓇᓕᐅᔪᓂ 
ᐃᓚᒋᓂᑦ. ᖃᓄᖅ ᑕᒪᒃᑯᐊ ᑐᓴᖅᑎᑦᑎᔾᔪᑎᒋᕙᒃᐱᓯᐅᒃ, ᐅᖃᒃᑲᓐᓂᕐᓗᖓ, ᐋᖅᑭᒃᓯᒪᔪᖃᕆᐊᖃᕐᒪᑦ 
ᖃᓄᖅᑑᕈᑎᒃᓴᐅᔪᒥᒃ ᐃᖅᑲᐃᑎᑦᑎᒋᐊᖅᑐᓂᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᐱᓐᓇᕋᓂ 
ᐃᓚᖏᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᔪᑦ ᓲᕐᓗ ᑲᖏᖅᖠᓂᕐᒥ, ᑕᐃᒃᑯᐊ ᐊᒥᓲᓂᕐᓴᐅᒧᑦ 
ᐃᓅᓪᓚᒃᑖᖑᙱᒻᒪᑕ ᐃᓕᓐᓂᐊᕐᕕᐅᔪᓂ. 
 
ᖃᓄᕐᓕ ᖃᐅᔨᔾᔪᑎᖃᖅᐸᒃᐱᓯ ᐱᓕᕆᖃᑎᒋᒋᐊᖃᖅᑎᓪᓗᒋᑦ ᓄᓇᓕᐅᔪᑦ ᐃᓚᒋᖑᔪᑦ, ᐅᖃᕈᓐᓇᕈᒪᓗ, ᐃᓄᐃᑦ 
ᐃᓕᖅᑯᓯᖏᓐᓂᒃ? ᑕᒪᓐᓇ ᐱᒻᒪᕆᐅᔪᑎᒋᒐᒃᑯ ᐱᓕᕆᖃᑎᒋᑦᑎᐊᕐᓂᕐᒥᓪᓗ ᐱᑕᖃᕋᑦᑕ. ᖃᐅᔨᒪᔪᖓ ᑕᒪᒃᑯᓇᓂ  



ᐅᓪᓗᑐᐃᓐᓇᖅ, ᒫᑦᓯ 4, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1190

ᓄᓇᓕᐅᔪᓂ ᐊᖏᓂᕐᓴᐅᔪᓂ, ᑲᑕᑉᐸᓪᓗᐊᓕᕐᒪᑦ ᓱᑲᓗᐊᖅᑐᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ ᐃᖃᓗᓐᓂ ᐆᒃᑑᑎᑦᑎᐊᕙᐅᔪᑦ, ᐊᒻᒪᓗ ᑕᒪᓐᓇ 
ᒪᓕᒐᓕᐅᖅᑎᐅᔪᑉ ᐅᖃᐅᓯᕆᕋᑖᖅᑕᖓ. ᐃᒃᓯᒻᕙᐅᑕᕆᔭᐅᔪᖅ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᑯᕆᔅᑕ ᑯᓄᒃ, ᐃᓅᓪᓗᓂ, ᑐᖏᓕᖓ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐃᖃᓗᓂ ᐊᓯᓇ ᐊᓗᕈᑦ, ᐃᓅᒻᒥᒧᖅ. 
ᐃᒃᓯᕙᐅᑕᕆᔭᐅᖃᑦᑕᓚᐅᖅᑐᖅ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᓐᓄᕈ ᑕᒑᖅ, ᐃᓅᒋᓪᓗᓂ. 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓂᕈᐊᖅᑕᐅᕙᒻᒪᑕ ᓄᓇᓕᓐᓂ ᐊᒻᒪ ᐊᒥᓱᓂᒃ ᑲᒪᒋᔭᒃᓴᖃᖅᐸᒃᑐᑎᒃ, 
ᐱᓗᐊᖅᑐᒥᒃ ᐅᖃᐅᓯᖃᖅᑎᓪᓗᑕ ᐃᓄᐃᑦ ᖃᐅᔨᒪᑐᖃᖏᓐᓂᒃ ᐊᓯᖏᓐᓂᓪᓗ. 
 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐋᖅᑭᒃᓯᒪᓂᕆᔭᖓ, ᑕᒪᒃᑯᐊ ᐊᖓᔪᖅᑳᕆᔭᐅᔪᑦ ᐃᓱᒫᓗᒍᑎᖃᖅᐸᑕ 
ᖃᓄᑐᐃᓐᓇᓘᓐᓃᑦ, ᑕᒪᒃᑯᐊ ᓄᓇᓕᓐᓂ ᑲᒪᒋᔭᐅᖃᑦᑕᖅᑐᑦ, ᑕᐃᒃᑯᐊᓗ ᓄᓇᓕᓐᓂ ᑎᒥᐅᔪᑦ ᓂᕈᐊᖅᑕᐅᓯᒪᔪᑦ, 
ᑐᑭᓯᐊᓪᓗᑎᒃ ᓄᓇᓕᖏᓐᓂ ᖃᓄᐃᓕᐅᓕᕐᒪᖔᑕ. 
 
ᑕᐃᒪᓕ ᐃᓱᒪᔪᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᔪᑦ, ᒪᓕᒐᓕᐅᖅᑎᐅᔪᕐᓗ ᑕᒪᒃᓱᒥᖓ 
ᐊᖏᖃᑎᖃᖅᑐᒃᓴᐅᓪᓗᓂ, ᑕᒪᓐᓇ ᐱᔭᕆᐊᑐᓂᖅᐸᐅᖃᑕᐅᒻᒪᑦ ᓂᕈᐊᖅᑕᐅᓯᒪᓗᓂ ᐅᐱᓐᓇᕋᓂ 
ᑲᒪᒋᔭᖃᕐᓇᖅᑐᖅ ᐃᒃᐱᓐᓇᖅᑐᒻᒪᕆᐅᔪᓂ ᐊᔾᔨᒌᙱᑦᑐᓂᒃ ᐃᒪᐃᑦᑐᓂ ᐃᓕᓐᓂᐊᖅᑐᓕᕆᓂᕐᒥᒃ. ᑕᒪᓐᓇ 
ᑭᐅᔪᒃᓴᐅᔪᖅ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ, ᑰᓕ 
 
ᑰᓕ: ᖁᔭᓐᓇᒦᒃ. ᖁᕕᐊᒋᔭᕋ ᐅᖃᐅᓯᕆᔭᖓ ᑕᒪᒃᑯᐊ ᐅᔾᔨᖅᑐᒃᑲᓐᓂᕆᐊᖃᕋᑦᑎᒍᑦ ᖃᓄᖅ ᐱᓕᕆᖃᑎᒌᒻᒪᖓᑕ 
ᐃᓄᐃᑦ ᖃᓪᓗᓈᑦ ᐅᐃᕕᓪᓗᓐᓂᑦ. 
 
ᑕᐃᒃᑯᐊ ᐃᓱᒪᒃᓴᕐᓯᐅᕈᑎᒃᓴᐅᔪᓂ ᑐᓂᔭᐅᔭᕆᐊᖃᖅᐸᓪᓚᐃᔪᑦ ᐅᐱᓐᓇᕋᓂ ᐃᓚᖏᑦ ᐱᐅᙱᒻᒪᑕ, ᐅᐊᑦᑎᐊᕈ 
ᐅᖃᖅᑲᐅᒐᒪ, ᐃᓚᖏᑦ ᐃᓚᓕᐅᑎᑦᑎᐊᖃᑦᑕᖏᒻᒪᑕ, ᐅᒃᐱᕈᓱᒃᑲᒪᓗ ᐱᓕᕆᖃᑎᒋᓐᓂᐊᕈᑕ ᓄᓇᓕᐅᔪᑦ, 
ᐊᖓᔪᖅᑳᕆᔭᐅᔪᑦ, ᑎᒥᐅᔪᑦ, ᐃᓕᓐᓂᐊᕐᕕᐅᔪᑦ ᐊᔾᔨᒌᑎᒋᐊᖃᕋᑦᑎᒍᑦ. 
 
ᐃᓚᖓᒍ ᑕᐃᒪᐃᑦᑕᕆᐊᖃᖅᑐᖅ, ᐃᓱᒪᒐᒪ ᖃᓄᐃᓕᐅᖃᑦᑕᕆᐊᖃᖅᑐᑦ ᑕᒪᒃᑯᐊ ᓄᓇᓕᐅᔪᑦ, ᐊᖓᔪᑳᕆᔭᐅᔪᑦ 
ᓄᓇᓕᓐᓂ ᐃᓚᒋᔭᐅᖃᑦᑕᕐᓗᑎᒃ. ᐅᒃᐱᕈᓱᒃᑲᒪ, ᑕᐃᒃᑯᐊ ᑮᓇᐅᔭᖃᖅᑎᒃᑲᑦᑎᒍᑦ ᐊᒥᓱᓂ, ᓂᕆᐅᕕᒋᒐᑦᑎᒍᑦ, 
ᑕᐃᒃᑯᐊ ᓂᕈᐊᖅᑕᐅᓯᒪᒻᒪᑕ. 
 
ᐅᖃᕋᓱᐊᖅᑐᖓᓕ ᑕᐃᒃᑯᐊ ᑕᓯᐅᕆᐊᖃᕋᑦᑎᒍᑦ ᒥᑭᔪᒐᓗᐊᒥᒃ ᑕᒪᐅᓇ ᐃᓚᖏᓐᓄᑦ ᖃᓄᐃᓕᐅᕐᓂᐅᔪᓄᑦ, 
ᑎᑭᑦᑐᖃᖅᑎᓪᓗᒍᑐᐃᓐᓇᐅᖏᑦᑐᖅ ᐊᖓᔪᖅᑲᐅᑕᐅᔪᓂ ᖃᓪᓗᓈᑦ ᓄᓇᖓᓐᓂᑦ ᑲᑎᖃᑦᑕᕆᐊᖃᖅᑐᒍ 
ᓄᓇᓕᐅᔪᓂᒃ ᑕᒪᒃᑯᐊ ᐱᓕᕆᖃᑎᒌᑦᑎᐊᓕᕈᓐᓇᕐᓂᐊᕐᒪᑕ? ᑕᒪᓐᓇᖃᐃ ᑐᓴᖅᑎᑦᑎᔾᔪᑕᐅᔪᓐᓇᖅᐳ ᐃᓕᒃᓯᓐᓄᑦ 
ᐃᓕᒃᓯ ᐃᑲᔪᕈᑎᒋᓗᒍ ᐅᕝᕙᓘᓐᓃᑦ ᑎᑎᖅᑲᑎᒍᑦ, ᖃᑯᑎᒃᑯᑦ ᖃᐅᔨᒪᔾᔪᑕᐅᓗᓂ ᖃᓄᐃᓕᐅᕐᓕᕐᒪᖔᑕ? 
ᑕᐃᒪᓕᖃᐃ ᐊᖓᔪᖅᑳᑉ ᑐᖏᓕᖓ ᐃᓚᒋᔭᐅᖃᑦᑕᕈᓐᓇᖅᐳᖅ ᑕᐃᒪᐃᓕᐅᕐᓂᐅᔪᓂ ᐊᓯᖏᓐᓂ ᓄᓇᓕᐅᔪᓂ. 
ᖁᔭᓐᓇᒦᒃ. 
 



ᐅᓪᓗᑐᐃᓐᓇᖅ, ᒫᑦᓯ 4, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᖏᓐᓇᕐᓗᒋᑦ. ᖃᐅᔨᒪᓕᖅᑐᖓ ᑕᖅᑭᐅᔪᓂ ᐊᓂᒍᖅᑐᓂ 
ᐱᓕᕆᖃᑦᑕᕐᓯᒪᒻᒪᑕ ᖃᓪᓗᓈᑦ ᓄᓇᖓᓐᓂ ᐱᖃᑕᐅᓪᓗᑎᒃ ᐃᒃᓯᕙᐅᑕᕆᔭᐅᔪᑦ ᐊᔾᔨᒌᙱᑦᑐᓂ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐱᓕᕆᐊᕆᔭᕆᐊᖃᖅᑕᖏᓐᓂ ᑲᒪᒋᔭᖏᓐᓂᒃ, ᐊᖏᖃᑎᒋᔭᕋᓗ 
ᒪᓕᒐᓕᐅᖅᑎᐅᔪᖅ ᑕᐃᒪᐃᒍᓐᓇᕋᑦᑕ ᑕᐃᒪᐃᑦᑕᐃᓕᒪᑎᑦᑐᓇᖅᑐᒍᓗ ᑎᑎᖅᑲᑎᒍᑦ ᐊᖏᖃᑎᒋᒍᑎᑎᒍᓪᓘᓐᓃᑦ. 
ᑕᒪᓐᓇ ᐅᖃᐅᓯᑦᑎᐊᕙᐅᔪᖅ ᐊᒻᒪᓗ ᑕᐃᒪᐃᒍᒪᑐᐃᓐᓇᑦᑎᐊᖅᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. ᑰᓕ. 
 
ᑰᓕ: ᐄ, ᖁᔭᓐᓇᒦᒃ. ᐊᓯᖏᓐᓂ ᒪᕐᕈᑲᓐᓂᓐᓂᒃ ᐅᖃᐅᓯᖃᕈᒪᖅᑲᐅᔪᖓ. ᐃᖃᓗᓐᓂ, ᖃᐅᔨᒪᓇᑦᑎᐊᓕᕐᒪᑦ 
ᓯᓚᕈᔫᓂᐊᓕᕋᐃᒻᒪᑦ, ᑭᓱᓕᒫᑦᑎᐊᑦ ᒪᑐᕙᒃᑐᑦ. ᐃᓚᖏᑦ ᖃᐅᔨᒪᑦᑕᐅᑎᒋᕙᒃᑐᑦ ᓯᓚᖓ ᑕᐃᒪᐃᒃᑯᓂ 
ᐃᓕᓐᓂᐊᕆᐊᔾᔮᖏᑦᑐᑦ. ᑕᐃᒪᓕ ᖃᐅᔨᒪᑲᐅᑎᒋᕗᖅ ᐃᓕᓐᓂᐊᕐᕕᐅᔪᑦ ᒪᑐᓯᒪᓂᐊᖅᑐᑦ. 
 
ᑭᓯᐊᓂᓕ ᑕᐃᒪᐃᙱᒻᒪᑦ ᓄᓇᓕᓐᓂ ᐊᓯᖏᓐᓂ. ᐃᓛᓐᓂᒃᑯᑦ ᑕᒪᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐊᔾᔨᖃᑎᒋᒃᐸᑦᑐᑦ, ᐃᓱᒪᒋᐊᒃᑲᓐᓂᕆᐊᖃᖅᑐᑎᒃ ᐊᒃᑕᕐᓇᓗᐊᙱᒃᑲᓗᐊᕐᒪᖔᖅ 
ᐃᓕᓐᓂᐊᕆᐊᕐᓂᐊᕐᓗᓂ ᐃᓕᓐᓂᐊᕆᖏᓪᓗᓂᓘᓐᓃᑦ. ᖃᓄᐃᒻᒪᓕ ᐅᕙᓂ ᖃᐅᔨᒪᓇᑲᐅᑎᒋᕙ ᐊᓯᖏᓐᓂ 
ᓄᓇᓕᓐᓂ ᑕᐃᒪᐃᑎᓐᓇᒍ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᐃᕙᔾᔪᑕᐅᖃᑦᑕᕐᓯᒪᓕᖅᑐᖅ ᐅᕙᑦᑎᓐᓄ ᐊᒥᓲᓪᓗᑕ 
ᐊᑯᓂᑲᓪᒪᐅᔪᖅ ᖃᓄᐃᒻᒪᑦ ᒪᑐᓴᕋᐃᑦᑐᐊᓗᕙᒻᒪᖓᑦᑕ ᐊᒻᒪ ᒪᓕᒐᓕᐅᖅᑎᐅᖃᑎᕗᑦ ᐅᖃᙳᐊᒻᒪᕆᒃᐸᓕᖅᑐᑦ 
ᐃᖃᓗᓐᓂ ᐱᖅᓯᕐᓂᐅᔪᓂᒃ. ᐊᔾᔨᒌᙱᑦᑐᓂᒃ ᓄᓇᓕᓐᓂᖃᑦᑕᕐᓯᒪᓪᓗᖓ ᐊᖏᖃᑎᒋᔭᕋ ᒪᓕᒐᓕᐅᖅᑎᐅᔪᖅ 
ᑕᒪᒃᑯᓂᖓ ᒪᑐᕙᒃᑐᓂᒃ. 
 
ᐆᒃᑑᑎᒋᓗᒍ, ᓱᖅᑯᐃᓱᙱᓐᓇᒪ ᕿᑭᖅᑕᕐᒧᐊᒥᓐᓂᕆᐊᒃᓴᖅ ᑲᖏᖅᑐᒑᐱᒻᒥᓘᓐᓃᑦ ᓴᓂᕋᔭᒻᒥᓘᓐᓃᑦ, 
ᓱᖅᑯᐃᓱᓯᙱᓐᓇᒪ ᐃᓕᓐᓂᐊᕐᕕᐅᔪᑦ ᒪᑐᔭᕆᐊᖏᓐᓂᒃ ᐱᖅᓯᖅᑎᓪᓗᒍ, ᑭᓯᐊᓂᓕ ᑕᒪᓐᓇ ᐃᓱᒪᒋᕙᒻᒥᒐᑦᑎᒍᑦ 
ᓄᓕᐊᕋᓗ ᐅᖃᖃᑎᒋᓪᓗᒍ, ᐃᓕᓐᓂᐊᖅᑎᑦᑎᔨᐅᖃᑕᐅᒻᒪᑦ, ᐊᒻᒪ ᑕᐃᒃᑯᐊ ᓄᓇᓕᐅᔪᑦ ᐅᑭᐅᑦ 20 
ᐊᓂᒍᖅᑎᓪᓗᒋ ᒥᑭᓂᕐᓴᒻᓕᒪᕆᐅᖃᑦᑕᓚᐅᕐᒪᑕ. 
 
ᐃᓄᖃᓚᐅᕐᒪᑦ 350 ᓴᓂᕋᔭᒻᒥ ᐊᒻᒪ ᑕᐃᒃᑯᐊ ᐃᓪᓗᖏᑦ ᖃᓂᒋᑦᑐᒻᒪᕆᑯᓘᓪᓗᑎᒃ. ᑭᓯᐊᓂᓕ ᑕᒪᒃᑯᐊ 
ᓄᓇᓕᐅᔪᑦ ᓯᐊᒻᓕᒪᕐᓯᒪᓂᕐᓴᐅᓕᕐᒪᑕ, ᐆᒃᑐᑎᒋᓗᒍ ᐅᕙᓂ ᐃᖃᓗᓐᓂ, ᕿᒥᕐᕈᓪᓗᒍ ᐅᓯᖅᑕᐅᑎᐅᔪᖅ 
ᓂᐊᖁᙴᒧᕆᐊᓕᒃ ᐅᑎᒧᓪᓗ ᑕᓐᓄᕋ ᕙᓕᒧᑦ ᕼᐊᐱ ᕙᓕᒧᓪᓘᓐᓂᑦ ᑕᐅᓄᖓᓕᒫᖅ ᓇᑲᓱᒃ ᐃᓕᓐᓂᐊᕐᕕᖓᓄᑦ. 
ᑕᒪᒃᑯᐊ ᓄᓇᓕᐅᔪᑦ ᓯᐊᒻᒪᕐᓯᒪᓂᕐᓴᐅᓕᕐᒪᑕ. 
 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑲᒪᒋᔭᖃᓪᓗᐊᑕᖅᐳᑦ ᐃᓱᒪᓕᐅᕐᓂᕐᒧᑦ ᑕᒪᒃᑯᐊ ᓄᓇᓕᓐᓂ 
ᐃᓕᓐᓂᐊᕐᕕᐅᔪᑦ ᒪᑐᓂᐊᕐᒪᖔᑕ ᐊᔾᔨᒌᙱᑐᑎᒍᓪᓗ ᑲᒪᒋᔭᐅᔪᓐᓇᖅᑐᓂ. ᐆᒃᑐᑎᒋᓗᒍ ᐅᕙᓂ ᐃᖃᓗᓐᓂ 
ᓄᓇᓕᐸᐅᔭᒃᑯᑦ ᐊᓪᓚᕝᕕᖓᑦ ᐅᖃᕈᓐᓇᖅᑐᑦ ᐊᖅᑯᑎᔭᐃᔪᓐᓇᖏᒃᑯᑎᒃ, ᐊᑐᕆᐊᖑᔪᑦ ᒪᑐᓯᒪᓲᖑᒻᒪᑕ. ᑕᐃᒃᑯᐊᓗ 
ᐃᓕᓐᓂᐊᕐᕕᐅᔪᑦ ᒪᑐᓯᒪᓂᐊᖅᐸᑕ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐅᖃᖅᐸᑕ ᐃᓕᓐᓂᐊᕐᕕᓐᓂᒃ 
ᒪᑐᐃᖓᓂᐊᕐᓂᕋᐃᓗᑎᒃ ᖃᓄᐃᓕᔪᖃᑲᓪᓚᒃᑐᒥᓂᐅᑉᐸᑦ ᐅᓯᑲᖅᑕᐅᑎᖓᓐᓄᑦ ᐊᒃᓱᐊᓗᒃ ᐅᕙᑦᑎᓐᓂᒃ 
ᐊᑦᑕᕐᓇᖅᑐᒥᑎᒃᑲᔭᖅᑐᒍ, ᐱᓂᕐᓗᒃᑐᖃᖅᐸᑦ ᐃᓕᓴᐃᔨᓂᒃ ᐃᓕᓐᓂᐊᖅᑎᓂᓪᓗᓐᓂᑦ ᐃᖅᑲᓇᐃᔭᕆᐊᕋᓱᐊᖅᑐᓂᒃ 
ᐃᓕᓐᓂᐊᕆᐊᕋᓱᐊᖅᑐᓂᒃ. 

ᑕᐃᒪᓕ ᓄᓇᓕᓐᓂ, ᒪᓕᓪᓗᒋᑦ ᖃᓄᖅ ᐊᖏᖃᑎᒌᓯᒪᒻᒪᖔᑕ ᓄᓇᒥᓐᓂ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐱᔪᓐᓇᕐᓂᖃᖅᐳᑦ ᑲᒪᔭᕆᐊᖃᖅᑐᑎᓪᓗ ᒪᑐᓯᒋᐊᖃᖅᑐᒋᒍᑎᒃ ᐃᓕᓐᓂᐊᕐᕕᐅᔪᒥ ᑕᒪᓐᓇ 
ᑕᐃᒪᐃᓕᖓᑦᑕᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑯ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᒃᐱᒋᔭᐅᒃᑲᓐᓂᕆᐊᖃᖅᑑᑎᒋᔭᕋ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪ, 
ᖃᐅᔨᒪᒐᑦᑕ, ᒪᓕᒐᒃᓴᖅᑕᖃᕐᓗᓂ ᓇᓗᓇᐃᕐᓯᒪᑦᑎᐊᖅᑐᒥᒃ. ᑭᒃᑯᓕᒫᑦᑎᐊᑦ ᐊᒃᑕᕐᓇᐃᕐᓯᒪᑦᑎᐊᖁᓪᓗᒋᑦ 
ᒪᓕᒃᑕᐅᔪᒃᓴᓂᒃ ᓇᓗᓇᐃᕐᓯᒪᑦᑎᐊᖅᑐᓂᒃ ᐱᑕᖃᕆᐊᖃᖅᑐᖅ. 
 
ᑲᖏᖅᖠᓂᕐᒥ, ᑕᐃᓐᓇ ᐃᓕᓴᐃᔨᖓ ᐊᖓᔪᖅᑳᖓᑦ ᐅᖃᓲᖅ ᐊᖓᔪᖅᑳᕆᔭᐅᔪᑦ ᐃᓱᒪᕐᓱᕐᒪᑕ. ᐊᑕᐅᓯᖅ 
ᐃᓕᓴᐃᔨᐅᔪᖅ ᓄᓇᓕᓐᓄᕈᓂ ᐅᖃᕐᓗᓂ ᐊᖓᔪᖅᑳᕆᔭᐅᔪᑦ ᐃᓱᒪᕐᓱᕐᒪᑕ. ᐃᓛᓐᓂᒃᑯᑦ ᐃᓕᓐᓂᐊᕐᕕᐅᔪᑦ 
ᒪᑐᔭᐅᑲᐃᓐᓇᓱᖑᔪᑦ ᐊᒃᑕᕐᓇᓗᐊᖅᐸᑦ, ᑭᓯᐊᓂᓕ ᒪᓕᒃᑕᐅᔭᕆᐊᓕᓐᓂ ᓇᓗᓇᐃᕐᓯᒪᔪᓂ ᐱᑕᖃᕆᐊᖃᖅᑐᖅ. 
 
ᑕᒪᓐᓇ ᐅᖃᐅᓯᕆᕙᕋ ᐅᑭᐅᖑᔪᒥ ᑕᒫᓂ, ᑕᒪᒃᑯᐊ ᐊᓃᙳᐊᕐᓇᐅᔪᑦ ᖃᓄᐃᑦᑐᑐᐃᓐᓇᐃᑦ, ᐃᒪᐃᑦᑐᖃᓚᐅᕐᒪᑦ 
ᑲᖏᖅᖠᓂᕐᒥ ᐃᓚᖓᑦ ᐃᓕᓐᓂᐊᖅᑎᐅᔪᖅ ᐊᒃᑕᕐᓇᖅᑐᒦᓚᐅᕐᒪᑦ ᓯᓚᒥ, ᑕᐃᓐᓇ ᓱᕈᓯ ᖁᐊᓪᓚᑦᑖᓚᐅᖅᑐᓂ 
ᖁᖅᑐᕋᕐᒥᒍᑦ. ᑕᐃᒪᐃᓪᓚᕆᓚᐅᖅᑐᖅ. ᐊᒃᑕᕐᓇᕐᓂᖓᓄᑦ ᐃᓱᒪᒋᔭᐅᓚᐅᙱᑦᑐᖅ. 
 
ᑕᐃᒪᓕ ᐅᖃᕋᓱᐊᖅᑐᖓ, ᑕᒪᒃᑯᐊᖃᐃ ᓯᓚᕈᔪᒻᒧᑦ ᐅᖃᐅᑕᐅᓯᒪᔪᑦ ᐅᒃᐱᕆᔭᐅᒃᑲᓐᓂᕆᐊᖅᐸᑕ ᐃᓱᒪᒋᓪᓗᒋᑦ 
ᐃᓕᓐᓂᐊᖅᑎᖁᑎᕗᑦ ᐊᒥᓲᓕᕐᓂᖏᑦ ᐅᓪᓗᒥᐅᔪᖅ. ᑕᐃᒪᓕ ᖃᐅᔨᒪᔨᑕᕆᔭᐅᓂᐊᖅᑐᓂᒃ 
ᐱᑕᖃᕆᐊᖃᖅᐸᓪᓚᐃᓕᖅᑐᖅ. ᑕᐃᒪᓕ ᐅᒃᐱᕈᓱᑦᑐᖓ ᒪᓕᒃᑎᑦᑎᒋᐊᖃᖅᐳᑦ ᐱᓕᕆᕕᐅᔪᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ. ᐊᖓᔪᖅᑳᑉ ᑐᖏᓕᖓ ᑕᒪᒃᓱᒧᐊ ᓂᓪᓕᖁᔭᕋᓗᐊᕋ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. ᒥᔅ ᕼᐊᐃᓐ. 
 
Hᐊᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᔪᖅ ᐅᖃᐅᓯᖃᑦᑎᐊᖅᑐᐊᓗᒃ. ᑕᒪᒃᑯᐊ 
ᑐᕚᕆᔭᕆᐊᖃᖅᐸᒃᑕᓄᑦ ᓄᓇᓕᐅᔪᓂ ᖃᐅᔨᒪᓂᐅᔪᑦ ᖃᓄᐃᓕᖓᓂᐊᕐᓂᑎᓐᓄᑦ ᐅᐱᓐᓇᕋᓂ 
ᐊᒃᑕᕐᓇᐃᕐᓯᒪᔭᕆᐊᖃᕐᓂᖏᑦ ᓱᕈᓯᐅᔪᑦ ᕿᒥᕐᕈᒐᑦᑎᒍᑦ, ᑭᓯᐊᓂᓕ ᑕᒪᒃᑯᐊ ᓱᕈᓯᐅᔪᑦ ᐊᓃᖅᐸᑕ 
ᓯᓚᕈᔪᐊᓘᑎᓪᓗᒍ, ᑕᐃᒪᓕ ᐋᖅᑭᒃᑕᕆᐊᖃᖅᐸᕗᑦ ᒪᓕᒃᑕᐅᖃᑦᑕᕐᓂᐊᖅᑐᒥᒃ ᑕᐃᒃᑯᐊ ᖃᓄᐃᑦᑐᒥᒃ 
ᒪᓕᒃᑕᕐᓴᖃᒐᓚᓐᓂᐊᕐᒪᑕ ᐃᓱᒪᕐᓱᖅᑎᑐᐃᓐᓇᖏᓪᓗᒋᑦ ᐊᖓᔪᖅᑳᕆᔭᐅᔪᑦ. ᑕᒪᓐᓇ ᕿᒥᕐᕈᔭᕆᐊᖃᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕼᐊᐃᓐ, ᑰᓕ. 
 
ᑰᓕ: ᐱᖁᔨᕗᖓᖅᑐᖓ ᓄᖅᑲᕈᒪᓕᖅᑐᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. ᐱᖁᔨᕗᖓᖅᑐᖃᕐᒪᑦ ᓄᖅᑲᕈᒪᓕᖅᑐᒥᒃ. ᐊᐃᕙᔾᔪᑕᐅᔪᓐᓇᖏᑦᑐᖅ 
ᐱᖁᔨᕗᖓᕈᑦ. ᓈᒻᒪᒃᓴᖅᑐᑦ ᐱᖁᔨᕗᖔᕈᒻᒥᑦ. ᓇᒻᒪᒃᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᓂᑯᕕᓐᓂᐊᓕᖅᐳᖓ 
ᓄᖅᑲᕐᓂᐊᓕᕋᑦᑕ. ᖁᔭᓐᓇᒦᒃ, ᐊᖓᔪᖅᑳ ᐲᑯ ᐊᒻᒪᓗ ᐃᖅᑲᓇᐃᔭᖅᑏᑭᑦ. 
 
ᖁᔭᓐᓇᒦᒃ ᐊᖓᔪᖅᑳ ᐊᒻᒪ ᐃᖅᑲᓇᐃᔭᖅᑎᖁᑎᑎᑦ. 
 
ᐅᖃᖅᑎ (ᑐᓵᔨᒃᑯᑦ): ᓇᓴᐅᑎᓕᒃ 21. ᐅᓂᒃᑲᖑᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ. ᐃᕝᔭᕈᑕᐃᓚᒃ. 

ᑲᑎᒪᔾᔪᑎᒃᓴᖅ 21: ᐅᓂᒃᑳᖏᑦ ᑲᑎᒪᑐᐃᓐᓇᕈᑕᐅᔪᑦ 
 
ᐃᕝᔭᕈᑕᐃᓚᖅ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᖁᑎᑎᑦ ᐱᓕᕆᐊᖃᖅᑲᐅᔪᑦ ᐱᖁᔭᒃᓴᒥ 8ᒥᒃ ᐊᒻᒪᓗ ᑮᓇᐅᔭᐃᑦ 
ᐊᑐᖅᑐᒃᓴᖏᓐᓂᑦ ᐊᒻᒪ ᐱᕙᓪᓕᐊᓂᖏᓐᓂᑦ ᐅᓂᒃᑳᕈᒪᓕᖅᑐᑎᒃ. ᐅᖃᖅᑎ, ᐱᖁᔨᕗᖓ ᐅᓂᒃᑳᖏᑦ ᑲᑎᒪᔨᕋᓛᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖓᕐᓯᒪᔪᖃᕐᒪᑦ. ᐊᐃᒃᐲᔪᖅ ᐱᖁᔨᕗᖓᕈᒻᒧᑦ. ᕿᓚᕝᕙᖅ. ᐱᖁᔨᕗᖓᕈᑦ 
ᓇᒻᒪᒃᑐᖅ. ᓇᒻᒪᒃᓴᖅᑐᑦ. ᓇᒻᒪᒃᓴᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖓᕈᑦ ᑲᔪᓯᒧᖅ. ᓇᓴᐅᑎᓕᒃ 22. ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 23, ᑲᑎᒪᔾᔪᑎᒃᓴᐃᑦ ᓇᒃᑲᔾᔭᒧᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ ᐅᖃᖅᑏ. ᑐᓴᒐᒃᓴᐃᑦ ᓇᒃᑲᔾᔭᐅᒧᑦ; ᒪᓕᒐᓕᐅᖅᑏᑦ ᑲᑎᒪᓛᖅᑐᑦ 11:00ᒧᐊᖅᐸᑦ ᐅᓪ«ᒃᑯᑦ 
ᑐᒃᑐ ᑲᑎᒪᕕᖓᓂ. ᑲᑎᒪᔾᔪᑎᒃᓴᐃᑦ ᓇᒃᑲᔾᔭᐅᒧᑦ, ᒫᔾᔨ 7ᒥ: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 



ᐅᓪᓗᑐᐃᓐᓇᖅ, ᒫᑦᓯ 4, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

• ᓴᖅᑭᑕᐅᔪᒃ ᑎᑎᖅᑲᒃ 52 – 2(2) 

• ᒪᓕᒐᒃᓴᖅ 8 

21. ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᕐᕕᒃ ᓄᖅᑲᖓᑲᐃᓐᓇᕐᓂᐊᖅᐳᖅ ᓇᒃᑲᔾᔭᐅᖑᒐᓱᓐᓂᖓᓂ, ᒫᔾᔨ 7ᒥ, 
2005 1:30ᒧᐊᖅᐸᑦ ᐅᓐᓄᓴᒥ. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᒪᑐᓚᐅᖅᐳᖅ 17:11ᒥ



 

 

 


